
སྔོན་གླེང་། 

༢༠༡༣ ལོར་ཞི་ཅིན་ཕིན་རྒྱ་ནག་གི་སྲིད་འཛིན་དུ་བསྐོ་བཞག་བྱས་པ་ནས་བཟུང་། སྔར་

ལས་ལྷག་པར་རྒྱ་ནག་ནང་ཆབ་སྲིད་དམ་དྲག་སྟངས་འཛིན་བྱེད་ཤུགས་ཆེ་རུ་ཕྱིན་ཡོད་

སྟབས། རྒྱ་ནག་ནང་ཆབ་སྲིད་བཅོས་སྒྱུར་ཡོང་སྲིད་པའི་ཐད་ཧ་ལམ་སྐད་ཆ་བཤད་ཐབས་

བྲལ་བ་ཞིག་ཆགས་ཡོད།  འནོ་ཀྱང་།  ཤེས་ཡོན་པའི་སྡེ་དང་ཆེད་མཁས་པ། གཞུང་འབྲེལ་

མིན་པའི་ཚོགས་སྡེ། རྒྱ་ནག་ཉམས་ཞིབ་པ་སོགས་ཀྱིས་ཤུགས་ཆེན་པོས་གླེང་བཞིན་པའི་

བརྗོད་གཞི་གཙོ་བོ་ཞིག་ནི། འབྱུང་འགྱུར་རྒྱ་ནག་ནང་དམངས་གཙོའི་བཅོས་སྒྱུར་ཡོང་སྲིད་

པའི་གནད་དོན་དེ་རེད། ང་ཚོའི་མིག་མདུན་དུ་ལྷག་པའི་གནད་ཆེའི་དྲི་བ་ཆེན་པོ་ཞིག་ནི།  

རྒྱ་ནག་དེ་རིམ་བཞིན་གུ་ཡངས་དང་དམངས་གཙོ་ཅན་གྱི་ཆབ་སྲིད་ལམ་ཕྱོགས་སུ་འཕེལ་

འགྱུར་ཡོང་བཞིན་ཡོད་དམ། ཡང་ན། ཆབ་སྲིད་ཚོགས་པ་བྱེ་བྲག་པ་གཅིག་གིས་དབང་

སྒྱུར་བྱེད་པའི་རྒྱ་ནག་དམར་ཤོག་ཚོགས་པའི་སྲིད་དབང་སྒེར་གཅོད་ཀྱི་མཁྲེགས་འཛིན་

སྲིད་ཇུས་འགོ་མུ་མཐུད་འགྲོ་རྒྱུ་ཡིན་མིན་གྱི་གནད་དོན་དེ་ཆགས་ཡོད།   

སྤྱིར་བཏང་དཔྱད་གླེང་འདིའི་རིགས་ཀྱིས་གྲོང་ཁྱེར་ཁག་ཏུ་གནས་སྡོད་འབྱོར་འབྲིང་གྲལ་

རིམ་གྱི་ཆབ་སྲིད་ཁེ་ཕན་ཐད་ཀྱི་ཡར་རྒྱས་དང་ཉམས་རྒུད་རིགས་གཙོ་ཆེར་གླེང་བཞིན་པ་

ལས། རྒྱ་ནག་ནང་གི་གཞི་རྒྱ་ཆེ་བའི་གཞི་རིམ་ཞིང་གྲོང་མང་ཚོགས་ཀྱི་གནས་སྟངས་དང་

རྒྱབ་ལྗོངས་གཞིར་བཟུང་བའི་ཐོག་ནས། ཞིང་གྲོང་མང་ཚོགས་དེ་དག་གི་ཆབ་སྲིད་གནས་

བབས་དང་དགོས་འདུན་གཙོ་བོར་བཟུང་དམངས་གཙོའི་འཕེལ་རྒྱས་སྐོར་གླེང་གིན་མེད་པ་

རེད། ཕྱི་ལོ་ ༢༠༡༡ ལོའི་རྒྱ་གཞུང་བསྡོམས་རྩིས་ལྷན་ཁང་གིས་སྤྱི་བསྒྲགས་བྱས་པའི་རྩིས་

ཐོ་ལྟར་ན། རྒྱ་ནག་ལ་མི་འབོར་དུང་ཕྱུར་ ༡༣ ་ཡོད་པའི་ནང་ནས་ཕྱེད་ཀ་ལྷག་ནི་གཞི་རིམ་

ཞིང་གྲོང་ཁུལ་དུ་འཚོ་སྡོད་བྱེད་མཁན་ཆགས་ཡོད།  དེར་བརྟེན།  ཉམས་ཞིབ་པ་ཇའ་ོསེབ་ 

(Joseph Esherick) དང་། ཇེ་ཧྥི་རི་ (Jeffrey Wasserstrom) གཉིས་ཀྱིས་ཀྱང་

། ༡༩༨༩ ལོའི་ཐེན་ཨན་མིན་ཐང་ཆེན་གྱི་སློབ་ཕྲུག་ངོ་རྒོལ་ལ་ཕམ་ཉེས་བྱུང་བ་དང་། གཞི་

རྒྱ་ཆེ་བའི་རྒྱ་ནག་གཞི་རིམ་མང་ཚོགས་ཀྱི་རྒྱབ་སྐྱོར་རྣམ་པ་ཤུགས་ཆེན་པོ་མ་ཐོབ་པ་དེ་

ནི།   དོན་དངོས་ཐོག་ངོ་རྒོལ་གནང་མཁན་སློབ་ཕྲུག་རྣམས་ཀྱིས་ “ཚད་ངེས་ཅན་ཞིག་གི་

ཐད་ནས་སྔར་བཞིན་སོ་སོ་རང་ཉིད་ཀྱི་དཔལ་འབྱོར་ཁེ་ཕན་གཙོ་བོར་བཟུང་ཐོག   དཔལ་

འབྱོར་ཁེ་ཕན་དེ་དག་འཐོབ་རྒྱུར་རྒྱ་དམར་གཞུང་གི་ཆབ་སྲིད་བརྟན་ལྷིང་མུ་མཐུད་རྒྱུན་

འཁྱོངས་དགོས་པའི་ངོས་འཛིན་བྱེད་ཀྱི་ཡོད་པ་དང་།” དེ་ནི་ “པེ་ཅིང་གི་ལྟ་བ་མཁྲེགས་

འཛིན་པ་དག་ལ་སྒེར་གཅོད་དྲག་གནོན་མུ་མཐུད་རྒྱུན་འཁྱོངས་བྱ་རྒྱུར་རྒྱབ་དཔུང་མཐུན་

རྐྱེན་གྱི་ལག་ཆ་ལྟ་བུར་གྱུར་ཡོད།”

འདས་པའི་ལོ་སུམ་ཅུ་ལྷག་གི་རིང་རྒྱ་ནག་གྲོང་གསེབ་ས་ཁུལ་ཁག་ནང་སྡེ་དམངས་རང་

སྐྱོང་དང་དམངས་གཙོ་ཟེར་བའི་སྲིད་ཇུས་དེ་ལག་བསྟར་ཚོད་ལྟ་བྱས་ཡོད་ལ། སྲིད་ཇུས་དེ་

ནི་ཕྱི་ལོ་ ༡༩༨༩ ལོར་གཏན་འབེབས་བྱས་པའི་རྒྱ་ནག་སྡེ་དམངས་འཐུས་མི་ལྷན་ཚོགས་རྩ་

འཛུགས་བཅའ་ཁྲིམས་གཞིར་བཟུང་། སྡེ་དམངས་ཀྱིས་ཐད་ཀར་སྡེ་དམངས་འཐུས་མི་ལྷན་

ཚོགས་ཀྱི་ཚོགས་མི་འསོ་འདེམས་ཀྱི་སྒོ་ནས། སྡེ་དམངས་ཁེ་ཕན་གྱི་འཛིན་སྐྱོང་དབང་ཆ་

ཡོད་ཚད་སོ་སོས་བདམས་པའི་ཚོགས་མིར་ཡོད་པའི་ལམ་ལུགས་ཤིག་ཡིན་པ་རེད། དེ་

བཞིན།  རྒྱ་ནག་གི་རྩ་ཁྲིམས་ནང་དུའང་གྲོང་གསེབ་ཁག་ཏུ་དམངས་གཙོའི་ལམ་ནས་འསོ་

བསྡུ་བརྒྱུད། སྡེ་དམངས་འཐུས་མི་ལྷན་ཚོགས་ཀྱིས་འཛིན་སྐྱོང་བྱེད་ཆོག་པའི་ཐོབ་ཐང་

གསལ་ཡོད།

རྒྱ་ནག་གཞུང་གིས་གྲོང་གསེབ་དམངས་གཙོ་དེ་ནི་ཧ་ཅང་རླབས་ཆེན་གྱི་གྲུབ་འབྲས་ཤིག་

ཡིན་སྐོར་རྒྱལ་སྤྱིའི་སྒང་དྲིལ་བསྒྲགས་བྱེད་བཞིན་པ་ལྟར། ༢༠༡༣ ལོའི་ཟླ་ ༡༠ ནང་རྒྱལ་

ཚོགས་འགྲོ་བ་མིའི་ཐོབ་ཐང་ལྷན་ཚོགས་ཀྱི་ཡོངས་ཁྱབ་དུས་བཀག་བསྐྱར་ཞིབ་སྐབས། 

རྒྱ་གཞུང་གིས་རྒྱ་ནག་གྲོང་གསེབ་ཁག་གི་བརྒྱ་ཆ་ ༩༨ ནང་དམངས་གཙོའི་ལམ་ནས་སྡེ་

དམངས་འཐུས་མི་ལྷན་ཚོགས་ཐད་ཀར་འསོ་བསྡུ་བྱས་ཡོད་སྐོར་བརྗོད་ཡོད།  “ཡོངས་

ཁྱབ་དུས་བཀག་ཞིབ་བཤེར་ནི་མཉམ་འབྲེལ་རྒྱལ་ཚོགས་འགྲོ་བ་མིའི་ཐོབ་ཐང་ལས་འཛིན་

ལྷན་ཚོགས་ཀྱི་ངོས་ནས།  མཉམ་འབྲེལ་རྒྱལ་ཚོགས་ཀྱི་ཚོགས་ཞུགས་རྒྱལ་ཁབ་ ༡༩༣ 

ཚང་མར་དུས་བཀག་གི་ཐོག་ནས། རྒྱལ་ཁབ་སོ་སོའི་འགྲོ་བ་མིའི་ཐོབ་ཐང་གནས་སྟངས་

ལ་ཞིབ་བཤེར་བྱེད་པའི་དམིགས་བསལ་ལས་རིམ་ཞིག་ཆགས་ཡོད།  རྒྱ་ནག་གཞུང་གིས་

ཀྱང་སོ་སོ་ནི་འགྲོ་བ་མིའི་ཐོབ་ཐང་སྲུང་སྐྱོབ་བྱེད་མཁན་ཞིག་ཡིན་པའི་རྣམ་པ་སྟོན་ཆེད། རྒྱ་

ནག་ལ་ཡོངས་ཁྱབ་དུས་བཀག་ཞིབ་བཤེར་བྱེད་པའི་དུས་སྐབས་དེ་ནི་གནད་ཆེན་པོ་ཞིག་

ཏུ་བརྩི་བཞིན་ཡོད།” དེ་བཞིན། ཡོངས་ཁྱབ་དུས་བཀག་ཞིབ་བཤེར་ལ་དམིགས་ཏེ་བཏོན་

པའི་ “བོད་ལྗོངས་ཀྱི་འཕེལ་རྒྱས་དང་ཡར་ཐོན” ཞེས་པའི་རྒྱབ་ཤ་དཀར་པོའི་སྙན་ཐོའི་

ནང་། གྲོང་གསེབ་ས་ཁུལ་རིམ་པའི་ནང་སྡེ་དམངས་འཐུས་མི་ལྷན་ཚོགས་ཀྱི་འསོ་བསྡུ་དང་

དམངས་གཙོ་ཡག་པོ་ལག་བསྟར་བྱེད་ཀྱིན་ཡོད་སྐོར་ཤུགས་ཆེན་པོས་བརྗོད་ཡོད།  

ཉམས་ཞིབ་པ་ཀའེ་ལི་ཧར་(Kelliher)ལགས་ཀྱིས་རྒྱ་ནག་དམར་ཤོག་ཚོགས་པའི་མགོ་

ཁྲིད་འགའ་ཡིས། ༡༩༩༨ ལོའི་འོས་བསྡུའི་བཅོས་བསྒྱུར་དེ་ནི། གལ་གནད་ཆེན་པོ་གང་

ཡང་མ་ཡིན་པར་སྤྱིར་བཏང་གི་ལས་དོན་ཕལ་བ་ཞིག་ཡིན་པར་བརྗོད་ཀྱིན་པ་མ་ཟད།  ཁོ་

ཚོས་བཅོས་སྒྱུར་དེ་རིགས་ནི་ཕྱི་རྒྱལ་ཡུལ་གྲུ་ཁག་ནང་དྲིལ་བསྒྲགས་བྱེད་སྤྱད་ཀྱི་ལག་ཆ་

ཙམ་དུ་ངོས་འཛིན་བྱེད་ཀྱིན་ཡོད། དེར་བརྟེན། རྒྱ་ནག་དམངས་སྲིད་སྡེ་ཁག་གིས་ཕྱི་གླིང་པ་

རྣམས་རྒྱ་ནག་ནང་མགྲོན་འབོད་བྱས་ཏེ། རྒྱ་ནག་གཞུང་གིས་གྲོང་གསེབ་ས་ཁུལ་ནང་རང་

སྐྱོང་ལམ་ལུགས་ཡར་རྒྱས་བཏང་ཡོད་སྐོར་དྲིལ་བསྒྲགས་དང་། རྒྱལ་སྤྱིའི་སྒང་རྒྱ་གཞུང་

གི་མཐོང་སྣང་དང་གླེང་ཕྱོགས་ཇེ་ལེགས་སུ་བསྒྱུར་ཐབས། རྒྱ་ནག་དམར་ཤོག་གཅིག་སྡུད་

སྲིད་གཞུང་དེ་ཁྲིམས་མཐུན་གྱི་ངོ་བོར་གདེང་འཇོག་ཡོང་ཐབས་བྱེད་བཞིན་ཡོད།  

༡༩༨༧ ལོར་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ཀྱི་འོས་བསྡུའི་

སྒྲིག་གཞི་གཏན་འབེབས་བྱས་ཏེ་ལོ་སུམ་ཅུ་ལྷག་ཕྱིན་ཡོད། དེ་བཞིན། སྡེ་དམངས་འཐུས་

མི་ལྷན་ཚོགས་རྩ་འཛུགས་བཅའ་ཁྲིམས་ལག་བསྟར་དང་ཡར་རྒྱས་ཕྱིན་ཡོད་མེད་ཐད་ལ།  

རྒྱ་ནག་གཞུང་འབྲེལ་སྙན་ཐོ་དང་། ས་གནས་སུ་ཉམས་ཞིབ་དང་རྟོགས་ཞིབ་ཀྱི་སྙན་ཐོའི་

རིགས་འདྲ་མིན་བཏོན་ཡོད་ནའང་། དོན་དངོས་ཐོག་རྒྱ་ནག་རྒྱལ་ཡོངས་ཀྱི་ཞིབ་ཕྲའི་གནས་

སྟངས་མཚོན་ཐུབ་པ་ཞིག་མཐོང་ཁག་པོ་ཆགས་ཡོད།  རྒྱ་གཞུང་བསྡོམས་རྩིས་ལྷན་ཁང་

གིས་གནད་དོན་དེའི་ཐད་བསྡུ་རུབ་བྱས་པའི་གནས་ཚུལ་ཁག་ནི། ས་གནས་རྒྱ་གཞུང་གི་

ལས་བྱེད་བརྒྱུད་ནས་བསྡུ་རུབ་བྱེད་ཀྱི་ཡོད་སྟབས། ས་གནས་ལས་བྱེད་ཚོས་སོ་སོའི་ཁེ་

ཕན་གཞིར་བཟུང་སྒྲུབ་ཀྱིན་ཡོད་པ་རེད། དེར་མ་ཟད་རྒྱ་ནག་ནང་གི་ཉམས་ཞིབ་པ་དང་ཕྱི་

རྒྱལ་གྱི་ཆེད་མཁས་པ་ཚོས་ཉམས་ཞིབ་བྱས་པ་རྣམས་ཀྱང་། རྒྱ་གཞུང་གི་སྟངས་འཛིན་གོ་

སྒྲིག་འགོ་དམིགས་བཀར་ས་གནས་ཁ་ཤས་ཤིག་ནང་ཉམས་ཞིབ་བྱས་པ་ཞིག་ཆགས་ཡོད་

སྟབས། རྒྱ་ནག་སྤྱི་ཡོངས་ཀྱི་གནས་སྟངས་མཚོན་ཐུབ་ཀྱི་མེད།  དེར་བརྟེན། ཉམས་ཞིབ་

ཀྱི་མཇུག་འབྲས་དེ་དག་ཡང་དག་ཚད་ལྡན་མ་ཡོང་བའི་ཉེན་ཁ་ཡོད་པ་རེད།  ལྷག་པར་དུ་

བོད་རང་སྐྱོང་ལྗོངས་དང་བོད་ཀྱི་ས་ཁུལ་གཞན་ཁག་ནང་། འདས་པའི་ལོ་བཅུ་ཕྲག་ཁ་ཤས་

རིང་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ཟེར་བ་དེ་ལག་བསྟར་ག་

འདྲ་བྱས་ཡོད་མེད་ཐད།  རང་དབང་ཅན་གྱི་ཉམས་ཞིབ་རིགས་ཁྱོན་ནས་བྱས་མྱོང་ཡོད་པ་

མ་རེད།

གྲོང་གསེབ་ཀྱི་རང་སྲིད་རང་སྐྱོང་གི་སྲིད་ཇུས་གནད་དོན་དེ་ནི་རྒྱ་ནག་ནང་ལོག་དང་ཕྱི་

རྒྱལ་ཁག་ཏུ་གླེང་གཞི་གཙོ་བོ་ཞིག་ཆགས་ཡོད། སྤྱི་བཏང་ནུབ་ཕྱོགས་ཤེས་ལྡན་པ་ཚོས་

གྲོང་གསེབ་འསོ་བསྡུའི་བརྒྱུད་རིམ་རྣམས་དྲང་བདེན་གྱི་ལམ་ནས་འགྲོ་དགོས་པ་དང་། དེ་

ལ་བརྟེན་ནས་གྲོང་གསེབ་འཛིན་སྐྱོང་ལ་འཕོ་འགྱུར་གལ་ཆེ་ཅི་ཞིག་ཡོང་གི་ཡོད་མེད་ཀྱི་

གནད་དོན་གཙོ་བོར་འཛིན་བཞིན་ཡོད།  ཁོ་ཚོས་ཕྱོགས་དེ་གཉིས་ཀྱི་ངོས་ཐད་ནས་རྒྱ་ནག་

གཞུང་ལ་གྲོང་གསེབ་ཁག་ཏུ་དམངས་གཙོའི་འཛིན་སྐྱོང་ལག་བསྟར་བྱེད་རྒྱུར་འདུན་པ་དང་

འཇོན་ཐང་ཡོད་པར་ཐེ་ཚོམ་ཡོད་སྐོར་བརྗོད་ཀྱིན་ཡོད། དཔེར་ན། ཉམས་ཞིབ་པ་ཨལ་པིར་

མིན་ (Björn Alpermann) ལགས་ཀྱིས་སྲིད་ཇུས་དེ་ནི། གྲོང་གསེབ་མི་མང་དཀྱུས་མ་

ཚོར་དབང་ཆ་མཁོ་སྤྲོད་ཀྱིས་ “རྒྱ་ནག་གཞུང་གིས་རང་ཉིད་ཀྱི་འཐུས་མི་ཚོར་སྟངས་འཛིན་

དོ་དམ་བྱེད་ཐབས་རེད།” ཅེས་བརྗོད་ཡོད། རྒྱ་གཞུང་གིས་རང་ཉིད་ཀྱི་ཁེ་དབང་སྲུང་སྐྱོབ་

བྱེད་མཁན་ས་གནས་ལས་བྱེད་རྣམས་ལ་དབང་ཆ་བརྒྱུད་སྤྲོད་བྱས་པ་ཙམ་ཡིན་པར་བརྗོད་

ཡོད།    རྒྱ་ནག་གི་ཤེས་ཡོན་པ་ཁ་ཤས་ཀྱིས་གྲོང་གསེབ་དམངས་གཙོ་ཟེར་བ་དེ་ནི་གུང་

ཁྲན་ཏང་གི་སྟངས་འཛིན་ཐབས་ཇུས་ཤིག་ཏུ་ངོས་འཛིན་བྱེད་ཀྱིན་ཡོད་པ་རེད། དཔེར་ན། 

སུའུ་ཧྲོ་ཀྲི་(Shaozhi Su ༢༠༠༠་ལོ)དང་ཧུའུ་ཕིན་  (Hu Ping ༢༠༠༢་ལོ )གཉིས་ཀྱིས་

གྲོང་གསེབ་འོས་བསྡུ་ཡིས་རྒྱ་གཞུང་གི་གཅིག་སྡུད་ལམ་ལུགས་དེ་ཁྲིམས་མཐུན་ངོས་

འཛིན་ཡོང་བར་རོགས་འདེགས་བྱེད་ཀྱིན་ཡོད་སྟབས།  མང་ཚོགས་ཀྱིས་སོ་སོའི་ནུས་

པ་ཆུང་དུ་བཏང་སྟེ་རང་ཉིད་ཀྱི་གཉའ་གནོན་རོགས་བྱེད་ཀྱིན་ཡོད།  དེ་བཞིན། ལའེ་རའེ་ 

(Larry Diamond ) དང་རཱ་མན་ (Ramon Myers) གཉིས་ཀྱིས་ཀྱང་། གྲོང་གསེབ་

འསོ་བསྡུ་དེ་ལ་ “འསོ་བསྡུའི་དམངས་གཙོ” ཟེར་བ་ལས་ “དམ་དྲག་དམངས་གཙོ” ཞེས་

ལབ་ན་འསོ་པར་བརྗོད་ཡོད། ཐཱན་ཆིན་ཧྲན་ (Qingshan Tan) དང་ཁའེ་ཝན་ (Kevin 

O’Brien) གཉིས་ནས་ཀྱང་། རྒྱ་གཞུང་གི་འཛིན་སྐྱོང་དབང་ཆར་སྟངས་འཛིན་མེད་པའི་

འཐུས་ཤོར་དང་། ད་ལྟའི་སྒྲིག་འཛུགས་ཀྱི་སྒྲོམ་གཞི་རང་བཞིན་གྱི་འགོག་རྐྱེན་གཉིས་ཀྱི་

དབང་གིས།  དམངས་གཙོའི་སྒྲིག་འཛུགས་ཡར་རྒྱས་དང་འཐུས་ཚང་འགྲོ་བར་གནོད་སྐྱོན་

བཟོ་བཞིན་ཡོད་པ་བརྗོད་འདུག  

ཤེས་ལྡན་པ་ཨན་ཀྲོབ་(Andrew Nathan) ལགས་ཀྱིས་ཀྱང་གྲོང་གསེབ་དམངས་གཙོ་

ཟེར་བ་ནི་གུང་ཁྲན་ཏང་གི་སྒྲིག་འཛུགས་ཀྱི་ཆ་ཤས་ཆུང་ཆུང་ཞིག་ཡིན་པ་དང་། དེ་ནི་རྒྱ་

གཞུང་སྲིད་དབང་སྒེར་སྤྱོད་མཁྲེགས་འཛིན་ལམ་ལུགས་མུ་མཐུད་རྒྱུན་འཁྱོངས་ཡོང་ཐབས་

ཀྱི་ལག་ཆ་ལྟ་བུ་ཞིག་ཆགས་ཡོད་པར་བརྗོད།   ཡིན་ནའང་། ཧི་པའ་ོཀང་(Baogang 

He) དང་ཧྲི་ཐིན་ཅན་(Tianjian Shi) གཉིས་ཀྱིས་མཚོན་པའི་ཕྱི་རྒྱལ་གྱི་ཉམས་ཞིབ་པ་

འགའ་ཤས་ཤིག་གིས། གྲོང་གསེབ་དམངས་གཙོ་དང་དེའི་མ་འོངས་པའི་ཡར་རྒྱས་ཐད་རེ་

བ་འཛིན་བཞིན་ཡོད་པ་རེད། 

བོད་ཀྱི་ས་ཁུལ་ཁག་ནང་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ལག་

བསྟར་བྱེད་ཕྱོགས་ཐད། རང་དབང་ཅན་གྱི་ཉམས་ཞིབ་པ་དང་མཁས་དབང་ཚོས་ཚད་ལྡན་

ཉམས་ཞིབ་བྱེད་མ་ཐུབ་པའི་རྒྱུ་མཚན་གཙོ་བོ་དེ་ནི་བོད་ཀྱི་ཆབ་སྲིད་གནས་བབ་ཀྱི་རྐྱེན་

པས་རེད།  མ་གཞི་བོད་ཀྱི་ས་ཁུལ་ཁག་ནང་གྲོང་གསེབ་འསོ་བསྡུའི་སྐོར་ཀྱི་གནས་ཚུལ་

རག་ཐུབ་རྒྱུ་ཧ་ཅང་ཁག་པོ་ཆགས་ཡོད། རྒྱ་ནག་གཞུང་གི་ངོས་ནས་ཡུ་རོབ་མཐུན་ཚོགས་

(EU) དང་ཁ་ཌར་བསྟི་གནས་ཁང་ (Carter Centre)།  ཧྥོ་ཌི་ཐེབས་རྩ་ཁང་ (Ford 

Foundation) བཅས་ལ་བོད་ནང་གྲོང་གསེབ་འསོ་བསྡུར་རྟོགས་ཞིབ་བྱ་ཆོག་པའི་ཆོག་

མཆན་སྤྲད་ཡོད་ནའང་། ད་བར་དེའི་ཐད་ཚོགས་པ་དེ་དག་གིས་ཞིབ་ཕྲའི་སྙན་ཐོ་གང་ཡང་

བཏོན་མི་འདུག   ཨ་རིའི་གྲོས་ཚོགས་ལ་གྲོང་གསེབ་དམངས་གཙོའི་ཐད་སྙན་ཐོ་ཕུལ་བའི་

ནང་དུ།  རྒྱ་ནག་སྤྱི་ཡོངས་ཀྱི་གནས་ཚུལ་ཙམ་མ་གཏོགས་དམིགས་བསལ་བོད་པའི་སྐོར་

ཚུད་མེད་པ་རེད། གནད་དོན་གཅིག་རང་འཁོད་ཡོད་པ་དེ་ནི་ཨ་མདོ་མཚོ་སྔོན་ཕྱོགས་ཀྱི་

བོད་རིགས་ས་ཁུལ་ཞིག་ནང་འསོ་བསྡུ་བྱས་ཡོད་པ་དེ་ཁྲིམས་མཐུན་ཆགས་ཡོད་སྐོར་ཙམ་

རེད། བོད་རང་སྐྱོང་ལྗོངས་ནང་འསོ་བསྡུ་བྱས་པའི་སྐོར་ལ་མཐོ་རིམ་སློབ་གྲྭས་ཉམས་ཞིབ་

བྱས་པ་ཧ་ཅང་ཉུང་ཉུང་རེད། 

རྒྱ་ནག་གཞུང་གིས་གྲོང་གསེབ་འསོ་བསྡུ་དེར་ཆེད་དུ་ “དམངས་གཙོ” ཞེས་པའི་ཚིག་བེད་

སྤྱོད་གཏོང་བཞིན་པ་དེ་ནི།  དོན་དངོས་གནས་ཚུལ་དང་མཐུན་གྱི་མེད་པ་ལས་སླ་བོར་ཐེར་

འདོན་བྱེད་ཐུབ།  ༢༠༠༨ ལོ་ནས་བཟུང་བོད་ཀྱི་གྲོང་གསེབ་ས་ཁུལ་ཁག་ནང་རྒྱ་གཞུང་གིས་

མང་ཚོགས་ལ་དྲག་གནོན་སྟངས་འཛིན་བྱེད་ཤུགས་ཆེ་རུ་སོང་ཡོད། འོན་ཀྱང་། རྒྱ་ནག་

གཞུང་གིས་ “རྒྱ་ནག་གི་ཁྱད་ཆོས་ལྡན་པའི་དམངས་གཙོ” ཟེར་བའི་གོ་དོན་ཞིག་བརྒྱུད་

བསྒྲགས་ཤུགས་ཆེ་བྱེད་ཀྱིན་ཡོད།  རྒྱ་གཞུང་གིས་བརྗོད་པའི་ལམ་ལུགས་དེའི་འགོ་ཏུ་

ནུབ་ཕྱོགས་དམངས་གཙོའི་བསམ་བློ་དང་ཐ་སྙད། བརྗོད་ཚིག་འགའ་བེད་སྤྱོད་གཏོང་སྲིད་

ཀྱང་། དོན་དངོས་ཐོག་ནུབ་ཕྱོགས་ཀྱི་རྩ་ཁྲིམས་རང་བཞིན་ལྡན་པའི་ཆབ་སྲིད་ཚོགས་པ་

འདྲ་མིན་ཡོད་པའི་དམངས་གཙོ་དང་། ཡོངས་ཁྱབས་འགྲན་རྩོད་ཀྱི་ལམ་ནས་འསོ་བསྡུ་བྱེད་

པའི་ལམ་ལུགས་ལག་བསྟར་ཡོང་ཐབས་མེད་པ་ཞིག་རེད། འདི་ལྟ་བུའི་དམངས་གཙོའི་

ལམ་ལུགས་ནང་དུ། དམར་ཤོག་ཚོགས་པ་ནི་ཆེས་མཐོའི་དབང་ཆའི་སྒྲིག་འཛུགས་དང་

མགོ་ཁྲིད་ཆགས་ཡོད།  དེར་བརྟེན། ༢༠༠༡ ལོར་ཁ་ཌར་ལྟེ་གནས་ཁང་དང་རྒྱ་ནག་གཞུང་

གཉིས་ཀྱིས་མཉམ་འབྲེལ་ཐོག་གྲོང་གསེབ་དམངས་གཙོའི་སྐོར་ལ་གྲོས་མོལ་ཚོགས་འདུ་

ཚོགས་པའི་སྐབས། རྒྱ་གཞུང་དམངས་སྲིད་སྡེ་ཁག་གི་བློན་ཆེན་རྡོ་རྗེ་ཚེ་རིང་གིས་ “གྲོང་

གསེབ་རང་སྐྱོང་ལག་བསྟར་ཡོང་བར་དམར་ཤོག་ཚོགས་པའི་མགོ་ཁྲིད་ལ་བརྟེན་དགོས་

པ་དང་། ཁྲིམས་ལྟར་གྲོང་གསེབ་ཁག་ཏུ་དམངས་གཙོའི་ཁེ་དབང་མངོན་འགྱུར་ཡོང་བར་

རྒྱབ་སྐྱོར་དང་འགན་ལེན་བྱ་དགོས” ཞེས་ཕྱི་ནང་འགལ་བའི་སྐད་ཆ་བཤད་པ་དེ་ནི།  རྒྱ་

ནག་རང་ཉིད་ལ་མཚོན་ན་ཧང་སངས་དགོས་པའི་མཚར་གཏམ་གང་ཡང་མ་རེད།  

བོད་རང་སྐྱོང་ལྗོངས་དང་བོད་ཀྱི་ས་ཁུལ་གཞན་ཁག་ཏུ་ཡོད་པའི་བོད་མི་ཚོར་སྡེ་དམངས་



9

འཐུས་མི་ལྷན་ཚོགས་ཀྱི་སྒྲིག་གཞིའི་ཤུགས་རྐྱེན་ཅི་འདྲ་ཐེབས་མིན་ཤེས་རྟོགས་བྱེད་པ་

ལ། རྒྱ་ནག་གུང་ཁྲན་ཏང་གིས་གཏན་འབེབས་བྱས་པའི་ “རྒྱ་ནག་གི་ཁྱད་ཆོས་ལྡན་པའི་

དམངས་གཙོའམ། སྤྱི་ཚོགས་རིང་ལུགས་ཀྱི་དམངས་གཙོའི་ལམ་ལུགས” ལ་རྒྱུས་མངའ་

ཡོད་དགོས། དེར་མ་ཟད་རྒྱ་གཞུང་དམར་ཤོག་ཚོགས་པས་གྲོང་གསེབ་དམངས་གཙོ་ལག་

བསྟར་བྱེད་དགོས་པའི་ཀུན་སློང་དང་། སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་

ཁྲིམས་ཀྱི་དོན་སྙིང་ལ་དཔྱད་ཞིབ་བྱེད་དགོས། དེ་བཞིན། སྒྲིག་གཞི་དེ་ལག་བསྟར་བརྒྱུད་

རིམ་ཁྲོད་དུ་རང་དབང་རང་སྐྱོང་གི་ཐོབ་ཐང་སྤྲོད་རྒྱུའི་ཁས་ལེན་དམ་བཅའ་རྣམས་བརྩི་སྲུང་

དང་དོན་འཁྱོལ་ཡོང་མིན་བཅས་ལ་ལྟ་དགོས།  སྒྲིག་གཞི་གཞིར་བཟུང་ལྟར་ན་བོད་མི་ཚོར་

གྲོང་གསེབ་རང་སྲིད་རང་སྐྱོང་ནང་དབང་ཆ་མང་དུ་ཐོབ་དགོས་ཀྱི་ཡོད་པ་རེད། རྒྱུ་མཚན་

ནི་ ༡༩༨༤ ལོར་གཏན་འབེབས་བྱས་པའི་མི་རིགས་ས་གནས་རང་སྐྱོང་བཅའ་ཁྲིམས་ནང་། 

བོད་མི་ཚོར་ཆབ་སྲིད་དང་དཔལ་འབྱོར། སྤྱི་ཚོགས། དེ་བཞིན་རིག་གཞུང་གི་རང་སྐྱོང་རྒྱ་

ཆེན་པོ་ཡོད་སྐོར་གསལ་ཡོད། ཡིན་ནའང་། ང་ཚོའི་སྙན་ཐོའི་ནང་བཀོད་ཡོད་པ་ལྟར། གྲོང་

གསེབ་རང་སྐྱོང་སྒྲིག་འཛུགས་གཏན་འབེབས་དང་ལག་བསྟར་བྱས་པ་བརྒྱུད་ནས། བོད་ལྟ་

བུའི་གྲངས་ཉུང་མི་རིགས་ཟེར་བའི་ས་ཁུལ་ནང་དུ། ས་གནས་གྲོང་གསེབ་བོད་མི་ཚོ་ཆབ་

སྲིད་ལས་དོན་ཁྲོད་མཉམ་ཞུགས་ཀྱི་ནུས་པ་དང་མང་ཚོགས་ཀྱི་ཐག་གཅོད་དབང་ཆ་བཅས་

ཡར་རྒྱས་གང་ཡང་ཕྱིན་མེད་པ་རེད།  

ང་ཚོའི་སྙན་ཐོ་འདིའི་དམིགས་ཡུལ་གཙོ་བོ་ནི། ༡༩༩༨ ལོར་བོད་རང་སྐྱོང་ལྗོངས་ཟེར་བ་

དང་བོད་ཀྱི་ས་ཁུལ་ཁག་ནང་གཏན་འབེབས་བྱས་པའི་སྡེ་དམངས་འཐུས་མི་ལྷན་ཚོགས་

རྩ་འཛུགས་བཅའ་ཁྲིམས་གཞིར་བཟུང་།  ལག་བསྟར་བྱེད་བཞིན་པའི་གྲོང་གསེབ་དམངས་

གཙོའམ་སྡེ་དམངས་རང་སྐྱོང་སྐོར་གྱི་དོན་དངོས་གནས་ཚུལ་རྣམས། རྒྱ་ཆེའི་བོད་རིགས་

མང་ཚོགས་ཁྲོད་བརྒྱུད་བསྒྲགས་དང་གོ་རྟོགས་སྤེལ་ཐུབ་ཆེད་ཡིན། སྤྱིར་བཏང་སྡེ་དམངས་

འཐུས་མི་ལྷན་ཚོགས་ཀྱི་སྒྲིག་གཞི་དེ་བཞིན། གཙོ་བོ་ཁྲིམས་སྒྲིག་རིགས་གཉིས་ཀྱི་འགོ་

ལག་བསྟར་གཏན་འབེབས་བྱེད་ཀྱིན་འདུག  གཅིག་ནི་སྡེ་དམངས་འཐུས་མི་ལྷན་ཚོགས་

རྩ་འཛུགས་བཅའ་ཁྲིམས་ལག་བསྟར་བྱེད་ཐབས་སྒྲིག་གཞི་དང་། གཞན་གཅིག་ནི་སྡེ་

དམངས་འཐུས་མི་ལྷན་ཚོགས་འསོ་བསྡུ་བྱེད་ཐབས་སྒྲིག་གཞི་གཉིས་ཆགས་ཡོད།  བོད་

རང་སྐྱོང་ལྗོངས་ལ་མཚོན་ན་ ༡༩༩༣ ལོར་སྡེ་དམངས་འཐུས་མི་ལྷན་ཚོགས་རྩ་འཛུགས་

བཅའ་ཁྲིམས་ལག་བསྟར་བྱེད་ཐབས་སྒྲིག་གཞི་དང་། ༢༠༠༢ ལོར་སྡེ་དམངས་འཐུས་མི་

ལྷན་ཚོགས་འསོ་བསྡུ་བྱེད་ཐབས་སྒྲིག་གཞི་གཉིས་སྔ་ཕྱིར་གཏན་འབེབས་བྱས་ཡོད།  འནོ་

ཀྱང་། ༡༩༩༨ ལོར་གཏན་འབེབས་བྱས་པའི་རྒྱ་ནག་སྡེ་དམངས་འཐུས་མི་ལྷན་ཚོགས་རྩ་

འཛུགས་བཅའ་ཁྲིམས་དེ་ལག་བསྟར་བྱེད་ཕྱོགས་གཅིག་གྱུར་མ་ཡིན་པར། ས་གནས་ཞིང་

ལྗོངས་རིམ་པའི་སྲིད་གཞུང་གིས་གཏན་འབེབས་བྱས་པའི་ལག་བསྟར་བྱེད་ཐབས་དང་

འསོ་བསྡུ་བྱེད་ཐབས་ཀྱི་སྒྲིག་གཞི་ལྟར་ལག་བསྟར་བྱེད་ཀྱིན་ཡོད་པ་རེད། 

སྙན་ཐོ་འདི་ཉིད་ཀྱི་བརྗོད་དོན་གཙོ་བོ་ནི་བོད་རང་སྐྱོང་ལྗོངས་ཀྱི་ས་ཁུལ་ཁྱབས་ཁོངས་

ཡིན། ཡིན་ནའང་།  མཚོ་སྔོན་དང་ཟི་ཁྲོན། ཀན་སུའུ། ཡུན་ནན་སོགས་ཞིང་ཆེན་ཁག་ནང་

ཡོད་པའི་བོད་ཀྱི་ས་ཁུལ་སོ་སོའི་གནས་སྟངས་ཀྱང་ཚུད་ཡོད།  ང་ཚོའི་ངོས་ནས་ ༡༩༩༨ ་

ལོར་གཏན་འབེབས་བྱས་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་

དང་། དེའི་ནང་གསེས་བྱེ་བྲག་སྒྲིག་གཞི་ཁག་གི་དོན་ཚན་བཅས་ལ་ཉམས་ཞིབ་བྱས་ཡོད་

ལ།  སྙན་ཐོ་འདིའི་ནང་ལ་བོད་ནས་གསར་དུ་འབྱོར་བའི་བོད་མི་ཚོར་བཅར་འདྲི་བརྒྱུད། སོ་

སོའི་སྡེ་བའི་ནང་གི་འསོ་བསྡུའི་ཐད་རང་ཉིད་ཀྱི་མཐོང་ཐོས་མྱོངས་གསུམ་དང་། དེ་བཞིན། 

སོ་སོའི་སྤུན་ཉེ་དང་ཉེ་འཁོར་མང་ཚོགས་རྣམས་བརྒྱུད་ནས་མཁྱེན་རྟོགས་བྱུང་བའི་གནས་

ཚུལ་བཅས་བཀོད་ཡོད། 

ལོ་རྒྱུས་རྒྱབ་ལྗོངས།

 

གྲོང་གསེབ་རང་སྐྱོང་ལམ་སྲོལ་གྱི་ས་བོན་ཐོག་མ་དེ་ནི།  ཕྱི་ལོ་ ༡༩༨༠ ལོར་རྒྱ་ནག་

ཀུང་ཞི་ཞིང་ཆེན་ནང་བཏབས་ཡོད་པ་རེད།  ༡༩༨༠ ལོའི་ཟླ་ ༢ པའི་ནང་ཀའོ་ཙའོ་ 

(Guozuo) ཐོན་སྐྱེད་རུ་ཁག་(རྗེས་སུ་ཀའོ་ཚའོ་སྡེ་བར་མིང་བསྒྱུར་འདུག)གི་མགོ་གཙོ་ཟུར་པ་

ཝེ་ཧན་ནཱན་ (Wei Huanneng) གྱིས་སྣེ་ཁྲིད་འོག  ཀའོ་ཙོའོ་དང་མཐའ་འབྲེལ་གྲོང་

གསེབ་ཁག་ཅིག་གི་ནང་འོས་བསྡུ་བྱས་ཐོག  ཀའོ་ཙའོ་སྡེ་དམངས་འཐུས་མི་ལྷན་ཚོགས་

ཐོག་དང་པོར་བཙུགས་ཡོད།  སྐབས་དེར་གྲོང་གསེབ་ཁྱིམ་ཚང་ ༨༥ ནས་འཐུས་མི་རེ་

མཉམ་ཞུགས་ཀྱིས་འོས་བསྡུ་བྱས་ཡོད་ལ། འོས་བསྡུ་དེའང་མཚན་རྟགས་གང་མེད་པའི་

གསང་བའི་འོས་ཤོག་གི་ལམ་ནས་འོས་བླུགས་ཡོད་པ་རེད།    སྐབས་དེར་རང་ངོས་

ནས་ཡོངས་བསྒྲགས་ཐོག་འོས་མིར་ལངས་མཁན་གང་ཡང་བྱུང་མི་འདུག  ཁྱིམ་ཚང་གི་

འཐུས་མི་ཚོས་སོ་སོར་འདོད་མོས་ཡོད་པའི་འོས་མི་རྣམས་ཀྱི་མིང་ཤོག་བུའི་སྟེང་བྲིས་

ཏེ་འོས་བླུགས་མཐར།  ཝེ་ཧན་ནཱན་སྡེ་དམངས་འཐུས་མི་ལྷན་ཚོགས་ཀྱི་ཚོགས་གཙོར་

མང་མོས་འོས་འདེམས་བྱུང་འདུག དེ་བཞིན། ཚོགས་གཙོ་གཞོན་པ་གཉིས་དང་དྲུང་ཡིག་

གཅིག  དངུལ་གཉེར་གཅིག་བཅས་འདེམས་བསྐོ་བྱས་ཡོད།  དེ་དུས་གྲོང་གསེབ་རང་

སྐྱོང་ལམ་སྲོལ་གསར་བཏོད་དགོས་པའི་རྒྱུ་མཚན་ནི།  མའོ་ཙེ་ཏུང་གི་སྐབས་སུ་གཞི་

རིམ་གྲོང་གསེབ་ཁག་ནང་སྔར་ཡོད་འཛིན་སྐྱོང་ལམ་ལུགས་དང་སྒྲིག་འཛུགས་ཆ་ཚང་

རྩ་གཏོར་བྱས་ཟིན་སྟབས།   ཁོ་འདས་གྲོངས་ཕྱིན་པའི་རྗེས་སུ་གྲོང་གསེབ་ཁག་ནང་སྤྱི་

ཚོགས་སྒྲིག་གཞི་གསར་པ་ཞིག་བཟོ་དགོས་འཁེལ་བར་བརྟེན། གྲོང་གསེབ་རང་སྐྱོང་

ལམ་ལུགས་དེ་ཉིད་རང་ཤུགས་ཀྱིས་གཏན་འབེབས་བྱ་དགོས་བྱུང་བ་རེད།

   

གྲོང་གསེབ་ཁག་ནང་གློ་བུར་ཆབ་སྲིད་ཀྱི་འཛིན་སྐྱོང་སྒྲིག་འཛུགས་ཤིག་རང་ངོས་ནས་

བསྐྱར་འཛུགས་བྱུང་བ་དེ་ལ། རྒྱ་ནག་དབུས་པེ་ཅིན་སྲིད་གཞུང་གི་ངོས་ནས་དོ་སྣང་ཆེན་

པོ་སླེབས་པ་རེད། ༡༩༨༡ ལོ་དཀྱིལ་ཙམ་ལ་རྒྱ་ནག་རྒྱལ་ཡོངས་མི་དམངས་འཐུས་མི་

ཚོགས་ཆེན་གྱི་ངོས་ནས་རྟོགས་ཞིབ་ཚོགས་པ་ཞིག་ཆེད་གཏོང་བྱས་ཏེ། ཀའོ་ཙའོ་སྡེ་

དམངས་འཐུས་མི་ལྷན་ཚོགས་དེ་འོས་བསྡུ་ཇི་ལྟར་བྱས་མིན་སྐོར་ལ་ཞིབ་འཇུག་བྱས་པ་

དང་།  ༡༩༨༢ ལོའི་ལོ་མགོ་ཙམ་ལ་སྐབས་དེའི་རྒྱ་ནག་མི་དམངས་འཐུས་མི་ཚོགས་ཆེན་

རྒྱུན་ལས་ལྷན་ཁང་གི་ཚོགས་གཙོ་ཕཱིན་ཀྲིན་(Peng Zhen)ནི། གྲོང་གསེབ་དམངས་

གཙོ་དང་གྲོང་གསེབ་རང་སྐྱོང་ལ་རྒྱབ་སྐྱོར་བྱེད་མཁན་གཙོ་གྲས་ཤིག་ཆགས་ཡོད། ལོ་

དེའི་ཕྱི་ཟླ་ ༤ ནང་རྒྱ་ནག་རྒྱལ་ཡོངས་མི་དམངས་འཐུས་མི་ཚོགས་ཆེན་རྒྱུན་ལས་ལྷན་

ཁང་ལ་ཕུལ་བའི་སྙན་ཐོ་ཞིག་གི་ནང་།  ཕིན་ཀྲིན་གྱིས་སྡེ་དམངས་འཐུས་མི་ལྷན་ཚོགས་

ནི་ “ང་ཚོའི་རྒྱལ་ཁབ་ཀྱི་ཕུགས་རྒྱང་རིང་པོའི་སྒྲིག་འཛུགས་ཀྱི་རྣམ་པ” ཞིག་ཏུ་ངོས་

འཛིན་ཐོག་རྩ་ཁྲིམས་ནང་འགོད་དགོས་པའི་བསམ་འཆར་བཏོན་ཡོད།  ཁོས་དེ་ལྟར་རྒྱབ་

སྐྱོར་བྱེད་དགོས་པའི་རྒྱུ་མཚན་ནི། སྡེ་དམངས་འཐུས་མི་ལྷན་ཚོགས་ཀྱིས་སྤྱི་ཚོགས་

རིང་ལུགས་ཀྱི་དམངས་གཙོ་འཛུགས་བསྐྲུན་ཡོང་བའི་ཐད་ལ། ཁ་ཡོད་ལག་ཡོད་ཐོག་

ཕྱོགས་ཡོངས་ནས་རམ་འདེགས་བྱེད་ཐུབ་པར་ངོས་འཛིན་བྱས་ཡོད་མ་ཟད། ཕྱོགས་

གཅིག་ནས་སྡེ་དམངས་འཐུས་མི་ལྷན་ཚོགས་མགོ་འཛུགས་བྱས་པ་དེས། གྲོང་གསེབ་ཀྱི་

འཛིན་སྐྱོང་ཡར་རྒྱས་དང་གྲོང་གསེབ་ཁག་བརྟན་ལྷིང་ཚགས་ཚུད་ཡོང་བར་ཕན་ཐོགས་

ཡོད་པ་དང་།   ཕྱོགས་གཞན་ཞིག་ནས་སྡེ་དམངས་འཐུས་མི་ལྷན་ཚོགས་ཀྱིས་ “རྒྱ་ནག་

སྤྱི་ཚོགས་རིང་ལུགས་ཀྱི་དམངས་གཙོའི་ལམ་དུ་གོམ་པ་སྤོ་བར་ནུས་ཤུགས་ཆེན་པོ་

འདོན་ཐུབ་པར” ངོས་འཛིན་བྱས་ཡོད།    

རྒྱ་ནག་རྒྱལ་ཡོངས་འཐུས་མི་ཚོགས་ཆེན་རྒྱུན་ལས་ཚོགས་འདུ་ཐེངས་ ༢༠ པའི་སྐབས་

སུ།  ཕིན་ཀྲིན་གྱིས་གྲོང་གསེབ་དམངས་གཙོའི་དམིགས་ཡུལ་དང་འཆར་སྣང་ངོ་སྤྲོད་

བྱས་ཡོད་དེ།  ཁོང་གིས་ “ས་གནས་གྲོང་གསེབ་ཁག་ཏུ་ང་ཚོས་ཐད་ཀར་དམངས་གཙོ་

ཡོང་བར་བསམ་བློ་གཏོང་དགོས། དེ་ཡིས་གྲོང་གསེབ་མང་ཚོགས་ཀྱི་ཁེ་ཕན་དང་ཕན་

བདེར་འབྲེལ་བའི་ལས་དོན་རྣམས། ས་གནས་མང་ཚོགས་རང་ངོས་ནས་ཐག་གཅོད་

ཡོང་རྒྱུ་དེ་ཡིན་པ་དང་།   དེ་བཞིན། མགོ་ཁྲིད་དང་མང་ཚོགས་གཉིས་མཉམ་རུབ་ཐོག་

སྤྱི་ཚོགས་རིང་ལུགས་ཀྱི་དམངས་གཙོའི་གོམས་སྟབས་ཇེ་མགྱོགས་སུ་གཏོང་ཐུབ། 

གལ་སྲིད་སྡེ་དམངས་འཐུས་མི་ལྷན་ཚོགས་ལམ་ལྷོངས་བྱུང་བ་ཡིན་ན།  གྲོང་གསེབ་མི་

དམངས་དུང་ཕྱུར་ ༨ དམངས་གཙོའི་ལམ་ལ་ཤར་བསྐྱོད་བྱེད་ཐུབ་ཀྱི་ཡོད། ལེགས་འགྲུབ་

བྱུང་བའི་སྡེ་དམངས་འཐུས་མི་ལྷན་ཚོགས་གཅིག་ནི་དམངས་གཙོ་སྦྱོང་བརྡར་བྱེད་སའི་

སློབ་གྲྭ་ལྟ་བུ་ཡིན།  དེའི་ཁྲོད་གྲོང་གསེབ་མི་དམངས་དུང་ཕྱུར་ ༨ ཀྱིས་དམངས་གཙོའི་

ལམ་ནས་ལས་དོན་སྒྲུབ་ཕྱོགས་སྐོར་སློབ་སྦྱོང་བྱ་ཐུབ། མདོར་དེད་ན་སྡེ་དམངས་འཐུས་

མི་ལྷན་ཚོགས་ནི་སྤྱི་ཚོགས་རིང་ལུགས་ཀྱི་དམངས་གཙོའི་ལམ་དུ་བསྐྱོད་པའི་གོམ་པ་

དང་པོ་རེད” ཅེས་བརྗོད་ཡོད།  

དོན་དངོས་ཐོག་མའོ་ཡིས་ལག་བསྟར་བྱས་པའི་མི་དམངས་སྤྱི་ཁང་ལམ་ལུགས་ཁུངས་

མ་འཁྱོལ་པར་གྱུར་ཏེ། རྒྱ་ནག་དམར་ཤོག་ཚོགས་པས་གྲོང་གསེབ་ཁག་ལ་དོ་དམ་

སྟངས་འཛིན་བྱེད་ཤུགས་ཉམས་ཞན་འགྲོ་བཞིན་པའི་དུས་སྐབས་ཤིག་དང་བསྟུན་ནས། 

ཕིན་ཀྲིན་གྱིས་རྒྱ་ནག་ནང་གྲོང་གསེབ་དམངས་གཙོ་ཟེར་བ་དེ་ཡར་རྒྱས་གཏོང་དགོས་

པའི་ཐད་ཤུགས་སྣོན་བརྒྱབ་ཡོད། ཁོང་གིས་དམར་ཤོག་ཚོགས་པའི་སྟངས་འཛིན་དམ་

པོའི་འོག་ནས། འོས་བསྡུའི་ལས་རིམ་བེད་སྤྱོད་བཏང་སྟེ་གྲོང་གསེབ་ཁག་བརྟན་ལྷིང་བྱ་

རྒྱུ་དང་ཆབས་ཅིག འོས་བསྡུའི་ལམ་ནས་གྲོང་གསེབ་ཁག་ནས་ཤེས་འཇོན་ཅན་གྱི་མགོ་

ཁྲིད་དང་། དམར་ཤོག་ཚོགས་མི་གསར་པ་ལེགས་འདེམས་ཡོང་ཐབས་ཀྱི་ལག་ཆ་ལྟ་

བུར་ངོས་འཛིན་བྱས་ཡོད།  

ཕིན་ཀྲིན་གྱིས་དབུ་ཁྲིད་པའི་རྒྱལ་ཡོངས་མི་དམངས་འཐུས་མི་ལྷན་ཚོགས་ཀྱིས། སྡེ་

དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ཀྱི་མཐའ་མའི་ཁྲིམས་འཆར་ཟིན་

བྲིས་དེ་བཞིན།  ༡༩༨༢ ལོའི་ཟླ་ ༡༢ ནང་སྐོང་ཚོགས་བྱས་པའི་སྐབས་ལྔ་པའི་རྒྱ་ནག་

རྒྱལ་ཡོངས་མི་དམངས་འཐུས་མི་ཚོགས་ཆེན་སྟེང་གཏན་འབེབས་ཐག་གཅོད་བྱུང་བ་

རེད། འདི་ནི་ ༡༩༤༩ ལོ་ཚུན་ཆད་ལ་གཏན་འབེབས་བྱུང་བའི་རྒྱ་ནག་གཞུང་གི་བཅའ་

ཁྲིམས་ཨང་བཞི་པ་དེ་ཆགས་ཡོད། བཅའ་ཁྲིམས་དེའི་ནང་གཙོ་བོ་དཔལ་འབྱོར་བཅོས་

སྒྱུར་དང་གུ་ཡངས་གཉིས་དམིགས་སུ་བཏོན་ཡོད་པའི་ཆ་ནས།  ཏིང་ཞའོ་ཕིན་གྱི་རྒྱ་ནག་

བཟོ་ལས་ཅན་དུ་བསྒྱུར་རྒྱུའི་འཆར་གཞི་དང་འཚམ་པོ་ཆགས་ཡོད།  ཡིན་ནའང་། བཅའ་

ཁྲིམས་གསར་པ་དེས་གྲོང་གསེབ་རང་སྐྱོང་དང་དམངས་གཙོའི་རྣམ་པ་ཙམ་བསྐྲུན་ཡོད་

པ་ལས། དངོས་ཡོད་གནས་སྟངས་ཐོག་ནས་ཚབ་མཚོན་རང་བཞིན་གྱི་ཡར་རྒྱས་གང་

ཡང་བྱུང་མེད། 

ཡིན་ནའང་། རྒྱ་གཞུང་མཐོ་རིམ་མགོ་ཁྲིད་ཕིན་ཀྲིན་གྱི་ངོས་ནས།  གྲོང་གསེབ་ཀྱི་

དམངས་གཙོའི་གནད་དོན་དེ་ཉིད་རྒྱ་ནག་བཅའ་ཁྲིམས་དང་འབྲེལ་ཡོད་རྒྱལ་ཁབ་ཀྱི་ལས་

གཞིའི་ཁྲོད་བཞག་པ་དེས། མ་འོངས་པར་ཁྲིམས་བཟོའི་ལས་དོན་བྱེད་ཕྱོགས་ཐད་གལ་

ཆེའི་རྨང་གཞི་བཏིང་ཡོད། སྤྱིར་རྒྱ་ནག་རྩ་ཁྲིམས་ཀྱིས་གྲོང་གསེབ་མི་མང་ཚོར་དམངས་

གཙོའི་ལམ་ནས་རང་སྐྱོང་འཛུགས་བསྐྲུན་བྱེད་ཐུབ་ཀྱི་མེད་ནའང་། མུ་མཐུད་ཁ་ཡོད་ལག་

ཡོད་ཀྱི་ཆབ་སྲིད་ལེགས་བཅོས་བྱེད་ཐབས་ཐད་ལ་རྩ་འཛིན་རང་བཞིན་གྱི་གཞི་རྩ་བསྐྲུན་

ཡོད། སྡེ་དམངས་རང་སྐྱོང་གི་ཁྲིམས་ལུགས་སྒྲོམ་གཞི་དེ་ནི། ཐོག་མར་ཞིང་ཆེན་གྱི་སྒྲིག་

གཞི་ལ་གཞི་བཅོལ་པའི་ཐོག་ནས། ཕྱི་ལོ་ ༡༩༨༣ ནས་ ༡༩༨༦ བར་ལ་གཏན་འབེབས་

བྱས་ཡོད། ༡༩༨༧ ལོར་སྒྲིག་གཞི་དེ་དག་ཕྱོགས་བསྒྲིགས་དང་བསྐྱར་བཅོས་བྱས་ཐོག 

རྒྱལ་ཡོངས་ཀྱི་སྐབས་བབས་སྡེ་དམངས་འཐུས་མི་ལྷན་ཚོགས་རྩ་འཛུགས་ཁྲིམས་གཞིར་

གཏན་འབེབས་བྱས་པ་དང་། དེའི་རྗེས་ཀྱི་ལོ་བཅུའི་རིང་ལ་ “ཚོད་ལྟའི་ལག་བསྟར” 

བྱས་པ་བརྒྱུད། ༡༩༩༨ ལོར་དེ་སྔའི་སྐབས་བབས་རྩ་འཛུགས་ཁྲིམས་གཞི་དེ་ཉིད་གཏན་

འཇགས་རང་བཞིན་གྱི་ “ རྒྱ་ནག་མི་དམངས་སྤྱི་མཐུན་རྒྱལ་ཁབ་སྡེ་དམངས་འཐུས་མི་

ལྷན་ཚོགས་རྩ་འཛུགས་བཅའ་ཁྲིམས ” སུ་གཏན་འབེབས་བྱས་པ་རེད། 

རྒྱ་ནག་གི་ཁྱད་ཆོས་ལྡན་པའི་གྲོང་གསེབ་དམངས་གཙོ།

 སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་གཞིར་བཟུང་ལྟར་ན། “གྲོང་

གསེབ་དམངས་གཙོ” ཞེས་པ་ནི་གྲོང་གསེབ་ཀྱི་ལས་དོན་ཁག་ཕྱི་གསལ་གནང་གསལ་

གྱི་སྒོ་ནས་གྲོང་གསེབ་མི་མང་རང་ངོས་ནས་ཐག་གཅོད་བྱེད་པའི་ཆབ་སྲིད་བརྒྱུད་རིམ་

ཞིག་ལ་ཟེར། གྲོང་གསེབ་མི་མང་ཚོས་ལས་དོན་དེ་རིགས་ཐད་ཀར་དམངས་གཙོའི་སྒྲིག་

འཛུགས་ཀྱི་ལམ་ནས་མཉམ་ཞུགས་ཐག་གཅོད་བྱེད་དགོས། དཔེར་ན། འཐུས་ཚབ་ཀྱི་

རང་བཞིན་ལྡན་པའི་སྒྲིག་འཛུགས་ཏེ། སྡེ་དམངས་ཚོགས་འདུ་དང་སྡེ་དམངས་འཐུས་

ཚབ་ཚོགས་འདུ། སྡེ་དམངས་འཐུས་མི་ལྷན་ཚོགས་བཅས་ཀྱིས་ཐག་གཅོད་བྱེད་དགོས།  

འདས་པའི་ལོ་མང་རིང་རྒྱ་གཞུང་གི་གྲོང་གསེབ་དམངས་གཙོའི་ལམ་སྲོལ་དེར་འཕོ་

འགྱུར་ཤུགས་ཆེན་ཕྱིན་ཡོད། ༡༩༨༦ ལོར་གྲོང་གསེབ་དམངས་གཙོ་ནི་ “རང་ངོས་ནས་

སློབ་གསོ་དང་། རང་ངོས་ནས་དོ་དམ། རང་ངོས་ནས་འཛུགས་སྐྲུན་དང་ཞབས་འདེགས་

སྒྲུབ་པ” བཅས་ལ་གོ་བ་ལེན་བཞིན་ཡོད། སྐབས་དེའི་རྒྱ་ནག་རྒྱལ་ཡོངས་མི་དམངས་

འཐུས་མི་ཚོགས་ཆེན་གྱི་ཚོགས་གཙོ་ཕིན་ཀྲིན་ནི་གྲོང་གསེབ་དམངས་གཙོར་རྒྱབ་སྐྱོར་

ཤུགས་ཆེ་བྱེད་མཁན་ཞིག་ཆགས་ཡོད་པ་དང་། ཁོང་གིས་གྲོང་གསེབ་དམངས་གཙོ་

ནི་ཚད་ལྡན་གྱི་དམངས་གཙོའི་ལམ་ལུགས་ཤིག་ཏུ་ངོས་འཛིན་བྱས་ཐོག གྲོང་གསེབ་

དམངས་གཙོའི་ལམ་ལུགས་ལ་བརྟེན་ནས་ས་གནས་མང་ཚོགས་ཀྱིས་རང་ཉིད་ཀྱི་ཁེ་

ཕན་བསྒྲུབ་པར་རང་ངོས་ནས་ཐག་གཅོད་ཐོབ་ཐང་ཆ་ཚང་ལྡན་པར་བཤད་ཡོད། ༡༩༩༥ 

ལོར་རྒྱ་ནག་དམངས་སྲིད་ལྷན་ཁང་གིས་གྲོང་གསེབ་དམངས་གཙོ་དེ་ལ།  དམངས་

གཙོའི་ལམ་ནས་འོས་བསྡུ། དམངས་གཙོའི་ལམ་ནས་སྲིད་བྱུས་གཏན་འབེབས། དམངས་

གཙོའི་ལམ་ནས་དོ་དམ། དམངས་གཙོའི་ལམ་ནས་ལྟ་སྐུལ་བཅས་ “ དམངས་གཙོའི་

ཁྱད་ཆོས་བཞི ” ལྡན་ཡོད་པར་འགྲེལ་བརྗོད་བྱས་ཡོད།   གང་ལྟར་ ༡༩༩༨ ལོར་གཏན་

འབེབས་བྱས་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ཁྲོད་དུ།  

“དམངས་གཙོ” ཞེས་པའི་ཐ་སྙད་དེ་ཁྲིམས་མཐུན་ཐོག་ངོས་འཛིན་ཐོབ་ཡོད། 

དངོས་ཡོད་གནས་སྟངས་འོག་རྒྱ་ནག་གི་གྲོང་གསེབ་དམངས་གཙོའི་ལམ་ལུགས་དེ་

ནི།  གཅིག་སྡུད་ལམ་ལུགས་དང་གུ་ཡངས་ལམ་ལུགས་ཀྱི་བསམ་བློ་གཉིས་མཉམ་

བསྲེས་བྱས་པའི་ལམ་ལུགས་ཤིག་ཆགས་ཡོད། དམར་ཤོག་གཅིག་སྡུད་ལམ་ལུགས་

ཀྱི་གྲུབ་ཆ་ཁག་ནི། གྲོང་གསེབ་དམངས་གཙོ་དེ་ངེས་པར་དུ་དམར་ཤོག་པའི་སྟངས་

འཛིན་འོག་གནས་དགོས་པ་རེད།  གུ་ཡངས་ལམ་ལུགས་ཀྱི་བསམ་བློའི་ཁྱད་ཆོས་ཁག་

ནི།  དམངས་གཙོའི་བརྒྱུད་རིམ་གྱི་ཐོག་ནས་འཐུས་མི་རྣམས་འོས་འདེམས་དང་། ཡོངས་

བསྒྲགས་ཐོག་འོས་མི་མིང་འདོན་བརྒྱུད་རིམ་གྱི་རྣམ་པ་མངོན་ཡོད།  ཡིན་ནའང་། ཞིང་

ཆེན་ས་ཁུལ་སོ་སོའི་བར་ཁྱད་པར་ཆེན་པོ་ཡོད་དེ།  བོད་རང་སྐྱོང་ལྗོངས་ཀྱི་ས་ཁུལ་ཁག་

ནང་། ཐ་ན་གྲོང་གསེབ་ཁག་གི་འོས་མི་མིང་འདོན་ཚུན་ཆད། ས་གནས་ཞང་དང་གྲོང་རྡལ་

སྲིད་གཞུང་། དམར་ཤོགས་ཚོགས་པ་བཅས་ཀྱི་སྟངས་འཛིན་ཁོ་ནའི་འོག་བསྐྱོད་དགོས།  

གྲོང་གསེབ་དམངས་གཙོ་ཞེས་པ་དེ་ནི། གྲོང་གསེབ་མི་མང་གི་འོས་བསྡུ་ཙམ་དུ་མ་ཟད། 

གྲོང་གསེབ་འཐུས་ཚབ་ཚོགས་འདུ་ཚང་མར་གོ་དགོས་པ་རེད།  རྒྱ་རིགས་ཉམས་ཞིབ་

པ་ཧིག་པའོ་ཀཱང་(He Baogang ) སོགས་ཀྱིས་རྒྱ་ནང་གི་གྲོང་གསེབ་འོས་བསྡུ་

དེར་རེ་བ་ཧ་ཅང་ཆེན་པོ་བཅོལ་བཞིན་ཡོད་པ་མ་ཟད།  སྡེ་དམངས་འཐུས་ཚབ་ཚོགས་

འདུ་བརྒྱུད་ནས་གྲོང་གསེབ་ས་ཁུལ་ཁག་ནང་། དམངས་གཙོའི་ལམ་ནས་སྲིད་བྱུས་ཐག་

གཅོད་དང་དམངས་གཙོའི་ལམ་ནས་དོ་དམ། དམངས་གཙོའི་ལམ་ནས་ལྟ་སྐུལ་བཅས་

ཡོང་བར་ཕན་ཐོགས་ཆེན་པོ་ཡོད་པར་བརྗོད་ཡོད།  

རྒྱ་ནག་གི་གྲོང་གསེབ་ཁག་ཚང་མའི་ནང་དམར་ཤོག་ཚོགས་པའི་ཡན་ལག་སྒྲིག་

འཛུགས་དང་། སྡེ་དམངས་འཐུས་མི་ལྷན་ཚོགས། སྡེ་དམངས་འཐུས་ཚབ་ཚོགས་འདུ་

བཅས་ཡོད་ལ། ཧིག་པའོ་ཀཱང་གིས་ལབ་སྲོལ་ལྟར་ན་སྒྲིག་འཛུགས་དེ་གསུམ་གྱིས་གྲོང་

གསེབ་ས་ཁུལ་གྱི་ཆབ་སྲིད་དབང་ཆའི་སྒྲོམ་གཞི་གྲུབ་ཡོད།  སྤྱིར་བཏང་སྡེ་དམངས་

འཐུས་མི་ལྷན་ཚོགས་ལ་འཛིན་སྐྱོང་གི་དབང་ཆ་དང་། སྡེ་དམངས་འཐུས་ཚབ་ཚོགས་

འདུ་ལ་ཁྲིམས་བཟོ་དང་ལྟ་སྐུལ་གྱི་དབང་ཆ་ཡོད་པར་ངོས་འཛིན་བྱེད་ཀྱིན་ཡོད།   ཡིན་

ནའང་། ཁྲིམས་ལུགས་ཀྱི་གཏན་འབེབས་ཁག་གཞིར་བཟུང་ན། སྡེ་བ་སོ་སོའི་དམར་

ཤོག་སྒྲིག་འཛུགས་ནི་གྲོང་གསེབ་ཁག་ནང་ཆབ་སྲིད་དབང་ཆའི་ལྟེ་བ་ཡིན་པ་དང་།  གྲོང་

གསེབ་ཁག་གི་མགོ་ཁྲིད་ནི་སྡེ་བ་སོ་སོའི་དམར་ཤོག་དྲུང་ཆེ་ཆགས་ཡོད་པ་ལས། འོས་

བསྡུའི་ལམ་ནས་བདམས་པའི་སྡེ་དམངས་འཐུས་མི་ལྷན་ཚོགས་ཀྱི་ཚོགས་གཙོ་ཆགས་

མེད་པ་ཡོངས་གྲགས་ཐོག་ངོས་འཛིན་བྱེད་ཀྱི་ཡོད།  

ད་ལྟའི་གྲོང་གསེབ་རང་སྐྱོང་གི་ལམ་ལུགས་སྒྲོམ་གཞིའི་འོག སྡེ་དམངས་ཚོགས་འདུ་

དང་སྡེ་དམངས་འཐུས་ཚབ་ཚོགས་འདུ། དེ་བཞིན་ཚད་ངེས་ཅན་གྱི་ཐོག་ནས་སྡེ་དམངས་

རུ་ཁག་ཆུང་གྲས་བཅས་ནི།  གྲོང་གསེབ་མི་མང་མཉམ་ཞུགས་བྱེད་སའི་མང་ཚོགས་

རང་བཞིན་གྱི་སྡིངས་ཆར་ངོས་འཛིན་བྱེད་བཞིན་ཡོད། ཡིན་ནའང་། ད་ལྟའི་ཆར་སྒྲིག་

འཛུགས་བྱས་པའི་སྡེ་དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་འདུའི་སྒྲིག་

གཞི་ཁག་གི་བྱེད་ནུས་ནི། ཁྲིམས་བཟོ་ལྷན་ཚོགས་ཀྱི་ངོ་བོ་ལྟར་བུར་གནས་ཡོད། དེ་

དག་གི་ལས་ཀ་ནི་སྡེ་དམངས་འཐུས་མི་ལྷན་ཚོགས་ཀྱི་འཆར་གཞིར་ཆོག་མཆན་འགོད་

པ་དང་། སྡེ་བའི་ལས་དོན་གལ་ཆེའི་ཁག་ཐག་གཅོད་བྱེད་པ། དེ་བཞིན། སྡེ་བའི་ནང་གི་

འཛུགས་བསྐྲུན་མ་དངུལ་བེད་སྤྱོད་གཏོང་སྟངས་བཅས་ཐག་གཅོད་བྱ་རྒྱུ་དེ་རེད། རྒྱུན་

ལྡན་གྱི་གནས་སྟངས་འོག་དང་ཐོག་སྡེ་དམངས་འཐུས་མི་ལྷན་ཚོགས་ཀྱིས་ལས་དོན་

འཆར་གཞི་བཏོན་རྗེས། སྡེ་དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་

འདུའི་ཆོག་མཆན་ངོས་ལེན་ཐོབ་དགོས་པ་རེད། 

སྤྱིར་བཏང་གྲོང་གསེབ་དམངས་གཙོ་ནི་གྲོང་གསེབ་མི་མང་ལ་ཆབ་སྲིད་རང་སྐྱོང་སྤྲད་

དེ། སྲིད་གཞུང་གི་ཐད་ཀར་གཅིག་སྡུད་སྟངས་འཛིན་འོག་ནས་ཐར་ཐུབ་ཆེད་དང་། ས་

གནས་མང་ཚོགས་ཀྱིས་སྡེ་དམངས་འཐུས་མི་ལྷན་ཚོགས་ཀྱི་ཆབ་སྲིད་འགན་དབང་

རྒྱུན་འཁྱོངས་དང་། སྡེ་དམངས་འཐུས་མི་ལྷན་ཚོགས་ཀྱིས་སྡེ་དམངས་ཚོགས་འདུ་ལ་

འགན་འཁྱེར་དགོས་པ་རེད། ཕྱི་ལོ་ ༡༩༨༧ ལོའི་སྡེ་དམངས་འཐུས་མི་ལྷན་ཚོགས་བཅའ་

ཁྲིམས་དོན་ཚན་ ༡༡ དང་། ༡༩༩༨ ལོར་བསྐྱར་བཅོས་བྱས་པའི་སྡེ་དམངས་འཐུས་མི་

ལྷན་ཚོགས་རྩ་འཛུགས་བཅའ་ཁྲིམས་དོན་ཚན་ ༡༨ བཅས་ཀྱི་ནང་དུ།  སྡེ་དམངས་འཐུས་

མི་ལྷན་ཚོགས་ཀྱིས་སོ་སོའི་ལས་དོན་ལ་སྡེ་དམངས་ཚོགས་འདུས་སྟངས་འཛིན་ཡོད་

པའི་ཐོག་ནས་སྒྲུབ་དགོས་པ་གཏན་འབེབས་བྱས་ཡོད། དེར་བརྟེན་གྲོང་གསེབ་རང་སྐྱོང་

ཐད་ནས་སྡེ་དམངས་ཚོགས་འདུ་ནི་ཐག་གཅོད་དབང་ཚད་ཆེས་ཆེ་ཤོས་ཀྱི་སྒྲིག་འཛུགས་

ཤིག་ཆགས་ཡོད། 

འབྲེལ་ཡོད་བཅའ་ཁྲིམས་ཀྱི་གཏན་འབེབས་གཞིར་བཟུང་ལྟར་ན། སྡེ་དམངས་ཚོགས་

འདུའི་ཁོངས་སུ་རང་ལོ་ ༡༨ ཡན་ཆད་ཀྱི་སྡེ་དམངས་ཡོངས་རྫོགས་ཚུད་ཡོད།  སྡེ་

དམངས་རྣམས་ཀྱིས་སྡེ་དམངས་འཐུས་མི་ལྷན་ཚོགས་ལ་དགོས་འདུན་བཏོན་པའི་ཐོག་

ནས་ཚོགས་འདུ་སྐོང་འཚོགས་བྱེད་པའི་ཐོབ་ཐང་དང་། སྡེ་བའི་ལས་དོན་གལ་ཆེའི་ཁག་

ཐག་གཅོད་བྱེད་པའི་དབང་ཆ་ཡོད་པ་མ་ཟད།  སྡེ་དམངས་ཀྱི་མངོན་འདོད་ལྟར་ལས་

འགན་ཡག་པོ་མི་སྒྲུབ་པའི་སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་རྣམས་ལས་

གནས་ནས་ཕྱིར་འབུད་བྱ་རྒྱུའི་ཐོབ་ཐང་འདུག སྡེ་དམངས་ཚོགས་འདུའི་སྟེང་གི་ཐག་

གཅོད་བརྒྱུད་རིམ་རྣམས་ནི་ཚོགས་འདུ་སྐོང་འཚོགས་བརྒྱུད་ནས་བྱེད་དགོས་པ་དང་། 

ཚོགས་འདུ་དེ་རིགས་ནི་སྡེ་དམངས་འཐུས་མི་ལྷན་ཚོགས་ཀྱི་ཚོགས་གཙོ་དང་ས་གནས་

གྲོང་གསེབ་དམར་ཤོག་ཚོགས་པའི་དྲུང་ཆེ་བཅས་ཀྱིས་གཙོ་སྐྱོང་བྱེད་ཀྱི་ཡོད། ཚོགས་

འདུའི་བརྒྱུད་རིམ་ཡོངས་རྫོགས་དེ་སྔ་ནས་གཏན་འབེབས་ཟིན་པའི་གྲོས་གཞི་ལ་བརྟེན་

ནས་འགྲོ་དགོས་པ་དང་། གཙོ་སྐྱོང་བས་ཚོགས་འདུའི་བརྒྱུད་རིམ་ལ་ལམ་སྟོན་སྟངས་

འཛིན་བྱེད་ཀྱིན་ཡོད་སྟབས། མང་ཚོགས་རྣམས་ཕྱོགས་ཡོངས་ནས་ཚོགས་འདུའི་བརྒྱུད་

རིམ་ནང་མཉམ་ཞུགས་བྱ་ཐུབ་རྒྱུ་ཁག་པོ་ཆགས་ཡོད། 

དེར་བརྟེན། སྡེ་དམངས་ཚོགས་འདུའི་ལས་དོན་བྱེད་ཕྱོགས་ལ་ཚད་བཀག་ཐེབས་ཡོད་

པ་མ་ཟད། རྒྱུན་ལྡན་གྱི་གནད་དོན་ཆེ་ཤོས་ཤིག་ནི་སྡེ་དམངས་ཚོགས་འདུའི་ཁྱབ་

ཁོངས་ཚད་གཞི་ཆགས་ཡོད། གྲོང་གསེབ་དཀྱུས་མ་ཞིག་ལ་གྲོང་མི་ ༨༠༠ ནས་ ༡༠༠༠ 

ལྷག་ཡོད་པ་དང་། གྲོང་གསེབ་ཆེ་གྲས་ཁག་ལ་གྲོང་མི་ ༣༠༠༠ ནས་ ༨༠༠༠ ཙམ་དང་

། གྲོང་གསེབ་ཁག་འགའ་རེར་གྲོང་མི་ ༡༠༠༠༠ བརྒལ་བ་ཡོད་སྟབས། སྐབས་བསྟུན་

སྡེ་དམངས་ཚོགས་འདུ་སྐོང་འཚོགས་ཐུབ་ཀྱིན་མེད་པ་མ་ཟད། ནམ་རྒྱུན་ལོ་རེར་ཐེངས་

གཉིས་ལ་ཚོགས་གཏན་ཁེལ་ཡོད་པ་དེའང་འཚོགས་ཐུབ་རྒྱུ་ཁག་པོ་ཆགས་ཡོད། དེ་

བཞིན། སྡེ་དམངས་ཚོགས་འདུ་འཚོགས་ཐུབ་པའི་གྲོང་གསེབ་ཁག་ནང་དུའང་། ཚོགས་

འདུར་མཉམ་ཞུགས་བྱེད་མཁན་མང་ཚོགས་ཕལ་མོ་ཆེ་ཡིས་སོ་སོའི་བསམ་ཚུལ་འདོན་

ཐུབ་ཀྱིན་མེད།  ཚོགས་འདུའི་དུས་ཡུན་དང་གྲོས་གཞིར་ཚད་བཀག་ཡོད་པའི་རྐྱེན་གྱིས། 

ཚོགས་ཞུགས་གྲོང་གསེབ་མི་མང་ཕན་ཚུན་བར་ལའང་གྲོས་བསྡུར་བྱེད་ཐུབ་ཀྱིན་མེད། 

དོན་དངོས་ཐོག་སྡེ་དམངས་འཐུས་མི་ལྷན་ཚོགས་ཀྱི་ལས་བྱེད་དང་ས་གནས་སྲིད་གཞུང་

གི་དཔོན་རིགས་ཚོས་ཚོགས་འདུའི་བརྒྱུད་རིམ་ཆ་ཚང་དབང་འཛིན་བྱས་ཡོད་སྟབས། 

ཚོགས་འདུར་ཞུགས་མཁན་མི་མང་ཚོར་སྡེ་བའི་ལས་དོན་ཐག་གཅོད་ཐད། དོན་སྙིང་ལྡན་

པའི་བགྲོ་གླེང་དང་བསམ་ཚུལ་བརྗེ་རེས་ཀྱི་གོ་སྐབས་ཤིན་དུ་དཀོན་པོ་རེད། ནམ་རྒྱུན་

ལྟར་ན་སྡེ་དམངས་འཐུས་མི་ལྷན་ཚོགས་ཀྱི་ཚོགས་གཙོ་དང་། ས་གནས་གྲོང་གསེབ་

དམར་ཤོག་ཚོགས་པའི་དྲུང་ཆེ་བཅས་ཀྱིས་སྡེ་དམངས་ཚོགས་འདུ་གཙོ་སྐྱོང་བྱས་ཐོག 

དེ་སྔ་ནས་ཐག་བཅད་ཟིན་པའི་གྲོས་གཞི་ཁག་གཏན་འབེབས་དང་ཚོགས་འདུ་མཇུག་

སྐྱོང་བྱེད་བཞིན་ཡོད། 

ཡིན་ནའང་། སྡེ་དམངས་ཚོགས་འདུ་འཚོགས་རྒྱུར་དུས་བཀག་གཏན་འབེབས་མེད་

པ་དང་། གྲོང་གསེབ་མང་པོ་ཞིག་གི་ནང་སྡེ་དམངས་ཚོགས་འདུའི་ཚབ་ཏུ་སྡེ་དམངས་

འཐུས་ཚབ་ཚོགས་འདུ་སྐོང་འཚོགས་བྱེད་ཀྱི་ཡོད། དེར་ཞུགས་མཁན་འཐུས་ཚབ་མི་

སྣ་རྣམས་ནི་སྡེ་བའི་དམར་ཤོག་དྲུང་ཆེ་དང་། སྡེ་དམངས་འཐུས་མི་ལྷན་ཚོགས་ཀྱི་ངོས་

ནས་འདེམས་སྒྲིག་བྱས་པ་ཤ་སྟག་ཆགས་ཡོད།  ༡༩༩༨ ལོར་སྡེ་དམངས་འཐུས་མི་ལྷན་

ཚོགས་རྩ་འཛུགས་བཅའ་ཁྲིམས་གཏན་འབེབས་བྱས་པ་ནས་བཟུང་། གྲོང་གསེབ་མང་

ཆེ་བའི་ནང་སྡེ་དམངས་འཐུས་ཚབ་ཚོགས་འདུ་བཙུགས་ཡོད་པ་རེད། འོན་ཀྱང་། ༡༩༩༨ 

ལོར་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ནང་། སྡེ་དམངས་འཐུས་

ཚབ་ཚོགས་འདུའི་ལས་འགན་དང་བརྒྱུད་རིམ། ཚོགས་མིའི་གྲངས་འབོར་བཅས་གཏན་

འབེབས་གསལ་བོ་མེད་པ་རེད། དེ་བས་རྒྱ་ནག་རྒྱལ་ཡོངས་སུ་སྡེ་དམངས་འཐུས་ཚབ་

ཚོགས་འདུའི་སྒྲིག་གཞི་དང་ལས་དོན་བྱེད་ཕྱོགས་ཐད་ཁྱད་པར་དང་རྣམ་པ་འདྲ་མིན་སྣ་

ཚོགས་ཡོད་པ་རེད།  

སྡེ་དམངས་འཐུས་མི་ལྷན་ཚོགས་ཀྱི་སྒྲིག་གཞི་བཅའ་ཁྲིམས་དོན་ཚན་ ༢༡ ལྟར་ན། སྡེ་

དམངས་འཐུས་ཚབ་ཚོགས་འདུའི་ཚོགས་མིའི་གྲངས་འབོར་ལ་ཁྱད་པར་འདྲ་མིན་ཡོད་

དེ།  ཁྲིམས་ལུགས་ཀྱིས་གཏན་འབེབས་བྱས་པའི་འོས་མིའི་བསྡུར་ཚད་ནི། ཁྱིམ་ཚང་ལྔ་

ནས་བཅོ་ལྔའི་བར་ལ་འཐུས་མི་གཅིག་དང་། ཡང་ན། གྲོང་གསེབ་རུ་ཁག་ཆུང་གྲས་རེ་

ནས་འཐུས་མི་རེ་འདེམས་དགོས་ཀྱི་ཡོད།  ཡིན་ནའང་། ཞིང་ཆེན་ཚང་མས་སྡེ་དམངས་

འཐུས་ཚབ་ཚོགས་འདུ་འཛུགས་དགོས་པའི་དམིགས་བསལ་གཏན་འབེབས་མེད་པ་མ་

ཟད།  སྡེ་དམངས་འཐུས་ཚབ་ཚོགས་འདུའི་ཚོགས་མིའི་གྲངས་ཚད་ཀྱི་ཐད་ལའང་སྒྲིག་

གཞི་གང་ཡང་མེད། སྤྱིར་ས་གནས་སོ་སོའི་གནས་སྟངས་ལ་གཞིགས་ནས་མི་སྣ་རིགས་

གསུམ་ནི་སྡེ་དམངས་འཐུས་ཚབ་ཏུ་བསྐོ་བཞག་བྱ་ཆོག  དང་པོ་ནི་གྲོང་གསེབ་མི་མང་

དང་གྲོང་གསེབ་རུ་ཁག་ཆུང་གྲས་ཚོས་འོས་འདེམས་དང་བསྐོ་བཞག་བྱས་པའི་འཐུས་

མི།  གཉིས་པ་ནི་ས་གནས་གྲོང་གསེབ་རིམ་པའི་རྒྱ་ནག་མི་དམངས་འཐུས་མི་ཚོགས་

ཆེན་གྱི་འཐུས་མི་དང་འོས་འདེམས་བྱས་པའི་སྡེ་དམངས་འཐུས་མི། གསུམ་པ་ནི་འོས་

འདེམས་བྱས་པའི་སྡེ་དམངས་འཐུས་མི་དང་ས་གནས་གྲོང་གསེབ་རིམ་པའི་རྒྱ་ནག་མི་

དམངས་འཐུས་མི་ཚོགས་ཆེན་གྱི་འཐུས་མི། སྡེ་དམངས་འཐུས་མི་ལྷན་ཚོགས་ཀྱི་ཚོགས་

མི། དེ་བཞིན། ས་གནས་གྲོང་གསེབ་དམར་ཤོག་ཚོགས་པའི་དྲུང་ཆེ་བཅས་རེད།

སྡེ་དམངས་འཐུས་ཚབ་ཚོགས་འདུ་ནི་གྲོང་གསེབ་འཛིན་སྐྱོང་ཆེད་བསྐོ་འཛུགས་བྱས་

པའི་འཐུས་ཚབ་རང་བཞིན་ཅན་གྱི་སྒྲིག་འཛུགས་ཤིག་ཡིན། དེའི་རྒྱུ་མཚན་ནི་གྲོང་

གསེབ་ཆེ་ཁག་ནང་གྲོང་གསེབ་མི་མང་ཡོངས་རྫོགས་སྡེ་དམངས་ཚོགས་འདུར་མཉམ་



21

ཞུགས་ཐོག སྡེ་བའི་གལ་ཆེའི་ལས་དོན་རིགས་ཐག་གཅོད་ཐུབ་རྒྱུ་ཁག་པོ་ཡོད་སྟབས། 

སྡེ་དམངས་འཐུས་ཚབ་ཚོགས་འདུ་ནི་མང་ཚོགས་ཀྱི་བསམ་ཚུལ་ཡར་ཞུ་དང་། འཛིན་

སྐྱོང་ཚགས་ཚུད་ཡོང་ཐབས་ཀྱི་འཐུས་ཚབ་རང་བཞིན་གྱི་སྒྲིག་འཛུགས་ཤིག་ཏུ་ངོས་

འཛིན་བྱེད་ཀྱིན་ཡོད།  དབུས་དང་ས་གནས་མགོ་ཁྲིད་ཚོས་སྡེ་དམངས་འཐུས་ཚབ་

ཚོགས་པར་མཉམ་འབྲེལ་དང་རྒྱབ་སྐྱོར་བྱེད་དགོས་དོན་ཡང་།  སྡེ་དམངས་འཐུས་ཚབ་

ཚོགས་འདུར་ལས་དོན་ཐག་གཅོད་ཐད་འགན་དབང་ངོ་མ་དེ་ལྡན་ཡོད་པའི་རྐྱེན་གྱིས་

རེད། དེ་བཞིན་སྡེ་དམངས་འཐུས་ཚབ་ཚོགས་འདུས་རྒྱལ་ཁབ་ཀྱི་ལས་འཆར་ཁག་དང་། 

སྡེ་དམངས་འཐུས་མི་ལྷན་ཚོགས་ལ་འཕྲད་བཞིན་པའི་འཛིན་སྐྱོང་གི་དཀའ་རྙོག་རིགས་

མགྱོགས་མྱུར་ངང་ཐག་གཅོད་དང་ནུས་པ་ལྡན་པའི་སྒོ་ནས་ལག་བསྟར་ཐུབ་ཀྱི་ཡོད།  

ཉམས་ཞིབ་པ་སཱེལ་བེ་ཡཱ་ (Sylvia ) སོགས་ཀྱིས། སྡེ་དམངས་འཐུས་ཚབ་ཚོགས་

འདུ་ཁག་ལ་སྐྱོན་བརྗོད་བྱས་ཡོད། དེའི་རྒྱུ་མཚན་ནི་སྡེ་དམངས་འཐུས་ཚབ་ཚོགས་འདུ་

ཁག་གིས་སྡེ་དམངས་ཚོགས་འདུའི་དབང་ཆ་ཧམ་འཕྲོག་བྱེད་བཞིན་ཡོད། སྤྱིར་བཏང་

སྡེ་དམངས་འཐུས་ཚབ་ཚོགས་འདུ་རྩ་འཛུགས་བྱས་པ་དེས།  གྲོང་གསེབ་མི་མང་གིས་

སྡེ་བའི་དབང་འཛིན་མི་སྣར་དོ་དམ་སྟངས་འཛིན་བྱེད་ཐུབ་སྐོར་བརྗོད་ཡོད་ནའང་། དོན་

གྱིས་སྡེ་དམངས་འཐུས་ཚབ་ཚོགས་འདུའི་ཚོགས་མི་རྣམས་ནི་དམངས་གཙོའི་ལམ་ནས་

འོས་འདེམས་བྱས་པ་ཞིག་མིན་པར།  གྲོང་གསེབ་ཀྱི་དམར་ཤོག་སྒྲིག་འཛུགས་དང་སྡེ་

དམངས་འཐུས་མི་ལྷན་ཚོགས་ཀྱི་བཀའ་བཀོད་འོག་འགྲོ་མཁན་དག་ཆགས་ཡོད།  དེར་

བརྟེན།  ཁོང་ཚོས་གྲོང་གསེབ་ཁུལ་གྱི་དམར་ཤོག་ཚོགས་པའི་དབང་ཆ་དང་།  སྡེ་

དམངས་འཐུས་མི་ལྷན་ཚོགས་ཀྱི་དབང་ཆ་སྟངས་འཛིན་སྙོམས་སྒྲིག་བྱེད་ཐུབ་ཀྱིན་མེད།    

ཁྲིམས་ལུགས་ཀྱི་གཏན་འབེབས་གཞིར་བཟུང་ལྟར་ན།  སྡེ་དམངས་འཐུས་ཚབ་ཚོགས་

འདུ་ནི་ཁ་འཐོར་གྲོང་གསེབ་དང་། མི་འབོར་མང་བའི་གྲོང་གསེབ་ནང་སྐོང་འཚོགས་བྱེད་

དགོས། དེའི་རྒྱུ་མཚན་ནི་སྡེ་དམངས་ཚོགས་འདུར་རང་ལོ་ ༡༨ ཡན་གྱི་གྲོང་གསེབ་མི་

མང་བརྒྱ་ཆ་ ༥༠ ལས་མང་བ་མཉམ་ཞུགས་བྱེད་དགོས་ཀྱི་ཡོད་སྟབས། ཁ་འཐོར་གྲོང་

གསེབ་ཀྱི་གནས་བབ་དེ་འདྲའི་འོག་ཏུ་སྡེ་དམངས་ཚོགས་འདུ་འཚོགས་ཐུབ་རྒྱུ་ཁག་པོ་

ཆགས་ཡོད།   དེ་བས་གྲོང་གསེབ་ཆེ་ཁག་དང་ཁ་འཐོར་གྲོང་གསེབ་ནང་སྡེ་དམངས་

ཚོགས་འདུའི་ཚབ་ཏུ་སྡེ་དམངས་འཐུས་ཚབ་ཚོགས་འདུ་གསར་འཛུགས་བྱས་པ་རེད།  

ཡིན་ནའང་། རང་དབང་ཉམས་ཞིབ་པ་ཚོས་གསལ་འདོན་བྱས་ཡོད་པ་ལྟར།   དོན་གྱིས་

སྡེ་དམངས་འཐུས་ཚབ་ཚོགས་འདུ་ལ་དབང་ཆ་གང་ཡང་མེད་པར། དམར་ཤོག་ཚོགས་

པའི་ཐག་གཅོད་གང་བྱས་རྣམས་ལ་རྒྱབ་སྐྱོར་རྣམ་འགྱུར་སྟོན་བྱེད་ཀྱི་སྒྲིག་འཛུགས་ཙམ་

ཞིག་རེད། ཉམས་ཞིབ་པ་ཇའོ་རན་ལགས་ཀྱིས་ཀྱང་། “སྡེ་དམངས་འཐུས་ཚབ་ཚོགས་

འདུ་ནི་འཁྲབ་སྟོན་ཙམ་གྱི་སྒྲིག་འཛུགས་ཤིག་ལས། གྲོང་གསེབ་མི་མང་ཚོར་ཐག་གཅོད་

ཀྱི་དབང་ཆ་ཇེ་ཆེར་འགྲོ་བའི་རྣམ་པ་ཞིག་རྩ་བ་ནས་མ་རེད” ཅེས་བརྗོད་ཡོད།  

གྲོང་གསེབ་སོ་སོའི་གནས་སྟངས་ལ་གཞིགས་ནས་སྡེ་དམངས་འཐུས་ཚབ་ཚོགས་འདུར་

ཚོགས་ཞུགས་འཐུས་མི་བསྐོ་བཞག་བྱེད་སྟངས་འདྲ་མིན་སྣ་ཚོགས་འདུག  སྤྱིར་བཏང་

སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ལྟར་ན། སྡེ་དམངས་འཐུས་

ཚབ་ཚོགས་འདུའི་ཚོགས་ཞུགས་འཐུས་མི་རྣམས་ནི། ཁྱིམ་ཚང་ ༥ ནས་ ༡༥ བར་གྱིས་

འཐུས་མི་རེ་འདེམས་སྒྲིག་དང་། ཡང་ན། གྲོང་གསེབ་མི་མང་སྐོར་ཅིག་གིས་སོ་སོའི་

འཐུས་མི་བདམས་ཆོག་པ་རེད། ཡིན་ནའང་། གྲོང་གསེབ་ཀྱི་དམར་ཤོག་སྒྲིག་འཛུགས་

དང་སྡེ་དམངས་འཐུས་མི་ལྷན་ཚོགས་ཀྱིས་དེའི་ཐད་སྟངས་འཛིན་ཤུགས་ཆེན་པོ་ཡོང་

གིན་ཡོད། དཔེར་ན། ༡༩༩༧ ལོར་ཀྲེ་ཅང་ཞིང་ཆེན་གྱི་ཐད་གཏོགས་གྲོང་ཁྱེར་ཧྥུ་ཡཱང་

(Fuyang)གི་མགོ་ཁྲིད་ཚོས་ས་གནས་གྲོང་གསེབ་འོས་བསྡུའི་སྐོར་ལ་བཀའ་རྒྱ་བཏང་

ཡོད་པ་ལྟར་ན། “འཐུས་ཚབ་མི་སྣ་རྣམས་གྲོང་གསེབ་མི་དམངས་ཀྱིས་འོས་འདེམས་དང་

། སྡེ་བའི་རུ་ཁག་སོ་སོའི་མིང་འདོན་བརྒྱུད་འདེམས་སྒྲིག་བྱེད་ཆོག་གི་ཡོད།” ཡིན་ནའང་

། མཇུག་མཐར་ “སྡེ་བའི་དམར་ཤོག་རྩ་འཛུགས་དང་སྡེ་དམངས་འཐུས་མི་ལྷན་ཚོགས་

ཀྱིས་མོས་མཐུན་ཆོག་མཆན་སྤྲོད་པ་བརྒྱུད་མང་ཚོགས་ལ་གསལ་བསྒྲགས་བྱེད་དགོས་

པ་རེད” ཅེས་བརྗོད་ཡོད།  དེ་བཞིན། ༡༩༩༨ ལོར་ཚཱི་ཞཱིས་ (Cixi ) གྲོང་ཁྱེར་ལའེ་ཝང་ 

(Laiwang) གྲོང་ཚོའི་ནང་དུ། སྡེ་བའི་དམར་ཤོག་སྒྲིག་འཛུགས་དང་སྡེ་དམངས་འཐུས་

མི་ལྷན་ཚོགས། ས་གནས་ཀྱི་མི་དམངས་འཐུས་མི་ཚོགས་ཆེན་གྱི་འཐུས་མི་བཅས་ནི་

རང་བཞིན་གྱིས་སྡེ་དམངས་འཐུས་ཚབ་ཚོགས་པའི་འཐུས་མི་ཆགས་ཀྱི་ཡོད།   

སྡེ་དམངས་ཐུས་ཚབ་ཚོགས་འདུའི་ལས་འགན་དང་ཐོབ་ཐང་དག་ནི། སྡེ་དམངས་འཐུས་

མི་ལྷན་ཚོགས་ཀྱི་ས་གནས་དཔལ་འབྱོར་དང་སྤྱི་ཚོགས་འཛུགས་སྐྲུན་གྱི་འཆར་གཞི་

ལ་ཆོག་མཆན་སྤྲོད་རྒྱུ། སྡེ་དམངས་འཐུས་མི་ལྷན་ཚོགས་ཀྱི་ལས་དོན་ལ་རྟོགས་ཞིབ་

དང་ལས་འགན་ཡག་པོ་མི་སྒྲུབ་པའི་སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་འཕོ་

འགྱུར་གཏོང་རྒྱུ། སྡེ་དམངས་འཐུས་མི་ལྷན་ཚོགས་ཀྱི་དཔལ་འབྱོར་འཁོར་རྒྱུགས་སྙན་

ཐོར་ཞིབ་བཤེར་བྱ་རྒྱུ། སྲིད་བྱུས་དང་གལ་ཆེའི་རྣམ་གྲངས་ཁག་ཐག་གཅོད་བྱ་རྒྱུ། སྡེ་

དམངས་འཐུས་ཚབ་ཚོགས་འདུའི་རྒྱུན་ལས་ལས་དོན་སྙན་ཞུར་ཉན་འཇོག་དང་བསམ་

འཆར་འདོན་རྒྱུ། སྡེ་བའི་ལས་དོན་ཁག་ཕྱི་གསལ་ནང་གསལ་བཟོ་བ་དང་དམངས་གཙོའི་

དོ་དམ་འོག་ཐུན་མོང་བྱ་འགུལ་ཁག་རྩ་འཛུགས་དང་སྣེ་འཁྲིད་བྱ་རྒྱུ། “སྒྲིག་གཞི་དང་

སྡེ་དམངས་རང་སྐྱོང་ཁྲིམས་སྲོལ” ཁག་གི་འཆར་ཟིན་ཐད་བགྲོ་གླེང་བྱ་རྒྱུ། སྡེ་ཁྲིམས་

དམངས་སྲོལ་དང་སྒྲིག་གཞི་བསྐྱར་བཅོས་ལ་བགྲོ་གླེང་དང་དེ་ལག་བསྟར་ཐད་ལྟ་སྐུལ་བྱ་

རྒྱུ་བཅས་རེད། 

སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ལྟར་ན། སྡེ་དམངས་ཚོགས་

འདུ་དང་སྡེ་དམངས་འཐུས་ཚབ་ཚོགས་འདུ་གཉིས་གཙོ་སྐྱོང་བྱེད་མཁན་ནི་སྡེ་དམངས་

འཐུས་མི་ལྷན་ཚོགས་ཆགས་ཡོད། ཡིན་ནའང་། ས་གནས་ཁྲིམས་སྒྲིག་མང་པོ་ཞིག་གིས་

སྡེ་བའི་དམར་ཤོག་སྒྲིག་འཛུགས་ཀྱི་ཚོགས་མི་དང་སྡེ་དམངས་འཐུས་མི་ལྷན་ཚོགས་

གཉིས་ཀྱི་ངོས་ནས་ཚོགས་འདུ་གཙོ་སྐྱོང་ཆོག་པའི་ཆོག་མཆན་སྤྲད་ཡོད། དེ་བཞིན། སྡེ་

དམངས་འཐུས་ཚབ་ཚོགས་འདུའི་ངོས་ནས་གྲོང་གསེབ་འོས་བསྡུར་ལངས་མཁན་གྱི་

མཐའ་མའི་འོས་མི་ཐག་གཅོད་ཀྱང་བྱེད་སྲིད་པ་རེད། ཧིག་པའོ་ཀཱང་གིས་ཉམས་ཞིབ་

བྱས་པ་ལྟར་ན། ༡༩༩༨ ལོར་ཀྲེ་ཅང་ཞིང་ཆེན་ནང་གྲོང་གསེབ་འོས་བསྡུར་ལངས་མཁན་

འོས་མི་བརྒྱ་ཆ་ ༤༠་༥ ནི་སྡེ་དམངས་འཐུས་ཚབ་ཚོགས་འདུའི་ངོས་ནས་ཐག་གཅོད་

བྱས་འདུག ཧྥུ་ཅན་ཞིང་ཆེན་ནང་སྡེ་དམངས་འཐུས་མི་ལྷན་ཚོགས་ཀྱི་འོས་མི་རྣམས་སྡེ་

དམངས་འཐུས་ཚབ་ཚོགས་འདུ་བརྒྱུད་ནས་ཐག་གཅོད་བྱས་པའི་བརྒྱ་ཆའི་ཚད་ནི། ཕྱི་

ལོ་ ༡༩༩༧ ལོར་བརྒྱ་ཆ་ ༩༧་༢༦ དང་། ༢༠༠༠ ལོར་བརྒྱ་ཆ་ ༩༠་༤༦ ཟིན་ཡོད་འདུག  

ཁོང་གིས་ ༢༠༠༧ ལོར་པར་སྐྲུན་བྱས་པའི་ “རྒྱ་ནག་ནང་གྲོང་གསེབ་དམངས་གཙོ་དང་

གྲོང་གསེབ་འོས་བསྡུའི་ཤུགས་རྐྱེན” ཞེས་པའི་དེབ་ནང་། ཉེ་བའི་ལོ་འགའི་ནང་གྲོང་

གསེབ་མགོ་ཁྲིད་ཚོས་སོ་སོའི་ལས་དོན་ཐག་གཅོད་བརྒྱུད་རིམ་ཁྲོད། སྡེ་དམངས་འཐུས་

ཚབ་ཚོགས་འདུ་ལག་ཆར་བེད་སྤྱོད་བྱེད་བཞིན་ཡོད་པ་མ་ཟད། ཚོགས་འདུ་དེ་རིགས་ཀྱི་

གལ་ཆེའི་བེད་སྤྱོད་རང་བཞིན་ངོས་ཟིན་གྱིན་ཡོད་པའི་སྐོར་གསལ་འདོན་བྱས་ཡོད།  

ཁོང་གིས་བརྗོད་པ་ལྟར་ན་སྡེ་དམངས་འཐུས་ཚབ་ཚོགས་འདུའི་ལས་དོན་བྱེད་ཕྱོགས་

ཐད་ལ་རྣམ་པ་འདྲ་མིན་ཡོད་པ་དང་། སྡེ་དམངས་འཐུས་ཚབ་ཚོགས་འདུ་འགའ་ཤས་

དམངས་གཙོ་མ་ཡིན་པར་དམར་ཤོག་ཚོགས་པའི་དྲུང་ཆེ་ཡིས་འཐུས་མི་འདེམས་སྒྲིག་

དང་ཚོགས་འདུ་གཙོ་སྐྱོང་བྱེད་བཞིན་པ་མ་ཟད། ཚོགས་འདུའི་གྲོས་འཆར་གྱི་བརྒྱུད་རིམ་

ཆ་ཚང་ལ་སྟངས་འཛིན་བྱས་ཡོད།  དེར་བརྟེན། གྲོང་གསེབ་མི་མང་ཚོར་མཚོན་ནའང་

རང་ཉིད་ལ་མགོ་སྐོར་བསླུ་བྲིད་ཐེབས་བཞིན་པའི་ཚོར་བ་ཡོང་གི་ཡོད་སྟབས། ལམ་

ལུགས་དེར་འགྱུར་བ་གཏོང་དགོས་པའི་དགོས་འདུན་འདོན་བཞིན་ཡོད། ཡང་ཕྱོགས་

གཞན་ཞིག་ནས་བརྗོད་ན་སྡེ་དམངས་འཐུས་ཚབ་ཚོགས་འདུ་རེ་ཟུང་དམར་ཤོག་ཚོགས་

པའི་སྟངས་འཛིན་འོག་ནས་ཐར་ཏེ་དམངས་གཙོའི་ལམ་ཕྱོགས་ལ་བསྐྱོད་ཐུབ་ཀྱིན་

ཡོད།  དེ་བས་གྲོང་གསེབ་མི་མང་ཚོས་སོ་སོའི་གྲོས་འཆར་ཁག་སྡེ་དམངས་འཐུས་ཚབ་

ཚོགས་འདུའི་མདུན་ཅོག་སྟེང་འཇོག་ཐུབ་ཀྱི་ཡོད་པ་མ་ཟད།  གྲོང་གསེབ་མགོ་ཁྲིད་དང་

སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་ལྐོག་ས་རུལ་སུངས་བ་དག་ལས་དབྱུང་

གཏོང་བ་སོགས། སྤྱིར་བཏང་གྲོང་གསེབ་དམར་ཤོག་ཚོགས་པའི་ཚོགས་འདུ་ནི་མཐའ་

མའི་ཐག་གཅོད་བྱེད་མཁན་སྒྲིག་འཛུགས་ཀྱི་ངོ་བོར་གནས་ཡོད་པ་དེའི་དབང་ཆའི་ཚབ་

བྱེད་ཐུབ་ཡོད་པ་རེད། དེར་བརྟེན། རྒྱ་ནག་ནང་སྡེ་དམངས་འཐུས་ཚབ་ཚོགས་འདུ་དང་

སྡེ་དམངས་འཐུས་མི་ལྷན་ཚོགས་ཀྱི་ལས་དོན་བྱེད་ཕྱོགས་ལ་རྣམ་པ་འདྲ་མིན་འདུག  

གྲོང་གསེབ་འགའ་རེའི་ནང་སྡེ་དམངས་རང་སྐྱོང་དོ་དམ་སྒྲོམ་གཞི་ལག་བསྟར་ཡག་པོ་

བྱུང་ཡོད་པ་ཙམ་གྱིས་གྲོང་གསེབ་སྤྱི་ཡོངས་དེ་ལྟར་ཡིན་པར་ཁྱབ་ཀྱི་མེད།   

གྲོང་གསེབ་རུ་ཁག་ཆུང་གྲས་ཁག་ནི་རང་བྱུང་ས་བབ་གནས་སྟངས་ཀྱིས་བགར་བའི་

གྲོང་གསེབ་རིམ་པས་ཚོགས་པ་ཞིག་ཡིན་ལ། རུ་ཁག་ཆུང་གྲས་དག་གིས་དུས་བཀག་

མེད་པར་སྐབས་བསྟུན་ཚོགས་འདུ་བསྐངས་ཏེ། རུ་ཁག་ཆུང་གྲས་དག་གིས་དོ་ཁུར་བྱེད་

བཞིན་པའི་གནད་དོན་ཐད་ཚོགས་མི་ཕན་ཚུན་བར་བགྲོ་གླེང་བྱེད་ཀྱིན་ཡོད། ཁོ་ཚོའི་

བགྲོ་གླེང་བརྗོད་གཞིའི་ཁྱབ་ཁོངས་ལ་ཚད་བཀག་ངེས་ཅན་ཡོད་དེ། དཔེར་ན། སྡེ་བའི་

མི་སྣ་དང་སྡེ་བའི་ཐོན་ཁུངས། སྡེ་བའི་ལས་གཞི་རྣམ་གྲངས་སོགས་འོས་བསྡུའི་ལམ་ནས་

ཐག་གཅོད་བྱེད་དགོས་པའི་གནད་དོན་རིགས་ཁོ་ན་ཡིན། ནམ་རྒྱུན་རུ་ཁག་ཆུང་གྲས་

དག་གིས་དོ་སྣང་བྱ་ཡུལ་གཙོ་བོ་ནི། སོ་སོའི་རུ་ཁག་གི་ཐོན་ཁུངས་བེད་སྤྱོད་བྱེད་ཐབས་

སོགས་རང་དོན་དག་ཡིན། རུ་ཁག་ཆུང་གྲས་དེ་དག་ནི་སྡེ་དམངས་འཐུས་མི་ལྷན་ཚོགས་

ཀྱི་འཛིན་སྐྱོང་ཡན་ལག་ལྟ་བུ་ཞིག་ཏུ་ངོས་འཛིན་གྱིན་ཡོད། ཞིང་ཆེན་རིམ་པའི་ཁྲིམས་

གཞི་ཕལ་ཆེ་བའི་ནང་གྲོང་གསེབ་རུ་ཁག་ཆུང་གྲས་ཚོའི་མགོ་ཁྲིད་དག་གི་ལས་འགན་ནི། 

སྡེ་དམངས་འཐུས་མི་ལྷན་ཚོགས་ཀྱི་ལས་དོན་དང་ཐག་གཅོད་རྣམས་ལག་བསྟར་ཡོང་

བར་རྒྱབ་སྐྱོར་དང་། གྲོང་གསེབ་རུ་ཁག་ཆུང་གྲས་ཁག་གི་ཐུན་མོང་རྒྱུ་ནོར་དང་སྒྲིག་

ཆས་བཅས་དོ་དམ་བྱ་རྒྱུ་དེ་ཡིན་སྐོར་བཀོད་ཡོད། འོན་ཀྱང་། གྲོང་གསེབ་རུ་ཁག་ཆུང་

གྲས་ཀྱི་ལས་དོན་ཐད་ཞིང་ཆེན་སོ་སོའི་ཁྲིམས་སྒྲིག་གི་འགྲེལ་བརྗོད་ལ་ཁྱད་པར་འདྲ་

མིན་སྣ་ཚོགས་འདུག  ཁྲིམས་སྒྲིག་འགའ་རས་གྲོང་གསེབ་རུ་ཁག་ཆུང་གྲས་ཀྱི་ཚོགས་

འདུའི་སྐོར་རྩ་བ་ནས་གླེང་མེད་པ་དང་། འགའ་རས་རུ་ཁག་ཆུང་གྲས་ཀྱི་ཚོགས་འདུའི་གོ་

རིམ་གཅིག་པུ་མ་གཏོགས་འགྲེལ་བརྗོད་བྱས་མི་འདུག 

ཞིང་ཆེན་རིམ་པའི་ཁྲིམས་སྒྲིག་ནང་ཡོངས་གྲགས་འགྲེལ་བརྗོད་བྱས་པའི་གྲོང་གསེབ་རུ་

ཁག་ཆུང་གྲས་ཀྱི་ཚོགས་འདུའི་ལས་འགན་ནི་འོས་བསྡུ་དང་འབྲེལ་བ་ཤ་སྟག་ཡིན། ནམ་

རྒྱུན་གྲོང་གསེབ་རུ་ཁག་དེ་དག་གིས་ཚོགས་འདུ་བསྐོངས་ཏེ་སྡེ་དམངས་འོས་བསྡུ་ལྷན་

ཚོགས་ཀྱི་ཚོགས་མི་དང་། སྡེ་དམངས་འཐུས་ཚབ་ཚོགས་འདུའི་ཚོགས་མི། གྲོང་གསེབ་

རུ་ཁག་ཆུང་གྲས་ཀྱི་མགོ་ཁྲིད་བཅས་འསོ་འདེམས་བྱེད་ཀྱིན་ཡོད། དེ་ལས་གཞན་པའི་གྲོང་

གསེབ་རུ་ཁག་ཆུང་གྲས་ཀྱི་ཚོགས་འདུ་ཁག་ནི་རུ་ཁག་ཆུང་གྲས་ཀྱི་མགོ་ཁྲིད་ཚོའི་བསམ་

ཚུལ་གཞིར་བཟུང་ཐོག ཁོ་ཚོའི་ངོས་ནས་གལ་ཆེན་དང་དགོས་ངེས་སུ་མཐོང་མིན་ལྟར་

ཚོགས་འདུ་འཚོགས་ཀྱིན་ཡོད།

རྒྱ་གཞུང་གིས་སོ་སོའི་ཁྱད་ཆོས་དང་ལྡན་པའི་དམངས་གཙོ་ཞེས་པ་དེ་ནི་ཚད་ལྡན་ཡིན་པར་

མུ་མཐུད་འགྲེལ་བརྗོད་བྱེད་ཀྱིན་ཡོད། ཡིན་ནའང་། དེ་ལྟ་བུའི་དམངས་གཙོ་དེར་མི་ཁག་ཅིག་

གིས་དོགས་སློང་བྱེད་ཀྱིན་ཡོད།  མཱན་ཆི་སི་ཌར་ (Manchester) མཐོ་རིམ་སློབ་གྲྭ་ཆེན་

མོའི་ཉམས་ཞིབ་པ་ཨོ་ལའེ་བ་རའེ་སི་ (Eduardo Olivares Concha) ཡིས། ༢༠༠༢ 

ལོར་བཏོན་པའི་ཉམས་ཞིབ་སྙན་ཐོའི་ནང་། རྒྱ་ནག་གི་ཁྱད་ཆོས་ལྡན་པའི་དམངས་གཙོའི་

ལམ་ལུགས་ཞེས་པ་ཞིག་ཡོད་མི་སྲིད། གལ་སྲིད་དེ་ལྟར་ཡོད་དགོས་པའི་དབང་དུ་བཏང་ན། 

ནུབ་ཕྱོགས་ཀྱི་ཁྱད་ཆོས་ལྡན་པའི་དམངས་གཙོ་ཞེས་པ་ཞིག་ཀྱང་ཡོད་དགོས་པ་རེད་ཅེས་

ཐེར་འདོན་བྱས་ཡོད། དེ་བཞིན་ཨོ་ལའེ་བ་རའེ་སི་ཡིས་ “བསམ་ཚུལ་དེ་མགོ་རྙོག་ཅན་ཞིག་

རེད། དོན་དངོས་ཐོག་དམངས་གཙོའི་གནས་ཚད་ཐད་བཟང་ངན་གྱི་དབྱེ་བ་དང་། དེ་མིན་

གཅིག་སྡུད་ལམ་ལུགས་ཀྱི་སྲིད་གཞུང་འཛིན་སྐྱོང་གནས་བབས་ལ་ཡག་ཉེས་བགར་རྒྱུ་ཡོད་

པ་མ་གཏོགས། དམངས་གཙོ་ལ་མཚོན་ན་དར་ཁྱབ་དང་རྟེན་གཞི་ཆགས་ཡུལ་གཙོ་བོ་ནུབ་

ཕྱོགས་རྒྱལ་ཁབ་ཁག་ནང་ཡིན་པ་ཙམ་ལས། ནུབ་ཕྱོགས་ཀྱི་ཁྱད་ཆོས་ལྡན་པ་ཞེས་དབྱེ་བ་

བགར་བྱ་རྒྱུ་ཞིག་མེད།  སྤྱིར་བཏང་གི་གནས་སྟངས་འགོ་དམངས་གཙོའི་རྒྱལ་ཁབ་དག་ནི་

འཛནི་སྐྱོང་ཚགས་ཚུད་ཡོད་པར་ངོས་འཛནི་བྱེད་ཀྱི་ཡོད། དེའི་རྒྱུ་མཚན་ནི་ཁོ་ཚོས་མཉམ་

ཞུགས་རང་དབང་དང་། གཏམ་བརྗོད་རང་དབང་། གསར་འགོད་རང་དབང་སོགས་འགྲོ་བ་

མིའི་གཞི་རྩའི་ཐོབ་ཐང་ལ་བརྩི་འཇོག་བྱས་ཡོད་པས་རེད། དམངས་གཙོའི་གནས་བབས་

ལེགས་པོ་ཡོད་པའི་རྒྱལ་ཁབ་ཁག་ནང་། མང་ཚོགས་ཀྱིས་ཆབ་སྲིད་ཚོགས་པ་བཙུགས་ཏེ་

ཚོགས་འདུ་སྐོང་བ་དང་། འདུ་འཛོམས་ཀྱི་རྣམ་པའི་སྒོ་ནས་གཞུང་འཛནི་ཚོགས་པར་དགག་

རྒྱག་བྱེད་ཆོག  རྒྱ་ནག་ནང་དེ་འདྲ་ཡོད་པ་མ་རེད” ཅེས་བརྗོད་ཡོད།

༡༩༩༨ ལོའི་སྡེ་དམངས་འཐུས་མི་ལྷན་ཚོགས་རྩ་འཛུགས་

བཅའ་ཁྲིམས་འོག་གི་གྲོང་གསེབ་འོས་བསྡུ།

 

ཕྱི་ལོ་ ༡༩༩༨ ལོར་རྒྱ་ནག་གི་གྲོང་གསེབ་༩༥༠༠༠༠ ཙམ་གྱི་ནང་སྡེ་དམངས་འཐུས་མི་

ལྷན་ཚོགས་ཀྱི་འོས་བསྡུ་ཐོག་དང་པོ་མགོ་བཙུགས་ཡོད་པ་དང་། དེ་ནི་གཞི་རྒྱ་ཆེ་བའི་

གྲོང་གསེབ་རང་སྐྱོང་ལས་འགུལ་གྱི་ཆ་ཤས་ཤིག་ཆགས་ཡོད།  ༡༩༩༨ ལོར་གཏན་

འབེབས་བྱས་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ལྟར་ན། 

གྲོང་གསེབ་འོས་བསྡུ་ནི་གྲོང་གསེབ་དམངས་གཙོའི་གནད་འགག་གཙོ་བོ་ཞིག་ཡིན་ཏེ། 

གྲོང་གསེབ་མི་མང་ཚོར་སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་འོས་འདེམས་

བྱ་རྒྱུའི་ཐོབ་ཐང་དང་། གྲོང་གསེབ་ཀྱི་སྤྱི་པའི་ལས་དོན་ཁག་ལ་དོ་དམ་བྱེད་པའི་ཐོབ་

ཐང་ཡོད་པ་རེད།  དེའི་གྲས་སུ་ཐུན་མོང་གི་ཁེ་ལས་དང་ས་ཆ(སྡེ་དམངས་ལ་ས་ཆ་བགོ་

འགྲེམས)། འཛུགས་སྐྲུན། གཞུང་ལམ་གསར་བཟོ། སྤྱི་ཚོགས་བདེ་འཇགས། འཆར་ལྡན་

བུ་སྐྱེས་ལས་གཞི་བཅས་ཀྱི་གནད་དོན་དང་།  དེ་བཞིན། གྲོང་གསེབ་ཀྱི་དཔལ་འབྱོར་་

དང་སྤྱི་ཚོགས།  ཁོར་ཡུག་ཡར་རྒྱས་ལ་རོགས་འདེགས་བྱ་རྒྱུ་སོགས་ཚུད་ཡོད། འོས་

འཕེན་གྱི་ཐོབ་ཐང་མ་རག་པ་ཡིན་ན་སྡེ་དམངས་ཀྱི་བསམ་ཚུལ་རྩིས་མེད་འགྲོ་བཞིན་

ཡོད། འོས་འཕེན་གྱི་ཐོབ་ཐང་རག་པ་ཡིན་ན་སྡེ་དམངས་ཀྱིས་རང་ཉིད་ཀྱི་ས་གནས་མགོ་

ཁྲིད་ལ་སྟངས་འཛིན་གྱི་ནུས་པ་གང་འཚམ་འདོན་ཐུབ།

༡༩༩༨ ལོར་གཏན་འབེབས་བྱས་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་

བཅའ་ཁྲིམས་ནང་། སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་རྣམས་གྲོང་གསེབ་

མི་མང་ཚོས་ཐད་ཀར་འོས་འདེམས་བྱེད་པའི་ཐོབ་ཐང་སྤྲད་ཡོད།  བཅའ་ཁྲིམས་འདིའི་

དོན་ཚན་ ༡༡ པའི་ནང་། “ཚོགས་པ་དང་མི་སྒེར་སུ་ཞིག་གིས་ཀྱང་སྡེ་དམངས་འཐུས་

མི་ལྷན་ཚོགས་ཀྱི་ཚོགས་མི་བསྐོ་བཞག་དང་སྐུལ་སློང་། བརྗེ་སྤོར་བྱ་མི་ཆོག” ཅེས་དང་

། དོན་ཚན་ ༡༤ པའི་ནང་ “འོས་མིའི་མི་འབོར་ནི་འོས་གཞིའི་ས་མིག་གྲངས་འབོར་ལས་

མང་བ་ཡོད་དགོས” ཞེས་བཀོད་དེ། འོས་བསྡུ་འགྲན་རྩོད་རང་བཞིན་དང་ཚགས་ཚུད་པོ་

དགོས་པའི་རྣམ་པ་བཏོན་ཡོད།  ཡང་དོན་ཚན་ ༡༤ པའི་ནང་ “འོས་བསྡུའི་སྐབས་སུ་

གསང་བའི་སྒོ་ནས་འོས་འཕེན་ས་གོ་སྒྲིག་བྱ་དགོས་པ་དང་། མཚན་རྟགས་གང་ཡང་མེད་

པའི་འོས་ཤོག་བླུགས་རྗེས། ཡོངས་བསྒྲགས་ཐོག་འོས་གྲངས་སྡོམ་བཤེར་བྱས་ཏེ་དུས་

ཐོག་སྤྱི་བསྒྲགས་བྱ་དགོས་པ” དང་། “འོས་འཕེན་ཐོབ་ཐང་ཡོད་པའི་གྲོང་གསེབ་མང་

ཚོགས་ཀྱི་ཕྱེད་ཀ་ལས་མང་བ་འོས་བསྡུར་མཉམ་ཞུགས་བྱུང་ཚེ་འོས་བསྡུ་ཁྲིམས་མཐུན་

ཆགས་པར་ངོས་འཛིན་དང་། འོས་མི་གང་དེར་དངོས་སུ་འོས་འཕེན་མཁན་གྱི་འོས་ཤོག་

ལས་བརྒྱ་ཆ་ ༥༠ ལས་མང་བ་ཐོབ་ཚེ་དངོས་སུ་འོས་འདེམས་བྱུང་བ་ཡིན” བཅས་བཀོད་

ཡོད། དེ་ལྟར་མང་མོས་འོས་འདེམས་དགོས་པའི་དམིགས་ཡུལ་གཙོ་བོ་ནི། གྲོང་གསེབ་

མགོ་ཁྲིད་ལ་དམངས་གཙོའི་ཁྲིམས་མཐུན་འཛིན་སྐྱོང་དབང་ཆ་ཡོད་པའི་ཐོག་ནས། གྲོང་

གསེབ་ཀྱི་འཛིན་སྐྱོང་ཚགས་ཚུད་ཡོང་བ་བྱ་རྒྱུ་དེ་རེད། འོན་ཀྱང་། སྐབས་རེར་འོས་

མིར་ལངས་མཁན་ཚོར་མང་མོས་འོས་འདེམས་མ་ཐོབ་པའི་རྐྱེན་གྱིས། གྲོང་གསེབ་འོས་

བསྡུའི་ལམ་ནས་གྲོང་གསེབ་མགོ་ཁྲིད་འདེམས་ཐོན་ཡོང་ཐུབ་ཀྱིན་མེད། དཀའ་ངལ་དེ་

དག་སེལ་ཆེད། ༡༩༩༨ ལོའི་སྡེ་དམངས་འཐུས་མི་ལྷན་ཚོགས་ཀྱི་རྩ་འཛུགས་བཅའ་

ཁྲིམས་ནང་། འོས་བསྡུའི་འཕར་མའི་སྐབས་སུ་འོས་མིར་ལངས་མཁན་ལ་འོས་ཤོག་རྩ་

འབོར་གྱི་སུམ་ཆ་གཅིག་ཐོབ་པ་ཡིན་ན་རྒྱལ་ཁ་ཐོབ་པར་ངོས་འཛིན་བྱས་ཡོད། མང་མོས་

འོས་འདེམས་ནས་འོས་ཤོག་རྩ་འབོར་སུམ་ཆ་གཅིག་ལ་འཕོ་འགྱུར་བཏང་བ་དེ་ནི། སྡེ་

དམངས་འཐུས་མི་ལྷན་ཚོགས་ཀྱི་འོས་བསྡུ་ལམ་ལྷུང་ཡོང་ཐབས་བཟོས་ཏེ་གྲོང་གསེབ་དོ་

དམ་དབང་ཆ་རྒྱུན་སྐྱོང་ཡོང་བའི་ཆེད་དུ་རེད།  

༡༩༩༨ ལོའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ཀྱི་དོན་ཚན་

འགའ་རེ་ནི་གྲོང་གསེབ་མི་མང་གི་ཉམས་མྱོང་དང་གསར་གཏོད་ལ་གཞི་བཅོལ་ཏེ་གཏན་

འབེབས་བྱས་ཡོད།  དཔེར་ན། ཐད་ཀར་འོས་འདེམས་(དེ་བཞིན་ཐད་ཀར་འོས་མི་མིང་

འདོན་) བྱེད་ཐབས་དང་། སྡེ་དམངས་འཐུས་ཚབ་ཚོགས་འདུ། གྲོང་གསེབ་ལས་དོན་

ཡོངས་བསྒྲགས་སྙན་ཐོ་བཅས་རེད། ༡༩༨༧ ལོའི་སྡེ་དམངས་འཐུས་མི་ལྷན་ཚོགས་རྩ་

འཛུགས་བཅའ་ཁྲིམས་ནང་། ཐད་ཀར་འོས་འདེམས་དང་ཐད་ཀར་འོས་མི་མིང་འདོན་བྱེད་

ཕྱོགས་སོགས་འོས་བསྡུ་ཞིབ་ཕྲའི་བརྒྱུད་རིམ་གང་ཡང་བཀོད་མེད། དོན་དངོས་ཐོག་ 

༡༩༩༨ ལོར་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་གཏན་འབེབས་

མ་བྱས་པའི་སྔོན་ལ། རྒྱ་ནག་ཁྱོན་ཡོངས་སུ་འོས་མི་མིང་འདོན་བྱེད་ཐབས་མི་འདྲ་བ་

བཞི་འདུག  གཅིག  ཐད་ཀར་མིང་འདོན་བྱེད་པའི་རིགས་ཏེ།  མི་སྒེར་བའི་ངོས་ནས་

མིང་འདོན་དང་། མང་ཚོགས་མཉམ་རུབ་ཀྱིས་མིང་འདོན། ཡང་ན་སོ་སོ་རང་ངོས་ནས་

འོས་མིར་ལངས་རྒྱུ།  གཉིས།  ཐད་ཀར་མ་ཡིན་པའི་སྒོ་ནས་མིང་འདོན་བྱེད་པའི་རིགས་

ཏེ། ཁྱིམ་ཚང་འཐུས་མི་དང་སྡེ་དམངས་འཐུས་ཚབ་མི་སྣ་བརྒྱུད་ནས་མིང་འདོན་བྱེད་པ། 

གསུམ།  གྲོང་གསེབ་འོས་བསྡུ་ཚོགས་ཆུང་དང་གྲོང་གསེབ་དམར་ཤོག་ཚོགས་པ། ས་

གནས་ཞང་སྲིད་གཞུང་བཅས་ཀྱི་ངོས་ནས་མིང་འདོན་བྱེད་པ། བཞི་བ།  ཐུན་མོང་ཐོག་

མིང་འདོན་བྱེད་སྟངས་ཤིག་སྟེ། གྲོང་གསེབ་མི་མང་དང་གྲོང་གསེབ་དམར་ཤོག་ཚོགས་

པ། ཞང་སྲིད་གཞུང་། སྡེ་དམངས་འཐུས་ཚབ་མི་སྣ། རུ་ཁག་སོ་སོའི་རུ་གཙོ། དམར་

ཤོག་ཚོགས་མི། སྡེ་བའི་ལས་བྱེད་བཅས་ཐུན་མོང་ཐོག་མིང་འདོན་བྱེད་པ་བཅས་རེད། 

བྱེད་ཐབས་འདི་ནི་༡༩༩༤ ལོར་དམངས་སྲིད་ལྷན་ཁང་གི་དཔོན་རིགས་ཤིག་གིས་རྒྱུན་

ལྡན་ལམ་ལུགས་ཤིག་ཡིན་ཚུལ་སྒྲུབ་བྱེད་བཏང་ཡོད་པ་རེད། དེའི་རྒྱུ་མཚན་ནི་རྒྱ་ནག་

ནང་འོས་བསྡུ་མཐའ་དག་གི་སྐབས་སུ་འོས་མི་རྣམས་ནི་དམར་ཤོག་ཚོགས་པའི་མགོ་

ཁྲིད་ཀྱིས་འདེམས་སྒྲིག་བྱ་དགོས་པས་རེད།  

གུང་ཁྲན་ཏང་གི་ཐེ་ཇུས་དང་འོས་བསྡུ་དྲང་བདེན་མ་ཡིན་པའི་དཀའ་ངལ་སེལ་ཆེད། རྒྱ་

ནག་གི་གྲོང་གསེབ་ཁ་ཤས་ཀྱིས་གྲོང་གསེབ་མི་མང་གིས་ཐད་ཀར་འོས་མི་མིང་འདོན་

བྱེད་པའི་ལམ་སྲོལ་བཏོད་འདུག ལམ་སྲོལ་དེ་ལ་ཞང་སྲིད་གཞུང་གི་མགོ་ཁྲིད་ཚོས་ཆོག་

མཆན་གང་འཚམ་སྤྲོད་དགོས་ཁེལ་བ་རེད།  གྲོང་གསེབ་མི་མང་གིས་ཐད་ཀར་འོས་མི་

མིང་འདོན་གྱི་ལམ་སྲོལ་དེར། ༡༩༩༣ ལོར་རྒྱ་ནག་ཅིས་ལིན་ཞིང་ཆེན་ལིས་ཧྲུའུ་རྫོང་

ནང་ཐོག་དང་པོ་བྱུང་འདུག  དེ་རྗེས་ཧུའུ་ཅན་ཞིང་ཆེན་གྱི་ཞཱང་ཆིན་རྫོང་དང་སུའུ་ཉིན་རྫོང་

། ཀན་སུའུ་ཞིང་ཆེན་གྱི་ཁུལ་གཉིས་དང་རྫོང་ལྔ་བཅས་ཀྱི་ནང་ལག་བསྟར་བྱས་འདུག 

མཐའ་མར་ ༡༩༩༨ ལོར་གཏན་འབེབས་བྱས་པའི་སྡེ་དམངས་འཐུས་མི་ལྷན་ཚོགས་རྩ་

འཛུགས་བཅའ་ཁྲིམས་ནང་ལམ་སྲོལ་དེ་ཁྲིམས་མཐུན་དུ་ངོས་འཛིན་བྱས་འདུག  དེ་ཡང་། 

༡༩༩༨ ལོའི་སྡེ་དམངས་འཐུས་མི་ལྷན་ཚོགས་རྩ་འཛུགས་ཀྱི་བཅའ་ཁྲིམས་དོན་ཚན་ ༡༤ 

པའི་ནང་།  “སྡེ་དམངས་འཐུས་མི་ལྷན་ཚོགས་ཀྱི་འོས་བསྡུ་ནི། འོས་འཕེན་ཐོབ་ཐང་ཡོད་

པའི་གྲོང་གསེབ་མི་མང་གིས་ཐད་ཀར་འོས་མི་མིང་འདོན་ཆོག་པ་དང་།  འོས་མིའི་གྲངས་

འབོར་ནི་བདམས་དགོས་པའི་འོས་གཞིའི་ས་མིག་ལས་མང་བ་དགོས” ཞེས་བཀོད་ཡོད།  

ས་གནས་ཞང་དང་གྲོང་རྡལ་སྲིད་གཞུང་གི་མགོ་ཁྲིད་ཚོས་སྡེ་དམངས་འཐུས་མི་ལྷན་

ཚོགས་ཀྱི་འོས་མི་བསྐོ་བཞག་ཐོབ་ཐང་བློས་གཏོང་དགོས་ཆགས་པ་དེས། གྲོང་གསེབ་

འོས་བསྡུར་ཐད་ཀར་སྟངས་འཛིན་བྱེད་པའི་ནུས་པ་ཤོར་བ་མཚོན་ཡོད། 

 

ཡིན་ནའང་། གྲོང་གསེབ་འོས་བསྡུའི་ལས་རིམ་ལ་དམངས་གཙོའི་ཚད་གཞི་ལྡན་ཡོད་

མེད་ཐོག་རྩོད་གླེང་ཤུགས་ཆེན་ཡོང་གིན་ཡོད།  ཉམས་ཞིབ་པ་མང་པོ་ཞིག་གིས་གྲོང་

གསེབ་འོས་བསྡུ་དེ་དམངས་གཙོ་ཚད་ལྡན་ཡིན་པར་ངོས་འཛིན་བྱས་མེད། ཉམས་ཞིབ་

པ་ཁག་ཅིག་གིས་གོང་རིམ་སྲིད་གཞུང་དང་དམར་ཤོག་ཚོགས་པས་འོས་བསྡུའི་མཇུག་

འབྲས་ལ་ཐེ་ཇུས་སྟངས་འཛིན་བྱེད་ཀྱིན་ཡོད་པ་དང་། ས་གནས་དམར་ཤོག་ལས་བྱེད་

ཚོས་རང་ཉིད་ཀྱི་ཁེ་ཕན་དང་དམིགས་བསལ་དབང་ཆ་བློས་གཏོང་བྱེད་ཀྱི་མེད་པ་མ་ཟད། 

དམར་ཤོག་ཚོགས་མི་མིན་པའི་མི་མང་དཀྱུས་མ་ཚོར་དབྱེ་འབྱེད་ཀྱི་བྱ་སྤྱོད་འདྲ་མིན་

སྤེལ་བཞིན་པའི་སྐོར་བརྗོད་ཡོད།  སྡེ་དམངས་འཐུས་ཚབ་ཚོགས་འདུའི་ཚོགས་མི་ཁ་

ཤས་ཀྱིས། དམར་ཤོག་ཚོགས་མི་ནི་སྡེ་དམངས་འཐུས་མི་ལྷན་ཚོགས་ཀྱི་འོས་མིའི་ཆ་

རྐྱེན་གཙོ་བོར་འཇོག་དགོས་པར་ངོས་འཛིན་བྱེད་ཀྱིན་ཡོད། 

གྲོང་གསེབ་རང་སྐྱོང་གི་དཀའ་ངལ་ཆེ་ཤོས་ཤིག་ནི་དམར་ཤོག་ཚོགས་པ་དང་ས་གནས་

ཞང་སྲིད་གཞུང་གི་མགོ་ཁྲིད་ཚོས་དབང་ཤེད་སྟངས་འཛིན་བྱེད་ཀྱིན་པ་དེ་རེད། ༡༩༩༨ 

ལོར་གཏན་འབེབས་བྱས་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་

ནང་། གྲོང་གསེབ་ཀྱི་གནད་དོན་ཁག་དམར་ཤོག་ཚོགས་པའི་མགོ་ཁྲིད་ཀྱི་སྟངས་འཛིན་

འོག་ཚུད་དགོས་པ་དམིགས་སུ་བཏོན་ཡོད། དཔེར་ན། བཅའ་ཁྲིམས་དེའི་དོན་ཚན་

གསུམ་པའི་ནང་། “གྲོང་གསེབ་ཁག་ནང་ཡོད་པའི་རྒྱ་ནག་དམར་ཤོག་ཡན་ལག་སྒྲིག་

འཛུགས་ཀྱིས། རྒྱ་ནག་དམར་ཤོག་ཚོགས་པའི་སྒྲིག་ཡིག་གཞིར་བཟུང་ལས་དོན་སྒྲུབ་

དགོས་པ་དང་། མགོ་ཁྲིད་སྲོག་ཤིང་གི་ནུས་པ་འདོན་དགོས། དེ་བཞིན། རྩ་ཁྲིམས་དང་

ཁྲིམས་ལུགས་གཞིར་བཟུང་། གྲོང་གསེབ་མི་མང་གིས་རང་སྐྱོང་བྱ་འགུལ་སྤེལ་བ་དང་། 

ཐད་ཀར་དམངས་གཙོ་ལག་བསྟར་བྱེད་པའི་ཁེ་དབང་བཅས་ལ་འགན་སྲུང་དང་རྒྱབ་སྐྱོར་

བྱེད་དགོས།” ཅེས་འཁོད་ཡོད། 

དེར་བརྟེན། མི་མང་གིས་འོས་བསྡུའི་ལམ་ནས་བསྐོ་བཞག་བྱས་པའི་གྲོང་གསེབ་མགོ་

ཁྲིད་དང་། མི་མང་གིས་འོས་འདེམས་བྱས་པ་མིན་པའི་དམར་ཤོག་ཚོགས་མི་དང་། ལྷག་

པར་དམར་ཤོག་དྲུང་ཆེའི་བཅས་ཀྱི་བར་ཕན་ཚུན་འགལ་ཟླ་མང་པོ་ཡོང་གི་ཡོད།  ད་ལྟའི་

བར་འགལ་ཟླ་དེའི་རིགས་སེལ་ཐབས་ཀྱི་ཆབ་སྲིད་སྒྲིག་འཛུགས་བཟོ་ཐུབ་མེད། ཡིན་

ནའང་། ༢༠༠༢ ནས་བཟུང་རྒྱ་ནག་དབུས་དམར་ཤོག་ཚོགས་པའི་ངོས་ནས། གྲོང་གསེབ་

དམར་ཤོག་ཚོགས་པའི་དྲུང་ཆེ་རྣམས་སྡེ་དམངས་འཐུས་མི་ལྷན་ཚོགས་ཀྱི་ཚོགས་

གཙོར་འོས་འདེམས་ཡོང་བར་སྐུལ་འདེད་བྱེད་ཀྱིན་ཡོད།  དེ་ལྟར་བྱས་ཚེ་དབང་ཆ་དང་

ལས་འགན་ཆ་ཚང་དམར་ཤོག་ཚོགས་པའི་དྲུང་ཆེ་གཅིག་པུའི་ལག་ཏུ་སླེབས་ཐུབ། དེ་

བཞིན། དམར་ཤོག་ཚོགས་པ་དང་སྲིད་གཞུང་སྡེ་ཁག་གི་ངོས་ནས། ས་གནས་གྲོང་

གསེབ་ཁག་གི་དམར་ཤོག་ཚོགས་པའི་ཚོགས་མི་དཀྱུས་མ་རྣམས་སྡེ་དམངས་འཐུས་མི་

ལྷན་ཚོགས་ཀྱི་ཚོགས་མིར་འོས་འདེམས་ཡོང་བའི་འཆར་གཞི་བཏོན་ཡོད། (རྒྱ་གཞུང་དབུས་

དམར་ཤོག་དྲུང་ཆེ་ལྷན་ཁང་དང་རྒྱལ་སྲིད་སྤྱི་ཁྱབ་ཁང་གིས་༢༠༠༢ ལོར།)

ཡང་ཕྱོགས་གཞན་ཞིག་ནས་སྡེ་དམངས་འཐུས་མི་ལྷན་ཚོགས་དང་ཞང་སྲིད་གཞུང་

གཉིས་བར་གྱི་འབྲེལ་ལམ་རྙོག་འཛིང་ཆེན་པོ་ཡོད། ༡༩༩༨ ལོར་གཏན་འབེབས་བྱས་

པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་དོན་ཚན་བཞི་པའི་ནང་།  

“ཞང་དང་མི་རིགས་ཞང་། གྲོང་རྡལ་བཅས་ཀྱི་མི་དམངས་སྲིད་གཞུང་གིས་སྡེ་དམངས་



32

འཐུས་མི་ལྷན་ཚོགས་ཀྱི་ལས་དོན་ཐད་ལམ་སྟོན་དང་རྒྱབ་སྐྱོར། རོགས་འདེགས་བཅས་

བྱེད་དགོས། ཡིན་ནའང་། ཁྲིམས་ཐོག་ནས་སྡེ་དམངས་རང་སྐྱོང་ཁྱབ་ཁོངས་སུ་གཏོགས་

པའི་ལས་དོན་ཁག་ལ་ཐེ་ཇུས་བྱ་མི་ཆོག” ཅེས་བཀོད་འདུག 

སྤྱིར་བཏང་ “ལམ་སྟོན་འབྲེལ་བའི” རྩ་འཛིན་དེ་བཞིན། ༡༩༩༨ ལོར་གཏན་འབེབས་བྱས་

པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ནང་སླར་ཡང་བསྐྱར་ནན་

བྱས་ཡོད་ཀྱང་། ས་གནས་ཞང་མི་དམངས་སྲིད་གཞུང་གིས་མུ་མཐུད་གྲོང་གསེབ་མི་

མང་གི་ལས་དོན་ཐད་སྟངས་འཛིན་ཐེ་ཇུས་བྱེད་བཞིན་པ་དེ་རྒྱུན་ལྡན་གྱི་གནད་དོན་ཞིག་

ཆགས་ཡོད།  དེའི་རྒྱུ་མཚན་ནི་རང་སྐྱོང་སྲིད་ཇུས་ཁྱབ་ཁོངས་ཀྱི་དབྱེ་མཚམས་གསལ་

པོ་མེད་ཐོག ས་གནས་ཞང་དང་གྲོང་རྡལ་མི་དམངས་སྲིད་གཞུང་གི་མགོ་ཁྲིད་ཚོས་ས་

གནས་གྲོང་གསེབ་ཀྱི་འཛིན་སྐྱོང་ལས་དོན་ཡོངས་ལ་སྟངས་འཛིན་བྱེད་ཀྱིན་ཡོད། དེ་

བཞིན། ས་གནས་ཞང་དང་གྲོང་རྡལ་མི་དམངས་སྲིད་གཞུང་གི་ལས་བྱེད་ཚོས་གོང་རིམ་

གྱི་ལས་བགོས་ཁག་ལག་བསྟར་ཡོང་བར་གྲོང་གསེབ་ལས་བྱེད་ཚོས་རོགས་འདེགས་

དགོས་པ་རེད།  དེ་བས་ས་གནས་ཞང་དང་གྲོང་རྡལ་གྱི་མགོ་ཁྲིད་ཚོའི་གྲོང་གསེབ་ལས་

བྱེད་ཚོར་སྟངས་འཛིན་གྱི་དབང་ཆ་དེ་གློད་རྒྱུ་ཁག་པོ་ཆགས་ཡོད། ཉམས་ཞིབ་པ་རེ་

འགས་གྲོང་གསེབ་འོས་བསྡུའི་ལམ་ལུགས་དེ་ས་གནས་ཞང་རིམ་པ་བར་རམ། དེ་ལས་

བརྒལ་ཏེ་བསླེབ་ཐུབ་རྒྱུར་རེ་བ་བཅངས་ཡོད་པ་དེ་ད་བར་དུ་ལམ་ལྷོངས་བྱུང་མེད།

འོས་བསྡུའི་བརྒྱུད་རིམ་ནི་སྡེ་དམངས་འོས་བསྡུ་ལྷན་ཚོགས་ཀྱིས་མགོ་འཛུགས་བྱེད་

དགོས་པ་དང་།  དེའི་ཚོགས་མི་རྣམས་ནི་ས་གནས་གྲོང་གསེབ་དམར་ཤོག་ཚོགས་པའི་

དྲུང་ཆེ་ཡིས་འདེམས་སྒྲིག་བྱེད་སྲིད་པ་རེད། དེ་རྒྱུ་མཚན་ནི་སྡེ་དམངས་འཐུས་མི་ལྷན་

ཚོགས་རྩ་འཛུགས་བཅའ་ཁྲིམས་ནང་། སྡེ་དམངས་འོས་བསྡུ་ལྷན་ཚོགས་ནི་སྡེ་དམངས་

ཚོགས་འདུ་དང་གྲོང་གསེབ་མི་མང་གི་ཚོགས་སྡེ་ཁག་ཚང་མས་འདེམས་བསྐོ་དགོས་

པ་བཀོད་ཡོད་ཀྱང་།  འདེམས་བསྐོའི་བརྒྱུད་རིམ་ཁྲོད་ས་གནས་གྲོང་གསེབ་དམར་

ཤོག་ཚོགས་པའི་ཐེ་ཇུས་ལ་བཀག་སྡོམ་བྱས་མེད།  ལྷག་པར་དུ་གལ་ཆེ་བ་ཞིག་ནི་སྡེ་



33

དམངས་འོས་བསྡུ་ལྷན་ཚོགས་ཀྱི་ཚོགས་མི་རྣམས་སྡེ་དམངས་འཐུས་མི་ལྷན་ཚོགས་ཀྱི་

འོས་མིར་ལངས་མི་ཆོག་པའི་བཀག་སྡོམ་ཅི་ཡང་བྱས་མེད། ཉམས་ཞིབ་པ་ཕའེ་སི་ཊོར་

(Pastor)དང་ཋན་(Tan)གཉིས་ཀྱིས་ ༢༠༠༠ ལོར་བཏོན་པའི་ཞིབ་འཇུག་སྙན་ཐོའི་

ནང་བཀོད་པ་ལྟར་ན།  ཞིང་ཆེན་མང་ཆེ་བའི་སྒྲིག་གཞིའི་ནང་སྡེ་དམངས་འོས་བསྡུ་ལྷན་

ཚོགས་ཀྱི་ཚོགས་མི་རྣམས། སྡེ་དམངས་འཐུས་མི་ལྷན་ཚོགས་ཀྱི་འོས་བསྡུའི་འགྲན་རྩོད་

ཁྲོད་འོས་མིར་ལངས་མི་ཆོག་པ་གཏན་འབེབས་བྱས་ཡོད་ནའང་།  དོན་དངོས་ཐོག་འོས་

བསྡུ་ལྷན་ཚོགས་ཀྱི་ཚོགས་མི་རྣམས། སྡེ་དམངས་འཐུས་མི་ལྷན་ཚོགས་ཀྱི་འོས་བསྡུའི་

འགྲན་རྩོད་ཁྲོད་འོས་མིར་ལངས་ཡོད་པའི་གནས་ཚུལ་མང་པོ་ཤེས་རྟོགས་བྱུང་འདུག  

རྒྱ་རིགས་ཉམས་ཞིབ་པ་ཚོས་བརྗོད་གསལ་ལྟར་ན། འོས་འཕེན་མི་མང་ཚོས་འོས་འཕེན་

པར་དགོས་པ་རྒྱུ་མཚན་འདྲ་མིན་སྣ་ཚོགས་ཡོད་པ་དང་། དེ་དག་ཚང་མ་དམངས་གཙོའི་

ཁེ་དབང་དང་འབྲེལ་བ་ཡོད་པའི་ངེས་པ་མེད་དེ། དཔེར་ན། ༢༠༠༡ ལོར་རྒྱ་རིགས་ཉམས་

ཞིབ་པ་ལཱུང་(Long)དང་ཐཱུན་(Tong)གཉིས་ཀྱིས་བཏོན་པའི་ཞིབ་འཇུག་སྙན་ཐོའི་ནང་

། རྒྱ་ནག་གི་ཞིང་ཆེན་མང་པོའི་ནང་འོས་འཕེན་དང་འབྲེལ་བའི་གུན་གསེབ་རོགས་དངུལ་

སྤྲོད་ཀྱིན་པ་རེད། དཔེར་ན། ཅི་ལིན་ཞིང་ཆེན་ནང་ཐབས་ལམ་དེ་བེད་སྤྱོད་བྱས་འདུག བྱ་

སྤྱོད་དེ་རིགས་ནི་མི་སྒེར་གྱི་རྒྱུ་དངོས་ཁེ་ཕན་ལ་ཐད་ཀར་འབྲེལ་བ་མེད་པའི་དམངས་

གཙོའི་ལྟ་གྲུབ་དང་འགལ་ཡོད། དམངས་གཙོའི་རྒྱལ་ཁབ་མང་པོའི་ནང་འོས་བསྡུ་ནི་ངེས་

པར་སྒྲུབ་དགོས་པའི་ལས་འགན་ཞིག་ཆགས་ཡོད་པ་བདེན་མོད།  འོས་འཕེན་མི་མང་ལ་

དངུལ་དང་རྒྱུ་དངོས་ཀྱི་གུན་གསབ་སྤྲད་དེ་འོས་འཕེན་འཇུག་པའི་སྲོལ་མེད་པ་རེད།

ཉམས་ཞིབ་པ་རེ་འགས་བརྗོད་གསལ་ལྟར་ན། རྒྱ་ནག་ནང་དམངས་གཙོའི་ལྟ་གྲུབ་དང་

དམངས་གཙོར་རེ་འདོད་ཡོད་མཁན་གྱི་མི་རྣམས་ཀྱིས།  གྲོང་གསེབ་འོས་བསྡུའི་ཁྲོད་

འོས་འཕེན་ཆ་ཤས་ལེན་རྒྱུར་འདོད་མོས་མེད་པ་རེད། དེ་ལྟར་ཁོ་ཚོས་གྲོང་གསེབ་འོས་

བསྡུར་མོས་མཐུན་མི་བྱེད་པ་དེར་རྒྱུ་མཚན་ཡོད་དེ། ལས་དོན་ལག་བསྟར་ཐད་ཀྱི་དོན་

དངོས་དབང་ཆ་ནི་མི་མང་གིས་བདམས་པའི་མགོ་ཁྲོད་ཚོར་མེད་པ་མ་ཟད། ཁོ་ཚོ་ལས་

རིམ་པ་གཅིག་གིས་མཐོ་བའི་(ཞང་སྲིད་གཞུང་གི་ལས་བྱེད་)ལས་བྱེད་ཚོར་ཡང་མེད། 

དབང་ཆ་ངོ་མ་ནི་མཐོ་རིམ་དམར་ཤོག་ཚོགས་པའི་ལག་ཏུ་ཡོད།   ཉམས་ཞིབ་པ་ཨེ་མེར་

སིན་(Emerson M. S. Niou)གྱིས་རང་ཉིད་ཀྱི་ཞིབ་འཇུག་བརྒྱུད་ནས་ཤེས་རྟོགས་

བྱུང་དོན། འོས་བསྡུའི་གནས་བབ་སྐྱོ་བའི་གྲོང་གསེབ་ས་ཁུལ་ཁག་ནང་ལས་དོན་ལག་

བསྟར་གྱི་དབང་ཆ་ངོ་མ་ནི་ས་གནས་གྲོང་གསེབ་དམར་ཤོག་ཚོགས་པའི་དྲུང་ཆེའི་ལག་

ཏུ་ཡོད་པ་དང།  འོས་བསྡུའི་གནས་བབ་ཧ་ཅང་ལེགས་པའི་གྲོང་གསེབ་ས་ཁུལ་ནང་སྡེ་

དམངས་འཐུས་མི་ལྷན་ཚོགས་ཀྱི་ལག་ཏུ་ཡོད་འདུག ད་དུང་། འོས་འདེམས་བྱུང་བའི་

གྲོང་གསེབ་མགོ་ཁྲིད་ཚོས་འོས་བསྡུའི་རྗེས་སུ་ཡང་བསྐྱར་སོ་སོའི་དབང་ཆ་རྩོད་ལེན་བྱ་

དགོས་ཐུག་ཡོད། དེ་ལྟར་དོན་དམ་གྱི་དབང་ཆ་ཕལ་ཆེ་བ་འོས་འདེམས་བྱས་པའི་མགོ་

ཁྲིད་ཚོའི་ལག་ཏུ་མེད་སྟབས། གྲོང་གསེབ་མི་མང་ཚོས་ནུས་པ་ལྡན་པའི་ཐབས་ལམ་

གཞན་ཞིག་བརྒྱུད་ནས་སོ་སོའི་ཐོབ་ཐང་དང་ཁེ་དབང་སྲུང་སྐྱོབ་ཡོང་ཆེད། དུས་རྒྱུན་མཐོ་

རིམ་སྲིད་གཞུང་ཁག་ལ་དགོས་འདུན་ཞུ་གཏུགས་ཡི་གེ་འབུལ་ཐབས་བྱེད་ཀྱིན་ཡོད། 

 

མདོར་ན། འོས་བསྡུ་དེ་རིགས་ཀྱིས་ས་གནས་གྲོང་གསེབ་ཁག་གི་སྤྱི་ཚོགས་སྒྲོམ་གཞིའི་

ཐད་དམངས་གཙོའི་རྣམ་པ་རེ་ཟུང་བསྐྲུན་ཡོད་ཀྱང་། དེ་དག་ལ་རང་བཞིན་གྱིས་འགལ་

བའི་རྣམ་པ་ཤུགས་ཆེན་པོ་འཐོན་བཞིན་ཡོད། ཕྱོགས་གཅིག་ནས་ཁོ་ཚོས་མི་དམངས་

ཀྱི་ཁེ་དབང་དང་མི་མང་གིས་འོས་འཕེན་པའི་འདུ་ཤེས་ལ་ཤུགས་རྒྱག་བཞིན་ཡོད་ནའང་

།  འགྲན་བརྩོད་རང་བཞིན་ཅན་གྱི་འོས་བསྡུ་ཞིག་ཕལ་ཆེར་ཡོང་ཐུབ་ཀྱིན་མེད་པ་རེད། 

གལ་སྲིད་ས་ཁུལ་རེ་ཟུང་ནང་བྱུང་ཡོད་པའི་དབང་དུ་བཏང་ནའང་། དེ་དག་ལམ་ལུགས་

རང་བཞིན་གྱི་སྒོ་ནས་སྲ་བརྟན་ཆགས་ཐུབ་མེད། ཕྱོགས་གཞན་ཞིག་ནས་ཁོ་ཚོས་འོས་

བསྡུའི་ལས་རིམ་བེད་སྤྱད་དེ་རྒྱ་ནག་དམར་ཤོག་གཞུང་ཁྲིམས་མཐུན་ཡོང་ཐབས་དང་། 

དེ་བརྒྱུད་ནས་དམར་ཤོག་མགོ་ཁྲིད་ཚོའི་སྟེང་འོག་བར་གསུམ་གྱི་གཅིག་སྡུད་དབང་སྒྱུར་

མུ་མཐུད་རྒྱུན་སྐྱོང་བྱེད་ཀྱིན་ཡོད།  

གྲོང་གསེབ་ཚོགས་འདུའམ་སྡེ་དམངས་ཚོགས་འདུ།

གྲོང་གསེབ་ཚོགས་འདུའམ་སྡེ་དམངས་ཚོགས་འདུ་ནི་སྒྲིག་འཛུགས་གལ་ཆེན་ཞིག་

ཡིན། ཚོགས་འདུ་དེ་བརྒྱུད་ནས་གྲོང་གསེབ་མི་མང་ཚོར་ལས་དོན་གལ་ཆེ་ཐག་གཅོད་

ཐད་རང་ཉིད་ཀྱི་བསམ་ཚུལ་བརྗོད་རྒྱུའི་གོ་སྐབས་རག་གི་ཡོད། ༡༩༩༨ ལོར་གཏན་

འབེབས་བྱས་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ལྟར་ན། སྡེ་

དམངས་ཚོགས་འདུར་རང་ལོ་ ༡༨ ཡན་གྱི་སྡེ་མི་ཚང་མ་མཉམ་ཞུགས་བྱེད་དགོས།  དེ་

བཞིན། ཚོགས་འདུ་ཁྲིམས་མཐུན་ཡོང་བར་ཉུར་མཐར་ཚོགས་ཞུགས་ཐོབ་ཐང་ཡོད་པའི་

སྡེ་མིའི་རྩ་འབོར་ཀྱི་ཕྱེད་ཀ་ལས་མང་བ་འཛོམས་དགོས་པ་རེད། ཡང་ན། གྲོང་གསེབ་ཀྱི་

སྡེ་དམངས་འཐུས་ཚབ་ཚོགས་མིའི་རྩ་འབོར་སུམ་ཆ་གཉིས་མཉམ་ཞུགས་བྱེད་དགོས། 

སྡེ་དམངས་འཐུས་མི་ལྷན་ཚོགས་ལ་སྡེ་དམངས་ཚོགས་འདུའི་བསྡུ་སྐོང་བྱེད་པའི་འོས་

འགན་ཡོད་པ་མ་ཟད། ལྷན་ཚོགས་དེའི་ངོས་ནས་སྡེ་བའི་ལས་དོན་བྱེད་ཕྱོགས་སྐོར་

ཚོགས་འདུར་སྙན་སེང་ཞུ་དགོས། སྡེ་དམངས་ཚོགས་འདུ་བརྒྱུད་ནས་སྡེ་དམངས་འཐུས་

མི་ལྷན་ཚོགས་ཀྱི་ལས་དོན་ལ་ཉུང་མཐར་ལོ་རེར་བསྐྱར་ཞིབ་ཐེངས་རེ་བྱེད་དགོས།  དེ་

བཞིན་སྡེ་དམངས་མི་འབོར་གྱི་བཅུ་ཆ་གཅིག་གིས་སྡེ་དམངས་འཐུས་མི་ལྷན་ཚོགས་ལ་

དགོས་འདུན་བཏོན་ཐོག  དུས་བསྟུན་སྡེ་དམངས་ཚོགས་འདུ་སྐོང་འཚོགས་བྱེད་ཆོག་གི་

ཡོད།  

༡༩༩༨ ལོར་གཏན་འབེབས་བྱས་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་

བཅའ་ཁྲིམས་ཀྱི་དོན་ཚན་ ༡༩ པ་ལྟར་ན།  གཤམ་གསལ་གནད་དོན་དག་གི་ཐད་སྡེ་

དམངས་ཚོགས་འདུ་སྐོང་འཚོགས་ཐོག་བགྲོ་གླེང་དང་ཐག་གཅོད་བྱ་དགོས་ཀྱི་ཡོད།

༡༽ ཞང་མི་དམངས་སྲིད་གཞུང་གི་གཏན་འབེབས་དཔྱ་ཁྲལ་བསྡུ་སྟངས་དང་། སྡེ་བའི་

བསྡུ་དངུལ་ལྷག་འཕྲོས་རྣམས་བེད་སྤྱོད་བྱེད་ཕྱོགས། 

༢༽ སྡེ་བའི་ནང་ལས་མེད་གུན་གསབ་སྤྲོད་དགོས་པའི་མི་གྲངས་དང་གུན་གསབ་ཚད་

གཞི། 

༣༽ སྡེ་བའི་ཐུན་མོང་དཔལ་འབྱོར་གྱི་ཁེ་སྤོགས་བེད་སྤྱོད་བྱེད་ཐབས། 

༤༽ གྲོང་གསེབ་ནང་སློབ་གྲྭ་འཛུགས་པ་དང་ལམ་ཁ་བསྐྲུན་པ་སོགས་སྡེ་བའི་ཐུན་མོང་

ཁེ་ཕན་ཐད་ཀྱི་གྲོན་དངུལ་བསྡུ་རུབ་བྱེད་ཕྱོགས།

༥༽ སྡེ་བའི་ཐུན་མོང་དཔལ་འབྱོར་རྣམ་གྲངས་འཛུགས་སྐྲུན་དང་འགན་གཙང་ལེན་འཆར་

གཞི། སྡེ་བའི་ཐུན་མོང་ཁེ་ཕན་ལས་གཞི་འཛུགས་སྐྲུན་དང་འགན་གཙང་ལེན་འཆར་གཞི། 

༦༽ གྲོང་གསེབ་དང་གྲོང་གསེབ་མི་མང་བར་གྱི་ཁེ་ལས་འགན་གཙང་ལེན་འཆར་གཞི།  

༧༽ ས་ཁང་བེད་སྤྱོད་ཀྱི་འཆར་གཞི། 

༨༽སྡེ་དམངས་ཚོགས་འདུའི་ངོས་ནས་སྡེ་དམངས་ཚོགས་འདུའི་སྟེང་དཔྱད་བསྡུར་ཐག་

གཅོད་དགོས་པའི་སྡེ་དམངས་ཁེ་ཕན་དང་འབྲེལ་བའི་ལས་དོན་གཞན་དག་བཅས་ཡིན། 

གོང་གསལ་ཐོབ་ཐང་དང་ལས་འགན་ཁག་ལས་གཞན། གྲོང་གསེབ་མི་མང་གིས་དགོས་

འདུན་བཏོན་པའི་གྲོང་གསེབ་ལས་དོན་ཁག་གི་ཐག་གཅོད་རྣམས་ཕྱི་གསལ་ནང་གསལ་

གྱི་ལམ་ནས་སྒྲུབ་དགོས། གལ་སྲིད་སྡེ་དམངས་ཚོགས་འདུ་ནི་དམར་ཤོག་ཚོགས་པའི་

ཐེ་ཇུས་དང་དུས་བཀག་མེད་པར་ཡང་དང་བསྐྱར་དུ་འཚོགས་ཐུབ་པ་ཡིན་ན།   གྲོང་

གསེབ་མི་མང་ཚོར་རང་སྲིད་རང་སྐྱོང་གང་ལ་གང་འཚམ་ཡོང་ཐུབ་སྟེ། མང་ཚོགས་ཀྱིས་

སོ་སོའི་ཉིན་རེའི་འཚོ་བ་དང་འབྲེལ་བའི་གནད་དོན་ཐད་རང་ཉིད་ཀྱི་བསམ་ཚུལ་བརྗོད་

རྒྱུའི་གོ་སྐབས་རག་གི་ཡོད་པ་རེད། འོན་ཀྱང་། གོང་དུ་བརྗོད་པ་ལྟར་སྡེ་དམངས་འཐུས་

ཚབ་ཚོགས་འདུ་བསྐོ་འཛུགས་བྱས་པ་དེས། སྡེ་དམངས་ཚོགས་འདུ་དགོས་མེད་ལྟ་བུར་

བསྒྱུར་གྲབས་བྱེད་ཀྱིན་ཡོད། 

སྡེ་དམངས་འཐུས་མི་ལྷན་ཚོགས།

༡༩༩༨ ལོར་གཏན་འབེབས་བྱས་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་

བཅའ་ཁྲིམས་ནང་། སྡེ་དམངས་འཐུས་མི་ལྷན་ཚོགས་ཀྱི་གྲུབ་ཆ་དང་ལས་འགན་སྒྲུབ་

ཕྱོགས་ཐད་ལ་དོན་ཚན་མང་པོ་བཀོད་ཡོད། དཔེར་ན། སྡེ་དམངས་འཐུས་མི་ལྷན་ཚོགས་

ཀྱིས་དཔལ་འབྱོར་ལས་དོན་སྒྲུབ་ཕྱོགས་སྐོར་དམིགས་གསལ་དོན་ཚན་མང་པོ་བཀོད་

ཡོད། དེ་བཞིན། སྡེ་དམངས་འཐུས་མི་ལྷན་ཚོགས་ཀྱིས་ཆབ་སྲིད་ལས་དོན་སྒྲུབ་ཕྱོགས་

བཅའ་ཁྲིམས་དེའི་དོན་ཚན་ ༢༦ ནང་། “སྡེ་དམངས་འཐུས་མི་ལྷན་ཚོགས་ཀྱིས་ངེས་པར་

དུ་འབྲེལ་ཡོད་སྡེ་ཁག་ལ་རོགས་འདེགས་བྱས་ཏེ། ཁྲིམས་ལྟར་ཆབ་སྲིད་ཁེ་དབང་འཕྲོག་

ཟིན་པའི་སྡེ་མིར་སློབ་གསོ་དང་རོགས་སྐྱོར། ལྟ་སྐུལ་སྟངས་འཛིན་བཅས་བྱེད་དགོས” 

ཞེས་གསལ་འདོན་དང་།  སྡེ་དམངས་འཐུས་མི་ལྷན་ཚོགས་རྩ་འཛུགས་བྱེད་ཕྱོགས་ཐད་

ལ་བཅའ་ཁྲིམས་དེའི་དོན་ཚན་ ༩ པའི་ནང་།  “སྡེ་དམངས་འཐུས་མི་ལྷན་ཚོགས་ལ་

ཚོགས་གཙོ་དང་ཚོགས་གཞོན། ཚོགས་མི་བཅས་ཁྱོན་བསྡོམས་ལས་བྱེད་མི་སྣ་ ༣ ནས་ 

༧ གྱིས་གྲུབ་དགོས” སྐོར་བཀོད་ཡོད། 

སྐབས་སོ་སོའི་སྡེ་དམངས་འཐུས་མི་ལྷན་ཚོགས་ཀྱི་ཚོགས་མིའི་ལས་ཡུན་ལོ་གསུམ་

ཡིན། མི་གཅིག་ཡང་དང་བསྐྱར་དུ་འདེམས་ཐོན་བྱུང་ཚེ་བསྟུད་མར་སྐབས་ག་ཚོད་ལ་

ལས་འཁུར་བྱེད་ཆོག་མིན་ཚད་བཀག་མེད་པ་རེད། མ་གཞི་ཞིང་ཆེན་སོ་སོའི་བར་ཁྱད་

པར་མི་འདྲ་བ་ཡོད་ནའང་། སྤྱི་ཡོངས་ཀྱི་ཆ་ནས་སྡེ་དམངས་འཐུས་མི་ལྷན་ཚོགས་ཀྱི་

གྲོང་གསེབ་འཛིན་སྐྱོང་ལས་དོན་ཁག་གི་གྲས་སུ།  འཆར་རྩིས་དོ་དམ། ཐུན་མོང་ལས་

གཞི། རྩོད་རྙོག་འདུམ་འགྲིག སྤྱི་བའི་བདེ་འཇགས། སྤྱི་ཚོགས་སྒྲིག་གཞི་དང་བདེ་

འཇགས། འཕྲོད་བསྟེན་བཅས་ཀྱི་གནད་དོན་དང་། དེ་བཞིན་ས་གནས་ཀྱི་ལས་དོན་ཁག་

ལ་དོ་དམ་བྱ་རྒྱུ་བཅས་ཚུད་ཡོད།  གྲོང་གསེབ་ཆེ་ཁག་ཅིག་ལ་མཚོན་ན་མི་འབོར་ཁྲི་ ༡ 

ཙམ་དང་།  གྲོང་གསེབ་ཆུང་བར་མི་འབོར་བརྒྱ་ཕྲག་འགའ་ཤས་ཡོད། ཆ་སྙོམས་ཀྱིས་

གྲོང་གསེབ་རེར་གྲོང་མི་ ༡༠༠༠ ནས་  ༢༠༠༠ བར་ཡོད། བཅའ་ཁྲིམས་ཀྱི་གཏན་འབེབས་

གཞིར་བཟུང་ལྟར་ན། སྡེ་དམངས་འཐུས་མི་ལྷན་ཚོགས་ཀྱིས་སྡེ་དམངས་ཚོགས་འདུ་དང་

སྡེ་དམངས་འཐུས་ཚབ་ཚོགས་འདུར་ལས་དོན་སྙེང་སེང་ཞུ་དགོས་པ་རེད།   ལོ་རེའི་ནང་

སྡེ་དམངས་ཚོགས་འདུ་ཐེངས་གཅིག་ནས་གཉིས་མ་གཏོགས་ཚོགས་ཐུབ་ཀྱི་མེད་སྟབས།  

ལས་དོན་ཕལ་ཆེ་བ་སྡེ་དམངས་འཐུས་ཚབས་ཚོགས་འདུའི་ངོས་ནས་ཐག་གཅོད་ཀྱིན་

ཡོད།  སྡེ་དམངས་འཐུས་ཚབ་ཚོགས་འདུ་ལ་འཐུས་ཚབ་ཚོགས་མི་ ༢༥ ནས་ ༥༠ ཡོད་

པ་དང་། ཚོགས་མི་དེ་དག་ནི་གྲོང་གསེབ་སྡེ་བ་དང་གྲོང་གསེབ་མང་ཚོགས་ཀྱི་རུ་ཁག་

ཆུང་བ་ཚོས་འདེམས་སྒྲིག་བྱེད་བཞིན་ཡོད།

སྡེ་དམངས་འོས་བསྡུ་ལྷན་ཚོགས།

 

གྲོང་གསེབ་འོས་བསྡུའི་ལས་དོན་སྒྲུབ་ཕྱོགས་ཐད་ཀྱི་སྐྱོན་གནད་ཆེ་ཤོས་ཤིག་ནི། འོས་

བསྡུ་ལྷན་ཁང་གསར་འཛུགས་བྱེད་ཕྱོགས་དང་འབྲེལ་བ་ཆགས་ཡོད། དམངས་གཙོའི་

ལམ་ལུགས་ག་འདྲ་ཞིག་ཡིན་ནའང་། རང་དབང་དང་དྲང་བདེན་ཐོག་འོས་བསྡུ་ཡོང་བ་

ལ། ཐོག་མར་རང་དབང་ཅན་གྱི་འོས་བསྡུ་ལྷན་ཚོགས་ཤིག་བཙུགས་པའི་ཐོག་ནས། འོས་

བསྡུའི་བརྒྱུད་རིམ་ཚང་མར་དོ་དམ་དང་ལྟ་སྐུལ་གྱི་འགན་འཁྱེར་དགོས། ༡༩༩༨ ལོར་

གཏན་འབེབས་བྱས་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་དོན་

ཚན་ ༡༣ ནང་། སྡེ་དམངས་འཐུས་མི་ལྷན་ཚོགས་ཀྱི་འོས་བསྡུ་ནི་“སྡེ་དམངས་འོས་བསྡུ་

ལྷན་ཚོགས” ཀྱིས་འགན་འཁྱེར་དགོས་པ་དང་། སྡེ་དམངས་འོས་བསྡུ་ལྷན་ཚོགས་ཀྱི་

ཚོགས་མི་ནི་ “སྡེ་དམངས་ཚོགས་འདུ” དང་ “སྡེ་དམངས་རུ་ཁག་ཆུང་བ” དག་གིས་

འདེམས་བསྐོ་བྱ་དགོས་ཞེས་པ་ཙམ་ལས། འོས་བསྡུ་ལྷན་ཚོགས་འཛུགས་ཕྱོགས་ཐད་

ཚིག་བརྗོད་གསལ་པོ་གང་ཡང་བཀོད་མི་འདུག   

ཉམས་ཞིབ་པ་པའོ་ཀཱང་གིས་བརྗོད་པ་ལྟར་ན། གྲོང་གསེབ་ཀྱི་འོས་བསྡུའི་དོ་དམ་ལས་

དོན་ནི། གྲོང་གསེབ་འོས་བསྡུའི་ལས་དོན་མཛུབ་སྟོན་ཚོགས་ཆུང་གིས་འཁྱེར་གྱི་ཡོད་

པ་དང་། ནམ་རྒྱུན་ཚོགས་ཆུང་དེར་ཚོགས་མི་ ༥ ནས་ ༧ བར་ཡོད་འདུག  ལས་དོན་

ཚོགས་ཆུང་དེའི་ལས་འགན་ཁག་ནི།  འོས་བསྡུར་འཆར་གཞི་བཟོ་རྒྱུ་དང་འོས་བསྡུ་བྱེད་

ཕྱོགས་གཏན་འབེབས། གྲོང་གསེབ་མི་མང་བསྡུ་སྐོང་། འོས་མི་མིང་འདོན་ཐད་རོགས་

འདེགས། མཐའ་མའི་འོས་མིའི་མིང་ཐོ་གཏན་འབེབས་དང་ཁྱབ་བསྒྲགས།  འོས་འཕེན་

ཉིན་མོ་གཏན་འཁེལ་བྱ་རྒྱུ་བཅས་རེད། དེ་བཞིན། རྒྱ་གཞུང་དམངས་སྲིད་སྡེ་ཁག་གིས་

གྲོང་གསེབ་འོས་བསྡུའི་ལས་དོན་ཚོགས་ཆུང་འདེམས་སྒྲིག་བྱེད་ཐབས་གསུམ་ལས་

གཅིག་ནི།  སྡེ་དམངས་ཚོགས་འདུ་དང་། སྡེ་བའི་རུ་ཁག་གམ་སྡེ་དམངས་འཐུས་ཚབ་

ཚོགས་འདུ་བརྒྱུད་ནས་འོས་འདེམས་བྱ་དགོས། ཡིན་ནའང་། ཁོ་ཚོའི་ནམ་རྒྱུན་གྱི་བྱེད་

ཐབས་ནི། དེ་སྔའི་སྡེ་དམངས་འཐུས་མི་ལྷན་ཚོགས་དང་གྲོང་གསེབ་དམར་ཤོག་ཚོགས་

པའི་དྲུང་ཆེ། ས་གནས་ཞང་མི་དམངས་སྲིད་གཞུང་གི་མགོ་ཁྲིད་བཅས་ཀྱིས་འདེམས་

སྒྲིག་བྱེད་ཀྱིན་ཡོད། དེར་མ་ཟད། ས་གནས་རིམ་པའི་ཁྲིམས་སྒྲིག་ནང་གྲོང་གསེབ་དམར་

ཤོག་ཚོགས་པའི་དབང་ཤུགས་ནན་བརྗོད་བྱས་ཡོད།   

དཔེར་ན། ཀྲེ་ཅང་ཞིང་ཆེན་གྱི་ཁྲཱང་ཧྲན་རྫོང་གི་སྡེ་དམངས་འཐུས་མི་ལྷན་ཚོགས་འོས་

བསྡུ་དང་འབྲེལ་བའི་སྒྲིག་གཞི་དོན་ཚན་དང་པོའི་ནང་། སྡེ་དམངས་འཐུས་མི་ལྷན་ཚོགས་

འོས་བསྡུ་ནི་སྡེ་དམངས་འོས་བསྡུའི་མཛུབ་སྟོན་ལས་དོན་ཚོགས་ཆུང་གིས་གོ་སྒྲིག་དང་། 

གྲོང་གསེབ་དམར་ཤོག་ཚོགས་པ་དང་སྡེ་དམངས་འཐུས་མི་ལྷན་ཚོགས་ཀྱིས་འོས་མི་ངོ་

སྤྲོད་བྱས་ཐོག    ས་གནས་ཞང་སྲིད་གཞུང་གི་འོས་བསྡུའི་མགོ་ཁྲིད་མི་སྣས་ཆོག་མཆན་

ཐོབ་དགོས་པ་བཀོད་འདུག  

དེ་བཞིན། བོད་རང་སྐྱོང་ལྗོངས་ལྟ་བུར་མཚོན་ནའང་།  ༢༠༠༢ ལོར་གཏན་འབེབས་

བྱས་པའི་སྡེ་དམངས་འཐུས་མི་ལྷན་ཚོགས་འདེམས་བསྐོ་བྱ་ཐབས་སྒྲིག་གཞི་ལྟར་ན། 

“སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་བརྗེ་སྤོར་འདེམས་བསྐོའི་སྐབས། རིམ་

པ་སོ་སོའི་མི་དམངས་སྲིད་གཞུང་གིས་སྡེ་དམངས་འཐུས་མི་ལྷན་ཚོགས་ཀྱི་འོས་བསྡུ་

ལས་དོན་མཛུབ་སྟོན་ཚོགས་ཆུང་ཟུར་འཛུགས་ཐོག སོ་སོའི་སྲིད་འཛིན་ས་ཁོངས་ཀྱི་སྡེ་

དམངས་འཐུས་མི་ལྷན་ཚོགས་ཀྱི་འོས་བསྡུ་ལས་དོན་ལ་མཛུབ་སྟོན་དང་རོགས་འདེགས་

ཀྱི་འགན་འཁུར་དགོས” ཞེས་བཀོད་ཡོད། ང་ཚོའི་སྙན་ཐོའི་ནང་བཀོད་པ་བཞིན། ཞིང་

ཆེན་ཁག་གི་འོས་བསྡུའི་སྒྲིག་གཞིའི་ནང་འོས་བསྡུ་ལྷན་ཚོགས་བསྐོ་འཛུགས་ཀྱིས་གྲོང་

གསེབ་འོས་བསྡུ་བྱེད་ཕྱོགས་ཐད་ཚིག་བརྗོད་ཁ་གསལ་མེད་སྟབས། གྲོང་གསེབ་དམར་

ཤོག་ཚོགས་པའི་དྲུང་ཆེ་ཡིས་སྡེ་དམངས་འོས་བསྡུ་ལྷན་ཚོགས་ལ་སྟངས་འཛིན་ཐུབ་

ཀྱིན་ཡོད། གྲོང་གསེབ་འོས་བསྡུའི་བརྒྱུད་རིམ་སྤྱི་ཡོངས་ལ་དམར་ཤོག་སྲིད་གཞུང་གིས་

ཐེ་ཇུས་དང་ཤུགས་རྐྱེན་ད་ལྟའི་བར་མུ་མཐུད་གནས་ཡོད།  

ཨེལ་བྷིར་མཱིན་གྱིས་ཉེ་ཆར་གྲོང་གསེབ་འོས་བསྡུ་དང་། ༢༠༡༠ ལོར་བསྐྱར་བཅོས་བྱས་

པའི་ ༡༩༩༨ ལོའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་སྐོར་ལ་

ཞིབ་འཇུགས་བྱས་པ་ལྟར་ན། འོས་བསྡུ་ལྷན་ཚོགས་ནི་སྡེ་དམངས་འཐུས་མི་ལྷན་ཚོགས་

ཀྱི་འོས་བསྡུའི་ལས་རིམ་གོ་སྒྲིག་དང་དོ་དམ་སྟངས་འཛིན་ཆེད་འཕྲལ་སེལ་སྒྲིག་འཛུགས་

ཤིག་རེད། ཁོང་གིས་རྒྱ་ནག་དབུས་གཞུང་གི་སྲིད་ཇུས་ཡིག་ཆ་མང་པོ་ཞིག་གི་ནང་

། འོས་བསྡུ་ལྷན་ཚོགས་ནི་ས་གནས་དམར་ཤོག་ཚོགས་པའི་དྲུང་ཆེ་ཡི་སྣེ་ཁྲིད་སྟངས་

འཛིན་འོག་ཚུད་ཡོད་པ་བརྗོད་འདུག འོན་ཀྱང་། འབྲེལ་ཡོད་ཡིག་ཆ་དང་ཞིང་ཆེན་རིམ་

པའི་འོས་བསྡུའི་སྒྲིག་གཞི་ཁག་གཞིར་བཟུང་ན། འོས་བསྡུ་ལྷན་ཁང་གི་འཐུས་མི་སུ་

འདྲ་ཞིག་སྡེ་དམངས་འཐུས་མི་ལྷན་ཚོགས་ཀྱི་འོས་མིར་མིང་འདོན་བྱུང་ཚེ་ལས་གནས་

ནས་དགོངས་ཞུ་དགོས་པ་བཀོད་འདུག  ཨལ་བྷིར་མཱན་གྱིས་ཀྱང་ ༢༠༡༠ ལོར་བསྐྱར་

བཅོས་བྱས་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ནང་། འོས་

བསྡུ་ལྷན་ཚོགས་ཀྱི་འཐུས་མི་སྡེ་དམངས་འཐུས་མི་ལྷན་ཚོགས་ཀྱི་འོས་མིར་མིང་འདོན་

བྱུང་བ་རྣམས་ལས་གནས་ནས་དགོངས་ཞུ་བྱེད་དགོས་པ་བསྐྱར་ནན་བྱས་ཡོད་པ་བརྗོད་

འདུག ཡིན་ནའང་། གྲོང་གསེབ་འོས་བསྡུ་ལས་རིམ་ཚད་ལྡན་དམངས་གཙོ་ཅན་དུ་ཡོང་

བར་ད་དུང་ལས་འགན་མང་པོ་སྒྲུབ་དགོས་པ་དང་། ཐོག་མར་རང་དབང་དང་དྲང་བདེན་

གྱི་འོས་བསྡུ་ལྷན་ཚོགས་ཞིག་བསྐོ་འཛུགས་བྱེད་དགོས། དེ་ནི་འོས་འདེམས་བྱས་པའི་སྡེ་

དམངས་འཐུས་མི་ལྷན་ཚོགས་ལ་ཁྲིམས་མཐུན་གནས་བབ་འཐོབ་མིན་དང་འབྲེལ་བ་དམ་

པོ་ཡོད།

༢༠༡༠ ལོར་བསྐྱར་བཅོས་བྱས་པའི་སྡེ་དམངས་འཐུས་མི་ལྷན་

ཚོགས་རྩ་འཛུགས་བཅའ་ཁྲིམས། 

 

༡༩༩༨ ལོའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་དེ་ནི། ༢༠༡༠ 

ཕྱི་ཟླ་ ༡༠ ཚེས་ ༢༨ ཉིན་སྐོང་འཚོགས་བྱས་པའི་སྐབས་བཅུ་གཅིག་པའི་རྒྱ་ནག་རྒྱལ་

ཡོངས་མི་དམངས་འཐུས་མི་ཚོགས་ཆེན་རྒྱུན་ལས་ཚོགས་འདུ་ཐེངས་ ༡༧ པའི་སྟེང་

བསྐྱར་བཅོས་བྱས་པ་རེད། ཉམས་ཞིབ་པ་ཁ་ཤས་ཀྱིས་བརྗོད་གསལ་ལྟར་ན། བསྐྱར་

བཅོས་དེ་རིགས་གྲོང་གསེབ་རིམ་པའི་འཛིན་སྐྱོང་ཐད་ལ་དམངས་གཙོའི་ལྟ་སྐུལ་གོང་

མཐོར་གཏོང་ཆེད་ཡིན་འདུག  ༡༩༩༨ ལོར་གཏན་འབེབས་བྱས་པའི་སྡེ་དམངས་འཐུས་

མི་ལྷན་ཚོགས་རྩ་འཛུགས་བཅའ་ཁྲིམས་ནང་ངོས་འཛིན་བྱས་པའི་“དམངས་གཙོའི་ཁྱད་

ཆོས་བཞི” ཡི་གྲས་ནས་གཅིག་ནི་དམངས་གཙོའི་ལྟ་སྐུལ་ཆགས་ཡོད། དམངས་གཙོའི་

ཁྱད་ཆོས་བཞི་ནི་དམངས་གཙོའི་འོས་བསྡུ་དང་དམངས་གཙོའི་ཐག་གཅོད། དམངས་

གཙོའི་དོ་དམ། དམངས་གཙོའི་ལྟ་སྐུལ་བཅས་རེད། རྒྱ་ནག་གཞུང་གིས་བརྗོད་གསལ་

ལྟར་ན། དམངས་གཙོའི་ལྟ་སྐུལ་ནི་གྲོང་གསེབ་མི་མང་གིས་སྡེ་དམངས་འཐུས་མི་ལྷན་

ཚོགས་དང་གྲོང་གསེབ་ལས་བྱེད་ཚོའི་ལས་དོན་བྱེད་ཕྱོགས་ལ་སྟངས་འཛིན་བྱེད་པའི་

ཐོབ་ཐང་ལ་བརྗོད་ཀྱི་ཡོད། 

༡༩༩༨ ལོར་གཏན་འབེབས་བྱས་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་

བཅའ་ཁྲིམས་ལྟར་ན། དམངས་གཙོའི་ལྟ་སྐུལ་ལམ་ལུགས་དེ་ནི་སྡེ་དམངས་ཚོགས་འདུ་

དང་སྡེ་དམངས་འཐུས་ཚབ་ཚོགས་འདུའི་ངོས་ནས།  སྡེ་དམངས་འཐུས་མི་ལྷན་ཚོགས་

ཀྱི་ལས་དོན་བྱེད་ཕྱོགས་ཐད་དོ་དམ་དང་ལྟ་སྐུལ་བྱ་རྒྱུ་དེ་རེད། ༢༠༡༠ ལོར་ཁྲིམས་གཞི་

བསྐྱར་བཅོས་བྱས་ཟིན་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་

ཚན་པ་གསུམ་པའི་དོན་ཚན་གཉིས་པར། “སྡེ་དམངས་འཐུས་མི་ལྷན་ཚོགས་ཀྱིས་སྡེ་

དམངས་ཚོགས་འདུ་ལ་འགན་འཁུར་དགོས་པ་མ་ཟད་ལས་དོན་སྙན་ཞུ་བྱ་དགོས” ཞེས་

པའི་ཚིག་བརྗོད་གསར་སྣོན་བྱས་ཡོད་སྟབས།  ༢༠༡༠ ལོར་བསྐྱར་བཅོས་བྱས་པའི་

ཁྲིམས་གཞི་དེས་དམངས་གཙོའི་ལྟ་སྐུལ་བརྒྱུད་རིམ་ལ་འཕྲད་བཞིན་པའི་དཀའ་ངལ་

གསུམ་སྟེ།  ལས་བྱེད་གནས་དབྱུང་གཏོང་དཀའ་བ་དང་། སྡེ་དམངས་ཚོགས་འདུ་སྐོང་

འཚོགས་བྱེད་དཀའ་བ། དམངས་གཙོའི་ལྟ་སྐུལ་བྱེད་དཀའ་བ་བཅས་སེལ་ཐུབ་ཡོད་པར་

ངོས་འཛིན་བྱེད་ཀྱིན་ཡོད།  

དེ་བས་བཅའ་ཁྲིམས་ནང་དོན་ཚན་གསར་སྣོན་དང་ཚིག་བརྗོད་རྒྱ་སྐྱེད་སོགས་བྱས་ཏེ། 

འཇོན་ནུས་མེད་པའི་ལས་བྱེད་གནས་དབྱུང་གཏོང་བའི་ཆ་རྐྱེན་ལས་སླ་རུ་བཏང་ཡོད། 

དེ་བཞིན། སྡེ་དམངས་ཚོགས་འདུ་སྐོང་འཚོགས་བྱེད་པའི་བརྒྱུད་རིམ་ཡང་སླ་རུ་བཏང་

ཐོག གྲོང་གསེབ་འགའ་རེར་གྲོང་མི་རྣམས་ས་ཁུལ་གཞན་དུ་ལས་ཀར་བསྐྱོད་པར་བརྟེན་

ནས། སྡེ་དམངས་ཚོགས་འདུ་འཚོགས་ཐུབ་ཀྱི་མེད་པའི་དཀའ་ངལ་ཡང་སེལ་ཡོད། དེར་

མ་ཟད། གྲོང་གསེབ་དཔལ་འབྱོར་གནད་དོན་དང་གལ་ཆེའི་གནད་དོན་གཞན་པའི་ཐོག་

ལ། དམངས་གཙོའི་ལྟ་སྐུལ་ཐུབ་ཆེད་བཅའ་ཁྲིམས་ཁྲོད་དོན་ཚན་གསར་སྣོན་བྱས་ཡོད། 

དེ་བཞིན། བཅའ་ཁྲིམས་ཀྱི་ནང་དུ་ཚིག་བརྗོད་གསར་པ་བསྣན་དེ། ས་གནས་ཞང་སྲིད་

གཞུང་གི་དམར་ཤོག་མགོ་ཁྲིད་ཀྱི་ནུས་པ་ཤུགས་ཆེ་རུ་བཏང་བར་བརྟེན།  སྡེ་དམངས་

འཐུས་མི་ལྷན་ཚོགས་ཀྱི་དབང་ཆར་དོ་ཕོག་བྱུང་ཡོད། གོང་དུ་བརྗོད་པ་བཞིན་གྲོང་

གསེབ་རང་སྐྱོང་ལམ་ལུགས་ཀྱི་སྐྱོན་གནད་ཆེ་ཤོས་ཤིག་ནི། དམར་ཤོག་ཚོགས་པ་དང་

ས་གནས་དམར་ཤོག་དྲུང་ཆེ་ཡིས་ཐེ་ཇུས་བྱེད་བཞིན་པ་དེ་རེད།   གནད་དོན་འདིའི་ཐད་

ལ་བསྐྱར་བཅོས་བྱས་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་

ཀྱིས་ཕན་དེ་ཙམ་ཐོགས་མེད། 

དོན་དངོས་ཐོག་འགྱུར་བ་ཆེན་པོ་གང་ཡང་བྱུང་མེད། གསར་གཏོད་གཅིག་བྱུང་ཡོད་པ་

དེ་ནི། ༢༠༡༠ ལོར་བསྐྱར་བཅོས་གཏན་འབེབས་བྱས་པའི་སྡེ་དམངས་འཐུས་མི་ལྷན་

ཚོགས་རྩ་འཛུགས་བཅའ་ཁྲིམས་ཀྱི་དོན་ཚན་བཞི་བར་ཆ་རྐྱེན་གསར་པ་ཞིག་ཁ་སྣོན་

བྱས་ཡོད་པ་སྟེ། “གྲོང་གསེབ་དམར་ཤོག་ཚོགས་པས་མགོ་ཁྲིད་དང་རྒྱབ་སྐྱོར་འོག་སྡེ་

དམངས་འཐུས་མི་ལྷན་ཚོགས་ཀྱིས་ལས་དོན་སྒྲུབ་དགོས་པ” དེ་རེད། དེའི་གོ་དོན་གཙོ་

བོ་ནི། ༡༩༩༨ ལོར་གཏན་འབེབས་བྱས་པའི་སྡེ་དམངས་འཐུས་མི་ལྷན་ཚོགས་ཀྱི་བཅའ་

ཁྲིམས་ནང་། “དམར་ཤོག་ཚོགས་པས་གྲོང་གསེབ་མགོ་ཁྲིད་ཀྱི་གཙོ་ཤུགས་ནུས་པ་

འདོན་དགོས་པ” བཀོད་ཡོད་དེ།  ༢༠༡༠ ལོར་བསྐྱར་བཅོས་ཟིན་པའི་སྡེ་དམངས་འཐུས་

མི་ལྷན་ཚོགས་རྩ་འཛུགས་བཅའ་ཁྲིམས་ནང་། མུ་མཐུད་རྒྱུན་འཁྱོངས་ཐོག་བསྐྱར་དུ་ནན་

བརྗོད་བྱས་པ་ཞིག་ཆགས་ཡོད། ཉམས་ཞིབ་པ་ཨལ་བྷ་མཱན་གྱིས་རྒྱ་ནག་ཁྱོན་ཡོངས་

ཀྱི་གྲོང་གསེབ་འོས་བསྡུའི་ཐད་ལ་ཉམས་ཞིབ་མཐིལ་ཕྱིན་བྱས་ཡོད།   ཁོང་གིས་བརྗོད་

གསལ་ལྟར་ན། རྒྱ་ནག་དམར་ཤོག་ཚོགས་པས་གྲོང་གསེབ་ཀྱི་འཛིན་སྐྱོང་ལམ་ལུགས་

ལ་མུ་མཐུད་སྟངས་འཛིན་བྱས་ཡོད་པ་མ་ཟད། དེ་སྔ་ལས་ཀྱང་ཤུགས་ཆེ་རུ་བཏང་ཡོད་

འདུག 

༢༠༡༠ ལོར་བསྐྱར་བཅོས་ཟིན་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་

ཁྲིམས་ནང་། ད་དུང་ཚིག་བརྗོད་གཞན་ཞིག་གསར་སྣོན་བྱས་ཏེ། ཞིང་ཆེན་རིམ་པའི་

མི་དམངས་འཐུས་མི་ལྷན་ཚོགས་ཀྱིས་སྡེ་དམངས་འཐུས་མི་ལྷན་ཚོགས་ཀྱི་འོས་མིར་

ལངས་མཁན་ཚོའི་གཞི་རྩའི་ཆ་རྐྱེན་གཏན་འབེབས་དགོས་པའི་དབང་ཆ་སྤྲད་ཡོད།   

༢༠༡༠ ལོར་བསྐྱར་བཅོས་ཟིན་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་

ཁྲིམས་དོན་ཚན་ ༡༥ ནང་ཚིག་བརྗོད་གསར་པ་ཞིག་བསྣན་ཡོད་པ་དེ་ནི། འོས་བསྡུ་བྱེད་

ཐབས་ཞིབ་ཕྲའི་ཐག་གཅོད་རྣམས་ཞིང་ཆེན་དང་རང་སྐྱོང་ལྗོངས། ཐད་གཏོགས་གྲོང་ཁྱེར་

བཅས་ཀྱི་མི་དམངས་འཐུས་མི་ཚོགས་ཆེན་རྒྱུན་ལས་ལྷན་ཚོགས་ཀྱིས་བྱེད་དགོས་པའི་

དབང་ཆ་སྤྲད་ཡོད།  ཁྲིམས་གཞི་བསྐྱར་བཅོས་འདིས་དེ་སྔ་རྒྱ་གཞུང་གི་ཡུན་རིང་ལག་

བསྟར་བྱེད་བཞིན་པའི་ལམ་སྲོལ་ཞིག་ཁྲིམས་མཐུན་གྱི་ངོ་བོར་བཟོས་ཡོད།  

ས་གནས་མི་དམངས་འཐུས་མི་ཚོགས་ཆེན་གྱིས་གཏན་འབེབས་བྱས་པའི་འོས་བསྡུའི་

ཁྲིམས་གཞིའི་ནང་། འོས་བསྡུར་ལངས་མཁན་ཚོའི་གཞི་རྩའི་ཆ་རྐྱེན་རིགས་བཀོད་པ་

ཡོད་ནི། དྲང་མོ་དང་ཧུར་བརྩོན་ཅན། ཁྲིམས་སྲུང་མཁན། རྒྱ་ནག་མེས་རྒྱལ་ལ་དགའ་

ཞེན་དང་སྤྱི་ཚོགས་རིང་ལུགས་སྲུང་སྐྱོང་བྱེད་མཁན་སོགས་རེད།  དེར་མ་ཟད། ༢༠༠༢ 

ལོར་བོད་རང་སྐྱོང་ལྗོངས་ཀྱི་མི་དམངས་འཐུས་མི་ཚོགས་ཆེན་གྱིས་གཏན་འབེབས་བྱས་

པའི་འོས་བསྡུའི་སྒྲིག་གཞི་ལྟར་ན། སྡེ་དམངས་འཐུས་མི་ལྷན་ཚོགས་ཀྱི་འོས་མིར་ལངས་

མཁན་རྣམས་ཀྱིས་ “རྒྱ་ནག་དམར་ཤོག་ཚོགས་པར་རྒྱབ་སྐྱོར་དང་། སྤྱི་ཚོགས་རིང་

ལུགས་ཀྱི་རྒྱ་ནག་ལ་དུང་ཞེན། མི་རིགས་མཐུན་སྒྲིལ་དང་ཁ་བྲལ་ལ་ངོ་རྒོལ་བྱེད་དགོས་

པ” སོགས་བཀོད་ཡོད། 

གནད་དོན་གཙོ་བོ་ནི་འོས་མིའི་ཆ་རྐྱེན་ཐག་གཅོད་བྱེད་པའི་བརྒྱུད་རིམ་ཚད་ལྡན་མེད་

པ་དེ་རེད། ས་གནས་མགོ་ཁྲིད་ཚོར་རང་འདོད་ལྟར་འོས་མིར་ལངས་མཁན་ཚོའི་ཆ་

རྐྱེན་ཐག་གཅོད་བྱེད་རྒྱུའི་དབང་ཆ་ཡོད་པ་རེད། དེར་བརྟེན། ཉམས་ཞིབ་པ་ཚོས་བཅའ་

ཁྲིམས་ཁྲོད་ཀྱི་དོན་ཚན་དེ་དག་ནང་གྲོང་གསེབ་འོས་བསྡུ་ལྷན་ཁང་གིས་སྡེ་དམངས་

འཐུས་མི་ལྷན་ཚོགས་ཀྱི་འོས་བསྡུའི་གྲུབ་འབྲས་ལ་ཤུགས་རྐྱེན་ཆེན་པོ་སྤྲོད་ཐུབ་པའི་གོ་

སྐབས་སྤྲད་ཡོད་པར་བརྗོད་ཡོད། གང་ཡིན་ཟེར་ན། ཁོང་ཚོས་ཆ་རྐྱེན་འདྲ་མིན་བེད་སྤྱད་

དེ་རང་ཉིད་ཀྱིས་འདོད་པ་མེད་པའི་འོས་མི་རྣམས་ཕྱིར་འབུད་བྱེད་ཀྱིན་ཡོད། ཉམས་ཞིབ་

པ་འགའ་རེས་ཁྲིམས་ཐོག་ནས་ནག་ཉེས་ཕོག་པའི་མི་སྣ་ཉེས་ཅན་རྣམས་འོས་མིའི་ཁྲོད་

ལངས་མི་ཐུབ་པའི་ཆེད་དུ་ཆ་རྐྱེན་ནན་མོ་བཟོས་ན་ལེགས་པོ་ཡོད་པར་བསམ་འཆར་

བཏོན་ཡོད།  

༢༠༡༠ ལོར་བསྐྱར་བཅོས་ཟིན་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་

ཁྲིམས་ནང་དུ། འོས་མིར་ལངས་མཁན་ཚོར་ཆ་རྐྱེན་ནན་མོ་བཏོན་མེད་པ་རེད། དཔེར་

ན། གོང་གསལ་བཅའ་ཁྲིམས་དོན་ཚན་ ༡༥ ནང་དུ།  “སྡེ་དམངས་ཀྱིས་འོས་མི་མིང་

འདོན་སྐབས། ངེས་པར་དུ་སྡེ་དམངས་སྤྱི་ཡོངས་ཀྱི་ཁེ་ཕན་གཙོ་བོར་བཟུང་ཐོག  སྤྱི་

བར་ཞབས་འདེགས་དང་ཁྲིམས་ལུགས་བརྩི་སྲུང་།  གཞུང་དྲང་སྤྱོད་གཙང་། དྲང་བདེན་

ཕྱོགས་ཞེན་མེད་པ། སྤྱི་པར་ཞབས་འདེགས་སྒྲུབ་རྒྱུར་སྤྲོ་སེམས་ལྡན་པ།  རིག་གནས་

ཤེས་ཚད་ངེས་ཅན་ཡོད་པ་དང་བྱ་བ་སྒྲུབ་པར་འཇོན་ནུས་ཡོད་པའི་སྡེ་མི་རྣམས་འོས་

མིར་མིང་འདོན་བྱ་དགོས” བཅས་བཀོད་ཡོད། ཆ་རྐྱེན་ལས་སླ་པོ་དེ་རིགས་ཚད་ལྡན་

མིན་པ་མ་ཟད། ངོས་འཛིན་ཁ་གསལ་མེད་སྟབས་སོ་སོའི་དགོས་མཁོ་ལྟར་ལོག་འགྲེལ་

རྒྱག་སྲིད་པའི་ཉེན་ཁ་ཡོད།  

༢༠༡༠ ལོར་བསྐྱར་བཅོས་ཟིན་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་

ཁྲིམས་ནང་། ཏོག་ཙམ་ཕན་ནུས་ཅན་ཞིག་ཡོད་པ་ནི་ལྐོག་ཟ་རུལ་སུངས་དང་འཇོན་ཐང་

མེད་པའི་གྲོང་གསེབ་མགོ་ཁྲིད་ཚོ་བརྗེ་སྤོར་དང་ལས་དབྱུང་གཏོང་ཆོག་པའི་དོན་ཚད་དེ་

རེད།  དེ་སྔ་ ༡༩༩༨ ལོར་གཏན་འབེབས་བྱས་པའི་སྡེ་དམངས་འཐུས་མི་ལྷན་ཚོགས་

རྩ་འཛུགས་བཅའ་ཁྲིམས་ལྟར་ན། འཇོན་ནུས་མེད་པའི་གྲོང་གསེབ་མགོ་ཁྲིད་ཕྱིར་འབུད་

བྱེད་པར་ཆ་རྐྱེན་མང་པོ་ཞིག་ཚང་དགོས་པ་བཀོད་ཡོད། འོན་ཀྱང་། ༢༠༡༠ ལོར་བསྐྱར་

བཅོས་ཟིན་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ནང་། དོན་

ཚན་མང་པོ་ཞིག་གསར་བསྣན་གྱིས་འཇོན་ནུས་མེད་པའི་གྲོང་གསེབ་མགོ་ཁྲིད་ཕྱིར་བསྡུ་

བྱ་རྒྱུ་ལས་སླ་པོ་བཟོས་ཡོད།  དོན་ཚན་ ༡༦ ནང་དུ་བསྐྱར་བཅོས་མང་པོ་བྱུང་ཡོད་དེ། 

དང་པོ། གྲོང་གསེབ་མི་མང་ཚོར་ཕྱིར་བསྡུའི་འོས་ཤོག་འཕེན་རྒྱུའི་ཐད་ལ་རྒྱུ་མཚན་ཅི་

ཡང་བཤད་དགོས་ཀྱི་མེད། 

ཞིང་ཆེན་གྱི་འོས་བསྡུ་སྒྲིག་གཞི་འགའ་ཤས་ཀྱིས་དོན་ཚན་དེ་བེད་སྤྱད་ནས།  འཇོན་

ནུས་མེད་པའི་མགོ་ཁྲིད་ཕྱིར་བསྡུའི་འོས་ཤོག་འཕེན་དགོས་པའི་དམིགས་བཀར་རྒྱུ་

མཚན་གཏན་འབེབས་བྱས་ཏེ། དེ་དག་གི་ཁྱབ་ཚད་དམ་རུ་བཏང་ཡོད་པ་རེད། གཉིས་པ། 

འོས་འཕེན་དེ་གྲོང་གསེབ་འཐུས་མིའི་རྩ་འབོར་སུམ་ཆ་གཅིག་གྱིས་བྱེད་ཆོག་གི་ཡོད། 

“དེ་སྔ་གྲོང་གསེབ་མི་མང་གི་ལྔ་ཆའི་གཅིག་གིས་བྱེད་དགོས་ཀྱི་ཡོད” དེར་བརྟེན།  འོས་

འཕེན་ལ་རྒྱབ་སྐྱོར་འཐོབ་རྒྱུའི་ཆ་རྐྱེན་ལས་སླ་རུ་བཏང་ཡོད། གསུམ་པ། གྲོང་གསེབ་

ཀྱི་མགོ་ཁྲིད་ཕྱིར་བསྡུའི་འོས་འཕེན་དེ་དྲང་བདེན་ཡོང་ཐབས་སུ་འོས་བསྡུ་ལྷན་ཁང་གིས་

གོ་སྒྲིག་བྱེད་པ་ལས། སྡེ་དམངས་འཐུས་མི་ལྷན་ཚོགས་ཀྱིས་བྱེད་ཆོག་གི་མེད། བཞི་

བ། མགོ་ཁྲིད་ཕྱིར་བསྡུའི་ཐད་དགོས་ངེས་ཀྱི་འོས་ཤོག་བསྡོམས་གྲངས་ནི། དེ་སྔའི་དེབ་

སྐྱེལ་མཁན་གྱི་རྩ་འབོར་ཕྱེད་ཀ་ལས་མང་བས་འོས་ཐོབ་དགོས་པ་མར་བཅགས་ནས་

འོས་འཕེན་མཁན་གྱི་བརྒྱ་ཆའི་ཕྱེད་ཀ་བཟོས་ཡོད། དེ་ལྟར་སྔར་གྱི་འོས་ཤོག་གི་ཁྱོན་

བསྡོམས་དགོས་ངེས་ཆ་རྐྱེན་རྩ་བ་ནས་སྒྲུབ་ཐུབ་མེད། དེའི་རྒྱུ་མཚན་ནི་གྲོང་གསེབ་པ་

མང་པོ་ཞིག་ས་གནས་གཞན་དུ་ལས་ཀར་བསྐྱོད་ཀྱི་ཡོད་སྟབས་འོས་འཕེན་གྱི་གོ་སྐབས་

རག་གི་མེད།  ཉམས་ཞིབ་པ་འགའ་རེ་ཡིས་འགྱུར་བ་དེ་རིགས་ཀྱིས་གྲོང་གསེབ་འཛིན་

སྐྱོང་ཐད་ཀྱི་དབང་ཆའི་སྒྲོམ་གཞིར་ཤུགས་རྐྱེན་ཐེབས་རྒྱུའི་ནུས་པ་ཡོད་སྲིད་པའི་སྐོར་

ལབ་ཡོད། ཡིན་ནའང་། སྡེ་དམངས་འཐུས་མི་ལྷན་ཚོགས་ཀྱིས་མགོ་ཁྲིད་ཕྱིར་བསྡུའི་

འོས་ཤོག་བརྒྱུད་རིམ་གཙོ་སྐྱོང་བྱེད་རྒྱུའི་དབང་ཆར་འགྱུར་བ་གང་ཡང་ཕྱིན་མེད། 

འཇོན་ནུས་མེད་པའི་གྲོང་གསེབ་མགོ་ཁྲིད་ཚོ་ལས་ཡུན་མ་རྫོགས་གོང་དུ་ལས་དབྱུང་

གཏོང་རྒྱུའི་ཐབས་ཤེས་གཉིས་པ་ཞིག་ནི།  ཁོང་ཚོའི་ལས་དོན་ག་འདྲ་ཡོད་མེད་ཐག་

གཅོད་བྱེད་ཕྱོགས་ཀྱི་ནམ་རྒྱུན་ལམ་ལུགས་བེད་སྤྱོད་གཏོང་རྒྱུ་དེ་རེད། ལམ་ལུགས་དེ་

ནི་ ༢༠༡༠ ལོར་བསྐྱར་བཅོས་ཟིན་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་

བཅའ་ཁྲིམས་ཀྱི་དོན་ཚན་ ༣༢ དང་ ༣༣ ནང་བཀོད་ཡོད། དེ་ལ་ “དམངས་གཙོ་ལྟ་

སྐུལ་ཚོགས་པ” ཞེས་འབོད་ཀྱིན་ཡོད་པས། དེའི་ལྟ་སྐུལ་ཁྱབ་ཚད་ནི་སྡེ་དམངས་འཐུས་

མི་ལྷན་ཚོགས་དང་གྲོང་གསེབ་ཀྱི་ཐུན་མོང་མ་དངུལ་ནས་གུན་གསབ་ཕོག་དངུལ་ལེན་

མཁན་ལས་བྱེད་སྤྱི་ཡོངས་ལ་ཁྱབ་ཀྱི་ཡོད། “དམངས་གཙོ་ལྟ་སྐུལ་ཚོགས་པ” དེ་བཞིན་

རང་དབང་ཅན་གྱི་ལམ་ནས་ལག་བསྟར་ཡོང་ཆེད། གྲོང་གསེབ་ལས་དོན་ཞིབ་བཤེར་སྡེ་

ཁག་གིས་ལག་བསྟར་བྱེད་དགོས། ལྷག་པར་དུ་སྔ་ཕྱིར་ཐེངས་གཉིས་ལ་འཇོན་ནུས་མེད་

པའི་མགོ་ཁྲིད་ལ་ངོས་འཛིན་བྱུང་ཚེ།   སྡེ་དམངས་འཐུས་མི་ལྷན་ཚོགས་ཀྱི་ཚོགས་མིའི་

ལས་གནས་ནས་རང་བཞིན་གྱི་ཕྱིར་ཕུད་འགྲོ་གི་ཡོད་པ་རེད། འོན་ཀྱང་། བཅའ་ཁྲིམས་

ཀྱི་དོན་ཚན་དེ་དག་ནང་ “སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་མ་གཏོགས། 

སྡེ་དམངས་འཐུས་མི་ལྷན་ཚོགས་ཀྱི་ཚོགས་གཙོ་དང་ཚོགས་གཞོན་གྱི་མིང་བཀོད་མེད་

པ་རེད” དེར་བརྟེན།  ཚོགས་གཙོ་དང་ཚོགས་གཞོན་པ་གཉིས་ལས་གནས་ནས་ཕྱིར་

འབུད་དགོས་ཀྱི་མེད་པ་མ་ཟད། ཕྱིར་བསྡུའི་འོས་འཐེན་ཀྱང་དགོས་ཀྱི་མེད་པ་རེད།   

༢༠༡༠ ལོར་བསྐྱར་བཅོས་ཟིན་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་

ཁྲིམས་ཀྱི་ཁྱད་ཆོས་གཙོ་བོ་ཞིག་ནི། བཅའ་ཁྲིམས་དོན་ཚན་གསུམ་པའི་ནང་ “སྡེ་

དམངས་འཐུས་མི་ལྷན་ཚོགས་ཀྱི་ལས་འགན་གཙོ་བོ་ནི། དཔལ་འབྱོར་འཛུགས་སྐྲུན་དང་

སྤྱི་ཚོགས་དོ་དམ་བྱ་རྒྱུ” ཡིན་པ་བཀོད་ཡོད།  ༢༠༡༡ ལོ་ནས་བཟུང་རྒྱ་ནག་གི་མགོ་

ཁྲིད་རིམ་པས་ “སྤྱི་ཚོགས་དོ་དམ” ཞེས་པའི་ཚིག་བརྗོད་དེ། “བརྟན་ལྷིང་སྲུང་སྐྱོང” 

དང་འབྲེལ་ཏེ་མུ་མཐུད་དྲིལ་སྒྲོག་བྱེད་ཀྱིན་ཡོད།  རྒྱལ་སྤྱིའི་འགྲོ་བ་མིའི་ཐོབ་ཐང་ཚོགས་

པ་ཁག་གིས་ཀྱང་། རྒྱ་ནག་གི་མགོ་ཁྲིད་ཚོས་བརྟན་ལྷིང་སྲུང་སྐྱོབ་ཞེས་པའི་སྲིད་ཇུས་དེ་

ཁ་ལ་ཁྱེར་ནས།  ཆབ་སྲིད་རང་དབང་འཐབ་རྩོད་བྱེད་མཁན་ཚོར་དྲག་གནོན་བྱེད་ཀྱིན་

ཡོད་པའི་སྐོར་ནན་བརྗོད་བྱས་ཡོད།   

རང་དབང་ཅན་གྱི་ཉམས་ཞིབ་པ་མང་པོས་ “སྤྱི་ཚོགས་དོ་དམ” ཞེས་པ་དེ་ནི།  རྒྱ་

གཞུང་གིས་ཕྱོགས་ཡོངས་ནས་ངོ་རྒོལ་སྐད་འབོད་བྱེད་མཁན་རིགས་ལ་དྲག་གནོན་

ཐབས་ཇུས་ཀྱི་ལག་ཆ་ཞིག་ཡིན་པ་དང་། ཐབས་ཇུས་དེ་བེད་སྤྱོད་བཏང་ནས་སྤྱི་ཚོགས་

ཀྱི་ངོ་རྒོལ་རིགས་ཉུང་དུ་གཏོང་བཞིན་ཡོད།   ཐབས་ཇུས་དེའི་ཁྲོད་སྤྱི་ཚོགས་བདེ་

འཇགས་ཀྱི་འགྲོ་གྲོན་མང་དུ་གཏོང་རྒྱུ་དང་། མི་མང་ཁྲོད་དྲིལ་བསྒྲགས་སློབ་གསོ་རྒྱ་

ཆེར་སྤེལ་རྒྱུ་བཅས་ཚུད་ཡོད།  སྤྱི་ཚོགས་བདེ་འཇགས་ཀྱི་སྲིད་ཇུས་དེའི་འོག་ནས་རྒྱ་

གཞུང་མགོ་ཁྲིད་ཚོས། དྲིལ་བསྒྲགས་སློབ་གསོའི་ལས་འགུལ་ཁག་གཞི་རྒྱ་ཇེ་ཆེ་དང་

གཏིང་ཇེ་ཟབ་ཏུ་སྤེལ་བཞིན་པ་མ་ཟད། ༢༠༠༨ ལོ་ནས་བཟུང་པེ་ཅིན་སྲིད་གཞུང་གིས་

དྲིལ་བསྒྲགས་སློབ་གསོ་བེད་སྤྱོད་དེ། མི་མང་གི་བསམ་བློ་རྒྱ་ནག་དམར་གཞུང་རིམ་པ་

སོ་སོའི་ཕྱོགས་སུ་བསླུ་འགུག་བྱ་ཆེད་ཐབས་ཤེས་ཡོད་དགུ་རྩལ་དཀྲུགས་འདོན་བཞིན་

ཡོད། དེ་བཞིན། གཞུང་གིས་གསར་འགྱུར་བརྒྱུད་ལམ་ཁག་ལ་སྟངས་འཛིན་ནན་མོ་བྱས་

པར་བརྟེན། གཞུང་གི་བྱས་ཉེས་ནོར་འཁྲུལ་རིགས་ཐེར་འདོན་ཡོ་སྲང་བྱ་རྒྱུའི་གོ་སྐབས་

རྩ་བ་ནས་མེད་པ་བཟོས་ཡོད། དེ་ལྟར་རྒྱ་གཞུང་གི་གསར་འགྱུར་བརྒྱུད་ལམ་ཁག་ནི་རང་

དབང་སྒོས་གནས་ཚུལ་རྟོགས་ཞིབ་ཀྱི་བརྒྱུད་ལམ་ཞིག་མ་ཡིན་པར།  མི་མང་གི་བློ་ཁ་

བསྒྱུར་བཅོས་སླུ་འགུགས་བྱེད་སྤྱད་ཀྱི་འཕྲུལ་ཆས་ཤིག་ཆགས་ཡོད། 

ལྷག་པར་དུ་སྤྱི་ཚོགས་བདེ་འཇགས་ཀྱི་མིང་ཁ་ལ་ཁྱེར་ཏེ། རྒྱ་ནག་གཞུང་གིས་ཉེན་རྟོག་

པའི་དཔུང་སྡེ་དང་ཁོ་ཚོའི་དྲག་གནོན་འཕྲུལ་ཆས་ཀྱི་འགྲོ་གྲོན་ཤུགས་ཆེ་རུ་བཏང་ཡོད། 

རྒྱ་ནག་གཞུང་འབྲེལ་གྱི་ཡིག་ཆ་ཁག་ལ་གཞིགས་ནའང་། སྤྱི་ཚོགས་ལ་དོ་དམ་ནན་པོ་

བྱ་ཆེད་བརྟན་ལྷིང་སྲུང་སྐྱོབ་ཟེར་བའི་སྒྲོམ་གཞི་རྒྱ་ཆེན་པོ་ཞིག་སྒྲིག་འགོད་བྱས་ཡོད་པ་

གསལ་པོ་མཐོང་ཐུབ།   རྒྱ་གཞུང་གིས་བརྗོད་པའི་སྤྱི་ཚོགས་དོ་དམ་ཞེས་པ་དེ་ནི་བཟའ་

འབྲུ་དང་འཕྲོད་བསྟེན། ལས་གནས་བརྟན་སྲུང་གི་ལས་གཞི་ཙམ་མ་ཡིན་པར། མང་

ཚོགས་ཁྲོད་ཀྱི་ངོ་རྒོལ་སྐད་འབོད་རིགས་བཀག་སྡོམ་བྱ་རྒྱུ་ཡང་ཚུད་ཡོད། རྒྱ་གཞུང་

གིས་སྤྱི་ཚོགས་བཀག་སྡོམ་བརྟན་ལྷིང་ཤུགས་ཆེ་རུ་གཏོང་བཞིན་པ་དེ་ནི།  ལས་གཞི་

དེའི་ཐད་ལ་འགྲོ་གྲོན་འཕར་མ་གཏོང་བཞིན་པ་དེས་ཀྱང་རྟོགས་ཐུབ་སྟེ། ༡༩༩༨ ལོར་ས་

གནས་ཀྱི་སྔོན་རྩིས་སྤྱི་འབོར་གྱི་བརྒྱ་ཆ་ ༢ ཙམ་སྤྱི་ཚོགས་བརྟན་ལྷིང་ཐད་བཏང་ཡོད་པ་

དང་། ༢༠༠༩ ལོར་བརྒྱ་ཆ་ ༦་༤ བར་དུ་སྤར་ཡོད།  འགྲོ་གྲོན་དེ་རིགས་ཀྱིས་ཉེན་རྟོག་

པ་མང་དུ་གཏོང་རྒྱུ་ཙམ་མ་ཟད། ཁོང་ཚོའི་དྲག་གནོན་འཕྲུལ་ཆས་རིགས་སྔར་བའི་ཡར་

རྒྱས་ཚགས་ཚུད་སུ་བཏང་ཡོད།  ལྷག་པར་དུ་རྒྱ་ནག་གཞུང་གིས་སྤྱི་ཚོགས་དོ་དམ་ཆེད་

མི་དམངས་མི་རེ་ངོ་རེའི་ཞིབ་ཕྲའི་གནས་ཚུལ་རིགས་གློག་ཀླད་ནང་བཅུགས་ཏེ། དེའི་

ཐད་འགྲོ་གྲོན་གཞི་རྒྱ་ཆེན་པོ་གཏོང་གི་ཡོད། དེ་བཞིན། རྒྱ་ནག་གཞུང་གིས་སྲིད་གཞུང་

རིམ་པ་ཚང་མར་སྤྱི་ཚོགས་ཀྱི་ངོ་རྒོལ་རིགས་ལ་འཕྲལ་མར་རྒོལ་རྡུང་གཏོང་རྒྱུའི་ནུས་པ་

རྒྱ་སྐྱེད་གཏོང་ཐབས་སུ་འགྲོ་གྲོན་ཆེན་པོ་བཏང་ཡོད། སྤྱི་ཚོགས་ཁྲོད་ཀྱི་དོགས་གཞི་ཅན་

གྱི་མི་སྒེར་དང་ཚོགས་པ་ཁག་ནི་རྒོལ་རྡུང་བྱ་ཡུལ་གྱི་དམིགས་ཡུལ་དང་པོར་བཟུང་ཡོད།  

ཉམས་ཞིབ་པ་དག་གི་སྙན་ཐོ་མང་པོ་ཞིག་ནང་དུ།  རྒྱ་ནག་གི་གྲོང་གསེབ་དང་གཞི་རིམ་

མང་ཚོགས་ཁྲོད་ངོ་རྒོལ་སྐད་འབོད་ཤུགས་ཆེ་རུ་འགྲོ་བཞིན་པ་བརྗོད་ཡོད། ངོ་རྒོལ་སྐད་

འབོད་འདི་རིགས་ལ་རྒྱ་ནག་གཞུང་གིས་ “མང་ཚོགས་རང་བཞིན་གྱི་ངོ་རྒོལ” ཞེས་

བརྗོད་ཀྱི་ཡོད་པ་དང་། དེའི་ནང་གཞི་རྒྱ་ཆུང་བའི་སྐད་འབོད་རིགས། དཔེར་ན། མི་རེ་

འགས་ཟས་བཅད་ངོ་རྒོལ་དང་མང་ཚོགས་མཉམ་ཞུགས་ཀྱི་གཞི་རྒྱ་ཆེ་བའི་སྐད་འབོད་

ངོ་རྒོལ་གཉིས་ཀ་ཚུད་ཀྱི་ཡོད།  རྒྱ་ནག་གཞུང་གིས་འགྲེམས་སྤེལ་བྱས་པའི་གྲངས་ཐོ་

ལྟར་ན། ༡༩༩༣ ལོར་མང་ཚོགས་རང་བཞིན་གྱི་ངོ་རྒོལ་སྐད་འབོད་རིགས་ ༨༧༠༠ བྱུང་

ཡོད། ༢༠༠༦ ལོར་སྐད་འབོད་ངོ་རྒོལ་ ༩༠༠༠༠ ལ་འཕར་ཡོད། དེར་མ་ཟད། ༢༠༡༠ 

ལོར་སྐད་འབོད་ངོ་རྒོལ་དེ་རིགས་ལྡབ་འགྱུར་གྱིས་འཕར་ཏེ་ ༡༨༠༠༠༠ ལ་བུད་ཡོད།  

གྲོང་གསེབ་ནང་སྐད་འབོད་འབྱུང་བཞིན་པའི་རྒྱུ་རྐྱེན་གཙོ་བོ་ནི། ཁྲིམས་འགལ་ཐོག་ནས་

གྲོང་གསེབ་མི་མང་ཚོའི་ས་ཞིང་བཙན་འཕྲོག་བྱས་པ་མ་ཟད། མང་ཚོགས་ལ་གུན་གསབ་

ཀྱང་འོས་འཚམ་མ་སྤྲད་པ་དང་། དེ་བཞིན། ཁོར་ཡུག་ལ་དོ་ཕོག་གཏོང་བཞིན་པ་བཅས་

ལ་བརྟེན་ནས། མང་ཚོགས་རང་བཞིན་གྱི་ངོ་རྒོལ་བསྟུད་མར་ཡོང་གི་ཡོད། མང་ཚོགས་

ཀྱི་ས་ཞིང་བཙན་འཕྲོག་བྱེད་མཁན་མང་ཆེ་བ་ནི་འཛུགས་སྐྲུན་ཁེ་ལས་ཚོགས་པ་དང་། 

དེ་དང་ལག་འབྲེལ་གྱི་ས་གནས་སྲིད་གཞུང་མགོ་ཁྲིད་ཚོ་ཆགས་ཡོད། དོན་དངོས་ཐོག་

རྒྱ་ནག་ནང་ངོ་རྒོལ་ཕོན་ཆེན་པོ་ཡོང་བཞིན་པ་དེ་ནི། མཐའ་གཅིག་ཏུ་གྲོང་གསེབ་ས་ཁུལ་

གཅིག་པུ་ཙམ་མིན། ཡིན་ནའང་མང་ཆེ་བ་གྲོང་གསེབ་ཁག་ཆགས་ཡོད།  

རྒྱ་གཞུང་དང་གཞི་རིམ་སྤྱི་ཚོགས་བར་རྙོག་འཛིང་དང་འགལ་བ་དེ་རིགས་ཡོང་བཞིན་པ་

མ་ཟད། ༢༠༠༨ ལོར་འཛམ་གླིང་གི་དཔལ་འབྱོར་ཉམས་ཉེས་བྱུང་བ་དེས་རྒྱ་ནག་གི་ཕྱིར་

འཚོང་བཟོ་གྲྭ་ཁག་ལ་དོ་ཕོག་ཤུགས་ཆེན་པོ་ཐེབས་ཡོད། དེར་བརྟེན། གྲོང་ཁྱེར་ཁག་

ནང་ལས་ཀ་བྱེད་བཞིན་པའི་གྲོང་གསེབ་མི་མང་ས་ཡ་ ༢༠ ཙམ་ལས་ཀ་ཤོར་ཏེ་གནས་

སྐབས་རང་སར་ལོག་དགོས་བྱུང་ཡོད། དེས་རྐྱེན་པས་རྒྱ་ནག་གི་སྤྱི་ཚོགས་བརྟན་ལྷིང་

ལའང་ཉེན་ཁ་ཤུགས་ཆེ་རུ་ཕྱིན་ཡོད། 

མ་གཞི། བསྐྱར་བཅོས་ཟིན་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་

ཁྲིམས་ནང་འོས་བསྡུའི་བརྒྱུད་རིམ་དང་། དེ་བཞིན་ལས་བྱེད་ཀྱི་དབང་ཆ་སྟངས་འཛིན་

དང་ཕྱིར་བསྡུ་བྱེད་ཕྱོགས་ཀྱི་བརྒྱུད་རིམ་ཐོག་ཡར་རྒྱས་ཀྱི་རྣམ་པ་གང་འཚམ་མངོན་

ཡོད། དེ་བས་ཡིག་ཐོག་གི་རྩ་ཁྲིམས་དང་སྒྲིག་གཞི་ཁག་གཞིར་བཟུང་ལག་བསྟར་བྱེད་

ཐུབ་པ་བྱུང་ཚེ་གྲོང་གསེབ་ཀྱི་རང་སྲིད་རང་སྐྱོང་གང་འཚམ་ཚད་ལྡན་ཞིག་ཡོང་ཐུབ་ཀྱི་

ཡོད། ཡིན་ནའང་། རྒྱ་ནག་དམར་ཤོག་ཚོགས་པས་གྲོང་གསེབ་རང་སྲིད་རང་སྐྱོང་གི་

གནད་དོན་ཐད་དབང་ཆ་སྟངས་འཛིན་བྱེད་རྒྱུ་དེ་སྔར་བཞིན་མུ་མཐུད་གནས་ཡོད། དེ་

ཙམ་དུ་མ་ཟད་ས་གནས་ཀྱི་དམར་ཤོག་ལས་ཁུངས་དང་གྲོང་གསེབ་དམར་ཤོག་དྲུང་ཆེ་

བཅས་ཀྱི་སྟངས་འཛིན་དབང་ཆ་ཆུང་དུ་གཏོང་རྒྱུའི་ཚབ་ལ་སྔར་བས་ཤུགས་ཆེ་རུ་བཏང་

ཡོད། རྒྱ་ནག་དམར་ཤོག་ཚོགས་པའི་ངོས་ནས་རྒྱ་ནག་ནང་གི་གྲོང་གསེབ་རང་སྐྱོང་ནི། 

དམར་ཤོག་ཚོགས་པའི་མགོ་ཁྲིད་འོག་ཤར་བསྐྱོད་བྱེད་དགོས་པའི་བརྡ་གསལ་པོ་བསྟན་

ཡོད། དེར་བརྟེན།  མིང་ཙམ་གྱི་བཅོས་བསྒྱུར་བྱས་པ་དེ་ཡིས་དོན་དམ་གྱི་གྲོང་གསེབ་

རང་སྐྱོང་ལ་འཕྲལ་བཞིན་པའི་དཀའ་ངལ་རྣམས་སེལ་རྒྱུར་རེ་བ་འཆང་བ་ནི་དངོས་ཡོད་

གནས་ཚུལ་ལས་རིང་དུ་བརྒལ་ཡོད།

བོད་ནང་གི་གྲོང་གསེབ་དམངས་གཙོ།

 

༡༩༤༩ ལོའི་ཕྱི་ཟླ་ ༦ པར་དམར་ཤོག་ཚོགས་པས་རྒྱ་ནག་ལ་ཡོངས་སུ་དབང་སྒྱུར་

གྱི་མགོ་ཚུགས་སྐབས། མའོ་ཙེ་ཏུང་གིས་ “མི་དམངས་དམངས་གཙོ་གཅིག་སྡུད་ལམ་

ལུགས” ཞེས་པའི་བརྗོད་གཞིའི་ཐད་གཏམ་བཤད་ཅིག་སྤེལ་ཡོད། གཏམ་བཤད་དེའི་

ནང་མའོ་ཡིས་ལམ་ལུགས་དེའི་དམིགས་ཡུལ་ནི་ “གཡས་ཐལ་པའི་གཏམ་བརྗོད་རང་

དབང་ཚར་བཅད་དེ་མི་དམངས་ཁོ་ནར་གཏམ་བརྗོད་རང་དབང་ཡོད་འཇུག་དགོས” ཞེས་

བཤད་ཡོད། ཡ་མཚར་བ་ཞིག་ལ་མའོ་ཡིས་ལོག་སྤྱོད་པར་འབོད་པའི་གཡས་ཕྱོགས་

རིང་ལུགས་པ་ཚོའི་གཏམ་བརྗོད་རང་དབང་ཚར་གཅོད་རྒྱུ་དེ་ནི། དམངས་གཙོ་གཅིག་

སྡུད་ལམ་ལུགས་ཀྱི་དམིགས་ཡུལ་ཡིན་པ་ནན་གྱིས་བརྗོད་པའི་དུས་མཚུངས་སུ། གཏམ་

བརྗོད་རང་དབང་མེད་པའི་མི་དམངས་ལ་གཏམ་བརྗོད་རང་དབང་སྤྲོད་རྒྱུ་ཡིན་ཅེས་ཕན་

ཚུན་ནང་འགལ་གྱི་སྐད་ཆ་དེ་འདྲ་བཤད་ཡོད།  

 

བོད་མི་རིགས་ལ་མཚོན་ན་ “དམངས་གཙོ་གཅིག་སྡུད་ལམ་ལུགས” ཞེས་པ་དེ་ནི། དུས་

རབས་ཉི་ཤུའི་ལོ་རབས་ལྔ་བཅུའི་ནང་བོད་ཁུལ་དུ་ཐོག་དང་པོར་སླེབས་པ་རེད། ཉེ་ཆར་

འདི་ག་བོད་ཀྱི་འགྲོ་བ་མིའི་ཐོབ་ཐང་དང་མང་གཙོ་འཕེལ་རྒྱས་ལྟེ་གནས་ཁང་གིས་པར་

སྐྲུན་བྱས་པའི་ “དུར་ས་འཚོལ་བ” ཞེས་པའི་དེབ་ནང་། བོད་ནང་གི་ལོ་ལོན་རྒན་རྒོན་

ཚོས་དམངས་གཙོ་གཅིག་སྡུད་ལམ་ལུགས་ཀྱི་ངོ་བོ་ག་འདྲ་ཡིན་མིན་དྲན་གསོའི་ཚུལ་དུ་

གསལ་བོར་བརྗོད་ཡོད། ལམ་ལུགས་དེ་ཡིས་མི་སྤྱོད་ལས་འདས་པའི་གདུག་རྩུབ་དང་

སྡུག་བསྔལ་ཁྱེར་ཡོང་ཡོད། མང་ཚོགས་ཀྱི་ལྟོ་གོས་དང་སྒོ་ཕྱུག ཞིང་ས། རྒྱུ་ནོར། ཆེ་

མཐོང་། དགོན་པ་གྲྭ་ཚང་ཡོད་ཚད་གཏོར་བཅོམ་བྱས་ཡོད་པ་མ་ཟད། ཆེས་འཇིགས་སུ་

རུང་བ་ཞིག་ནི་ཐ་ན་ནང་མི་དང་གཉེན་ཉེ་སོགས། སྤྱི་ཚོགས་ཡོངས་སུ་རྫོགས་པ་ལྷག་

ལུས་མེད་པར་རྩ་གཏོར་བཏང་བ་རེད། དེ་བཞིན། དུས་རབས་ཉི་ཤུའི་ལོ་རབས་དྲུག་

ཅུའི་ནང་ “དམངས་གཙོ་བཅོས་སྒྱུར” ཞེས་པ་ཁ་ལ་ཁྱེར་ཏེ། བཙན་དྲག་གི་སྒོ་ནས་མི་

དམངས་མང་ཚོགས་ཕན་ཚུན་བར་དགག་རྒྱག་འཐབ་རྩོད་དང་རྡུང་རྡེག གསོད་རེས་

སོགས་བྱེད་བཅུག་ཡོད། 

༡༩༧༩ ལོར་ཏིང་ཞོ་ཕིན་རྒྱ་གཞུང་གི་མགོ་ཁྲིད་ཆགས་རྗེས། ཨ་རིའི་སྲིད་འཛིན་ཇའེ་

མའེ་ཁ་ཌིར་ (Jimmy Carter) དང་ཐུག་འཕྲད་སྐབས། ཁོས་རྒྱ་ནག་ལ་དཔལ་འབྱོར་

སྒྱུར་བཅོས་སྒོ་འབྱེད་བྱ་རྒྱུ་ཡིན་སྐོར་བརྗོད་ཡོད། དེ་བཞིན། རང་དབང་དང་ཡོངས་

གྲགས་ཀྱི་ཐོག་ནས་རྒྱ་ནག་གི་གྲོང་གསེབ་ཁག་ཏུ་འོས་བསྡུ་བྱེད་རྒྱུར་སྐུལ་འདེད་གཏོང་

རྒྱུའི་དམིགས་རེ་ཡོད་པའི་རྣམ་འགྱུར་བསྟན་ཡོད། གྲོང་གསེབ་འོས་བསྡུ་དེ་རིགས་ནི་

དམར་ཤོག་ཚོགས་པའི་སྟངས་འཛིན་སྒྲིག་གཞིའི་བཀག་རྒྱའི་ཕྱི་རོལ་དུ།  ས་གནས་

གྲོང་གསེབ་མི་མང་གིས་འོས་བསྡུའི་ལམ་ནས་རང་ཉིད་ཀྱི་མགོ་ཁྲིད་བདམས་ཐོག སོ་

སོའི་ལས་དོན་ལ་རང་ངོས་ནས་དོ་དམ་བྱ་རྒྱུའི་དབང་ནུས་སྤྲོད་རྒྱུ་དེ་རེད། སྲིད་ཇུས་

དེ་ནི་ང་ཚོས་གོང་དུ་ཞིབ་འཇུག་བྱས་པ་ལྟར། ལོ་རབས་བརྒྱད་ཅུའི་དཀྱིལ་དུ་ཚོད་ལྟའི་

རྨང་གཞི་ཙམ་ངོ་སྤྲོད་བྱས་ཐོག ༡༩༨༧ ལོར་ཐོག་དང་པོར་གཞི་རྩའི་བཅའ་ཁྲིམས་ཀྱི་ངོ་

བོར་གཏན་འབེབས་བྱས་པ་དང་། དེ་དང་དུས་མཚུངས་སུ་ ༡༩༨༠ དང་ ༡༩༨༤ ལོར་སོ་

སོར་བོད་ཀྱི་ལས་དོན་ཚོགས་འདུ་ཐེངས་གཉིས་སྔ་ཕྱིར་ཚོགས་ཡོད་པ་རེད། ཚོགས་འདུ་

དེ་གཉིས་བརྒྱུད་ནས་རྒྱ་གཞུང་གིས་བོད་ཐོག་འཛིན་པའི་སྲིད་ཇུས་གཏན་འབེབས་བྱས་

ཡོད། དེ་ནི་རིག་གསར་མཇུག་སྒྲིལ་བ་དང་བསྟུན་ནས་བྱུང་བའི་བལྟས་ས་ལྟོས་འཇོག་

གིས་གང་འཚམ་ལྷུག་གཏོང་རང་བཞིན་གྱི་སྲིད་ཇུས་ཤིག་ལ་ངོས་འཛིན་བྱེད་ཀྱིན་ཡོད། 

༡༩༩༣ ལོར་རྒྱ་གཞུང་གིས་བོད་རང་སྐྱོང་ལྗོངས་ཀྱི་ས་ཁུལ་ནང་“བོད་རང་སྐྱོང་ལྗོངས་

སུ་རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱི་སྡེ་དམངས་འཐུས་མི་ལྷན་ཚོགས་རྩ་

འཛུགས་བཅའ་ཁྲིམས་ལག་བསྟར་བྱེད་ཐབས”ཞེས་པ་འགྲེམས་བསྒྲགས་བྱས་པ་དང་

།  ༡༩༩༤ ལོར་སྲིད་ཇུས་དེ་དངོས་སུ་ཚོད་ལྟའི་ལག་བསྟར་འཆར་གཞི་གཏན་འབབས་

བྱས་རྗེས། བོད་ཀྱི་ལས་དོན་ཚོགས་འདུ་ཐེངས་གསུམ་པ་དེ་སྐོང་འཚོགས་བྱས་ཡོད། 

ཚོགས་འདུ་དེའི་ཐོག་བོད་རང་སྐྱོང་ལྗོངས་ཡང་རྒྱ་ནག་རྒྱལ་ཡོངས་དཔལ་འབྱོར་ལམ་

ལུགས་དང་གཅིག་གྱུར་བཟོ་རྒྱུ་མ་ཟད། མགྱོགས་མྱུར་ངང་བོད་ལྗོངས་དཔལ་འབྱོར་

འཛུགས་སྐྲུན་དང་སྒོ་འབྱེད་བྱ་རྒྱུ་ཡིན་སྐོར་ནན་བརྗོད་བྱས་ཡོད། མི་མང་པོ་ཞིག་གིས་

ཚོགས་འདུ་དེ་ནི་བོད་དུ་སླར་ཡང་མཁྲེགས་བཟུང་སྲིད་ཇུས་ལག་བསྟར་གྱི་དབུ་ཁྱུད་ལྟ་

བུར་ངོས་འཛིན་གྱི་ཡོད། ཚོགས་འདུའི་སྐབས་སུ་བོད་ནང་སྲིད་གཞུང་གི་འཛིན་སྐྱོང་དོ་

དམ་གཞི་རྒྱ་ཆེ་རུ་བཏང་སྟེ།  བོད་རིགས་མང་པོ་ཞིག་འཛིན་སྐྱོང་དོ་དམ་སྒྲིག་ཁོངས་སུ་

འདེམས་སྒྲིག་བྱས་ཐོག  པེ་ཅིང་དབུས་དམར་ཤོག་ཚོགས་པའི་དབང་འཛིན་ལམ་ལུགས་

ཀྱི་ཐད་ཀའི་སྟངས་འཛིན་འོག་བཅུག་ཡོད། དེ་ལ་བརྟེན་ནས་བོད་ནང་དུ་རྡུང་རྡེག་ཚ་ནན་

གྱི་ལས་འགུལ་དང་རྒྱལ་གཅེས་སློབ་གསོའི་ལས་འགུལ་སོགས། དྲག་གནོན་སྲིད་ཇུས་

མང་པོ་རིམ་པར་ལག་བསྟར་བྱས་པ་རེད།   

 

༢༠༠༡ ལོར་བོད་ཀྱི་ལས་དོན་ཚོགས་འདུ་ཐེངས་བཞི་བ་ཚོགས་པ་དང་། སྐབས་དེར་

ཆོས་ལུགས་ལས་དོན་དོ་དམ་ལ་ཤུགས་སྣོན་རྒྱུ་གཙོ་སྙིང་དུ་བཟུང་ཐོག བོད་བརྒྱུད་ནང་

བསྟན་དེ་སྤྱི་ཚོགས་རིང་ལུགས་ཀྱི་ལམ་ལུགས་དང་འཚམ་པོ་བཟོ་དགོས་པ། དེ་བཞིན། 

བོད་ནང་འཛུགས་སྐྲུན་མུ་མཐུད་རྒྱ་སྐྱེད་བྱ་རྒྱུ་བཅས་ཐག་གཅོད་བྱས་ཡོད་པ་རེད།  ལོ་

དེའི་ཕྱི་ཟླ་ ༤ ཚེས་ ༤ ཉིན་མོར་རྡུང་རྡེག་ཚ་ནན་ཞེས་པའི་ལས་འགུལ་མགོ་བཙུགས་

ཡོད་ལ།  དེའི་དམིགས་ཡུལ་ནི་ལྷ་ས་གྲོང་ཁྱེར་གྱི་སྤྱི་ཚོགས་བདེ་འཇགས་ཡར་རྒྱས་

ཆེད་ཡིན་པ་བསྒྲགས་ཡོད། སྲིད་ཇུས་དེའི་རིགས་ད་ལྟའི་བར་མུ་མཐུད་གནས་ཡོད། 

སྲིད་ཇུས་དེའི་འོག་བོད་རིགས་མི་མང་རྣམས་ལ་ཕྱོགས་ཡོངས་ནས་འཇབ་རྒོལ་བསྔོག་

བཤེར་དང་འཛིན་བཟུང་། བཀག་ཉར་འདྲི་གཅོད་སོགས་གཏོང་བཞིན་ཡོད།  མདོར་ན་

བོད་ཀྱི་ལས་དོན་ཚོགས་འདུ་ཐེངས་བཞི་པའི་སྐབས། བོད་ཀྱི་ལས་དོན་ཚོགས་འདུ་

ཐེངས་གསུམ་པའི་སྟེང་ཐག་གཅོད་བྱས་པའི་མཁྲེགས་འཛིན་སྲིད་ཇུས་རྣམས་དངོས་

སུ་ལག་བསྟར་དོན་འཁྱོལ་བྱ་དགོས་པ་གཏན་ལ་ཕབ་ཡོད། དེ་བཞིན། ༡༩༩༨ ལོར་

རྒྱ་ཡོངས་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་གཏན་འབེབས་

རྗེས། ༢༠༠༢ ལོར་བོད་རང་སྐྱོང་ལྗོངས་ཀྱི་མི་དམངས་འཐུས་མི་ལྷན་ཚོགས་ཀྱིས་

རང་སྐྱོང་ལྗོངས་སུ།  ༡༩༩༨ ལོའི་རྒྱལ་ཡོངས་སྡེ་དམངས་འཐུས་མི་ལྷན་ཚོགས་ཀྱི་རྩ་

འཛུགས་བཅའ་ཁྲིམས་ལག་བསྟར་ཡོང་ཆེད་འོས་བསྡུའི་སྒྲིག་གཞི་གཏན་འབེབས་བྱས་

པ་རེད། སྒྲིག་གཞི་དེའི་ནང་སྡེ་དམངས་འཐུས་མི་ལྷན་ཚོགས་འོས་བསྡུ་བྱེད་ཐབས་དང་

གྲོང་གསེབ་ཀྱི་འོས་བསྡུའི་འཛིན་སྐྱོང་དང་འོས་མིང་འདོན་སྟངས། དེ་བཞིན། འོས་མིར་

ལངས་མཁན་ཚོའི་འོས་གཞིའི་ཆ་རྐྱེན་སོགས་འོས་བསྡུའི་བརྒྱུད་རིམ་ཁག་བཀོད་ཡོད། 

༢༠༠༨ ལོར་བོད་ས་ཡོངས་སུ་ཞི་རྒོལ་ཆེན་མོ་བྱུང་རྗེས། ༢༠༡༠ ཕྱི་ཟླ་ ༣ ནང་བོད་

ཀྱི་ལས་དོན་ཚོགས་འདུ་ཐེངས་ལྔ་པ་དེ་སྐོང་འཚོགས་བྱས་ཡོད། སྐབས་དེར་དེ་སྔའི་ 

“འཛུགས་སྐྲུན” དང་ “བརྟན་ལྷིང” སྲིད་ཇུས་གཉིས་མུ་མཐུད་གཙོ་གནད་དུ་བཟུང་ཐོག  

“༢༠༢༠ ལོར་སླེབས་མཚམས་བོད་ས་ཡོངས་སུ་ཕྱོགས་ཡོངས་ནས་དཔལ་འབྱོར་དང་སྤྱི་

ཚོགས། རིག་གཞུང་བཅས་འགྱུར་བཅོས་ཡོང་བ་བྱ་རྒྱུ” དང་། “མི་རིགས་མཐུན་སྒྲིལ་

དང་སྤྱི་ཚོགས་བརྟན་ལྷིང”ལ་གཏོར་སྐྱོན་བཟོ་མཁན་ཚོར་རྡུང་རྡེག་ཚ་ནན་གཏོང་རྒྱུ་ཡིན་

སྐོར་ཁས་ལེན་དམ་བཅའ་བཞག་ཡོད། དེ་བཞིན། རྒྱ་གཞུང་དམར་ཤོག་ཚོགས་པ་དང་

སྲིད་གཞུང་གིས་བོད་ཐོག་འཛིན་པའི་སྲིད་ཇུས་དེ་ནི་བོད་རང་སྐྱོང་ལྗོངས་ཙམ་དུ་མ་ཟད། 

མཚོ་སྔོན་དང་ཀན་སུའུ། ཟི་ཁྲོན། ཡུན་ནན་བཅས་ཀྱི་བོད་རིགས་རང་སྐྱོང་ཁུལ་དང་རྫོང་

ཡོངས་སུ་ལག་བསྟར་བྱ་རྒྱུ་ཡིན་པ་བསྒྲགས་ཡོད།  བོད་ཀྱི་ལས་དོན་ཚོགས་འདུ་ཐེངས་

ལྔ་པ་མ་འཚོགས་པའི་བདུན་ཕྲག་གཅིག་གི་སྔོན་ལ། བོད་རང་སྐྱོང་ལྗོངས་ཡོངས་སུ་རྡུང་

རྡེག་ཚ་ནན་གྱི་ལས་འགུལ་གསར་པ་སྤེལ་ཏེ། བོད་མིའི་འགྲོ་བ་མིའི་ཐོབ་ཐང་རྡོག་རོལ་

དང་དགོན་སྡེ་ཁག་གི་ནང་ལ་དྲག་གནོན་ཤུགས་ཆེ་རུ་བཏང་ཡོད།   

 

༡༩༩༣ ལོར་ཐོག་མར་བཏོན་པའི་བོད་རང་སྐྱོང་ལྗོངས་སུ་སྡེ་དམངས་འཐུས་མི་

ལྷན་ཚོགས་རྩ་འཛུགས་བཅའ་ཁྲིམས་ལག་བསྟར་བྱ་ཐབས་ཞེས་པ་དེ། ༢༠༡༢ ཕྱི་

ཟླ་ ༣ ཚེས་ ༣༠ ཉིན་བོད་རང་སྐྱོང་ལྗོངས་མི་དམངས་འཐུས་མི་ལྷན་ཚོགས་ཀྱི་རྒྱུན་

ལས་ལྷན་ཚོགས་ཀྱིས་བསྐྱར་བཅོས་བྱས་ཡོད། བསྐྱར་བཅོས་ཟིན་པའི་བཅའ་ཁྲིམས་

དེ་ ༢༠༡༢ ཟླ་ ༦ ཚེས་ ༡ ནས་ལག་བསྟར་བྱེད་མགོ་ཚུགས་ཡོད། བསྐྱར་བཅོས་

བྱེད་དགོས་པའི་རྒྱུ་མཚན་ནི་ ༢༠༡༠ ལོར་རྒྱ་གཞུང་གིས་སྡེ་དམངས་འཐུས་མི་ལྷན་

ཚོགས་རྩ་འཛུགས་བཅའ་ཁྲིམས་བསྐྱར་བཅོས་ཟིན་པར་བརྟེན། བོད་རང་སྐྱོང་ལྗོངས་

ཀྱི་སྡེ་དམངས་འཐུས་མི་ལྷན་ཚོགས་རྩ་འཛུགས་སྒྲིག་གཞི་དེའང་། རྒྱ་ནག་རྒྱལ་ཡོངས་

སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་དང་གཅིག་མཐུན་ཡོད་

དགོས་པས་རེད། ཡིན་ནའང་བོད་ནང་དུ་གཞི་རིམ་གྲོང་གསེབ་ཀྱི་དམངས་གཙོའི་

འཐུས་མིར་རང་དབང་དང་ཆེ་མཐོང་སྐྲུན་ཐུབ་མེད་ལ།  དེ་བཞིན། བོད་ནང་སྤྱི་ཚོགས་

བདེ་འཇགས་དང་ལྟ་རྟོགས་ཀྱི་སྲིད་ཇུས་བྱེད་ཐབས་ལག་བསྟར་བརྒྱུད། གྲོང་གསེབ་

དམངས་གཙོར་དགོས་ངེས་ཀྱི་ཁོར་ཡུག་དང་ཆ་རྐྱེན་ཡོངས་རྫོགས་རྩ་གཏོར་གཏོང་

གིན་ཡོད། 

༢༠༡༣ ཕྱི་ ༦ པའི་ནང་། རྒྱལ་སྤྱིའི་འགྲོ་བ་མིའི་ཐོབ་ཐང་རྟོགས་ཞིབ་ཚོགས་པས་

བཏོན་པའི་ཉམས་ཞིབ་ཡིག་ཆའི་ནང་། རྒྱ་ནག་དམར་ཤོག་ཚོགས་པས་བོད་ཀྱི་གྲོང་

གསེབ་ས་ཁུལ་ཁག་ནང་འཛུགས་སྐྲུན་དང་བརྟན་ལྷིང་། རྒྱལ་གཅེས་སློབ་གསོ་བཅས་

ཀྱི་སྲིད་ཇུས་ཇི་ལྟར་ལག་བསྟར་བྱེད་ཀྱིན་ཡོད་མེད་གསལ་འདོན་བྱས་ཡོད། ༢༠༡༡ 

ལོར་ “རྨང་གཞི་སྲ་བརྟན་དང་མང་ཚོགས་རོགས་ཕན་གྱི་ལས་གཞི” ཞེས་པ་དང་། 

༢༠༡༢ ལོར་ “དྲ་བ་རང་བཞིན་གྱི་དོ་དམ་ལམ་ལུགས།”  (གྲོང་ཁྱེར་ཁག་ཏུ་དྲ་བ་རང་

བཞིན་གྱི་དོ་དམ་བྱེད་པ་སྟེ། མང་ཚོགས་ལ་ཞིབ་བཤེར་དང་སོ་ལྟ་ཤུགས་ཆེ་རུ་བཏང་

བ།) དེ་བཞིན། ༢༠༡༡ ལོར་ “ཡོད་དགོས་པ་དྲུག” (གྲྭ་བཙུན་རྣམས་ལ་ཞིབ་བཤེར་དོ་

དམ་ལས་འགུལ) བཅས་གཏན་འབེབས་ལག་བསྟར་བྱས་ཡོད།  ཆབ་སྲིད་ལས་འགུལ་

དེ་གསུམ་དང་བཙན་ཤུགས་འོག་འབྲོག་པ་གནས་སྤོར་བྱེད་པའི་ལས་གཞི་བཅས་ནི། 

བོད་ཁུལ་དུ་བོད་མི་ཡོངས་ལ་ཞིབ་བཤེར་ལྟ་རྟོགས་དང་དྲག་གནོན་སྟངས་འཛིན་བྱ་

འཆར་ཡིན་པ་རེད།  

མང་ཚོགས་རོགས་ཕན་ལས་གཞི་ཞེས་པ་དེར། ཞིང་ཆེན་རིམ་པའི་ལས་བྱེད་དང་

དམར་ཤོག་ཚོགས་པའི་ལས་བྱེད་ཁྲི་ ༢ གོ་སྒྲིག་བྱས་ཐོག  དེ་དག་རུ་ཁག་ ༥༠༠༠ 

དུ་ཁག་བགོས་ཀྱིས་བོད་པའི་གྲོང་གསེབ་ཁག་ ༥༠༠ ནང་འགྲེམས་འཇོག་བྱས་ཡོད།  

རྒྱ་གཞུང་གིས་བརྗོད་གསལ་ལྟར་ན། མང་ཚོགས་རོགས་ཕན་ལས་གཞི་བརྒྱུད་ནས་

ལས་བྱེད་དེ་དག་གིས་ས་གནས་གྲོང་གསེབ་མི་མང་གི་དཔལ་འབྱོར་གོང་མཐོར་གཏོང་

བ་དང་། དགུན་དུས་གངས་འཁྱག་གཙང་ཕྱག་བཅས་ཀྱི་ཐད་རོགས་འདེགས་བྱེད་རྒྱུ་

བརྗོད་ཡོད་ཀྱང་། དོན་གྱིས་ཁོ་ཚོའི་དམིགས་ཡུལ་གཙོ་བོ་ནི་གཅིག་གྱུར་ལ་སྐུ་འདེད་

གཏོང་རྒྱུ་དང་། མི་དམངས་མང་ཚོགས་སྒེར་གྱི་མི་མཐུན་པའི་བསམ་འཆར་མི་མཐུན་

པ་དང་ཆོས་ལུགས་བསམ་བློར་དོ་དམ་སྟངས་འཛིན་དང་མྱུལ་ཞིབ་བྱས་ཏེ་གོང་རིམ་མི་

སྣར་སྙན་སེང་ཞུ་རྒྱུ་དེ་རེད། རྒྱལ་སྤྱིའི་འགྲོ་བ་མིའི་ཐོབ་ཐང་རྟོགས་ཞིབ་ཚོགས་པས་

བཏོན་པའི་སྙན་ཐོའི་ནང་། ལྷ་ས་ཁུལ་སྟག་རྩེ་རྫོང་དུ་ “ས་གནས་གྲོང་གསེབ་ལས་བྱེད་

ཚོས་མང་ཚོགས་ཚང་མར་ཚ་འདྲི་ཞིབ་བཤེར་བརྒྱུད་རིམ་པ་ཁག་གསུམ་ཏུ་བགོས་

འདུག  དཔལ་འབྱོར་ལོངས་སྤྱོད་ལ་དགའ་མོས་དང་ད་ལྟའི་ཆབ་སྲིད་ལམ་ལུགས་ལ་

རྒྱབ་སྐྱོར་ཡོད་མཁན་གྱི་རིགས་དང་། གསང་བའི་སྒོ་ནས་ཏཱ་ལའི་བླ་མར་དད་མོས་

བྱེད་ཀྱི་ཡོད་ཀྱང་ཐད་ཀར་རྒྱ་གཞུང་ལ་ངོ་རྒོལ་མི་བྱེད་པའི་རིགས། རྒྱལ་གཅེས་སློབ་

གསོ་ངོས་ལེན་མི་བྱེད་པ་མ་ཟད། རྒྱ་ནག་མེས་རྒྱལ་དང་དམར་ཤོག་སྒྲིག་འཛུགས་ལ་

ཡིད་ཆེས་མི་བྱེད་པའི་རིགས” བཅས་སུ་བགར་ཡོད།  དེ་བཞིན། རིགས་གསུམ་པ་

དེའི་ཁོངས་སུ་གཏོགས་པའི་བོད་མི་ ༡༣༥ ས་གནས་རྫོང་ཐོག་ཏུ་ཁྲིད་ནས། ཉིན་ ༤༥ 

རིང་ལ་བཀག་ཉར་གྱིས་ “སྤྱི་ཚོགས་བརྟན་ལྷིང” སྐོར་རྒྱལ་གཅེས་སློབ་གསོ་ཞེས་པ་

སྤྲད་ཡོད། 

༢༠༡༡ ལོའི་ལོ་མཇུག་ནས་བོད་ཀྱི་གྲོང་གསེབ་ས་ཁུལ་ཁག་ནང་དམར་ཤོག་ཚོགས་

པའི་སྟངས་འཛིན་སྔར་ལྷག་ཤུགས་ཆེ་རུ་བཏང་ཡོད། ༢༠༡༣ ལོར་རྒྱ་ནག་གཞུང་

འབྲེལ་གསར་ལམ་ཁག་གིས་གནས་ཚུལ་སྤེལ་བ་ལྟར་ན། ཟི་ཁྲོན་ཞིང་ཆེན་དཀར་

མཛེས་བོད་རིགས་རང་སྐྱོང་ཁུལ་གྱི་ཁོངས་སུ་ཡོད་པའི་རྟའུ་རྫོང་དུ། “བརྟན་ལྷིང་

ཐབས་ཇུས” ཆེན་པོ་ལྔ་ལག་བསྟར་བྱས་ཡོད་པ་རེད། ཐབས་ཇུས་དེ་རིགས་ལ་བརྟེན་

ནས་ས་གནས་ཀྱི་འཛིན་སྐྱོང་ལམ་ལུགས་འཕོ་འགྱུར་བཏང་སྟེ། ས་གནས་ལས་བྱེད་སུ་

ཞིག་ཡིན་ཡང་དམར་ཤོག་ཚོགས་པའི་ལྟ་གྲུབ་ལ་མོས་མཐུན་མེད་མཁན་མང་ཚོགས་

རྣམས་རྩ་མེད་དུ་གཏོང་མ་ཐུབ་ཚེ་ལས་དབྱུང་གཏོང་རྒྱུ་ཡིན་འདུག རྟའུ་རྫོང་དུ་ཡོད་

པའི་ལས་བྱེད་ཚོ་ལོ་ ༣ རེའི་མཚམས་སུ་ལས་སྤོར་བྱ་རྒྱུ་དང་། ནམ་རྒྱུན་ཁོང་ཚོའི་

ཆབ་སྲིད་བསམ་བློའི་རྒྱབ་ལྗོངས་ལ་འདྲི་གཅོད་བྱས་ཏེ་རྒྱ་གཞུང་དམར་ཤོག་ཚོགས་

པར་བློ་དཀར་སེམས་དཀར་ཡོང་རྒྱུར་ཁག་ཐེག་བྱ་རྒྱུ། ད་དུང་ལས་བྱེད་རུ་ཁག་དེ་

དག་གིས་བདུན་ཕྲག་རེའི་ནང་མང་ཚོགས་ལ་དམར་ཤོག་པའི་བསམ་བློ་དྲིལ་བསྒྲགས་

ཀྱི་ཚོགས་འདུ་བསྐོང་དགོས་པ་དང་། དེང་རབས་འཕྲུལ་ཆས་ཀྱི་ལམ་ནས་གྲོང་གསེབ་

ཁག་ཏུ་དོ་དམ་སྟངས་འཛིན་བྱ་རྒྱུ་སོགས། དོ་དམ་གྱི་ཐབས་ལམ་གཞན་དག་བཅས་

བེད་སྤྱོད་བྱེད་ཀྱིན་ཡོད་པ་རེད། (དཔེར་ན། རྟའུ་རྫོང་དུ་ལས་བྱེད་པ་དེ་དག་ཟླ་དྲུག་

རེའི་ནང་ཉུང་མཐར་ཉིན་ ༡༠ ལ་གྲོང་གསེབ་བོད་མིའི་ཁྱིམ་ཚང་སོ་སོའི་ནང་འདུག་

སྡོད་བྱེད་དགོས།) ཐབས་ཇུས་དང་ཆ་རྐྱེན་གསར་པ་དེ་རིགས་ཀྱིས་སྡེ་དམངས་འཐུས་

མི་ལྷན་ཚོགས་ཀྱི་འོས་བསྡུར་ངེས་པར་དུ་ཤུགས་རྐྱེན་ཐེབས་རྒྱུ་ཡིན་པ་རེད། ཕྱོགས་

གཞན་ཞིག་ནས་བརྗོད་ན་གདུག་རྩུབ་ཀྱི་ཐབས་ཇུས་དེ་རིགས་ནི། ༢༠༡༠ ལོར་བསྐྱར་

བཅོས་ཟིན་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ནང་བཀོད་

པའི་རྒྱ་ནག་གཞུང་གི་ “སྤྱི་ཚོགས་དོ་དམ” སྲིད་ཇུས་དང་མཐུན་པ་ཞིག་རེད། 

 

དོན་དངོས་ཐོག་ད་ལྟའི་རྒྱ་ནག་གི་སྲིད་དབང་ལམ་ལུགས་ནི། “དམར་ཤོག་ཚོགས་པ་

དང་སྲིད་གཞུང་མཉམ་རུབ་ཀྱི་སྒྲིག་འཛུགས་སྒྲོམ་གཞི” ཞིག་ཡིན། ལམ་ལུགས་དེའི་

འོག་ལ་དམར་ཤོག་ཚོགས་པས་གཅིག་སྡུད་མགོ་ཁྲིད་ཀྱི་དབང་ཆར་རྒྱབ་སྐྱོར་དང་

འགན་སྲུང་བྱེད་ཀྱིན་ཡོད།  དཔེར་ན། ས་གནས་འཛིན་སྐྱོང་ལྷན་ཁང་སྟེ་སྡེ་དམངས་

འཐུས་མི་ལྷན་ཚོགས་དག་གིས། ད་ལྟའི་ཉིན་རེར་འཛིན་སྐྱོང་དོ་དམ་ལས་གཞིར་

འགན་འཁྱེར་གྱིན་ཡོད།   བོད་པའི་འཛིན་སྐྱོང་ལྷན་ཁང་རིམ་པ་ཚང་མ་དམར་ཤོག་

ཚོགས་པའི་བཀོད་མངགས་འོག་འགྲོ་དགོས་པ་དང་། དམར་ཤོག་ཚོགས་པའི་མཐོ་

རིམ་ལས་བྱེད་ཕལ་མོ་ཆེ་རྒྱ་རིགས་ཤ་སྟག་ཆགས་ཡོད།  སྤྱིར་བཏང་སྲིད་ཇུས་དང་

ལས་གཞི་ཁག་ས་གནས་སྲིད་གཞུང་རིམ་པས་དྲིལ་བསྒྲགས་དང་ལག་བསྟར་བྱེད་ཀྱིན་

ཡོད་ནའང་། ས་གནས་མང་ཚོགས་ཀྱི་དུས་རྒྱུན་འཚོ་གནས་ལ་ཤུགས་རྐྱེན་གཏོང་ཐུབ་

པའི་སྲིད་ཇུས་དང་ཁྲིམས་ལུགས་ཁག་ནི་མཐོ་རིམ་དམར་ཤོག་ཚོགས་པས་གཏན་

འབེབས་བྱེད་ཀྱིན་ཡོད།  

འདས་པའི་ལོ་ངོ་སུམ་ཅུ་ལྷག་གི་རིང་སྤྱི་ཚོགས་ཁྲོད་ངོ་རྒོལ་ལས་འགུལ་རིགས་མང་

དུ་ཕྱིན་ཡོད་ལ། ལྷག་པར་དུ་ ༢༠༠༨ ལོར་བོད་ས་ཡོངས་ལ་ཞི་བའི་སྐད་འབོད་དང་། 

ཉེ་ལམ་རང་ལུས་མེར་བསྲེགས་ཀྱི་ལས་འགུལ་བྱུང་བ་བཅས་ལ་བརྟེན་ནས། རྒྱ་ནག་

གཞུང་གིས་བོད་རང་སྐྱོང་ལྗོངས་སུ་སྡེ་དམངས་འཐུས་མི་ལྷན་ཚོགས་རྩ་འཛུགས་

བཅའ་ཁྲིམས་ལག་བསྟར་དང་འབྲེལ། གྲོང་གསེབ་དང་དགོན་སྡེ་ཁག་ནང་མཁྲེགས་

འཛིན་གྱི་སྲིད་ཇུས་གཏན་འབེབས་བྱེད་བཞིན་ཡོད་སྟབས།  ད་ལྟའི་ཆར་སྡེ་དམངས་

འཐུས་མི་ལྷན་ཚོགས་རྩ་འཛུགས་བཅའ་ཁྲིམས་སྒྲིག་གཞིའི་དམིགས་ཡུལ་དང་ཀུན་

སློང་ཅི་ཡིན་ཐད་རང་བཞིན་གྱིས་དོགས་འདྲི་སླེབས་དགོས་པ་ཞིག་ཆགས་ཡོད།  བོད་

རིགས་ས་ཁུལ་ཁག་ཏུ་རྒྱ་གཞུང་དམར་ཤོག་ཚོགས་པས་སྡེ་དམངས་འཐུས་མི་ལྷན་

ཚོགས་རྩ་འཛུགས་བཅའ་ཁྲིམས་ལག་བསྟར་བྱ་དགོས་པའི་རྟགས་མཚན་ནི། (དཔེར་

ན། འབྲོག་པ་གནས་སྤོ། བོད་ནང་རྒྱ་རིགས་ལས་མི་མངགས་གཏོང་། རྩ་ཆེའི་གནས་

རིར་གཏེར་ཁ་སྔོག་འདོན། གྲྭ་བཙུན་རྣམས་ལ་སྡུག་སྦྱོང་གནར་གཅོད་གཏོང་བཞིན་པ་

སོགས།) བོད་མི་རྣམས་ལ་དམངས་གཙོའི་ཐོབ་ཐང་དང་ཁེ་དབང་སྤྲོད་ཀྱིན་མེད་པ་དེ་

གསལ་པོ་རེད། རྒྱ་ནག་སྐམ་ས་ཆེན་པོའི་ས་ཁུལ་ནང་གྲོང་གསེབ་རང་སྐྱོང་ལ་བརྟེན་

ནས་ས་གནས་ལས་བྱེད་ཚོའི་ལྐོག་ཟ་རུལ་སུངས་ལ་སྟངས་འཛིན་དང་འཆམ་མཐུན་གྱི་

རྣམ་པ་ཙམ་བསྐྲུན་ཐུབ་སྲིད་མོད། འོན་ཀྱང་། དམངས་གཙོའི་བརྒྱུད་རིམ་གྱི་སྒྲོམ་གཞི་

དེ་དག་དྲག་གནོན་རང་བཞིན་གྱི་ཐབས་ཇུས་གཞན་ཞིག་ཏུ་ངོས་འཛིན་བྱས་པ་དེས། ད་

ལྟའི་དཀའ་རྙོག་གནས་བབ་སེལ་མི་ཐུབ་པ་མ་ཟད་སྔར་བས་ཛ་དྲག་ཏུ་གཏོང་རྒྱུ་ཡིན་

པ་རེད། 

བོད་ནང་དུ་ཚད་ལས་བརྒལ་བའི་བདེ་འཇགས་ལས་གཞི་དང་མྱུལ་ཞིབ་ལྟ་རྟོགས་

ཐབས་ལམ་ལག་བསྟར་བྱས་པ་དེས། གྲོང་གསེབ་དམངས་གཙོར་མཐའ་གཅིག་ཏུ་

གནོད་སྐྱོན་གཏོང་བཞིན་ཡོད། ལས་གཞི་དང་སྲིད་ཇུས་དེ་ཐོག་མར་དགོན་སྡེ་ཁག་ལ་

དམིགས་པ་ཞིག་ཡིན་ཡང་། འདས་པའི་ལོ་བཅུ་ལྷག་གི་རིང་ལ་ལས་གཞི་དེ་རིགས་

དགོན་སྡེ་ཁག་ནས་རྒྱ་བསྐྱེད་ཐོག ལྷ་ས་གྲོང་ཁྱེར་ཁུལ་དུ་དྲ་བ་རང་བཞིན་གྱི་སྤྱི་ཚོགས་

དོ་དམ་ལག་བསྟར་དང་། གྲོང་གསེབ་ས་ཁུལ་ཁག་ཏུ་ལས་དོན་རུ་ཁག་བསྐོ་འཇོག་

བྱས་ཡོད། ལྷག་པར་དུ་མཉམ་འབྲེལ་རྒྱལ་ཚོགས་ཀྱི་འགྲོ་བ་མིའི་ཐོབ་ཐང་ཐད་ཀྱི་དུས་

བཀག་བསྐྱར་ཞིབ་ཚོགས་འདུའི་ཐོག  རྒྱ་གཞུང་གིས་བོད་ནང་གྲོང་གསེབ་དམངས་

གཙོ་ལག་བསྟར་བྱེད་ཀྱི་ཡོད་སྐོར་དྲིལ་བསྒྲགས་བྱེད་སྐབས། གོང་གསལ་དྲག་གནོན་

སྲིད་ཇུས་དེ་རིགས་ལ་དྲན་གསོ་དང་རྣོ་བསམ་གཏོང་དགོས་པ་ཧ་ཅང་གལ་ཆེན་པོ་

ཆགས་ཡོད།    སྲིད་ཇུས་དང་ལས་གཞི་དེ་རིགས་ཀྱིས་ས་གནས་གྲོང་གསེབ་ཁག་

ནང་དམངས་གཙོ་ལག་བསྟར་གྱི་ཁོར་ཡུག་ལ་ཕྱོགས་ཡོངས་ནས་དོ་ཕོག་གཏོང་བཞིན་

ཡོད། དེའི་ཁྲོད་ཀྱི་སྲིད་ཇུས་འགའ་རེས་ནི་དམར་ཤོག་ཚོགས་པས་དེ་སྔོན་ནས་བོད་

ཐོག་ལག་བསྟར་བྱེད་བཞིན་པའི་དོ་དམ་སྟངས་འཛིན་གྱི་སྲིད་ཇུས་ཁག་ཡིན་ལ།  དེ་

དག་གིས་བོད་རིགས་མི་དམངས་ཀྱི་ཉིན་རེའི་འཚོ་བའི་ཐད་མུ་མཐུད་ནས་གནོན་སྐྱོན་

ཚབས་ཆེན་ཐེབས་བཞིན་ཡོད།  

༢༠༠༢ ལོར་གཏན་འབེབས་བྱས་པའི་བོད་རང་སྐྱོང་ལྗོངས་ཀྱི་

སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་འོས་

བསྡུའི་སྒྲིག་གཞི།

༡༩༩༨ ལོར་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་གཏན་

འབེབས་བྱས་ནས་ལོ་བཞིའི་རྗེས་ཏེ། ༢༠༠༢ ལོར་བོད་རང་སྐྱོང་ལྗོངས་ཀྱི་སྡེ་དམངས་

འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ཀྱི་འོས་བསྡུའི་སྒྲིག་གཞི་གཏན་

འབེབས་བྱས་ཡོད། གཏན་འབེབས་སྒྲིག་གཞི་དེར་ “བོད་རང་སྐྱོང་ལྗོངས་ཀྱི་སྡེ་

དམངས་འཐུས་མི་ལྷན་ཚོགས་ཀྱི་འོས་བསྡུ་བྱེད་ཐབས” ཞེས་བརྗོད་ཀྱིན་ཡོད།  དེ་ནི་ 

༢༠༠༢ ཕྱི་ཟླ་ ༡ ཚེས་ ༢༠ ཉིན་བོད་རང་སྐྱོང་ལྗོངས་ཀྱི་སྐབས་བདུན་པའི་མི་དམངས་

འཐུས་མི་ཚོགས་ཆེན་རྒྱུན་ལས་ཚོགས་འདུ་ཐེངས་ ༢༤ པའི་སྟེང་གཏན་འབེབས་བྱས་

ཤིང་།  སྒྲིག་གཞི་དེར་དོན་ཚན་ ༤༣ ཡོད་པ་དང་། དེ་དག་གིས་བོད་རང་སྐྱོང་ལྗོངས་

སུ་སྡེ་དམངས་འཐུས་མི་ལྷན་ཚོགས་འོས་བསྡུ་བྱེད་ཕྱོགས་ཀྱི་ཐབས་ལམ་རྣམས་གཏན་

འབེབས་བྱས་ཡོད། འོས་བསྡུའི་སྒྲིག་གཞི་དེ་ནི་ཕྱི་ལོ་ ༡༩༩༣ ལོར་ཚོད་ལྟའི་ཚུལ་དུ་

ལག་བསྟར་བྱས་པ་ཞིག་ཡིན་ལ།  ༢༠༡༢ ལོར་བསྐྱར་བཅོས་བྱས་པའི་བོད་རང་སྐྱོང་

ལྗོངས་ཀྱི་སྡེ་དམངས་འཐུས་མི་ལྷན་ཚོགས་ཀྱི་རྩ་འཛུགས་བཅའ་ཁྲིམས་དང་ཐ་དད་

ཆགས་ཡོད། 

སྤྱིར་བཏང་བོད་རང་སྐྱོང་ལྗོངས་ཀྱི་སྡེ་དམངས་འཐུས་མི་ལྷན་ཚོགས་ཀྱི་འོས་བསྡུའི་

སྒྲིག་གཞིའི་ནང་དོན་ནི། ༡༩༩༨ ལོར་གཏན་འབེབས་བྱས་པའི་རྒྱ་ནག་རྒྱལ་ཡོངས་

སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ཀྱི་ནང་དོན་དང་གཅིག་

མཚུངས་རེད། དཔེར་ན། སྒྲིག་གཞི་དོན་ཚན་གསུམ་པའི་ནང་སྡེ་དམངས་འཐུས་མི་

ལྷན་ཚོགས་ལ་ཚོགས་གཙོ་གཞོན་གཉིས་ཚུད་པའི་འཐུས་མི་ ༣ ནས་ ༥ བར་དགོས་

པ་བཀོད་ཡོད། དེ་བཞིན། སྒྲིག་གཞི་དོན་ཚན་བཞི་པའི་ནང་སྡེ་དམངས་འཐུས་མི་ལྷན་

ཚོགས་ཀྱི་ཚོགས་མི་རྣམས་ཐད་ཀར་འོས་བསྡུའི་ལམ་ནས་འདེམས་དགོས་པ་དང་

། རྒྱལ་ཡོངས་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ནང་བཀོད་

པ་ལྟར། ཚོགས་མི་རྣམས་ཀྱི་ལས་འཁུར་སྐབས་ཡུན་ལ་ཚད་བཀག་སྒྲིག་གཞི་གང་

ཡང་མེད་པར། ཡང་དང་བསྐྱར་དུ་འོས་འདེམས་བྱུང་ཚེ་མུ་མཐུད་ལས་ཁུར་བྱེད་ཆོག་

གི་ཡོད་པ་རེད།  ད་དུང་སྒྲིག་གཞི་དེའི་ནང་འོས་བསྡུ་རྣམས་མིང་རྟགས་གང་ཡང་མེད་

པའི་གསང་བའི་འོས་ཤོག་གི་ལམ་ནས་བྱེད་དགོས་པ་བཀོད་ཡོད། སྒྲིག་གཞི་དོན་ཚན་

བཅུ་གཅིག་པའི་ནང་། ཁྲིམས་ཐོག་ནས་ཆབ་སྲིད་ཁེ་དབང་འཕྲོག་ཟིན་པའི་མི་རྣམས་

ཕུད་པའི། གཞན་ཕོ་མོ་དང་མི་རིགས། རིགས་རུས། ལས་གནས། ཁྱིམ་ཚང་གི་སྐྱེས་

ཁུངས། ཆོས་ལུགས་དད་མོས། ཤེས་ཡོན་གནས་ཚད། དཔལ་འབྱོར་གནས་བབ། 

གནས་སྡོད་དུས་ཡུན་བཅས་ཀྱི་དབྱེ་འབྱེད་མེད་པར།  རང་ལོ་ ༡༨ ལ་སོན་པའི་གྲོང་

གསེབ་མི་མང་ཚང་མར་འོས་འཕེན་པའི་ཐོབ་ཐང་དང་འོས་གཞིར་ལངས་པའི་ཐོབ་ཐང་

ཡོད་པ་གཏན་ལ་ཕབ་ཡོད།  

འོས་འཕེན་མི་མང་གི་ལོ་ཚད་གཏན་འབེབས་ནི་འོས་བསྡུའི་ཉིན་མོའི་དུས་ཚེས་ལ་

གཞི་བཅོལ་དགོས་ཀྱི་ཡོད། སྒྲིག་གཞི་དོན་ཚན་བཅོ་ལྔ་པའི་ནང་། “སྡེ་དམངས་འོས་

བསྡུ་ལྷན་ཚོགས” ཀྱིས་འོས་འཕེན་མི་མང་ཐོ་འགོད་བྱས་ཏེ།  འོས་བསྡུའི་ཉིན་མོའི་

ཉིན་ ༢༠ སྔོན་ལ་འོས་འཕེན་མི་མང་གི་མིང་ཐོ་སྤྱི་བསྒྲགས་དང་འོས་འཕེན་ཐོབ་ཐང་

དཔང་ཡིག་འགྲེམས་སྤེལ་བྱེད་དགོས། གལ་སྲིད་སྤྱི་བསྒྲགས་བྱས་པའི་མིང་ཐོའི་ཐད་

གྲོང་གསེབ་མི་མང་ཚོར་བསམ་འཆར་ཡོད་ཚེ། སྡེ་དམངས་འཐུས་མི་ལྷན་ཚོགས་ལ་

ཞུ་གཏུགས་བྱེད་དགོས་པ་དང་། སྡེ་དམངས་འཐུས་མི་ལྷན་ཚོགས་ཀྱིས་གནད་དོན་དེ་

རིགས་ཁྲིམས་ལྟར་འོས་འཕེན་མིང་ཐོ་སྤྱི་བསྒྲགས་བྱས་པའི་རྗེས་ཀྱི་ཉིན་ ༡༠ ནང་ཚུད་

དུ་ཐག་གཅོད་བྱེད་དགོས། གལ་སྲིད་སྡེ་དམངས་འཐུས་མི་ལྷན་ཚོགས་ཀྱི་ངོས་ནས་

ཐག་གཅོད་མ་བྱུང་ཚེ།  གྲོང་གསེབ་མི་མང་གིས་རྫོང་རིམ་པའི་ “སྡེ་དམངས་འཐུས་

མི་ལྷན་ཚོགས་འོས་བསྡུའི་མཛུབ་སྟོན་ཚོགས་ཆུང” ལ་ཞུ་གཏུགས་བྱེད་ཆོག་པ་དང་

། རྫོང་རིམ་པའི་སྡེ་དམངས་འཐུས་མི་ལྷན་ཚོགས་འོས་བསྡུའི་མཛུབ་སྟོན་ཚོགས་ཆུང་

གིས་ཞུ་གཏུགས་འབྱོར་ཉིན་ནས་བརྩིས་པའི་ཉིན་ ༥ ནང་ཚུད་ཞུ་གཏུགས་བྱེད་མཁན་

མང་ཚོགས་ལ་ལན་འདེབས་གསལ་བཤད་བྱེད་དགོས།  

 སྒྲིག་གཞི་དེ་ཡིས་མ་མཐའ་ཡང་ཡིག་ཐོག་ཙམ་ནས་གྲོང་གསེབ་མི་མང་ཚོར་སྡེ་

དམངས་འཐུས་མི་ལྷན་ཚོགས་ཀྱི་ལས་དོན་ལ་ལྟ་སྐུལ་དང་། འཇོན་ནུས་མེད་པའི་སྡེ་

དམངས་འཐུས་མི་ལྷན་ཚོགས་ཀྱི་ཚོགས་མི་ལས་དབྱུང་དང་བསྐྱར་འདེམས་བྱེད་ཆོག་

པའི་མིང་ཙམ་གྱི་དབང་ཚད་སྤྲད་ཡོད། (ཡིན་ནའང་། དོ་སྣང་བྱེད་དགོས་པ་ཞིག་ནི་

སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་སུ་ཞིག་ལས་དབྱུང་གཏོང་ཆོག་མིན་

གསལ་ཁ་མེད་དེ། སྒྲིག་གཞི་དོན་ཚན་ ༣༣ ནང་སྡེ་དམངས་འཐུས་མི་ལྷན་ཚོགས་

ཀྱི་ཚོགས་གཙོ་གཞོན་གཉིས་ལས་དབྱུང་བཏང་ཆོག་མིན་ཅི་ཡང་བཀོད་མེད།) དབང་

ཚད་དེ་རིགས་སྡེ་དམངས་ཚོགས་འདུའམ་གྲོང་གསེབ་ཚོགས་འདུ་བརྒྱུད་ནས་ལག་

བསྟར་བྱེད་ཀྱི་ཡོད་ལ། སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་

ནང་དམངས་གཙོའི་ཆ་ཤས་གལ་ཆེན་ཞིག་ཏུ་གྱུར་ཡོད། ཡིན་ནའང་། གོང་གསལ་དོན་

ཚན་ཁག་ནང་བརྗོད་པ་ལྟར་དབང་ཚད་དེ་རིགས་སྡེ་དམངས་འཐུས་ཚབ་ཚོགས་འདུས་

ནུས་མེད་ཀྱི་ངོ་བོར་བསྒྱུར་བཞིན་ཡོད།  

གནད་དོན་འདིའི་ཐད་བོད་རང་སྐྱོང་ལྗོངས་ཀྱི་སྡེ་དམངས་འཐུས་མི་ལྷན་ཚོགས་སྒྲིག་

གཞི་དོན་ཚན་ ༣༣ ནང་། སྡེ་དམངས་འཐུས་མི་ལྷན་ཚོགས་ཀྱི་ལས་དོན་རྣམས་གྲོང་

གསེབ་མི་མང་གི་ལྟ་སྐུལ་འོག་གནས་དགོས་པ་དང་།  གྲོང་གསེབ་མི་མང་གི་རྩ་འབོར་

ལྔ་ཆའི་གཅིག་ལས་མང་བའི་མོས་མཐུན་འོས་ཤོག་ཐོབ་པ་བརྒྱུད་ནས་སྡེ་དམངས་

འཐུས་མི་ལྷན་ཚོགས་ཀྱི་ཚོགས་མི་ལས་དབྱུང་གཏོང་བའི་དགོས་འདུན་བཏོན་ཆོག་གི་

ཡོད་པ་རེད། དགོས་འདུན་དེ་རིགས་ཡིག་ཐོག་ནས་སྡེ་དམངས་འཐུས་མི་ལྷན་ཚོགས་

དང་། གྲོང་རྡལ་དང་ཞང་མི་དམངས་སྲིད་གཞུང་ལ་འབུལ་དགོས་པ་དང་། སྡེ་དམངས་

འཐུས་མི་ལྷན་ཚོགས་ཀྱི་ཚོགས་མི་གང་རུང་ལས་དབྱུང་དགོས་པའི་གྲོང་གསེབ་མི་

མང་གི་དགོས་འདུན་དེ་རིགས་ཡར་ཕུལ་འབྱོར་བྱུང་རྗེས། སྡེ་དམངས་འཐུས་མི་ལྷན་

ཚོགས་དང་ས་གནས་ཞང་མི་དམངས་སྲིད་གཞུང་། ས་གནས་རང་སྐྱོང་ཞང་དང་མཁར་

གྲོང་བཅས་ཀྱིས་གྲོང་གསེབ་ཚོགས་འདུའམ་སྡེ་དམངས་ཚོགས་འདུ་སྐོང་འཚོགས་ཐོག  

ཉིན་ ༣༠ ནང་ཚུད་དུ་འོས་ཤོག་འཕངས་པ་བརྒྱུད་གནད་དོན་ཐག་གཅོད་བྱེད་དགོས། 

ཡིན་ནའང་། སྒྲིག་གཞི་དོན་ཚན་མང་པོ་ཞིག་གཏན་འབེབས་ལག་བསྟར་གྱིས་བོད་

རིགས་གྲོང་གསེབ་མི་མང་ཚོར་དམིགས་བཀར་དབྱེ་འབྱེད་བྱས་ཐོག  ༡༩༩༨ ལོར་

གཏན་འབེབས་བྱས་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་

ཀྱི་གཏན་འབེབས་གཞིར་བཟུང་། རྒྱ་ནག་གྲོང་གསེབ་མི་མང་ཚོ་ནང་བཞིན་ས་གནས་

གནད་དོན་ཁག་ཐག་གཅོད་ཀྱི་དབང་ཚད་ལོངས་སྤྱོད་ཐུབ་རྒྱུར་བཀག་འགོག་བྱེད་ཀྱིན་

ཡོད། སྡེ་དམངས་འཐུས་མི་ལྷན་ཚོགས་ཀྱི་འོས་མི་མིང་འདོན་བྱེད་ཕྱོགས་སྐོར་དང་

འབྲེལ་བའི་སྒྲིག་གཞི་ལེའུ་བཞི་བའི་ནང་། འོས་མིར་ལངས་མཁན་རྣམས་ནི་ཆབ་སྲིད་

ཀྱི་ལྟ་བ་ཡང་དག་པ་དང་བསམ་བློར་ནོར་འཁྲུལ་མེད་པ་ཡིན་དགོས་པའི་ཆ་རྐྱེན་ནན་

མོ་བཏོན་ཡོད། དཔེར་ན། སྒྲིག་གཞི་དོན་ཚན་བཅུ་དྲུག་ནང་འོས་མིར་ལངས་མཁན་

ཚོས་ “རྒྱ་ནག་དམར་ཤོག་ཚོགས་པར་སྲུང་སྐྱོབ།  སྤྱི་ཚོགས་རིང་ལུགས་ཀྱི་རྒྱ་ནག་

ལ་དགའ་ཞེན། མི་རིགས་མཐུན་སྒྲིལ། ཁ་བྲལ་ལ་ངོ་རྒོལ” བྱེད་དགོས་པ་བཀོད་ཡོད། 

ད་དུང་དོན་ཚན་དེའི་ནང་དུ་ “འཇོན་ནུས་ཆ་རྐྱེན” ཚང་དགོས་པ་དཔེར་ན། “སོ་སོའི་

ལས་འགན་དྲང་བདེན་ཐོག་སྒྲུབ་པ་དང་། བརྩེ་སེམས་འཁོལ་བའི་ངང་གྲོང་གསེབ་མི་

མང་ལ་ཞབས་འདེགས་སྒྲུབ་དགོས་པ” ནན་བརྗོད་བྱས་ཡོད།  

ལྷག་པར་དུ་དོ་སྣང་བྱེད་དགོས་པའི་ཁྲིམས་སྒྲིག་ཞིག་ནི།  སྒྲིག་གཞི་དོན་ཚན་ ༡༩ 

དང་ ༢༠ ནང་བཀོད་པའི་དབྱེ་འབྱེད་རང་བཞིན་གྱི་གཏན་འབེབས་དག་རེད།  དེ་དག་

གིས་བོད་རང་སྐྱོང་ལྗོངས་ནང་རང་དབང་དང་འགྲན་རྩོད་རང་བཞིན་གྱི་འོས་བསྡུ་བྱེད་

རྒྱུར་བཀག་འགོག་བྱས་ཡོད།  ཉམས་ཞིབ་པ་ཨལ་པིར་མིན་གྱིས་བརྗོད་དོན་ལྟར། 

བོད་རང་སྐྱོང་ལྗོངས་མི་དམངས་འཐུས་མི་ཚོགས་ཆེན་གྱིས་རང་དབང་དང་འགྲན་རྩོད་

རང་བཞིན་གྱི་འོས་བསྡུར་བཀག་འགོག་དགོས་པ་གཏན་འབེབས་བྱས་ཡོད་ལ། དེ་ནི་

རྒྱ་ནག་གི་ཞིང་ཆེན་རིམ་པའི་སྲིད་གཞུང་ཚང་མའི་ནང་ནས་མངོན་གསལ་དོད་པོས་

བཀག་འགོག་བྱེད་མཁན་གཅིག་པུ་དེ་ཆགས་ཡོད།  སྒྲིག་གཞི་དོན་ཚན་བཅུ་དགུ་ལྟར་

ན། འོས་མིར་ལངས་མཁན་མིང་འདོན་སྐབས་འོས་འཕེན་མི་མང་ཚང་མས། དཔེར་

ན། ཚོགས་གཙོ་དང་ཚོགས་གཞོན། ཚོགས་མི་བཅས་འོས་མི་ཚོའི་མིང་ཐོ་རེའུ་མིག་

ལྟར་འགངས་དགོས་ཀྱི་ཡོད།  གནས་སྟངས་དེ་ཡིས་འོས་འཕེན་མི་མང་རྣམས་ཀྱིས་

སོ་སོའི་འདོད་མོས་ནང་བཞིན་འོས་མི་འདྲ་མིན་མིང་འདོན་བྱེད་པའི་ཐོབ་ཐང་དང་། སྡེ་

དམངས་འཐུས་མི་ལྷན་ཚོགས་ཀྱི་གཏན་འབེབས་ས་མིག་ཁ་གྲངས་ལས་མང་བའི་འོས་

མི་མིང་འདོན་གྱི་ཐོབ་ཐང་མེད་པ་གསལ་འདོན་བྱས་ཡོད།     

གལ་སྲིད། སྡེ་དམངས་འཐུས་མི་ལྷན་ཚོགས་ཀྱི་ཚོགས་མིའི་ས་མིག་གསུམ་འགངས་

དགོས་ཀྱི་ཡོད་ཚེ། འོས་འཕེན་མི་མང་ཚོས་ངེས་པར་དུ་ས་མིག་དེ་གསུམ་སོ་སོར་

ལངས་མཁན་གྱི་འོས་མིའི་མིང་དང་། ས་མིག་གང་གི་ཐོག་ལ་འོས་འདོན་བྱེད་ཀྱི་ཡོད་

མེད་གསལ་པོ་འགོད་དགོས་པ་རེད། དེ་བཞིན། སྒྲིག་གཞི་དོན་ཚན་ ༢༠ ནང་རང་

དབང་དང་འགྲན་རྩོད་རང་བཞིན་ཅན་གྱི་འོས་བསྡུ་བཀག་འགོག་བྱེད་བཞིན་ཡོད་པ་

གསལ་པོར་མངོན་ཡོད།  “བོད་རང་སྐྱོང་ལྗོངས་ཀྱི་སྐབས་བདུན་པའི་མི་དམངས་

འཐུས་མི་ཚོགས་ཆེན་གྱི་རྒྱུན་ལས་ཚོགས་འདུ་ཐེངས་ ༢༤ པའི་སྟེང་ཐག་གཅོད་གཏན་

འབེབས་བྱུང་བ་ལྟར། བོད་རང་སྐྱོང་ལྗོངས་སུ་སྡེ་དམངས་འཐུས་མི་ལྷན་ཚོགས་ཀྱི་

འོས་མི་མིང་འདོན་སྐབས། འོས་གཞིའི་ས་མིག་གྲངས་ཚད་དང་གཅིག་མཚུངས་ཀྱི་

འོས་མི་མིང་འདོན་བྱེད་དགོས་པ་ལས། འོས་གཞིའི་ས་མིག་ལས་མང་བའི་འོས་མི་མིང་

འདོན་བྱེད་མི་ཆོག” ཅེས་བཀོད་ཡོད། 

ཉམས་ཞིབ་པ་ཨེ་མེར་སིན་ལགས་ཀྱིས། འོས་བསྡུའི་ས་མིག་གྲངས་འབོར་དང་འོས་

མིར་ལངས་མཁན་གྱི་གྲངས་འབོར་གཅིག་མཚུངས་ཡིན་པ་དེ་ནི། རྒྱ་ནག་ནང་དུ་རྒྱུན་

ལྡན་གྱི་གནས་སྟངས་ཤིག་ཏུ་གྱུར་ཡོད།  དེའི་རྒྱུ་མཚན་ནི་རྒྱ་གཞུང་གི་ཆབ་སྲིད་

ལྟ་གྲུབ་ལྟར་ན། འོས་བསྡུའི་བརྒྱུད་རིམ་ནི་ཕྱི་ཚུལ་གྱི་རྣམ་པ་ཙམ་ཞིག་ཡིན་པ་དང་

།  ཐག་གཅོད་དངོས་ནི་འོས་བསྡུའི་སྔོན་ནས་གྲོས་བསྡུར་གཏན་འབེབས་ཟིན་ཡོད་པ་

རེད་ཅེས་བརྗོད་འདུག  རྒྱ་ནག་གི་ཞིང་ཆེན་འགའ་ཤས་ཀྱི་འོས་བསྡུའི་སྒྲིག་གཞིའི་

ནང་འགྲན་རྩོད་རང་བཞིན་ཅན་གྱི་འོས་བསྡུ་བྱེད་དགོས་པ་བརྗོད་ཡོད་ཀྱང་།  ཞིང་

ཆེན་འགའ་ཤས་ཀྱིས་འགྲན་རྩོད་རང་བཞིན་ཅན་གྱི་འོས་བསྡུ་བྱེད་རྒྱུར་བཀག་འགོག་

བྱས་ཡོད། ཉམས་ཞིབ་པ་ཨེ་མེར་སིན་ལགས་ཀྱིས་བརྗོད་པ་ལྟར་ན།  ཞིང་ཆེན་མང་

ཆེ་བས་འགྲན་རྩོད་རང་བཞིན་ཅན་གྱི་འོས་བསྡུ་བྱེད་དགོས་སྐོར་ནན་བརྗོད་བྱས་ཡོད་

ནའང་། གལ་སྲིད་འོས་བསྡུར་ལངས་མཁན་གྱི་སྔོན་འགྲོའི་འོས་མིའི་གྲངས་འབོར་དེ་

འོས་གཞིའི་ས་མིག་ལས་ཉུང་བའམ་གཅིག་མཚུངས་ཆགས་ཚེ་འགྲན་རྩོད་རང་བཞིན་

མི་ལྡན་པའི་འོས་བསྡུ་བྱེད་འཇུག་གིན་ཡོད། དཔེར་ན། ཀྲེ་ཅིང་དང་མཚོ་སྔོན་ཞིང་ཆེན་

གཉིས་ཀྱི་འོས་བསྡུ་སྒྲིག་གཞིའི་ནང་།  “སྡེ་དམངས་འཐུས་མི་ལྷན་ཚོགས་འོས་བསྡུ་

ནི། སྤྱིར་བཏང་གནས་སྟངས་འོག་འགྲན་རྩོད་རང་བཞིན་གྱི་ལམ་ནས་བྱེད་དགོས། འོན་

ཀྱང་། འོས་མིར་ལངས་མཁན་(སྔོན་འགྲོའི་འོས་མི་)མིང་འདོན་གྱི་མཇུག་འབྲས་དང་

གཞུང་འབྲེལ་(དངོས་གཞིའི་)འོས་མིའི་ཆོད་སེམས་ལ་གཞིགས་ནས། འགྲན་རྩོད་རང་

བཞིན་ཅན་གྱི་འོས་བསྡུ་མ་བྱས་ནའང་ཆོག” ཅེས་བཀོད་ཡོད། སྒྲིག་གཞི་དེ་རིགས་

ཀྱིས་འོས་བསྡུའི་བརྒྱུད་རིམ་ལ་སྟངས་འཛིན་བསྒྱུར་བཀོད་དང་མགོ་རྙོག་བསླུ་འཁྲིད་

ཐེབས་འཇུག་གི་ཡོད་པ་གསལ་པོ་རེད། ལྷག་པར་དུ་གྲོས་སྡུར་གྱི་ལམ་ནས་གཞུང་

འབྲེལ་འོས་མིར་ལངས་མཁན་རྣམས་མིང་འདོན་བྱས་པའི་ས་ཁུལ་ཁག་ཏུ་རྙོག་གླེང་

དེ་རིགས་ཡོང་གིན་ཡོད། དེའི་རྒྱུ་རྐྱེན་ནི་ཞང་མི་དམངས་སྲིད་གཞུང་དང་ས་གནས་

གྲོང་གསེབ་དམར་ཤོག་ཚོགས་པས་འོས་མི་འདེམས་སྒྲིག་ཐད་སྟངས་འཛིན་བྱས་ཏེ་

སོ་སོའི་འོས་མི་མིང་འདོན་བྱས་ཐོག འགྲན་རྩོད་རང་བཞིན་མེད་པའི་ས་གནས་འོས་

བསྡུའི་ཁྲོད་འཛུལ་ཞུགས་བྱེད་འཇུག་གིན་ཡོད།  

ཡིན་ནའང་། སྒྲིག་གཞི་དོན་ཚན་ ༢༥ བའི་གཏན་འབེབས་ལྟར་ན། འོས་འཕེན་མི་

མང་ཚོས་རང་གི་འདོད་མོས་ལྟར་འོས་མིར་ལངས་མཁན་རྣམས་ལ་རྒྱབ་སྐྱོར་ཀྱི་འོས་

ཤོག་དང་དགག་བྱའི་འོས་ཤོག་འཕེན་པ་དང་། འོས་མི་འཕེན་པར་བར་འདུག་བྱེད་པ། 

སོ་སོས་དགག་བྱ་ཡོད་པའི་འོས་ཤོག་སྟེང་གི་འོས་མི་གང་དེར་དགག་བྱའི་འོས་ཤོག་

བླུགས་རྗེས། འོས་ཤོག་སྟེང་མིང་ཐོ་བཀོད་མེད་པའི་རང་ཉིད་འདོད་མོས་ཡོད་པའི་འོས་

མིའི་མིང་ཟུར་དུ་བྲིས་ཆོག་པའི་ཐོབ་ཐང་བཅས་ཡོད་འདུག ཡིན་ནའང་། ཉམས་ཞིབ་པ་

མང་པོ་ཞིག་གིས་རང་ཉིད་འདོད་མོས་ཡོད་པའི་འོས་མིའི་མིང་ཟུར་དུ་བྲིས་ཆོག་པའི་

ཐོབ་ཐང་དེ་ལག་བསྟར་བྱེད་ཀྱིན་མེད་པ་བརྗོད་ཡོད། དེའི་རྒྱུ་མཚན་ནི་གཞུང་འབྲེལ་

གྱི་འོས་མི་རྣམས་ལ་ངོ་རྒོལ་མི་ཡོང་བ་དང་ངེས་པར་དུ་རྒྱལ་ཁ་འཐོབ་དགོས་ཀྱི་ཡོད་

སྟབས། རང་ཉིད་ཀྱི་འདོད་མོས་ཡོད་པའི་འོས་མིའི་མིང་ཟུར་དུ་འགོད་ཆོག་ཅེས་པའི་

འཁྲབ་སྟོན་དེ་ནི་རང་བཞིན་གྱིས་ནུས་མེད་ཅན་ཞིག་ཆགས་ཡོད།  

བོད་རང་སྐྱོང་ལྗོངས་ཀྱི་འོས་བསྡུའི་སྒྲིག་གཞིའི་སྐྱོན་གནད་གཅིག་ནི་རང་དབང་ཅན་གྱི་

འོས་བསྡུ་ལྷན་ཚོགས་མེད་པ་དེ་རེད། དེ་བས་ཁེ་ཕན་དོན་གཉེར་བ་ཚོའི་ཐེ་ཇུས་མེད་

པའི་ཐོག་ནས་ཁྲིམས་མཐུན་རང་དབང་ཅན་གྱི་འོས་བསྡུ་བྱེད་ཐུབ་ཀྱིན་མེད།  སྒྲིག་

གཞི་དོན་ཚན་ ༧ ནས་ ༩ བར་གྱི་གཏན་འབེབས་དག་ལས་རང་དབང་ཅན་གྱི་འོས་

བསྡུ་ལྷན་ཚོགས་མེད་པ་གསལ་པོར་མཐོང་ཐུབ།  དོན་ཚན་བདུན་པའི་ནང་ “འོས་

བསྡུའི་མཛུབ་སྟོན་ཚོགས་ཆུང” ནི་ས་གནས་རིམ་པའི་སྲིད་གཞུང་གིས་བསྐོ་འཛུགས་

བྱས་ཐོག སོ་སོའི་ཁྱབ་ཁོངས་ཀྱི་སྡེ་དམངས་འཐུས་མི་ལྷན་ཚོགས་ཀྱི་འོས་བསྡུའི་ལས་

རིམ་ལ་ “ཐད་ཀར་སྟངས་འཛིན་དང་རོགས་འདེགས” བྱེད་མཁན་ཡིན་པ་བརྗོད་ཡོད།  

དེ་ལྟའི་གནས་སྟངས་ཀྱི་འོག་ནས་རིམ་པ་གོང་མའི་སྲིད་གཞུང་སྟེ། དཔེར་ན། ཞང་སྲིད་

གཞུང་གི་མགོ་ཁྲིས་ཚོས་ “འོས་བསྡུའི་མཛུབ་སྟོན་ཚོགས་ཆུང” བསྐོ་བཞག་བྱས་ཏེ། 

ཁྱབ་ཁོངས་ས་ཁུལ་གྱི་སྡེ་དམངས་འཐུས་མི་ལྷན་ཚོགས་ཀྱི་འོས་བསྡུའི་ཐད་ “ལམ་

སྟོན” བྱེད་དགོས་ཀྱིན་ཡོད་པ་རེད།  སྒྲིག་གཞི་དོན་ཚན་བདུན་པའི་ནང་ “སྐབས་

གསར་པའི་སྡེ་དམངས་འཐུས་མི་ལྷན་ཚོགས་འོས་བསྡུའི་སྐབས། རིམ་པ་སོ་སོའི་མི་

དམངས་སྲིད་གཞུང་གིས་སྡེ་དམངས་འཐུས་མི་ལྷན་ཚོགས་འོས་བསྡུའི་མཛུབ་སྟོན་

ཚོགས་ཆུང་བསྐོ་བཞག་བྱས་ཏེ། སོ་སོའི་འཛིན་སྐྱོང་ས་ཁུལ་གྱི་སྡེ་དམངས་འཐུས་མི་

ལྷན་ཚོགས་འོས་བསྡུའི་བརྒྱུད་རིམ་ལ་མཛུབ་སྟོན་དང་རོགས་འདེགས་བྱེད་དགོས” 

ཞེས་བཀོད་ཡོད།  “འོས་བསྡུའི་མཛུབ་སྟོན་ཚོགས་ཆུང” ཙམ་དུ་མ་ཟད། སྒྲིག་གཞི་

དོན་ཚན་བརྒྱད་པའི་ནང་ད་ལྟ་ལས་འཁུར་བྱེད་བཞིན་པའི་སྡེ་དམངས་འཐུས་མི་ལྷན་

ཚོགས་ཀྱིས་ “འོས་བསྡུ་ལྷན་ཚོགས” བསྐོ་འཛུགས་བྱེད་དགོས་པ་གཏན་ལ་ཕབ་

ཡོད།  ཡིན་ནའང་། སྒྲིག་གཞི་དོན་ཚན་བརྒྱད་པས་ད་ལྟའི་ལས་འཁུར་བྱེད་བཞིན་པའི་

སྡེ་དམངས་འཐུས་མི་ལྷན་ཚོགས་ཀྱིས་འོས་བསྡུ་ལྷན་ཚོགས་ཤིག་བསྐོ་འཛུགས་ཀྱིས་

འོས་བསྡུར་དོ་དམ་འགན་ལེན་བྱེད་དགོས་པ་ཙམ་ལས། དེའི་ཐད་ཀྱི་ཞིབ་ཕྲའི་གནས་

ཚུལ་གང་ཡང་གསལ་འདོན་བྱས་མི་འདུག་སྟེ། དོན་ཚན་བརྒྱད་པའི་ནང་ “སྡེ་དམངས་

འཐུས་མི་ལྷན་ཚོགས་སོ་སོས་འོས་བསྡུ་ལྷན་ཚོགས་རེ་བསྐོ་འཛུགས་བྱས་ཐོག  དེ་

ཡིས་སྡེ་དམངས་འཐུས་མི་ལྷན་ཚོགས་ཀྱི་འོས་བསྡུའི་ལས་འགན་འཁུར་དགོས” ཞེས་

བཀོད་ཡོད། 

གལ་ཏེ། ང་ཚོས་ “འོས་བསྡུའི་མཛུབ་སྟོན་ཚོགས་ཆུང” དང་ “འོས་བསྡུ་ལྷན་ཚོགས” 

གཉིས་ཀྱི་དབང་ཆ་དང་འགན་ནུས་སྐོར་ཁྲིམས་སྒྲིག་ནང་གཏན་འབེབས་བྱས་ཡོད་

པ་རྣམས་གཤིབ་བསྡུར་བྱས་ཚེ། སྔོན་མ་དེའི་དབང་ཆ་དང་འགན་ནུས་ནི་ཕྱི་མ་ལས་

ཚད་མཐོ་བོ་ཡོད་པ་གསལ་པོ་རྟོགས་ཐུབ།  སྒྲིག་གཞི་དོན་ཚན་བདུན་པའི་ནང་ “འོས་

བསྡུའི་མཛུབ་སྟོན་ཚོགས་ཆུང” ལ་ “སྡེ་དམངས་འཐུས་མི་ལྷན་ཚོགས་ཀྱི་འོས་བསྡུའི་

ཁྲིམས་གཞི་དང་སྲིད་ཇུས་གཏན་འབེབས། སྒྲིག་གཞི་ཁག་ལག་བསྟར་དང་ཡར་རྒྱས་

གཏོང་པ” དེ་བཞིན། “སྡེ་དམངས་འཐུས་མི་ལྷན་ཚོགས་འོས་བསྡུའི་ལས་དོན་འཆར་

གཞི་གཏན་འབེབས་དང་ལག་བསྟར།” “སྡེ་དམངས་འཐུས་མི་ལྷན་ཚོགས་ཀྱིི་འོས་

བསྡུར་མཛུབ་སྟོན་དང་ལྟ་སྐུལ།” “སྡེ་དམངས་འཐུས་མི་ལྷན་ཚོགས་ཀྱི་འོས་བསྡུའི་གོ་

རིམ་གཏན་འབེབས།” “འོས་བསྡུའི་ལས་བྱེད་མི་སྣ་གཏན་འབེབས་དང་ཟབ་སྦྱོང་སྤྲོད་

པ” བཅས་བཀོད་འདུག

འོས་བསྡུ་ལྷན་ཚོགས་ཀྱི་ལས་འགན་ནི་ “འོས་བསྡུའི་མཛུབ་སྟོན་ཚོགས་ཆུང” གིས་

ཐག་གཅོད་བྱས་པའི་སྲིད་ཇུས་རྣམས་ལག་བསྟར་བྱ་རྒྱུ་ཙམ་ཡིན་པ་རེད།  སྒྲིག་གཞི་

དོན་ཚན་དགུ་པའི་ནང་འོས་བསྡུ་ལྷན་ཚོགས་ཀྱི་འགན་དབང་ནི་གཤམ་གསལ་ལྟར་

གཏན་འབེབས་བྱས་ཡོད། 

༡༽ འབྲེལ་ཡོད་བཅའ་ཁྲིམས་དང་ཁྲིམས་ལུགས་དྲིལ་བསྒྲགས། འདེམས་བསྐོའི་ཐད་

སྡེ་དམངས་ཀྱི་དྲི་བར་ལན་འདེབས་འགྲེལ་བརྗོད་བྱེད་དགོས། 

༢༽ འདེམས་བསྐོའི་ལས་དོན་འཆར་གཞི་གཏན་འབེབས་ཀྱིས་གོང་རིམ་མི་དམངས་

སྲིད་གཞུང་ལ་སྙན་ཞུ་ཐོ་འགོད་བྱ་རྒྱུ། 

༣༽ འོས་འཕེན་མི་མང་ཐོ་འགོད་རྩ་འཛུགས་དང་འོས་འཕེན་མི་མང་གི་ཐོབ་ཐང་ཆ་

རྐྱེན་ལ་ཞིབ་བཤེར། འོས་འཕེན་མི་མང་གི་མིང་ཐོ་སྤྱི་བསྒྲགས། འོས་འཕེན་འཛིན་བྱང་

འགྲེམས་སྤེལ་བྱེད་དགོས། 

༤༽ འོས་འཕེན་མི་མང་རྩ་འཛུགས་དང་།  སྡེ་དམངས་འཐུས་མི་ལྷན་ཚོགས་ཀྱི་

ཚོགས་མིའི་འོས་མི་མིང་འདོན་དང་། འོས་མིའི་ཆ་རྐྱེན་ཐག་གཅོད། འོས་མིའི་མིང་ཐོ་

ཁྱབ་བསྒྲགས་བཅས་བྱེད་དགོས། 

༥༽ འོས་བསྡུའི་ཉིན་མོ་དང་འོས་འཕེན་དུས་ཚོད། ས་གནས། ཐབས་ལམ་བཅས་

གཏན་འབེབས་དང་སྤྱི་བསྒྲགས་བྱེད་པ། 

༦༽ འོས་བསྡུའི་ཚོགས་ཆེན་འཚོགས་རྒྱུར་མགོ་འཛིན་དང་། འོས་བསྡུའི་འོས་འཕེན་

རྩ་འཛུགས། འོས་བསྡུའི་གྲུབ་འབྲས་ཁྱབ་བསྒྲགས་བྱེད་དགོས། 

༧༽ འོས་བསྡུའི་ལས་གཞི་དང་འབྲེལ་བའི་མང་ཚོགས་ཀྱི་སྙན་ཞུ་དང་ལྟ་སྐུལ་དང་ལེན་

བྱེད་རྒྱུ། 

༨༽ འོས་བསྡུའི་ལས་དོན་ལ་སྤྱི་བསྡོམས་དང་གོང་རིམ་ལ་སྙན་ཞུ། འོས་བསྡུའི་ལས་

དོན་སྐོར་གྱི་ཡིག་ཚགས་བཟོ་དགོས་པ་བཅས་སོ། 

ཉམས་ཞིབ་པ་ཨལ་པིར་མིན་གྱིས་བརྗོད་གསལ་ལྟར་ན། རང་སྐྱོང་ལྗོངས་ཐེ་བའི་ཞིང་

ཆེན་མང་པོ་ཞིག་གིས། འོས་བསྡུ་ལྷན་ཚོགས་ཀྱི་ཚོགས་མི་འདེམས་ཕྱོགས་ཐད་ས་

གནས་ཞང་མི་དམངས་སྲིད་གཞུང་གིས་ཤུགས་རྐྱེན་སྤྲོད་ཐུབ་པའི་གོ་སྐབས་མང་

པོ་བསྐྲུན་བཞིན་ཡོད་ཅེས་བརྗོད་ཡོད། ཧའེ་ནན་དང་ལེའོ་ཉིན་ཞིང་ཆེན་གཉིས་མ་

གཏོགས་རྒྱ་ནག་ཞིང་ཆེན་གཞན་ཚང་མར། འོས་བསྡུ་ལྷན་ཚོགས་ནི་གོང་རིམ་འཛིན་

སྐྱོང་གིས་གཏན་འབེབས་བྱས་པའི་ “འོས་བསྡུའི་མཛུབ་སྟོན་ཚོགས་ཆུང” གི་སྟངས་

འཛིན་འོག་འགྲོ་དགོས་པ་བཟོས་ཡོད། “འཛུབ་སྟོན” ཞེས་པའི་འབྲེལ་ལམ་དེ་ཡིས་

ཁྲིམས་མཐུན་ཐོག་སྤྱིར་བཏང་ལྟ་སྐུལ་ཙམ་མ་ཡིན་པར། རིམ་པ་གོང་མས་འོག་མར་

བཀའ་མངགས་སྟངས་འཛིན་བྱེད་ཀྱིན་པའི་རྣམ་པ་དེ་གསལ་པོར་མཚོན་ཡོད། དེ་

བས་ཀྱང་གནད་ཆེ་བ་ཞིག་ནི་དམར་ཤོག་ཚོགས་པས་འོས་བསྡུའི་བརྒྱུད་རིམ་གོ་སྒྲིག་

བྱེད་ཕྱོགས་ཐད་ཐེ་ཇུས་བྱེད་ཀྱིན་ཡོད་པ་མ་ཟད། གྲོང་གསེབ་ཀྱི་སྤྱིར་བཏང་གི་རང་

སྐྱོང་ལས་དོན་འཛིན་སྐྱོང་ཐད་ལའང་སྒེར་གཅོད་སྟངས་འཛིན་མུ་མཐུད་བྱེད་ཀྱིན་ཡོད་

པ་རེད། ཉམས་ཞིབ་པ་ཨེལ་པིར་མིན་གྱིས་བརྗོད་པ་ལྟར། སྡེ་དམངས་འཐུས་མི་ལྷན་

ཚོགས་རྩ་འཛུགས་བཅའ་ཁྲིམས་ཐད་ཀྱི་རྒྱ་ནག་གཞུང་འབྲེལ་ཡིག་ཆའི་འགྲེལ་བརྗོད་

ནང་། འོས་བསྡུ་ལྷན་ཚོགས་ཚད་ལྡན་འཛིན་སྐྱོང་ཡོང་བར་འོས་བསྡུ་ལྷན་ཚོགས་ཀྱི་

ཚོགས་མིའི་གྲུབ་ཆ་དེ་ “ཚུལ་མཐུན” ཞིག་དགོས་ཞེས་བཀོད་ཡོད། དེའི་ནང་དོན་ནི་

འོས་བསྡུ་ལྷན་ཚོགས་ཀྱི་ཚོགས་མིའི་གྲས་སུ་ས་གནས་དམར་ཤོག་ཚོགས་པའི་ལས་

བྱེད་དང་གྲོང་གསེབ་རུ་ཁག་ཆུང་གྲས་ཀྱི་མགོ་གཙོ། སྡེ་དམངས་འཐུས་ཚབ་ཚོགས་

འདུའི་ཚོགས་མི། ལས་བྱེད་རྒན་གྲས་དང་དམར་ཤོག་ཚོགས་པའི་ལས་བྱེད་ཟུར་པ་

བཅས་བཀོད་སྒྲིག་དགོས་པ་དང་། ལྷག་པར་དུ་འོས་བསྡུ་ལྷན་ཚོགས་ཀྱི་འགན་འཛིན་

ནི་ད་ལྟའི་དམར་ཤོག་ཚོགས་པའི་ལས་བྱེད་དང་། ཡང་ན་དམར་ཤོག་ཚོགས་པའི་

ལས་བྱེད་ཟུར་པ་ཡིན་དགོས་པ་རེད། 

བོད་ནང་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་

ཁྲིམས་ལག་བསྟར་བྱེད་ཕྱོགས་འདྲ་མིན།

གོང་དུ་བཀོད་པ་བཞིན་རྒྱ་ནག་ནང་སྡེ་དམངས་འཐུས་མི་ལྷན་ཚོགས་ཀྱི་རྩ་འཛུགས་

བཅའ་ཁྲིམས་ལག་བསྟར་བྱེད་ཕྱོགས་འདྲ་མིན་སྣ་ཚོགས་ཡོད་པའི་གནད་དོན་དེ་ནི་མུ་

མཐུད་དུ་འཕྲད་བཞིན་པའི་དཀའ་ངལ་ཞིག་ཆགས་ཡོད། ༡༩༩༨ ལོར་གཏན་འབེབས་

བྱས་པའི་རྒྱ་ནག་རྒྱལ་ཡོངས་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་

ཀྱིས་སྤྱིའི་རྩ་འཛིན་གཏན་འབེབས་བྱས་ཐོག བཅའ་ཁྲིམས་དེ་ལག་བསྟར་བྱེད་ཐབས་ཀྱི་

ཞིབ་ཕྲའི་ཁྲིམས་གཞི་ནི་ས་གནས་དང་ཞིང་ཆེན་རིམ་པའི་དབུ་ཁྲིད་ཚོས་སོ་སོའི་ “ས་

གནས་ལ་གཞིགས” ནས་གཏན་འབེབས་བྱེད་དགོས་པ་བཀོད་ཡོད། དེའི་རྐྱེན་གྱིས་སྡེ་

དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་དེ་ཉིད་དངོས་སུ་དོན་འཁྱོལ་ཡོང་

ཐབས་ཐད་ཀྱི་སྒྲིག་གཞི་གཙོ་བོ་གཉིས་དེ། ལག་བསྟར་བྱེད་ཐབས་སྒྲིག་གཞི་དང་འོས་

བསྡུ་བྱེད་ཐབས་སྒྲིག་གཞི་གཉིས་ལག་ལེན་བྱེད་ཕྱོགས་གཅིག་མཚུངས་མིན་པ་རེད། 

ལྷག་པར་དུ་བོད་རང་སྐྱོང་ལྗོངས་དང་མཚོ་སྔོན། ཟི་ཁྲོན། ཀན་སུའུ། ཡུན་ནན་བཅས་ཀྱི་

བོད་རིགས་ས་ཁུལ་ཁག་ནང་། བཅའ་ཁྲིམས་དེ་ཉིད་ལག་བསྟར་བྱེད་ཐབས་སྒྲིག་གཞི་

དང་འོས་བསྡུ་བྱེད་ཐབས་སྒྲིག་གཞི་བཅས་ལ་ཁྱད་པར་སྣ་ཚོགས་བྱུང་ཡོད་པ་རེད།  

སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ལག་བསྟར་བྱེད་ཐབས་

སྒྲིག་གཞིའི་ཐད་ནས་བརྗོད་ན། བོད་རང་སྐྱོང་ལྗོངས་དང་མཚོ་སྔོན་ཞིང་ཆེན་གཉིས་

མ་གཏོགས།  རྒྱ་ནག་གི་ཞིང་ཆེན་ཚང་མས་བསྐྱར་བཅོས་བྱས་ཟིན་པའི་སྡེ་དམངས་

འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ལགས་བསྟར་བྱེད་ཐབས་གཏན་འབེབས་

འགྲེམས་བསྒྲགས་བྱས་ཡོད། རྒྱ་ནག་ནང་གི་ཞིང་ལྗོངས་ཡོངས་ནས་ཕྱེད་ཀ་ཙམ་གྱིས་

གྲོང་གསེབ་འཛིན་སྐྱོང་དང་འབྲེལ་བའི་གནད་དོན་ཁ་ཤས་ཐད་ལ་ཁྲིམས་དང་སྒྲིག་གཞི་

གཏན་འབེབས་བྱས་འདུག ལག་བསྟར་བྱེད་ཐབས་སྒྲིག་གཞི་དེ་ནི་གལ་ཆེན་པོ་ཆགས་

ཡོད། དེ་ཡིས་གྲོང་གསེབ་རང་སྐྱོང་བྱེད་ཕྱོགས་ཐད་ལྷན་ཁང་འདྲ་མིན་སྣ་ཚོགས་བར་གྱི་

ཞིབ་ཕྲའི་དབང་ཆའི་འབྲེལ་བ་གསལ་འདོན་བྱེད་ཀྱིན་ཡོད། མཚོ་སྔོན་དང་བོད་རང་སྐྱོང་

ལྗོངས་གཉིས་ནང་འོས་བསྡུ་བྱེད་ཐབས་སྒྲིག་གཞི་གཏན་འབེབས་བྱས་ཡོད་ནའང་། ཞིང་

ལྗོངས་དེ་གཉིས་ཀྱིས་ ༡༩༩༠ དང་ ༡༩༩༣ ལོ་གཉིས་སོ་སོར་འགྲེམས་བསྒྲགས་བྱས་

པའི་ཚོད་ལྟའི་རང་བཞིན་གྱི་ལག་བསྟར་བྱེད་ཐབས་སྒྲིག་གཞི་དེ་མུ་མཐུད་བེད་སྤྱོད་བྱེད་

བཞིན་པ་རེད། 

བོད་ཀྱི་ས་ཁུལ་ཁག་ནང་ལག་བསྟར་བྱེད་ཐབས་སྒྲིག་གཞི་དང་འོས་བསྡུ་བྱེད་ཐབས་

སྒྲིག་གཞི་གཉིས་གཏན་འབེབས་ལག་བསྟར་སྐོར་གྱི་ལོ་དུས་རེའུ་མིག་གཤམ་གསལ། 

ཞིང་ཆེན ལག་བསྟར་བྱེད་ཐབས་

སྒྲིག་གཞི། 

འོས་བསྡུ་བྱེད་ཐབས་སྒྲིག་

གཞི།

བོད་རང་སྐྱོང་ལྗོངས། ཚོད་ལྟའི་རང་བཞིན། 

(༡༩༩༣)

༢༠༠༢

ཀན་སུའུ་ཞིང་ཆེན། ༢༠༠༠ ༡༩༩༨

མཚོ་སྔོན། ཚོད་ལྟའི་རང་བཞིན། 

(༡༩༩༠)

༡༩༩༩

ཟི་ཁྲོན། ༢༠༠༡ ༢༠༠༣

ཡུན་ནན། ༡༩༩༩ ༡༩༩༩

 དེ་བཞིན། ཞིང་ཆེན་སོ་སོའི་ནང་ལག་བསྟར་བྱེད་ཐབས་སྒྲིག་གཞི་གཏན་འབེབས་ཀྱི་

ཁྱད་པར་སྐོར་ནས་བརྗོད་ན། དབང་ཆའི་འབྲེལ་བའི་ཐད་ནས་གོང་དུ་བརྗོད་ཟིན་པ་ལྟར། 

འོས་འདེམས་བྱས་པའི་སྡེ་དམངས་འཐུས་མི་ལྷན་ཚོགས་ཀྱི་དབང་ཆར་ཁ་གཏད་གཅོག་

མཁན་གཙོ་བོ་ནི་ས་གནས་གྲོང་གསེབ་དམར་ཤོག་ཚོགས་པ་ཆགས་ཡོད། ༡༩༨༧ ལོའི་

ཚོད་ལྟའི་རང་བཞིན་གྱི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ནང་

རྒྱ་ནག་དམར་ཤོག་ཚོགས་པའི་མིང་བཀོད་མེད་པ་རེད། ཡིན་ནའང་།  ༡༩༩༩ ལོར་

བསྐྱར་བཅོས་ཟིན་རྗེས་ཀྱི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་

ནང་།  ས་གནས་གྲོང་གསེབ་དམར་ཤོག་ཚོགས་པ་ནི་གྲོང་གསེབ་རིམ་པའི་སྒྲིག་

འཛུགས་ཁྲོད་ནས་ “མགོ་ཁྲིད་སྲོག་ཤིང” དུ་ངོས་འཛིན་གསལ་པོ་བྱས་ཡོད། དེ་བཞིན། 

དམར་ཤོག་ཚོགས་པའི་ངོས་ནས་གྲོང་གསེབ་མི་མང་ཚོས་སོ་སོར་དོ་དམ་དང་དམངས་

གཙོའི་ཁེ་དབང་ལོངས་སུ་སྤྱོད་རྒྱུར་འགན་སྲུང་བྱེད་དགོས་སྐོར་བཤད་ཡོད།  

༢༠༠༩ ལོར་ཞིང་ཆེན་ ༢༩ ནས་ ༡༨ ཀྱི་ལག་བསྟར་བྱེད་ཐབས་སྒྲིག་གཞི་གཏན་

འབེབས་ནང་། ༡༩༩༨ ལོར་གཏན་འབེབས་བྱས་པའི་སྡེ་དམངས་འཐུས་མི་ལྷན་ཚོགས་

རྩ་འཛུགས་བཅའ་ཁྲིམས་ནང་དམར་ཤོག་ཚོགས་པའི་འགན་དབང་བཀོད་ཡོད་པ་དེ་

བསྐྱར་ནན་བྱས་འདུག  ཡིན་ནའང་། ཀན་སུའུ་དང་ཡུན་ནན་ཚུད་པའི་ཞིང་ཆེན་ ༤ ཡིས་

ལག་བསྟར་བྱེད་ཐབས་སྒྲིག་གཞི་ཁག་གི་ནང་དམར་ཤོག་ཚོགས་པའི་དབང་ཆ་བཀོད་མི་

འདུག  ཡིན་ནའང་། ཞིང་ཆེན་དེ་དག་གིས་དམར་ཤོག་ཚོགས་པས་རང་ཉིད་ཀྱི་ཁྲིམས་

སྒྲིག་གཏན་འབེབས་ཁག་བེད་སྤྱོད་བརྒྱུད་ནས། དམར་ཤོག་ཚོགས་པའི་མགོ་ཁྲིད་དང་

དབང་ཆ་མུ་མཐུད་རྒྱུན་སྐྱོང་བྱེད་ཀྱིན་ཡོད། སྤྱིར་བཏང་ཞིང་ལྗོངས་རིམ་པའི་ལག་བསྟར་

བྱེད་ཐབས་སྒྲིག་གཞི་ནི། རྒྱ་གཞུང་སྡེ་དམངས་འཐུས་མི་ལྷན་ཚོགས་སྒྲིག་འཛུགས་

བཅའ་ཁྲིམས་ལས་ཞིབ་ཕྲ་ཡོད་ནའང་། ཞིང་ལྗོངས་དེ་དག་གི་ལག་བསྟར་བྱེད་ཐབས་

སྒྲིག་གཞིའི་ནང་འོས་འདེམས་བྱས་པའི་སྡེ་དམངས་འཐུས་མི་ལྷན་ཚོགས་དང་། ས་

གནས་གྲོང་གསེབ་དམར་ཤོག་ཚོགས་པ་གཉིས་ཀྱི་དབང་ཆའི་དབྱེ་མཚམས་གསལ་པོ་

བགར་མེད་པ་རེད།  

 

དབང་ཆའི་འབྲེལ་བའི་ཐད་ཀྱི་དཀའ་རྙོག་གཉིས་པ་ནི་སྡེ་དམངས་འཐུས་མི་ལྷན་ཚོགས་

དང་ཞང་མི་དམངས་སྲིད་གཞུང་བར་གྱི་འབྲེལ་བ་དེ་ཆགས་ཡོད།  གོང་དུ་འགྲེལ་བརྗོད་

བྱས་ཟིན་པ་ལྟར།  རྒྱ་གཞུང་གི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་

ཁྲིམས་ནང་།  སྡེ་དམངས་འཐུས་མི་ལྷན་ཚོགས་དང་ཞང་མི་དམངས་སྲིད་གཞུང་བར་

གྱི་དབང་ཆའི་འབྲེལ་བའི་ཐད་ཀྱི་གནད་དོན་རིགས་གསལ་པོ་བཀོད་མེད། བཅའ་ཁྲིམས་

དེའི་ནང་ཞང་མི་དམངས་སྲིད་གཞུང་གིས་སྡེ་དམངས་འཐུས་མི་ལྷན་ཚོགས་ལ་རྒྱབ་སྐྱོར་

དང་ “མཛུབ་སྟོན” བྱེད་དགོས་པ་དང་། ཁྲིམས་ལུགས་གཞིར་བཟུང་གཏན་ལ་ཕབ་པའི་

རང་སྐྱོང་ལས་དོན་ཐད་ཐེ་ཇུས་བྱེད་མི་དགོས་པ་བརྗོད་ཡོད། དེར་བརྟེན། སྡེ་དམངས་

འཐུས་མི་ལྷན་ཚོགས་ཀྱི་ལས་འགན་ནི་ཞང་མི་དམངས་སྲིད་གཞུང་གི་ལས་དོན་ཐད་

རོགས་འདེགས་བྱེད་རྒྱུ་དེ་རེད།   དོན་དངོས་ཐོག་སྡེ་དམངས་འཐུས་མི་ལྷན་ཚོགས་ནི་

མར་བཀོད་མངགས་བྱས་པའི་དམར་ཤོག་ཚོགས་པའི་སྲིད་ཇུས་རྣམས་ལག་བསྟར་བྱེད་

མཁན་ཆགས་ཡོད།  ཀན་སུའུ་ཞིང་ཆེན་ཚུད་པའི་ཞིང་ཆེན་ལྔའི་ནང་དམར་ཤོག་ཚོགས་

པས་ཐད་ཀར་སྟངས་འཛིན་བྱེད་ཀྱི་ཡོད་པའི་དཔེ་མཚོན་གསལ་ཤོས་ཤིག་ནི།  ཞང་མི་

དམངས་སྲིད་གཞུང་གིས་གྲོང་གསེབ་ཁག་གི་དཔལ་འབྱོར་འགྲོ་གྲོན་ལ་སྟངས་འཛིན་

བྱེད་ཀྱིན་ཡོད་པ་དེ་རེད།  

 

དབང་ཆའི་འབྲེལ་བའི་ཐད་ཀྱི་དཀའ་རྙོག་རིགས་གསུམ་པ་དེར། ནམ་རྒྱུན་ཞེ་དྲག་གལ་

ཆེན་པོར་བརྩི་བཞིན་མེད་པ་རེད། དཀའ་རྙོག་དེ་ནི་གྲོང་གསེབ་རུ་ཁག་ཆུང་གྲས་དང་

འབྲེལ་བའི་སྐོར་རེད། ཞིང་ཆེན་ ༢༩ ཡི་ལག་བསྟར་བྱེད་ཐབས་སྒྲིག་གཞིའི་ནང་གྲོང་

གསེབ་རུ་ཁག་ཆུང་གྲས་འཛུགས་དགོས་སྐོར་གཏན་འབེབས་བྱས་ཡོད། ཕལ་ཆེ་བ་

གྲོང་གསེབ་མི་དམངས་རང་ངོས་ནས་ཐག་གཅོད་བྱེད་དགོས་པའི་གདམ་ཀ་རང་བཞིན་

ཅན་ཞིག་ཆགས་ཡོད། ཡིན་ནའང་། རྒྱ་ནག་ཧུའུ་ནན་དང་ཅི་ལིན་ཞིང་ཆེན་གཉིས་ནང་། 

བཙན་དབང་རང་བཞིན་གྱི་སྒོ་ནས་གྲོང་གསེབ་རུ་ཁག་ཆུང་གྲས་ངེས་པར་བསྐོ་འཛུགས་

དགོས་པ་གསལ་འདོན་བྱས་ཡོད། དེ་བཞིན། ཀུའེ་ཀྲིག་དང་ཟི་ཁྲོན་ཞིང་ཆེན་གཉིས་ནང་

གྲོང་གསེབ་རུ་ཁག་ཆུང་གྲས་བསྐོ་འཛུགས་བྱེད་པར་ཞང་མི་དམངས་སྲིད་གཞུང་ལ་སྙན་

ཞུ་ཕུལ་ཏེ་ཆོག་མཆན་ཐོབ་དགོས། གྲོང་གསེབ་རུ་ཁག་ཆུང་གྲས་དང་རང་སྐྱོང་ཚོགས་

པ་གཞན་དག་བར་གྱི་འབྲེལ་བའི་ཐད། གྲོང་གསེབ་རུ་ཁག་ཆུང་གྲས་ཁག་ཞིང་ལྗོངས་

རིམ་པའི་ལག་བསྟར་བྱེད་ཐབས་སྒྲིག་གཞིའི་སྟངས་འཛིན་འོག་གནས་དགོས། ཟི་ཁྲོན་

ཞིང་ཆེན་གྱི་ལག་བསྟར་བྱེད་ཐབས་སྒྲིག་གཞིའི་ནང་། གྲོང་གསེབ་རུ་ཁག་ཆུང་གྲས་དག་

གིས་སྡེ་དམངས་འཐུས་ཚབ་ཚོགས་འདུའི་ཐག་གཅོད་རྣམས་ལག་བསྟར་རམ་འདེགས་

བྱེད་དགོས་པ་བཀོད་ཡོད་པ་ལས། སྒྲིག་གཞི་དེའི་ནང་སྡེ་དམངས་འཐུས་མི་ལྷན་ཚོགས་

སྐོར་གང་ཡང་གླེང་མེད་པ་རེད། ལག་བསྟར་བྱེད་ཐབས་སྒྲིག་གཞི་མང་ཆེ་བའི་ནང་དམའ་

རིམ་གྱི་འཛིན་སྐྱོང་འདིའི་ཐད་ཆེད་དུ་གསལ་འདོན་དེ་ཙམ་བྱས་མི་འདུག   

 

༡༩༩༨ ལོའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ནང་། སྡེ་

དམངས་འཐུས་ཚབ་ཚོགས་འདུའི་སྐོར་དེ་འདྲའི་ཁ་གསལ་མི་འདུག  ཡིན་ནའང་། སྡེ་

དམངས་འཐུས་ཚབ་ཚོགས་འདུ་ནི་མི་འབོར་ཆེན་པོ་ཡོད་པའི་གྲོང་གསེབ་དང་། ས་རྒྱ་

ཆེ་བའི་ཁ་འཐོར་གྲོང་གསེབ་ཁག་ནང་བསྐོ་འཛུགས་བྱེད་ཆོག་པ་བཀོད་ཡོད། དེའི་རྒྱུ་

མཚན་ནི་གྲོང་གསེབ་དེ་དག་ནང་སྡེ་དམངས་ཚོགས་འདུ་འཚོགས་རྒྱུར་སྡེ་བའི་མི་འབོར་

ཕྱེད་ཀ་ལས་མང་བ་མཉམ་ཞུགས་བྱ་དགོས་པའི་དགོས་ངེས་ཆ་རྐྱེན་ཚང་ཐུབ་ཀྱིན་མེད་

པས་རེད། ཞིང་ཆེན་རིམ་པའི་ལག་བསྟར་བྱེད་ཐབས་སྒྲིག་གཞི་མང་ཆེ་བས་གནད་དོན་

འདི་བསྐྱར་ནན་བྱས་ཡོད། འགའ་རེས་མི་འབོར་ཁྱབ་ཁོངས་ཐད་སྒྲིག་གཞི་ཞིབ་ཕྲ་གཏན་

འབེབས་བྱས་ཏེ། གྲོང་གསེབ་ཀྱི་སྡེ་དམངས་འཐུས་ཚབ་ཚོགས་འདུའི་མི་གྲངས་ཐད་

ཀྱི་ཆ་རྐྱེན་ལ་ཚད་བཀག་བཟོས་ཡོད། ཞིང་ཆེན་མང་ཆེ་བས་སྡེ་དམངས་ཚོགས་འདུའི་

དམིགས་བསལ་དབང་ཆ་བདག་ཉར་བྱས་ཡོད་ཅིང་། ཞིང་ཆེན་འགའ་རེས་གྲོང་གསེབ་

འཛུགས་བསྐྲུན་འཆར་འགོད་རིགས་སྡེ་དམངས་ཚོགས་འདུའི་ཐག་གཅོད་ཁོངས་སུ་

གཏོགས་པར་བྱས་ཡོད།

ཀན་སུའུ་ཚུད་པའི་ཞིང་ཆེན་བདུན་གྱིས་ལག་བསྟར་བྱེད་ཐབས་སྒྲིག་གཞིའི་ནང་སྡེ་

དམངས་འཐུས་ཚབ་ཚོགས་འདུའི་ལས་འགན་ལ་ཚད་བཀག་བཟོས་མེད། དེ་མིན་པེ་ཅིང་

དང་ཀུའེ་ཀྲུག  ཧེ་ལུང་ཅང་། ཧྲང་ཧེ། ཧྲན་ཞི་ཕུད་པའི་ཞིང་ཆེན་གཞན་ཚང་མའི་ལག་

བསྟར་བྱེད་ཐབས་སྒྲིག་གཞིའི་ནང་། སྡེ་དམངས་ཚོགས་འདུ་ལ་སྡེ་དམངས་འཐུས་ཚབ་

ཚོགས་འདུའི་ཐག་གཅོད་རིགས་ལ་འགྱུར་བཅོས་དང་རྩིས་མེད་གཏོང་བའི་དབང་ཆ་

སྤྲད་ཡོད།  ལྷག་པར་དུ་ཟི་ཁྲོན་ཐེ་བའི་ཞིང་ཆེན་སྐོར་ཅིག་གིས་སྡེ་དམངས་འཐུས་ཚབ་

ཚོགས་འདུར་འོས་འཕེན་མཁན་ཚོགས་མི་རྣམས་མ་གཏོགས། གཞན་པའི་མི་སྒེར་དང་

ཚོགས་སྡེ་གང་ལའང་ཁོ་ཚོའི་དབང་ཆ་ཕྱིར་བསྡུ་དང་ཁོ་ཚོ་བརྗེ་སྤོར་བྱེད་པའི་དབང་ཆ་

གང་ཡང་མེད་པ་རེད།  ཀན་སུའུ་ཐེ་བའི་ཞིང་ཆེན་འགའ་ཤས་ཀྱི་ལག་བསྟར་བྱེད་ཐབས་

སྒྲིག་ཞིའི་ནང་། སྡེ་དམངས་འཐུས་ཚབ་ཚོགས་འདུ་མ་འཚོགས་སྔོན་ལ་གྲོས་གཞི་ཁྱབ་

བསྒྲགས་བྱེད་དགོས་པ་དང་། ཚོགས་མི་རྣམས་ཀྱིས་དུས་སྐབས་དེ་བེད་སྤྱད་ནས་གྲོང་

གསེབ་མི་མང་མཉམ་གོ་བསྡུར་བྱེད་དགོས་པ་བཀོད་ཡོད། དེར་བརྟེན། ཞིང་ཆེན་རིམ་

པའི་ཁྲིམས་གཏན་འབེབས་བྱེད་མཁན་ཚོས་སྡེ་དམངས་འཐུས་ཚབ་ཚོགས་འདུར་སྟངས་

འཛིན་གྱིས། དེ་འཕྲོས་ཀྱི་གྲོང་གསེབ་མི་མང་སྤྱི་ཡོངས་ཀྱི་དམངས་གཙོའི་ཁེ་དབང་ལ་

སྲུང་སྐྱོབ་དགོས་པའི་བརྡ་བཏང་ཡོད། 

འོན་ཀྱང་། སྡེ་དམངས་འཐུས་ཚབ་ཚོགས་འདུའི་གྲུབ་ཆ་དང་ལས་དོན་བྱེད་ཕྱོགས་ཐད་

ད་དུང་རྩོད་རྙོག་འགའ་ཤས་ཡོད་པའི་ནང་ནས་གཅིག་ནི་ཚོགས་མིའི་ཆ་རྐྱེན་ཡིན། སྡེ་

དམངས་འཐུས་ཚབ་ཚོགས་འདུ་ནམ་རྒྱུན་སྡེ་དམངས་འཐུས་མི་ལྷན་ཚོགས་ཀྱིས་སྐོང་

འཚོགས་བྱེད་ཀྱིན་ཡོད། དེར་བརྟེན། སྡེ་དམངས་འཐུས་ཚབ་ཚོགས་འདུའི་བརྒྱུད་རིམ་

ནང་ལ་སྡེ་དམངས་འཐུས་མི་ལྷན་ཚོགས་མཉམ་ཞུགས་བྱེད་ཀྱིན་ཡོད་པ་རེད། ཟི་ཁྲོན་

ཐེ་བའི་ཞིང་ཆེན་ ༩ ཡི་ལག་བསྟར་བྱེད་ཐབས་སྒྲིག་གཞིའི་ནང་སྡེ་དམངས་འཐུས་མི་

ལྷན་ཚོགས་ཀྱི་ཚོགས་མིས་སྡེ་དམངས་འཐུས་ཚབ་ཚོགས་འདུའི་ཁྲོད་འོས་འཕེན་ཆོག་

པའི་ཐོབ་ཐང་སྤྲད་ཡོད། ད་དུང་ཟི་ཁྲོན་ཞིང་ཆེན་གྱི་ལག་བསྟར་བྱེད་ཐབས་སྒྲིག་གཞིའི་

ནང་གྲོང་གསེབ་རུ་ཁག་ཆུང་གྲས་ཀྱི་མགོ་གཙོ་རྣམས་རང་བཞིན་གྱིས་སྡེ་དམངས་

འཐུས་ཚབ་ཚོགས་འདུའི་ཚོགས་མི་ཆགས་ཀྱིན་ཡོད། དེ་ཡིས་ལས་དོན་སྒྲུབ་མཁན་

དང་ལས་དོན་ལ་སྟངས་འཛིན་བྱེད་མཁན་གཉིས་ཀྱི་དབྱེ་མཚམས་སྔར་བས་གསལ་

པོ་མེད་པར་བསྒྱུར་ཡོད། ཡུན་ནན་ཞིང་ཆེན་གྱི་ལག་བསྟར་བྱེད་ཐབས་སྒྲིག་གཞིའི་

ནང་དུའང་གྲོང་གསེབ་རུ་ཁག་ཆུང་གྲས་ཀྱི་མགོ་གཙོ་རྣམས། སྡེ་དམངས་འཐུས་ཚབ་

ཚོགས་འདུའི་ཚོགས་མིའི་གྲས་སུ་བཅུག་ཡོད། ཡིན་ནའང་ཁོང་ཚོར་འོས་འཕེན་གྱི་

ཐོབ་ཐང་མེད་པ་རེད། དེ་བཞིན། ཞིང་ཆེན་འགའ་རེས་ས་གནས་རིམ་པའི་མི་དམངས་

འཐུས་མི་ཚོགས་འདུའི་ཚོགས་མི་དང་ཆབ་སྲིད་གྲོས་ཚོགས་ཀྱི་ཚོགས་མི་རྣམས། སྡེ་

དམངས་འཐུས་ཚབ་ཚོགས་འདུའི་ཚོགས་མིའི་གྲས་སུ་ངོས་ལེན་བྱེད་ཀྱིན་ཡོད། དེ་

དག་ཁྲོད་ནས་འཐུས་མི་རེ་འགར་འོས་འཕེན་གྱི་ཐོབ་ཐང་མེད་ནའང་། མང་ཆེ་བར་

འོས་འཕེན་གྱི་ཐོབ་ཐང་ཆ་ཚང་ཡོད་པའི་འཐུས་མི་ངོ་མ་ཆགས་ཡོད། ཀན་སུའུ་ཞིང་

ཆེན་ནང་ས་གནས་མི་དམངས་འཐུས་མི་ཚོགས་ཆེན་གྱི་འཐུས་མི་རྣམས། སྡེ་དམངས་

འཐུས་ཚབ་ཚོགས་འདུའི་ཚོགས་མིའི་ཁོངས་སུ་ཡོད་པ་མ་ཟད་འོས་འཕེན་གྱི་ཐོབ་ཐང་

ཡང་ཡོད་པ་རེད། ཡུན་ནན་ཞིང་ཆེན་ནང་ཁོ་ཚོ་འོས་འཕེན་མ་ཡིན་པའི་ཚོགས་འདུའི་

ནང་མཉམ་ཞུགས་བྱེད་ཆོག་གི་ཡོད། 

བོད་རང་སྐྱོང་ལྗོངས་ནང་ ༡༩༩༣ ལོའི་སྡེ་དམངས་འཐུས་མི་ལྷན་ཚོགས་རྩ་འཛུགས་

བཅའ་ཁྲིམས་ལག་བསྟར་བྱེད་ཐབས་སྒྲིག་གཞི་དེ་བསྐྱར་བཅོས་བྱས་ཡོད་པ་མ་ཟད། 

༢༠༡༢ ཕྱི་ཟླ་ ༣ པའི་ཚེས་ ༣༠ ཉིན་རང་སྐྱོང་ལྗོངས་མི་དམངས་འཐུས་མི་ལྷན་ཚོགས་

ཀྱི་རྒྱུན་ལས་ཚོགས་འདུའི་སྟེང་དངོས་སུ་གཏན་འབེབས་བྱས་ཡོད། སྒྲིག་གཞི་དེ་༢༠༡༢ 

ཕྱི་ཟླ་ ༦ ཚེས་ ༡ ཉིན་ནས་ལག་བསྟར་བྱེད་མགོ་ཚུགས་ཡོད་ལ།  བསྐྱར་བཅོས་ཟིན་

པའི་རང་སྐྱོང་ལྗོངས་ཀྱི་ལག་བསྟར་བྱེད་ཐབས་སྒྲིག་གཞི་ནི། རྒྱ་ནག་ནང་གྲོང་གསེབ་

རང་སྐྱོང་སྐོར་ནས་ཆབ་སྲིད་གནད་དོན་ཤུགས་ཆེ་ཡོད་པའི་ཁྲིམས་གཞི་ཞིག་ཆགས་

ཡོད། དེ་ནི་ཆེས་ཛ་དྲག་གི་གནད་དོན་ཞིག་ཡིན་ཏེ། དོན་དངོས་ཐོག་བོད་རང་སྐྱོང་ལྗོངས་

ནི་ལོ་རྒྱུས་ཀྱི་རྩོད་རྙོག་རང་བཞིན་ལྡན་པའི་ས་ཁུལ་ཞིག་ཏུ་མ་ཟད། རང་སྐྱོང་གི་ས་ཁུལ་

ཞིག་ཀྱང་ཡིན་སྟབས། བོད་རང་སྐྱོང་ལྗོངས་ནང་ས་ཁུལ་གཞན་ལས་རང་སྐྱོང་དང་རང་

དབང་མང་ཙམ་དགོས་ཀྱི་ཡོད་པ་རེད། ཡིན་ནའང་། བསྐྱར་བཅོས་ཟིན་པའི་བོད་རང་

སྐྱོང་ལྗོངས་ཀྱི་ལག་བསྟར་བྱེད་ཐབས་སྒྲིག་གཞིའི་ནང་། ས་གནས་གྲོང་གསེབ་ས་ཁུལ་

གྱི་རང་སྐྱོང་དམངས་གཙོ་ཞེས་པ་དེའི་རྒྱབ་ལྗོངས་ན་ཆབ་སྲིད་ཀྱི་དམིགས་ཡུལ་ཅི་ཡོད་

གསལ་པོ་བསྟན་འདུག སྡེ་དམངས་འཐུས་མི་ལྷན་ཚོགས་ནི་གོང་རིམ་དབང་འཛིན་པ་

ཚོས་སོ་སོའི་སྲིད་ཇུས་དང་གཏན་འབེབས་རིགས་ལག་བསྟར་བྱེད་ཐབས་ཐད་ཀྱི་ཆབ་

སྲིད་ལག་ཆ་ཞིག་ཡིན་ལ།  ཁོ་ཚོས་ལག་ཆ་དེ་བེད་སྤྱད་ནས་མི་དམངས་མང་ཚོགས་

ཀྱི་འཚོ་བའི་ཕྱོགས་ངོས་ཚང་མར་སྟངས་འཛིན་གྱིས། རྒྱ་ནག་དམར་ཤོག་ཚོགས་པའི་

དབང་སྒྱུར་རྒྱུན་འཁྱོངས་དང་ཆབ་སྲིད་བརྟན་ལྷིང་འགན་སྲུང་བྱེད་ཀྱིན་ཡོད། 

སྡེ་དམངས་འཐུས་མི་ལྷན་ཚོགས་ཀྱི་ལས་འགན་གཙོ་བོ་ནི། བསྐྱར་བཅོས་ཟིན་པའི་བོད་

རང་སྐྱོང་ལྗོངས་ཀྱི་ལག་བསྟར་བྱེད་ཐབས་སྒྲིག་གཞིའི་དོན་ཚན་ ༡༢ པའི་ནང་གཤམ་

གསལ་ལྟར་གཏན་འབེབས་བྱས་ཡོད། 

༡༽ རྒྱལ་ཁབ་ཀྱི་རྩ་ཁྲིམས་དང་ཁྲིམས་ལུགས། སྲིད་ཇུས། ཁྲིམས་སྒྲིག་ཁག་དྲིལ་

བསྒྲགས། 

༢༽ གྲོང་གསེབ་མི་དམངས་ཚོར་སློབ་གསོ་སྤྲད་དེ་རྒྱ་ནག་དམར་ཤོག་ཚོགས་པར་

དགའ་ཞེན་དང་། སྤྱི་ཚོགས་རིང་ལུགས་ཀྱི་རྒྱ་ནག་མེས་རྒྱལ་ལ་དགའ་ཞེན། ཁ་བྲལ་ལ་

ངོ་རྒོལ་བྱས་ཏེ་རྒྱལ་ཁབ་ཀྱི་གཅིག་གྱུར་སྲུང་སྐྱོབ་བཅས་ཡིན།  

གོང་བཀོད་ཀྱི་ཆབ་སྲིད་ལས་འགན་རྣམས་ལག་བསྟར་བྱེད་ཐབས་སྒྲིག་གཞི་དོན་ཚན་ 

༡༣ ནང་བསྐྱར་ནན་བྱས་ཡོད་དེ། སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་རྣམས་

ཀྱིས་ “རྒྱལ་ཁབ་ཀྱི་རྩ་ཁྲིམས་དང་སྲིད་ཇུས། ཁྲིམས་ལུགས། ཁྲིམས་སྒྲིག་བཅས་བརྩི་

སྲུང་དང་། ཁ་བྲལ་ལ་ངོ་རྒོལ། བརྟན་ལྷིང་སྲུང་སྐྱོབ། སྤྱི་ཚོགས་འཆམ་མཐུན་ཡར་རྒྱས་

གཏོང་དགོས་པ” བཅས་རེད།  དེ་བཞིན། དོན་ཚན་ ༡༦ ནང་སྡེ་དམངས་འཐུས་མི་ལྷན་

ཚོགས་ཀྱི་འོས་བསྡུར་ལངས་མཁན་ཚོར་གཤམ་གསལ་ཆབ་སྲིད་ཆ་རྐྱེན་ཚང་དགོས་ཀྱི་

ཡོད་དེ། 

༡༽ རྒྱ་ནག་དམར་ཤོག་ཚོགས་པའི་མགོ་ཁྲིད་ལ་རྒྱབ་སྐྱོར། སྤྱི་ཚོགས་རིང་ལུགས་མེས་

རྒྱལ་ལ་དགའ་ཞེན། མེས་རྒྱལ་གཅིག་གྱུར་དང་མི་རིགས་མཐུན་སྒྲིལ་ལ་སྲུང་སྐྱོབ། ཁ་

བྲལ་ལ་ངོ་རྒོལ་བྱེད་དགོས་པ།  

༢༽ ཁྲིམས་ལུགས་དང་ཁྲིམས་སྒྲིག་བརྩི་སྲུང་། དམར་ཤོག་ཚོགས་པ་དང་སྲིད་གཞུང་

གི་ལམ་ཕྱོགས་དང་། ལག་ལེན་བྱེད་ཕྱོགས། སྲིད་ཇུས་བཅས་ལག་བསྟར་ཡང་དག་བྱེད་

དགོས་པ། 

གོང་གསལ་ཆབ་སྲིད་ཀྱི་གཏན་འབེབས་དག་ལས་གཞན་ད་དུང་། ལག་བསྟར་བྱེད་

ཐབས་སྒྲིག་གཞི་དོན་ཚན་ ༡༤ ནང་། གྲོང་གསེབ་རང་སྐྱོང་ཁྲོད་རྒྱ་ནག་དམར་ཤོག་

ཚོགས་པས་འགན་དབང་གཙོ་བོ་འཁྱེར་དགོས་པ་གཏན་འབེབས་གསལ་པོ་བྱས་ཡོད་དེ། 

“སྡེ་དམངས་འཐུས་མི་ལྷན་ཚོགས་ཀྱིས་གྲོང་གསེབ་དམར་ཤོག་ཚོགས་པའི་མགོ་ཁྲིད་

འོག  རང་ངོས་ནས་འཛིན་སྐྱོང་དོ་དམ་དང་ཐད་ཀར་དམངས་གཙོ་ལག་བསྟར་བྱ་དགོས” 

ཞེས་བཀོད་ཡོད། 

རང་སྐྱོང་ལྗོངས་ཀྱི་ལག་བསྟར་བྱེད་ཐབས་སྒྲིག་གཞིའི་ནང་། གྲོང་གསེབ་རུ་ཁག་དང་

སྡེ་དམངས་ཚོགས་འདུ། སྡེ་དམངས་འཐུས་ཚབ་ཚོགས་འདུ་བཅས་སྐོང་འཚོགས་ཀྱི་

ཐོབ་ཐང་སྤྲད་ཡོད། ལག་བསྟར་བྱེད་ཐབས་སྒྲིག་གཞི་དོན་ཚན་ ༢༡ ནང་། སྡེ་དམངས་

འཐུས་ཚབ་ཚོགས་འདུ་ནི་སྡེ་དམངས་འཐུས་མི་ལྷན་ཚོགས་ཀྱིས་སྐོང་འཚོགས་དགོས་

པ་བཀོད་ཡོད། བོད་རང་སྐྱོང་ལྗོངས་ནང་ཁྱིམ་ཚང་རེ་ནས་མི་རེ་གྲོང་གསེབ་འཐུས་མིར་

འོས་འདེམས་བྱས་ཐོག  ཁོང་ཚོ་སྡེ་དམངས་འཐུས་ཚབ་ཚོགས་འདུར་ཞུགས་རྒྱུའི་ཐོབ་

ཐང་ཡོད་པ་དང་། དེ་ལྟའི་སྡེ་དམངས་འཐུས་ཚབ་ཚོགས་འདུ་ཉུང་མཐར་ལོ་རེར་ཐེངས་

གཉིས་རེ་འཚོགས་དགོས་པ་དང་། དེ་བཞིན། སྡེ་དམངས་འཐུས་ཚབ་ཚོགས་འདུའི་

ཚོགས་མིའི་ལྔ་ཆའི་གཅིག་ལས་མང་བས་ཚོགས་འདུ་བསྡུ་སྐོང་དགོས་པའི་བསམ་

འཆར་བཏོན་པ་ཡིན་ན། དུས་བསྟུན་སྡེ་དམངས་འཐུས་ཚབ་ཚོགས་འདུ་བསྡུ་སྐོང་བྱེད་

དགོས། སྡེ་དམངས་འཐུས་ཚབ་ཚོགས་འདུར་སྡེ་དམངས་འཐུས་མི་ལྷན་ཚོགས་ཀྱི་

ཚོགས་མི་དང་སྡེ་དམངས་འཐུས་ཚབ་མི་སྣ་རྣམས་མཉམ་ཞུགས་བྱེད་དགོས། དོན་

དངོས་ཐོག་ཚིག་བརྗོད་རྣམས་ཁ་གསལ་པོ་གང་ཡང་མི་འདུག འོན་ཀྱང་། ལག་བསྟར་

བྱེད་ཐབས་སྒྲིག་གཞི་དོན་ཚན་ ༢༢ པའི་ནང་། གཞན་པའི་ཁེ་ལས་རུ་ཁག་དང་སྒྲིག་

འཛུགས་ཀྱང་མཉམ་ཞུགས་བྱེད་ཆོག་པའི་ཆ་རྐྱེན་བསྐྲུན་ཡོད། སྡེ་དམངས་ཚོགས་འདུ་

དང་སྡེ་དམངས་འཐུས་ཚབ་ཚོགས་འདུའི་འབོད་སྐུལ་བརྒྱུད། “གྲོང་གསེབ་ཀྱི་ཁེ་ལས་རུ་

ཁག་དང་ལས་དོན་སྡེ་ཁག  མི་མང་ཚོགས་པ་རྣམས་དགོས་མཁོར་གཞིགས་ཏེ་ཚོགས་

འདུར་མཉམ་ཞུགས་བྱ་ཆོག” ཅེས་བཀོད་ཡོད། རང་སྐྱོང་ལྗོངས་ཀྱི་ལག་བསྟར་བྱེད་

ཐབས་སྒྲིག་གཞིའི་ནང་། རིམ་པ་གོང་མའི་ཞང་སྲིད་གཞུང་གིས་སྡེ་དམངས་འཐུས་མི་

ལྷན་ཚོགས་དང་ཁོ་ཚོའི་བྱ་འགུལ་ལ་སྟངས་འཛིན་བྱེད་རྒྱུའི་ཆ་རྐྱེན་མང་པོ་བསྐྲུན་ཡོད་

པ་དེ་ཧ་ཅང་གསལ་པོ་རེད།    

དོན་དངོས་ཐོག་ “གྲོང་གསེབ་ལྟ་སྐུལ་ཚོགས་ཆུང” ནི་ལྟ་སྐུལ་ཚོགས་པ་ཞིག་ཡིན་པ་

དང་། དེ་ཡིས་སྡེ་དམངས་འཐུས་མི་ལྷན་ཚོགས་ཀྱི་ལས་དོན་ལ་ལྟ་སྐུལ་བྱེད་དགོས། 

ཡིན་ནའང་། ལག་བསྟར་བྱེད་ཐབས་སྒྲིག་གཞི་དོན་ཚན་ ༢༥ པའི་ནང་བཀོད་པ་ལྟར། 

གང་ལྟར་ཞང་མི་དམངས་སྲིད་གཞུང་གི་“མཛུབ་སྟོན” འོག་འགྲོ་དགོས་པ་རེད། གྲོང་

གསེབ་ལྟ་སྐུལ་ཚོགས་ཆུང་དེ་ནི་ ༢༠༡༠ ལོར་བསྐྱར་བཅོས་ཟིན་པའི་རྒྱ་ནག་སྡེ་དམངས་

འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ནང་གསར་དུ་གཏན་འབེབས་བྱས་ཡོད་

པ་ལྟར། ༢༠༡༢ ལོའི་བོད་རང་སྐྱོང་ལྗོངས་ཀྱི་ལག་བསྟར་བྱེད་ཐབས་སྒྲིག་གཞིའི་ནང་

དུའང་གསར་སྣོན་བྱས་ཡོད། གྲོང་གསེབ་ལྟ་སྐུལ་ཚོགས་ཆུང་གི་ཐད་ལ་རྒྱ་ནག་གི་

ཉམས་ཞིབ་པ་དང་ཆེད་མཁས་པ་ཚོའི་བར་རྩོད་གླེང་འགའ་ཤས་བྱུང་ཡོད། འགའ་ཤས་

ཀྱིས་ད་ཡོད་གྲོང་གསེབ་འཛིན་སྐྱོང་གི་ཚོགས་སྡེ་སྟེ། དཔེར་ན། སྡེ་དམངས་ཚོགས་

འདུ་དང་སྡེ་དམངས་འཐུས་ཚབ་ཚོགས་འདུའི་ནུས་པ་ཆེ་རུ་གཏོང་དགོས་པ་ལས། སྒྲིག་

འཛུགས་གསར་པ་ཞིག་ཁ་སྣོན་གྱིས་གྲོང་གསེབ་རང་སྐྱོང་མགོ་རྙོག་ཏུ་བཟོས་ན་ཕན་

ཐོག་མེད་པ་བརྗོད་ཡོད། དེར་བརྟེན། གྲོང་གསེབ་ལྟ་སྐུལ་ཚོགས་ཆུང་གསར་པ་འདིས་

རྒྱ་ནག་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་ནང་ “མང་གཙོའི་ལྟ་

སྐུལ” གྱི་ནུས་པ་ཅི་ཙམ་ཤུགས་ཆེ་རུ་གཏོང་ཐུབ་མིན་ནི་མུ་མཐུད་བརྟག་དགོས་པའི་

གནས་ཤིག་རེད།  

 

གཤམ་དུ་ང་ཚོས་བོད་རང་སྐྱོང་ལྗོངས་དང་། ཀན་སུའུ། ཟི་ཁྲོན། ཡུན་ནན། མཚོ་སྔོན་

ཞིང་ཆེན་བཅས་ཀྱི་འོས་བསྡུ་བྱེད་ཐབས་སྒྲིག་གཞིའི་ནང་འཁོད་པའི་གཏན་འབེབས་ཁག་

ལ་དཔྱད་ཞིབ་ཅིག་བྱེད།  ཐོག་མར་འོས་བསྡུའི་ལས་དོན་སྒྲུབ་མཁན་སྒྲིག་འཛུགས་ཁག་

གི་སྐོར་ནས་བརྗོད་ན། ཀན་སུའུ་དང་ཟི་ཁྲོན། ཡུན་ནན། མཚོ་སྔོན་བཅས་ཀྱི་འོས་བསྡུ་

བྱེད་ཐབས་སྒྲིག་གཞིའི་ནང་། གནད་དོན་དེ་དག་ཐད་དམར་ཤོག་ཚོགས་པའི་ཐེ་ཇུས་

སྐོར་གཅིག་ཀྱང་བཀོད་མི་འདུག ཡིན་ནའང་། འོས་བསྡུ་ལྷན་ཚོགས་བསྐོ་འཛུགས་བྱེད་

སྟངས་ཐད་ལ་ཁྱད་པར་འདུག  དཔེར་ན། ཀན་སུའུ་དང་ཟི་ཁྲོན། ཡུན་ནན། མཚོ་སྔོན་

ཞིང་ཆེན་བཅས་ཀྱི་འོས་བསྡུ་བྱེད་ཐབས་སྒྲིག་གཞིའི་ནང་། འོས་བསྡུ་ལྷན་ཚོགས་ནི་སྡེ་

དམངས་ཚོགས་འདུ་དང་གྲོང་གསེབ་རུ་ཁག་དག་གིས་འདེམས་སྒྲིག་བྱེད་དགོས་པ་

བཀོད་ཡོད།   བོད་རང་སྐྱོང་ལྗོངས་ནང་འོས་བསྡུ་ལྷན་ཚོགས་ནི་སྡེ་དམངས་འཐུས་མི་

ལྷན་ཚོགས་སྐབས་སྔ་མ་དང་ཞང་སྲིད་གཞུང་གིས་གཙོ་སྐྱོང་འོག  སྡེ་དམངས་ཚོགས་

འདུ་བསྐོངས་ནས་འདེམས་སྒྲིག་བྱེད་དགོས་པ་རེད།  ད་དུང་ཀན་སུའུ་ཞིང་ཆེན་གྱི་འོས་

བསྡུ་བྱེད་ཐབས་སྒྲིག་གཞིའི་ནང་། འོས་བསྡུ་ལྷན་ཚོགས་ཀྱི་ཚོགས་མིའི་ཁྲོད་དུ་ “གཞུང་

འབྲེལ་མིན་པའི་ལས་བྱེད་མི་སྣ་གང་འཚམ་དགོས” ཞེས་བཀོད་འདུག  བོད་རང་སྐྱོང་

ལྗོངས་དང་ཟི་ཁྲོན། ཡུན་ནན། མཚོ་སྔོན་ཞིང་ཆེན་བཅས་ཀྱི་འོས་བསྡུ་བྱེད་ཐབས་སྒྲིག་

གཞིའི་ནང་། འོས་བསྡུ་ལྷན་ཚོགས་ཀྱི་ཚོགས་མི་གཏན་འབེབས་ཐད་དམིགས་བཀར་ཆ་

རྐྱེན་རིགས་གསལ་པོ་བཀོད་མི་འདུག དེ་བཞིན། མཚོ་སྔོན་དང་ཟི་ཁྲོན། ཡུན་ནན་བཅས་

ཀྱི་འོས་བསྡུ་བྱེད་ཐབས་སྒྲིག་གཞིའི་ནང་འོས་བསྡུ་ལྷན་ཚོགས་ལ་ཚོགས་མི་ ༥ ནས་ 

༩  བར་དགོས་ཞེས་བཀོད་ཡོད། བོད་རང་སྐྱོང་ལྗོངས་ནང་འོས་བསྡུ་ལྷན་ཚོགས་ཀྱི་མི་

འབོར་གྲངས་ཚད་གསལ་ཁ་མི་འདུག  

གོང་རིམ་འོས་བསྡུའི་སྒྲིག་འཛུགས་ཁག་དང་འོས་བསྡུ་ལྷན་ཚོགས་བར་གྱི་འབྲེལ་བའི་

ཐད། བོད་རང་སྐྱོང་ལྗོངས་དང་ཀན་སུའུ། ཟི་ཁྲོན། མཚོ་སྔོན་ཞིང་ཆེན་བཅས་གྱི་འོས་

བསྡུ་བྱེད་ཐབས་སྒྲིག་གཞིའི་ནང་། “མཛུབ་སྟོན་གྱི་འབྲེལ་བ” དགོས་ཞེས་བཀོད་ཡོད། 

འོན་ཀྱང་། ཡུན་ནན་ཞིང་ཆེན་གྱི་འོས་བསྡུ་བྱེད་ཐབས་སྒྲིག་གཞིའི་ནང་། གོང་རིམ་

སྒྲིག་འཛུགས་ཁག་གིས་གྲོང་གསེབ་རུ་ཁག་ཚོའི་མགོ་གཙོ་དང་སྡེ་དམངས་འཐུས་ཚབ་

ཚོགས་འདུ་བཅས་ལ་འོས་བསྡུའི་ལས་དོན་ཐད་མཛུབ་སྟོན་དགོས་པ་བརྗོད་ཡོད། འོས་

བསྡུ་ལྷན་ཚོགས་ཀྱི་ཚོགས་མིའི་ཆ་རྐྱེན་ཐད་ལ་བོད་རང་སྐྱོང་ལྗོངས་ཀྱི་འོས་བསྡུ་བྱེད་

ཐབས་སྒྲིག་གཞིའི་ནང་། “ཁྲིམས་སྒྲིག་བརྩི་སྲུང་དང་། དྲང་བདེན་དང་ཧུར་བརྩོན་ཅན” 

ཡིན་དགོས་པ་མ་ཟད། ད་དུང་ཆ་རྐྱེན་གཞན་དཔེར་ན། འཆར་ལྡན་བུ་སྐྱེས་ལ་རྒྱབ་སྐྱོར་

དང་རྒྱལ་གཅེས་བསམ་བློ་ཡོད་དགོས་པ་སོགས་བཀོད་ཡོད། ཡིན་ནའང་། ཀན་སུའུ་

དང་མཚོ་སྔོན་ཞིང་ཆེན་གྱི་འོས་བསྡུ་བྱེད་ཐབས་སྒྲིག་གཞིའི་ནང་ཆ་རྐྱེན་དེ་རིགས་བཀོད་

མི་འདུག  

ད་དུང་ཞིང་ཆེན་རིམ་པའི་འོས་བསྡུ་བྱེད་ཐབས་སྒྲིག་གཞིའི་ནང་། དབང་པོ་སྐྱོན་ཅན་

རྣམས་འོས་འཕེན་མཁན་གྱི་མིང་ཐོའི་ཁྲོད་ནས་ཕྱིར་འབུད་དགོས་པ་བཀོད་འདུག བོད་

རང་སྐྱོང་ལྗོངས་དང་ཀན་སུའུ་ཞིང་ཆེན་གྱི་འོས་བསྡུ་བྱེད་ཐབས་སྒྲིག་གཞིའི་ནང་མི་སུ་

ཞིག་དབང་པོ་སྐྱོན་ཅན་ཡིན་མིན་དང་། ཁོང་ཚོར་འོས་འཕེན་པའི་ཆ་རྐྱེན་ཚང་ཡོད་མེད་

ཐག་གཅོད་བྱེད་མཁན་ནི་འོས་བསྡུ་ལྷན་ཚོགས་རེད། ཡུན་ནན་ཞིང་ཆེན་གྱི་འོས་བསྡུ་

བྱེད་ཐབས་སྒྲིག་གཞིའི་ནང་ད་དུང་ཆ་རྐྱེན་གཞན་པ་རིགས་ཚང་དགོས་པ། དཔེར་ན། 

སྨན་ཁང་ནས་བདེན་དཔང་ཡིག་ཆ་དགོས་ཀྱི་ཡོད་པ་རེད། ཟི་ཁྲོན་ཞིང་ཆེན་གྱི་འོས་བསྡུ་

བྱེད་ཐབས་སྒྲིག་གཞིའི་ནང་དབང་པོ་སྐྱོན་ཅན་ཡིན་མིན་ཐག་གཅོད་ཀྱི་འགན་དབང་སུ་ལ་

ཡོད་མེད་གསལ་ཁ་མེད་པ་རེད། དེ་བཞིན། མཚོ་སྔོན་ཞིང་ཆེན་གྱི་འོས་བསྡུ་བྱེད་ཐབས་

སྒྲིག་གཞིའི་ནང་དུའང་དེའི་ཐད་གཏན་འབེབས་གང་ཡང་མི་འདུག དེ་མིན་ཞིང་ཆེན་ཚང་

མའི་འོས་བསྡུ་བྱེད་ཐབས་སྒྲིག་གཞིའི་ནང་དུ།  ཆབ་སྲིད་ཀྱི་ཁེ་དབང་འཕྲོག་ཟིན་པའི་མི་

ཚང་མར་འོས་འཕེན་ཐོབ་ཐང་མེད་པ་ཡོངས་གྲགས་སུ་བཀོད་འདུག  

བོད་རང་སྐྱོང་ལྗོངས་དང་ཀན་སུའུ། ཟི་ཁྲོན། ཡུན་ནན། མཚོ་སྔོན་ཞིང་ཆེན་བཅས་ཀྱི་

འོས་བསྡུ་བྱེད་ཐབས་སྒྲིག་གཞིའི་ནང་།  འོས་བསྡུའི་ཉིན་མོའི་སྔོན་གྱི་ཉིན་ ༢༠ ནང་ཚུད་

དུ་འོས་འཕེན་མིང་ཐོ་ཁྱབ་བསྒྲགས་བྱེད་དགོས་པ་བཀོད་ཡོད།  ཡིན་ནའང་།  གལ་སྲིད་

འོས་འཕེན་མིང་ཐོའི་ཐད་མི་སུ་ཞིག་ལ་མི་མཐུན་པའི་བསམ་འཆར་བྱུང་ཚེ། ཀན་སུའུ་

དང་ཟི་ཁྲོན་ཞིང་ཆེན་གྱི་འོས་བསྡུ་བྱེད་ཐབས་སྒྲིག་གཞིའི་ནང་། ཁྱབ་བསྒྲགས་བྱས་རྗེས་

ཀྱི་ཉིན་ ༡༠ ནང་ཚུད་དུ་ཞུ་གཏུགས་དགོས་པ་དང་། ཡུན་ནན་ཞིང་ཆེན་གྱི་འོས་བསྡུ་བྱེད་

ཐབས་སྒྲིག་གཞིའི་ནང་། ཁྱབ་བསྒྲགས་བྱས་རྗེས་ཀྱི་ཉིན་ ༧ ནང་ཚུད་དུ་ཞུ་གཏུགས་

བྱེད་དགོས་པ་བཀོད་ཡོད།  དེའི་ཐད་བོད་རང་སྐྱོང་ལྗོངས་ཀྱི་འོས་བསྡུ་བྱེད་ཐབས་སྒྲིག་

གཞིའི་ནང་གཏན་འབེབས་གང་ཡང་མི་འདུག  ཀན་སུའུ་དང་ཡུན་ནན་ཞིང་ཆེན་གྱི་འོས་

བསྡུ་བྱེད་ཐབས་སྒྲིག་གཞིའི་ནང་བསམ་འཆར་གནད་དོན་རིགས་འོས་བསྡུའི་ཉིན་མོའི་

ཉིན་ ༡ སྔོན་ལ་ཐག་གཅོད་ཟིན་དགོས་པ་དང་། ཟི་ཁྲོན་དང་མཚོ་སྔོན་ཞིང་ཆེན་གྱི་འོས་

བསྡུ་བྱེད་ཐབས་སྒྲིག་གཞིའི་ནང་འོས་བསྡུའི་ཉིན་མོའི་ཉིན་ ༣ གྱི་སྔོན་ལ་ཐག་གཅོད་ཟིན་

དགོས། རང་སྐྱོང་ལྗོངས་ཀྱི་འོས་བསྡུ་བྱེད་ཐབས་སྒྲིག་གཞིའི་ནང་། འོས་བསྡུའི་ཉིན་མོའི་

ཉིན་ ༡༠ སྔོན་ལ་ཐག་གཅོད་ཟིན་དགོས་པ་བཅས་བཀོད་ཡོད།  

མཚོ་སྔོན་ཞིང་ཆེན་གྱི་འོས་བསྡུ་བྱེད་ཐབས་སྒྲིག་གཞིའི་ནང་། འོས་བསྡུ་ལྷན་ཁང་གིས་

ཐག་གཅོད་བྱས་པའི་གནད་དོན་ཐད་བསམ་འཆར་ཡོད་ཚེ། ཐད་ཀར་ཁྲིམས་ཁང་དུ་ཞུ་

གཏུགས་བྱས་ཆོག་པ་དང་། ཁྲིམས་ཁང་གིས་གནད་དོན་དེ་དག་འོས་བསྡུའི་ཉིན་མོའི་

སྔོན་ལ་ཐག་གཅོད་བྱེད་དགོས་པ་བརྗོད་ཡོད། བོད་རང་སྐྱོང་ལྗོངས་ཀྱི་འོས་བསྡུ་བྱེད་

ཐབས་སྒྲིག་གཞིའི་ནང་། གྲོང་གསེབ་མི་མང་གིས་རྫོང་རིམ་པའི་འོས་བསྡུ་མཛུབ་སྟོན་

ཚོགས་ཆུང་ལ་ཞུ་གཏུགས་ཡི་གེ་ཕུལ་ཆོག་གི་ཡོད་ཀྱང་། ཉིན་གྲངས་ག་ཚོད་ནང་ཐག་

གཅོད་དགོས་མིན་ཐད་གཏན་འབེབས་མི་འདུག ཀན་སུའུ་དང་ཟི་ཁྲོན། ཡུན་ནན་ཞིང་

ཆེན་བཅས་ཀྱི་འོས་བསྡུ་བྱེད་ཐབས་སྒྲིག་གཞིའི་ནང་དེའི་ཐད་ཐག་གཅོད་གཏན་འབེབས་

གང་ཡང་མི་འདུག  མཐའ་མིའི་འོས་འཕེན་མིང་ཐོ་དེ་ཟི་ཁྲོན་དང་བོད་རང་སྐྱོང་ལྗོངས་

སུ་འོས་བསྡུ་ཉིན་མོའི་ཉིན་ ༥ སྔོན་དང་། ཀན་སུའུ་དང་མཚོ་སྔོན་ནང་ཉིན་ ༣ གྱི་སྔོན།  

ཡུན་ནན་དུ་ཉིན་ ༧ གྱི་སྔོན་བཅས་སུ་ཐག་གཅོད་ཁྱབ་བསྒྲགས་བྱ་དགོས་པ་བཅས་སོ་

སོར་གཏན་ལ་ཕབ་འདུག  

དེ་བཞིན། སྡེ་དམངས་འཐུས་མི་ལྷན་ཚོགས་ཀྱི་འོས་མིར་ལངས་མཁན་ཚོའི་ཆ་རྐྱེན་ཐད་

ལའང་ཁྱད་པར་ཡོད་པ་རེད། མཚོ་སྔོན་དང་ཟི་ཁྲོན། བོད་རང་སྐྱོང་ལྗོངས་བཅས་ཀྱི་འོས་

བསྡུ་བྱེད་ཐབས་སྒྲིག་གཞིའི་ནང་།  འོས་མིར་ལངས་མཁན་རྣམས་ནི་ “ཁྲིམས་བརྩི་སྲུང་

དང་དྲང་ཚུགས་ལྡན་པ། དྲང་སྙོམས་ཡིན་པ། ཧུར་བརྩོན་ལྡན་པ” བཅས་ཡིན་དགོས་

པ་རེད། ད་དུང་ཀན་སུའུ་དང་མཚོ་སྔོན། བོད་རང་སྐྱོང་ལྗོངས་བཅས་ཀྱི་ནང་འོས་མིར་

ལངས་མཁན་རྣམས་ལ། “རྩ་འཛུགས་དང་མགོ་ཁྲིད་ཀྱི་ནུས་པ་ལྡན་དགོས་པའི” ཆ་རྐྱེན་

བཏོན་ཡོད་པ་དང་། དེར་མ་ཟད་ཀན་སུའུ་དང་བོད་རང་སྐྱོང་ལྗོངས་ནང་ “གྲོང་གསེབ་

མི་མང་ཕྱུག་འགྱུར་གྱི་ལམ་དུ་འཁྲིད་ཐུབ་མཁན” གྱི་ཆ་རྐྱེན་དང་། མཚོ་སྔོན་དང་ཟི་ཁྲོན་

ནང་ “འཕྲོད་བསྟེན་ཡག་པོ་ཡོད་དགོས་པའི” ཆ་རྐྱེན། ད་དུང་མཚོ་སྔོན་ནང་ “ཤེས་

ཡོན་དགོས་པའི” ཆ་རྐྱེན་བཅས་བཏོན་ཡོད་པ་རེད། དེ་མིན་གཞན། བོད་རང་སྐྱོང་

ལྗོངས་ཀྱི་འོས་བསྡུ་བྱེད་ཐབས་སྒྲིག་གཞི་ཁོ་ནའི་ནང་། “རྒྱལ་ཁབ་ཀྱི་གཅིག་གྱུར་སྲུང་

སྐྱོབ་དང་། མི་རིགས་མཐུན་སྒྲིལ། ཁ་བྲལ་ལ་ངོ་རྒོལ་བྱེད་དགོས་པ” བཅས་ཐད་ཀར་

ཆབ་སྲིད་ཀྱི་ཆ་རྐྱེན་གསལ་པོར་བཏོན་ཡོད་པ་རེད།

བོད་རང་སྐྱོང་ལྗོངས་ནང་སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་གྲངས་ཚད་

ནི་ ༣ ནས་ ༧ བར་རེད། ཡིན་ནའང་། སྒྲིག་གཞི་གཞན་པའི་གཏན་འབེབས་ལྟར་

ཞང་མི་དམངས་སྲིད་གཞུང་ལ་སྙན་ཞུ་བརྒྱུད། ཚོགས་མིའི་གྲངས་ཚད་ནི་སྡེ་དམངས་

ཚོགས་འདུ་དང་སྡེ་དམངས་འཐུས་ཚབ་ཚོགས་འདུས་ཐག་གཅོད་བྱས་ཆོག་གི་ཡོད་པ་

རེད། ཀན་སུའུ་དང་མཚོ་སྔོན། ཟི་ཁྲོན་ཞིང་ཆེན་བཅས་སུ་ཚོགས་མིའི་གྲངས་ཚད་དེ་སྡེ་

དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་འདུས་ཐག་གཅོད་བྱེད་དགོས་

པ་དང་། ཡུན་ནན་ཞིང་ཆེན་ལ་མཚོན་ན་དེའི་ཐད་སྒྲིག་གཞི་གཏན་འབེབས་གང་ཡང་མི་

འདུག  

འོས་བསྡུར་ལངས་མཁན་འོས་མི་མིང་འདོན་གྱི་ཐད་ལ། ༡༩༩༨ ལོར་གཏན་འབེབས་

བྱས་པའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས་དོན་ཚན་ ༡༤ ནང་

། འོས་འཕེན་མི་མང་རྣམས་ལ་འོས་བསྡུར་ལངས་མཁན་འོས་མི་མིང་འདོན་བྱ་རྒྱུའི་ཐོབ་

ཐང་ཡོད་པ་གསལ་པོར་བཀོད་ཡོད།  ཐོབ་ཐང་དེ་ནི་ཞིང་ཆེན་རིམ་པའི་ཁྲིམས་སྒྲིག་

ཁག་གི་ནང་དུའང་གཅིག་གྱུར་གསལ་འདོན་བྱས་ཡོད།  ཡིན་ནའང་། ཞིང་ཆེན་སོ་སོར་

གཞིགས་པའི་མ་འདྲ་བའི་ཁྱད་པར་བྱུང་ཡོད་པ་རེད།  དཔེར་ན། ཀན་སུའུ་ཞིང་ཆེན་ནང་

འོས་བསྡུར་ལངས་མཁན་གྱི་འོས་མི་ནི་སྡེ་དམངས་ཚོགས་འདུ་དང་གྲོང་གསེབ་རུ་ཁག་

གིས་མིང་འདོན་བྱེད་དགོས་པ་དང་། མཚོ་སྔོན་ཞིང་ཆེན་ནང་དུ་འོས་འཕེན་མི་མང་བཅུ་

ཡིས་མཉམ་འབྲེལ་གྱིས་འོས་མི་མིང་འདོན་དང་། ཡང་ན་སྒེར་ངོས་ནས་འོས་མི་བཏོན་

ཏེ་འོས་འཕེན་མི་མང་དགུ་ཡི་རྒྱབ་སྐྱོར་ཐོབ་པའི་ཐོག་ནས་མིང་འདོན་བྱེད་དགོས་ཀྱི་

ཡོད། ཟི་ཁྲོན་ཞིང་ཆེན་ནང་དུ་ཐད་ཀར་མི་སྒེར་ངོས་ནས་འོས་མི་མིང་འདོན་དང་། ཡང་ན་

མཉམ་འབྲེལ་ཐོག་འོས་མི་མིང་འདོན་བྱེད་དགོས། དེར་མ་ཟད། འོས་མིར་ལངས་མཁན་

འོས་མི་དེ་དག་ལས་གནས་ས་མིག་གཏན་འཁེལ་ཐོག་མིང་འདོན་བྱེད་པ་དང་། ཡང་ན། 

མིང་འདོན་འོས་ཤོག་གི་མང་ཉུང་ལྟར་ལས་གནས་ས་མིག་གི་གོ་རིམ་ཐོག་འོས་མིར་མིང་

འདོན་བྱེད་དགོས་པ་རེད།   

རྒྱ་ནག་གཞུང་གིས་གྲོང་གསེབ་ས་ཁུལ་ཁག་ནང་འོས་བསྡུར་མཉམ་ཞུགས་བྱེད་མཁན་

ཚད་མཐོན་པོར་སླེབས་ཡོད་སྐོར་དྲིལ་བསྒྲགས་བྱས་ཡོད། ཡིན་ནའང་། ནུབ་ཕྱོགས་ཀྱི་

ཉམས་ཞིབ་པ་ཁག་གིས་ཁོ་ཚོའི་ཉམས་ཞིབ་ཡིག་ཆའི་ནང་། ཤར་ཕྱོགས་མཚོ་བརྒྱུད་

ཁག་དང་བསྡུར་ན། ནུབ་ཕྱོགས་ཀྱི་དཔལ་འབྱོར་ཡར་རྒྱས་ཕྱིན་མེད་པའི་ས་ཁུལ་དང་

གྲངས་ཉུང་མི་རིགས་ས་ཁུལ་དག་གི་ནང་། མི་མང་རྣམས་གྲོང་གསེབ་འོས་བསྡུ་དེའི་ཁྲོད་

མཉམ་ཞུགས་བྱེད་འདོད་ཀྱི་འདུན་པ་ཆུང་བ་ཡོད་པའི་སྐོར་དཔང་སྐྱེལ་གསལ་འདོན་བྱས་

ཡོད།  དཔེར་ན། ཤར་བརྒྱུད་ས་ཁུལ་ཁག་ནང་དུས་རྒྱུན་ས་གནས་འོས་བསྡུའི་ཁྲོད་ཆ་

སྙོམས་མི་གཉིས་རེ་མཉམ་ཞུགས་བྱེད་ཀྱིན་ཡོད་པར་ཆ་བཞག་ན། ནུབ་ཕྱོགས་ས་ཁུལ་

ཁག་ནང་ཆ་སྙོམས་མི་གཅིག་མ་གཏོགས་འོས་བསྡུར་མཉམ་ཞུགས་བྱེད་ཀྱིན་མེད། དེ་

བས་དམར་ཤོག་ཚོགས་པས་དྲིལ་བསྒྲགས་ལ་བརྟེན་ནས་མང་ཚོགས་རྣམས་འོས་བསྡུའི་

བརྒྱུད་རིམ་ཁྲོད་མཉམ་ཞུགས་ཡོང་ཐབས་བྱེད་བཞིན་པ་དེ་ནི། སྤྱིར་བཏང་གནས་སྟངས་

འོག་ལམ་ལྷོངས་ཡོང་གིན་མེད་པ་ཉམས་ཞིབ་པ་ཚོས་གསལ་པོར་བསྟན་ཡོད། 

 

པེ་ཅིན་མཐོ་རིམ་སློབ་གྲྭ་ཆེན་མོའི་ཉམས་ཞིབ་པ་ཡུས་ཁྲང་ཅང་གིས། ༢༠༠༧ ལོར་བོད་

ཀྱི་གྲོང་གསེབ་ཅིག་ནང་ཉམས་ཞིབ་བྱས་པའི་སྙན་ཐོ་པར་བསྐྲུན་བྱས་པ་ལྟར་ན། ས་

གནས་དམར་ཤོག་ཚོགས་པའི་ཚོགས་མིས་སྡེ་དམངས་འཐུས་མི་ལྷན་ཚོགས་ཀྱི་མགོ་

ཁྲིད་གོ་གནས་རྣམས་དབང་འཛིན་བྱེད་ཀྱིན་ཡོད་པ་དང་། སྡེ་དམངས་འཐུས་མི་ལྷན་

ཚོགས་ཀྱི་ཚོགས་མི་རྣམས་གྲོང་གསེབ་མི་མང་དཀྱུས་མ་ནང་བཞིན་གོ་གནས་གང་ཡང་

མེད་པར་གནས་ཡོད་པ་བརྗོད་ཡོད། དེར་མ་ཟད། གྲོང་གསེབ་རིམ་པའི་དམར་ཤོག་

ཚོགས་པའི་ལས་བྱེད་དང་སྡེ་དམངས་འཐུས་མི་ལྷན་ཚོགས་ཀྱི་ཚོགས་མིའི་ལས་འགན་

གཅིག་ལྕོགས་བྱེད་ཀྱིན་ཡོད། གཞུང་ལུགས་ལྟར་ན་སྡེ་དམངས་འཐུས་མི་ལྷན་ཚོགས་

ཀྱིས་དམར་ཤོག་ཚོགས་པའི་ལས་བྱེད་ཀྱི་གནད་དོན་སྐོར་ཐག་གཅོད་བྱེད་ཆོག་གི་མེད་

པ་རེད། འོན་ཀྱང་། སྡེ་དམངས་འཐུས་མི་ལྷན་ཚོགས་ཀྱི་ཚོགས་གཙོ་ཕལ་མོ་ཆེ་དང་། 

ཚོགས་མི་ཁ་ཤས་དམར་ཤོག་ཚོགས་པའི་ཚོགས་མི་ཡིན་སྟབས། དམར་ཤོག་ཚོགས་

པའི་ལས་བྱེད་དང་སྡེ་དམངས་འཐུས་མི་ལྷན་ཚོགས་ཀྱི་ཚོགས་མིའི་བར་གྱི་འབྲེལ་

བ་རྣམས་ནི། དམར་ཤོག་ཚོགས་པའི་ནང་ཁུལ་ལས་བྱེད་བར་གྱི་འབྲེལ་ལམ་ལྟ་བུར་

མངོན་ཡོད། དེ་བཞིན། སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་མང་ཆེ་བ་དམར་

ཤོག་ཚོགས་མི་ཡིན་པའི་རྐྱེན་གྱིས། ཁོང་ཚོས་དམར་ཤོག་ཚོགས་པ་ནང་ཁུལ་ནས་སྡེ་

དམངས་འཐུས་མི་ལྷན་ཚོགས་ཀྱི་ལས་དོན་ཐག་གཅོད་བྱེད་རྒྱུའི་ཐད་ནུས་པ་ཆེན་པོ་

འདོན་བཞིན་ཡོད།

མ་གཞི་ས་གནས་གྲོང་གསེབ་རིམ་པའི་དམར་ཤོག་ཚོགས་པ་ནི། གྲོང་གསེབ་སྤྱི་ཚོགས་

ལ་འཕོ་འགྱུར་གཏོང་མཁན་དང་། ཆབ་སྲིད་གནད་དོན་ཐག་གཅོད་བྱེད་མཁན་གྱི་སྒྲིག་

འཛུགས་གཙོ་བོ་དེ་ཆགས་ཡོད། ཉམས་ཞིབ་པ་མང་པོ་ཞིག་གིས་གྲོང་གསེབ་འོས་བསྡུ་

སྒྲིག་འཛུགས་ཅན་གྱི་ངོ་བོར་བསྒྱུར་རྒྱུའི་ཐད། འདས་པའི་ལོ་ ༢༠ ནང་ཡར་རྒྱས་གང་

འཚམ་ཕྱིན་ཡོད་ཀྱང་། འོས་བསྡུ་བྱས་རྗེས་ཀྱི་འཛིན་སྐྱོང་ལས་དོན་ཐད་དེ་མཚུངས་ཀྱི་

ཡར་རྒྱས་ཕྱིན་མེད་ཅེས་བརྗོད་ཡོད། མདོར་ན་དབང་ཆ་མཁོ་སྤྲོད་ཁྱབ་ཆེ་རུ་ཕྱིན་ཡོད་

ནའང་། དབང་ཆ་དེ་དག་དོན་དངོས་སུ་ལག་བསྟར་བྱེད་རྒྱུའི་ཐད་དེ་མཚུངས་འཕོ་འགྱུར་

ཕྱིན་མེད་དེ། དམངས་གཙོའི་འོས་བསྡུ་བརྒྱུད་འདེམས་སྒྲིག་བྱས་པའི་སྡེ་དམངས་འཐུས་

མི་ལྷན་ཚོགས་ནི། སྔར་བཞིན་རྒྱལ་ཁབ་དང་དམར་ཤོག་ཚོགས་པའི་ལས་བྱེད་ཚོས་

མཐའ་སྐོར་ཏེ་དབང་ཆ་འཐབ་རྩོད་ཁྲོད་གནས་ཡོད། 

དམངས་གཙོ་དང་འགྲོ་བ་མིའི་ཐོབ་ཐང་།

གྲོང་གསེབ་འོས་བསྡུ་ནི་གྲོང་གསེབ་ཀྱི་དམངས་གཙོ་འོས་ཤིང་འཚམ་པ་ལོངས་སུ་སྤྱོད་

རྒྱུར་དགོས་ངེས་ཀྱི་ཆ་རྐྱེན་མང་པོ་ཡོད་པའི་ནང་ནས་གཅིག་རེད། སྡེ་དམངས་འཐུས་

མི་ལྷན་ཚོགས་འོས་བསྡུའི་ལམ་ནས་འོས་འདེམས་བྱས་པ་ཙམ་གྱིས་དམངས་གཙོ་ངོ་

མ་ཡོད་པ་མཚོན་གྱི་མེད། ལྷག་པར་དུ་འོས་འཕེན་མི་མང་རྣམས་ཀྱིས་ཐད་ཀར་དབང་

ཆ་ལོངས་སུ་སྤྱོད་རྒྱུའི་ཐོབ་ཐང་མེད་པ་དང་། འོས་བསྡུའི་རྗེས་གྲོང་གསེབ་གནད་དོན་

རྣམས་ཇི་ལྟར་ཐག་གཅོད་བྱས་མིན་ཐད། ལྟ་སྐུལ་བྱེད་རྒྱུའི་དབང་ཆ་མེད་པ་བཅས་ཀྱིས་

དམངས་གཙོ་ངོ་མ་མིན་པ་མཚོན་ཐུབ། འོས་བསྡུ་བྱེད་རྒྱུ་ནི་དམངས་གཙོའི་ཆ་ཤས་གལ་

ཆེན་ཞིག་ཡིན་ནའང་། ཚད་ལྡན་གྱི་དམངས་གཙོ་ཞིག་བསྐྲུན་པར་ཆ་རྐྱེན་གལ་ཆེན་པོ་

གཞན་དག་ཚང་དགོས་པ་ཡིན།  དེང་སྐབས་གཅིག་སྡུད་ལམ་ལུགས་ཀྱི་རྒྱལ་ཁབ་ཁག་

གི་ནང་འོས་བསྡུ་བྱས་ཏེ་དམངས་གཙོའི་རྫུ་བག་སྟོན་གྱིན་ཡོད། 

༢༠༡༡ ཕྱི་ཟླ་ ༩ ཚེས་ ༢༡ ཉིན། མཉམ་འབྲེལ་རྒྱལ་ཚོགས་འགྲོ་བ་མིའི་ཐོབ་ཐང་ལྷན་

ཚོགས་ཀྱིས་གྲོས་ཆོད་ཨང་ ༡༨།༦ བཞག་ཡོད། གྲོས་ཆོད་དེའི་ནང་དམངས་གཙོ་ནི་

༼འཛམ་གླིང་ཡོངས་ཁྱབ་ཀྱི་རིན་ཐང་ཞིག་ཡིན་ཞིང་། གཏམ་བརྗོད་རང་དབང་གི་ཐོག་

ནས་མི་རྣམས་ཀྱིས་སོ་སོའི་མ་འོངས་པའི་ཆབ་སྲིད་དང་དཔལ་འབྱོར། རིག་གནས་

བཅས་ཀྱི་ལམ་ལུགས་སོགས་ཐག་གཅོད་དང་། རང་ཉིད་ཀྱི་མི་ཚེ་འཚོ་གནས་དང་འབྲེལ་

བའི་ལས་དོན་མཐའ་དག་གི་ཐད་ལ་ཁྱོན་ཡོངས་ནས་མཉམ་ཞུགས་བྱེད་པ་ཞིག་ཡིན།༽

ཞེས་བཀོད་ཡོད། ལྷག་པར་དུ་གྲོས་ཆོད་དེའི་ནང་ “རྒྱལ་སྤྱི་དང་རྒྱལ་ནང་གཉིས་སུ་

ཁྲིམས་ཀྱི་དབང་སྒྱུར་ལམ་ལུགས་ལ་ཡོངས་ཁྱབ་བརྩི་སྲུང་དང་ལག་བསྟར་དགོས་པ་ནན་

བརྗོད་བྱས་ཡོད།” གནད་དོན་འདིའི་ཐད་མཉམ་འབྲེལ་རྒྱལ་ཚོགས་འགྲོ་བ་མིའི་ཐོབ་ཐང་

ལྷན་ཚོགས་ཀྱིས་ཀྱང་། དུས་བཀག་རང་བཞིན་དང་དྲང་བདེན་གྱི་འོས་བསྡུའི་ལམ་ནས་

ཐག་གཅོད་བྱས་པའི་མི་དམངས་ཀྱི་མངོན་འདོད་ནི་སྲིད་གཞུང་གི་ཁྲིམས་མཐུན་དབང་

ཆའི་རྨང་གཞི་ཡིན་པ་བརྗོད་ཡོད།    

རྒྱལ་ཚོགས་འགྲོ་བ་མིའི་ཐོབ་ཐང་ལྷན་ཚོགས་ཀྱི་གྲོས་ཆོད་དེའི་ནང་། དྲང་བདེན་ལམ་

ནས་དུས་བཀག་འོས་བསྡུ་བྱེད་དགོས་པ་ཙམ་དུ་མ་ཟད། རང་དབང་དང་འགྲོ་བ་མིའི་ཐོབ་

ཐང་ལ་གུས་བརྩི་བྱེད་དགོས་པ་དེ་དམངས་གཙོའི་གཞི་རྩའི་ཆ་རྐྱེན་ཏུ་ངོས་འཛིན་བྱས་

ཡོད།  དེ་བཞིན། དམངས་གཙོ་ནི་འགྲོ་བ་མིའི་ཐོབ་ཐང་སྲུང་སྐྱོབ་དང་ལག་བསྟར་ཡོང་

ཐབས་ཀྱི་ཁོར་ཡུག་ལེགས་པོ་ཞིག་ཡིན། རིན་ཐང་དེ་དག་མཉམ་འབྲེལ་རྒྱལ་ཚོགས་ཀྱི་

འགྲོ་བ་མིའི་ཐོབ་ཐང་ཡོངས་ཁྱབ་གསལ་བསྒྲགས་ནང་གཏན་འབེབས་བྱས་ཡོད་པ་དང་

། དེར་མ་ཟད་རྒྱལ་སྤྱིའི་སྤྱི་དམངས་དང་ཆབ་སྲིད་ཐོབ་ཐང་སྒྲིག་གཞིའི་ནང་དུའང་། ཆབ་

སྲིད་ཁེ་དབང་དང་སྤྱི་དམངས་ཀྱི་རང་དབང་ནི་མིང་དོན་མཚུངས་པའི་དམངས་གཙོའི་

གཞི་རྩ་ཡིན་པ་གསལ་འདོན་བྱས་ཡོད།   

དམངས་གཙོ་དང་འགྲོ་བ་མིའི་ཐོབ་ཐང་བར་གྱི་འབྲེལ་བ་དེ་ནི་མཉམ་འབྲེལ་རྒྱལ་ཚོགས་

ཀྱི་འགྲོ་བ་མིའི་ཐོབ་ཐང་ཡོངས་ཁྱབ་གསལ་བསྒྲགས་ཀྱི་དོན་ཚན་ ༢༡ (༣) གྱིས་གསལ་

འདོན་བྱས་ཡོད་པ་གཤམ་གསལ་ལྟར། 

“མི་དམངས་ཀྱི་དགོས་འདུན་ནི་སྲིད་གཞུང་གི་ཁྲིམས་མཐུན་དབང་ཆའི་གཞི་རྩ་ཡིན། 

དགོས་འདུན་དེ་དག་སྐབས་བབ་འོས་བསྡུའི་ལམ་ནས་གསལ་འདོན་བྱེད་དགོས་པ་དང་

། འོས་བསྡུ་རྣམས་ཀྱང་རྒྱལ་སྤྱིའི་ཁྲིམས་དང་མཐུན་པའི་སྒོ་ནས། ཡོངས་ཁྱབ་དང་འདྲ་

མཉམ་གྱི་ཐོག་ནས་ཚང་མ་མཉམ་ཞུགས་བྱས་ཏེ། མཚན་རྟགས་མེད་པ་སྟེ་གསང་བའི་

ལམ་ནས་འོས་ཤོག་དང་རང་དབང་གི་འོས་འཕེན་བརྒྱུད་རིམ་འོག་བྱ་དགོས།”

དཔལ་འབྱོར་དང་སྤྱི་ཚོགས། རིག་གཞུང་ཁེ་དབང་ཐད་ཀྱི་རྒྱལ་སྤྱིའི་སྤྱི་ཆིངས་ནང་དུ། 

ཚོགས་སྡེའི་ཐོབ་ཐང་དང་འབྲེལ་བའི་འགྲོ་བ་མིའི་ཐོབ་ཐང་སྒྲིག་གཞི་ཁག་གི་ནང་(དཔེར་

ན། ས་སྐྱེས་མི་རིགས། གྲངས་ཉུང་མི་རིགས། དབང་བོ་སྐྱོན་ཅན་གྱི་མི་མང་།) འཁོད་

པའི་ཁེ་དབང་རིགས་ནི་དམངས་གཙོའི་གལ་ཆེའི་ཆ་རྐྱེན་ཞིག་ཡིན་སྟེ། དེ་ཡིས་ཚོགས་

སྡེ་ཚང་མའི་ཐོབ་ཐང་ངོས་ལེན་དང་སྲུང་སྐྱོབ་བྱེད་ཀྱིན་ཡོད། དེ་བཞིན། འདྲ་མཉམ་དང་

དྲང་བདེན་གྱི་ལམ་ནས་ད་གཟོད་སྤྱི་དམངས་ཐོབ་ཐང་དང་ཆབ་སྲིད་ཐོབ་ཐང་སྲུང་སྐྱོབ་

ཐུབ་པར་ངོས་འཛིན་བྱས་ཡོད།  

འདས་པའི་ལོ་ཤས་རིང་མཉམ་འབྲེལ་རྒྱལ་ཚོགས་ཀྱི་ཚོགས་ཆེན་དང་འགྲོ་བ་མིའི་ཐོབ་

ཐང་ལྷན་ཚོགས་གཉིས་ཀྱིས། རྒྱལ་སྤྱིའི་འགྲོ་བ་མིའི་ཐོབ་ཐང་སྒྲིག་གཞི་ཁག་གཏན་

འབེབས་བྱས་ཐོག  དེ་དག་ཡོངས་ཁྱབ་རྩ་འཛིན་དང་། འཐུས་ཚང་། ཚད་ལྡན། ཁྱབ་

བརྡལ་བཅས་ཡོང་བར་ཤུགས་སྣོན་བརྒྱབ་ཡོད།  དེ་དག་གི་དམིགས་ཡུལ་ནི་མཉམ་

འབྲེལ་རྒྱལ་ཚོགས་ཀྱི་ཚོགས་མི་རྒྱལ་ཁབ་ཁག་ལ་དམངས་གཙོ་བཅོས་བསྒྱུར་ཡོང་

བར་མཛུབ་སྟོན་བྱས་ཏེ།  འགྲོ་བ་མིའི་ཐོབ་ཐང་དང་དམངས་གཙོ་འཛུགས་བསྐྲུན་ཐད་

ཀྱི་རྒྱལ་ཁབ་སོ་སོའི་ཁས་ལེན་དམ་བཅའ་བརྩི་སྲུང་ལག་བསྟར་ཡོང་བར་འབད་བརྩོན་

ཞུ་རྒྱུ་དེ་རེད།  དེར་བརྟེན་མཉམ་འགྲེལ་རྒྱལ་ཚོགས་འགྲོ་བ་མིའི་ཐོབ་ཐང་ལྷན་ཚོགས་

ཀྱི་གལ་ཆེའི་གྲོས་ཆོད་ཁག་ཅིག་ལམ་ལྷོང་བྱུང་ཡོད། ༢༠༠༠ ལོར་འགྲོ་བ་མིའི་ཐོབ་ཐང་

ལྷན་ཚོགས་ཀྱིས་གྲོས་ཆོད་ཡིག་ཆ་ཨང་ ༢༠༠༠།༤༧ གཞིར་བཟུང་།  དམངས་གཙོ་

སྲ་བརྟན་ཡོང་ཐབས་ཐད་ཁྲིམས་སྒྲིག་གཏན་འབེབས་དང་།  དོན་དངོས་ལག་བསྟར་བྱེད་

ཐབས་མང་པོ་ཞིག་འཆར་འགོད་བྱས་ཡོད་དེ།  

༡༽ འགྲོ་བ་མིའི་ཐོབ་ཐང་དང་གཞི་རྩའི་རང་དབང་ལ་གུས་བརྩི་དགོས་པ། 

༢༽ ཚོགས་སྡེ་རྩ་འཛུགས་རང་དབང་། 

༣༽ སྨྲ་བརྗོད་དང་བསམ་བློའི་རང་དབང་།

༤༽ ཁྲིམས་ཀྱི་དབང་བསྒྱུར་ལྟར་དབང་ཆར་སྲུང་ཆོག་པ་དང་ལག་བསྟར་བྱེད་ཆོག་པའི་

རང་དབང་། 

༥༽ རང་དབང་དང་དྲང་བདེན་གྱི་ལམ་ནས་སྐབས་བབ་ཀྱི་འོས་བསྡུ་བྱེད་རྒྱུ། འོས་

བསྡུ་དེ་དག་རྒྱལ་སྤྱིའི་ཁྲིམས་མཐུན་པར་གསང་བའི་འོས་ཤོག་གི་ལམ་ནས་བྱས་ཏེ་མི་

དམངས་ཀྱི་དགོས་འདུན་མཚོན་ཐུབ་པ་བྱ་དགོས། 

༦༽ ཆབ་སྲིད་ཀྱི་ཚོགས་པ་དང་སྒྲིག་འཛུགས་སྣ་མང་ཅན་གྱི་ལམ་ལུགས་དགོས་པ། 

༧༽ དབང་ཆ་ཆ་བགོས་ཀྱི་ལམ་ལུགས། 

༨༽ རང་དབང་ཅན་གྱི་ཁྲིམས་ཁང་དགོས་པ། 

༩༽ སྤྱི་ཚོགས་ཀྱི་འཛིན་སྐྱོང་ཕྱི་གསལ་ནང་གསལ་དང་འགན་ལེན་ཡོད་པའི་ཐོག་ནས་

བྱ་རྒྱུ། 

༡༠༽ རང་དབང་དང་སྒེར་ཚུགས། སྣ་མང་རང་བཞིན་ཅན་གྱི་གསར་འགོད་ལམ་ལུགས་

དགོས་རྒྱུ།

ཁྲིམས་ཀྱི་དབང་བསྒྱུར་ནི་དམངས་གཙོའི་ཆ་རྐྱེན་གལ་ཆེན་ཞིག་ཡིན། མཉམ་འབྲེལ་

རྒྱལ་ཚོགས་ལྟར་ན་ཁྲིམས་ཀྱི་དབང་བསྒྱུར་ཞེས་པ་ནི་ “འཛིན་སྐྱོང་གི་རྩ་འཛིན་ཞིག་

ཡིན་སྟེ། མི་དམངས་དང་སྤྱི་སྒེར་གྱི་སྒྲིག་འཛུགས། དེ་བཞིན། རྒྱལ་ཁབ་རྣམས་ཀྱིས་

འདྲ་མཉམ་དང་རང་དབང་གི་ལམ་ནས་གཏན་འབེབས་བྱས་པའི་སྤྱི་དམངས་ཀྱི་ཁྲིམས་

སྒྲིག་ལ་འགན་ལེན་དགོས་པ་དང་། ཁྲིམས་སྒྲིག་དེ་དག་རྒྱལ་སྤྱིའི་འགྲོ་བ་མིའི་ཐོབ་ཐང་

གི་ཆ་རྐྱེན་ལམ་སྲོལ་དང་མཐུན་པ་དགོས” ཞེས་པ་དེ་རེད། མཉམ་འབྲེལ་རྒྱལ་ཚོགས་

ཀྱིས་གཏན་འབེབས་བྱས་པའི་ “ཁྲིམས་ཀྱི་དབང་སྒྱུར” ལྟར་ན། ཁྲིམས་སྒྲིག་རྣམས་

དངོས་སུ་ལོངས་སྤྱོད་ཐུབ་པ་དང་ཁ་གསལ་གོ་བདེ་ཡིན་པ། ཁྲིམས་གཞི་དེ་དག་འདྲ་

མཉམ་ཐོག་ཚང་མར་ཁྱབ་དགོས་པ་དེ་ཡིན། ལྷག་པར་དུ་ཁྲིམས་སྒྲིག་དེ་དག་གིས་གཞི་

རྩའི་འགྲོ་བ་མིའི་ཐོབ་ཐང་དང་རང་དབང་ལ་སྲུང་སྐྱོང་བྱེད་ཐུབ་པ་ཞིག་དགོས་པ་དང་

། གཞུང་གི་བཀའ་བློན་དང་རིམ་པ་ཡོངས་ཀྱི་ལས་བྱེད་ཚང་མས་རང་ཉིད་ཀྱི་དབང་ཆ་

རྣམས་རྒྱུ་མཚན་ལྡན་པ་དང་ཡིད་ཆེས་བློ་འཁེལ་གྱི་ཐོག་ནས་ལག་བསྟར་བྱེད་དགོས་པ་

མ་གཏོགས། དམིགས་ཡུལ་གྱི་ས་མཚམས་དེ་དག་དང་འགལ་ཏེ་དབང་ཆ་བེད་སྤྱོད་བྱེད་

མི་ཆོག  ཆེས་གལ་ཆེ་ཤོས་ནི་ “ཁྲིམས་ཀྱི་དབང་བསྒྱུར” རྩ་འཛིན་ལྟར་ན། རྒྱལ་ཁབ་

ཀྱི་ཁྲིམས་སྒྲིག་རྣམས་རྒྱལ་སྤྱིའི་འགྲོ་བ་མིའི་ཐོབ་ཐང་གི་སྒྲིག་གཞི་དང་མཐུན་དགོས་པ་

དེ་རེད། 

འདས་པའི་ལོ་ཁ་ཤས་ནང་རྒྱ་ནག་གིས་གཞུང་འབྲེལ་དྲིལ་བསྒྲགས་ཡིག་ཆ་རྒྱབ་ཤ་

དཀར་པོའི་ནང་དུ། “ཁྲིམས་ཀྱི་དབང་བསྒྱུར” ལ་སྲུང་སྐྱོབ་དང་ལག་བསྟར་བྱེད་ཀྱིན་

ཡོད་སྐོར་ཐེངས་མང་དྲིལ་བསྒྲགས་བྱས་ཡོད། ༢༠༠༨ ཕྱི་ཟླ་ ༢ པའི་ནང་རྒྱ་ནག་རྒྱལ་

སྲིད་སྤྱི་ཁྱབ་ཁང་དྲིལ་བསྒྲགས་ལས་ཁུངས་ཀྱིས་ “ཁྲིམས་ཀྱི་དབང་བསྒྱུར་ཡར་རྒྱས་ཐད་

ཀྱི་རྒྱ་ནག་གི་འབད་བརྩོན་དང་གྲུབ་འབྲས” ཞེས་པའི་རྒྱབ་ཤ་དཀར་པོའི་དེབ་ཞིག་པར་

དུ་བསྐྲུན་ཡོད། རྒྱབ་ཤ་དཀར་པོ་དེའི་ནང་དུ་རྒྱ་གཞུང་གིས་དམངས་གཙོ་དང་རང་དབང་

། འདྲ་མཉམ། ཁྲིམས་ཀྱི་དབང་སྒྱུར་རྩ་འཛིན་བཅས། རྒྱལ་ཁབ་ཀྱི་ཁྲིམས་ལུགས་ནང་

གཏན་འབེབས་ཐད་འབད་བརྩོན་བྱས་ཡོད་སྐོར་བརྗོད་ཡོད། འོན་ཀྱང་། དོན་དངོས་ཐོག་

གནས་སྟངས་དེ་ལྟར་མིན་པར་བརྟེན།  འགྲོ་བ་མིའི་ཐོབ་ཐང་ཚོགས་སྡེ་ཁག་མང་པོས་

རྒྱ་ནག་གཞུང་གིས་རྒྱལ་ཁབ་ཁྲིམས་ལུགས་བེད་སྤྱོད་བཏང་སྟེ་དྲག་གནོན་སྟངས་འཛིན་

བྱེད་བཞིན་པ་དེར་སྐྱོན་བརྗོད་མུ་མཐུད་བྱེད་བཞིན་ཡོད།  

མཁྲེགས་འཛིན་ཅན་གྱི་རྒྱ་གཞུང་གི་མགོ་ཁྲིད་ཚོར་ཁྲིམས་སྒྲིག་གཞི་ནི་རྩེད་ཆས་ཤིག་

ཡིན་ཏེ། ཁོ་ཚོས་རྒྱལ་ཁབ་ཀྱི་ཁྲིམས་སྒྲིག་དབང་ཆ་དེ་དག་བེད་སྤྱོད་ཀྱིས་མི་སེར་དཀྱུས་

མའི་ནུས་ཤུགས་གོང་མཐོར་མ་བཏང་བར། དེ་ལས་ལྡོག་སྟེ་རྒྱ་ནག་གཞུང་དང་གུང་ཁྲན་

ཏང་གི་དབང་ཆ་སྲ་བརྟན་བཟོ་གི་ཡོད། རྒྱུ་མཚན་དེ་དག་གི་རྐྱེན་པས་བོད་ནང་དུ་དྲང་

བདེན་མིན་པའི་བྱ་སྤྱོད་མང་པོ་མཐོང་ཐུབ་སྟེ། གསལ་ཁ་མེད་པའི་ཁྲིམས་སྒྲིག་མང་པོ་

ཞིག་གིས་འགྲེལ་བཤད་ལོག་པར་རྒྱག་རྒྱུའི་གོ་སྐབས་སྤྲད་ཡོད། དཔེར་ན། རྒྱལ་ཁབ་ཀྱི་

བདེ་འཇགས་དང་རྒྱལ་ཁབ་ཀྱི་གསང་བ་ཕྱིར་སྒྲོག་ལ་ཁ་གཡར་ཏེ། མི་མང་གི་ཁེ་དབང་

ལ་དོ་ཕོག་གཏོང་བ་ལྟ་བུ་རེད། དོན་དངོས་ཐོག་རྒྱ་གཞུང་གི་ཉེས་ཁྲིམས་དང་ཉེས་ཁྲིམས་

ཞུ་གཏུགས་བཅའ་ཁྲིམས་ཀྱི་དོན་ཚན་མང་པོ་ཞིག་ནི་རྒྱལ་སྤྱིའི་ལག་བསྟར་ཚད་གཞི་དང་

མི་མཐུན་པ་ཆགས་ཡོད། 

རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱིས་རྒྱལ་སྤྱིའི་འགྲོ་བ་མིའི་ཐོབ་ཐང་གི་ཆིངས་

ཡིག་གལ་ཆེ་ཤོས་ཞིག་ངོས་ལེན་བྱས་མེད། དེ་ནི་སྤྱི་དམངས་དང་ཆབ་སྲིད་ཀྱི་ཐོབ་ཐང་

ཆིངས་ཡིག་ཡིན་ལ། དེའི་ནང་སྤྱི་དམངས་དང་ཆབ་སྲིད་ཀྱི་རང་དབང་སྲུང་སྐྱོབ་དགོས་

པའི་དོན་ཚན་མང་པོ་འཁོད་ཡོད། རྒྱ་ནག་གཞུང་གིས་སྤྱི་དམངས་དང་ཆབ་སྲིད་རང་

དབང་གི་སྤྱི་ཆིངས་དེར་ ༡༩༩༨ ལོར་མིང་རྟགས་བཀོད་ཡོད། སྤྱི་ཆིངས་དེ་ངོས་ལེན་

བྱས་པའི་རྒྱལ་ཁབ་ཚང་མས་གཤམ་གསལ་གཞི་རྩའི་ཐོབ་ཐང་ཁག་སྲུང་སྐྱོབ་དང་རྒྱུན་

འཁྱོངས་བྱེད་དགོས་པའི་འགན་ལེན་ཡོད་དེ། འགྲོ་བ་མིའི་ཚེ་སྲོག་དང་ཆེ་མཐོང་ལ་གུས་

བརྩི་བྱེད་དགོས་པ། ཁྲིམས་ཀྱི་མདུན་སར་འདྲ་མཉམ་ཡོད་དགོས་པ། གཏམ་བརྗོད་རང་

དབང་། འདུ་འཛོམས་རང་དབང་། ཚོགས་སྡེ་རང་དབང་། དེ་བཞིན། ཆོས་དད་དང་སྒེར་

ཚུགས་རང་དབང་ཡོད་པ། མནར་གཅོད་དང་སྡུག་སྦྱོང་། གང་བྱུང་འཇུ་བཟུང་བཅས་

མྱངས་མི་དགོས་པའི་རང་དབང་ཡོད་པ། ཕོ་མོ་འདྲ་མཉམ་ཡིན་པ།  དྲང་བདེན་གྱི་ལམ་

ནས་ཁྲིམས་ཐག་གཅོད་དགོས་པའི་ཐོབ་ཐང་། གྲང་ཉུང་མི་རིགས་ཀྱི་རང་དབང་བཅས་

ཡིན། 

རང་དབང་ཅན་གྱི་ཉམས་ཞིབ་དང་ལས་དོན་ཚོགས་ཆུང་། “རང་དབང་གི་ཁང་པ” ཞེས་

པས་འཛམ་གླིང་རང་དབང་ཞེས་པའི་བརྗོད་གཞིའི་ཐོག  ༢༠༡༣ ལོར་སྙན་ཐོ་ཞིག་བཏོན་

ཡོད་པ་དེའི་ནང་བོད་ནི་དམངས་གཙོ་དང་ཆབ་སྲིད་རང་དབང་གི་ཐད་ནས་རྒྱལ་ཁབ་དང་

ས་གནས་མཐའ་གྲས་སུ་ཚུད་ཡོད་པ་རེད། འཛམ་གླིང་རང་དབང་ཞེས་པ་ནི་ལོ་འཁོར་གྱི་

ལས་བསྡོམས་སྙན་ཐོ་ཞིག་ཡིན་ལ། དེ་ཡིས་འཛམ་གླིང་ཁྱོན་ཡོངས་ཀྱི་རང་དབང་ཅན་གྱི་

རྒྱལ་ཁབ་དང་རྩོད་རྙོག་ཅན་གྱི་ས་ཁུལ་ཁག་ནང་དམངས་གཙོ་དང་ཆབ་སྲིད་རང་དབང་

གི་ཚད་གཞི་ག་འདྲ་ཡོད་མེད་ཐད་ཞིབ་འཇུག་བྱེད་ཀྱིན་ཡོད། དེ་ཡིས་རྒྱལ་ཁབ་དང་ས་

ཁུལ་རེ་རེའི་ཆབ་སྲིད་ཐོབ་ཐང་དང་སྤྱི་དམངས་རང་དབང་གིས་མཚོན་པའི་ལོ་འཁོར་བརྒྱ་

ཆ་སྤྲད་སྲོལ་ཡོད་དེ། རང་དབང་ཆེ་ཤོས་ཀྱི་རྒྱལ་ཁབ་ལ་བརྒྱ་ཆ་གཅིག་དང་། རང་དབང་

མེད་ཤོས་ཀྱི་རྒྱལ་ཁབ་ལ་བརྒྱ་ཆ་བདུན་སྤྲད་ཀྱིན་ཡོད་པ་རེད། བརྒྱ་ཆའི་གྲངས་འབོར་

ལ་གཞིགས་ནས་རྒྱལ་ཁབ་རྣམས་ལ། “རང་དབང་ཅན” “རང་དབང་ཅུང་ཙམ་ཡོད་པ” 

“རང་དབང་མེད་པ” བཅས་སུ་དགར་གྱིན་ཡོད། ༢༠༠༣ ལོའི་སྙན་ཐོ་ལྟར་ན་རྒྱ་ནག་གི་

སྤྱི་དམངས་རང་དབང་ལ་བརྒྱ་ཆ་དྲུག་དང་། ཆབ་སྲིད་ཐོབ་ཐང་ལ་བརྒྱ་ཆ་བདུན། གནས་

རིམ་གྱི་ཐད་ནས་རྒྱ་ནག་ནི་ “རང་དབང་མེད་པ” ཡི་གྲས་སུ་ཚུད་ཡོད་པ་དང་། རྒྱ་ནག་

གི་རང་དབང་ཐད་མཐའ་མའི་བརྒྱ་ཆའི་གྲངས་འབོར་ནི་ ༦་༥ ཡིན་པ་རེད། 

འཛམ་གླིང་གི་རང་དབང་དང་འབྲེལ་བའི་བརྒྱ་ཆའི་དབྱེ་བ་རིགས་གཅིག་ནི་ “འོས་བསྡུའི་

བརྒྱུད་རིམ” ཞེས་པ་དེ་རེད། དེའི་ཐད་ལ་བརྒྱ་ཆའི་གྲངས་ཚད་དམའ་ཤོས་ ༠ ནས་མཐོ་

ཤོས་ ༡༢ བར་ཡོད་པ་རེད། ༢༠༡༣ ལོའི་ནང་འོས་བསྡུའི་བརྒྱུད་རིམ་ཐད་རྒྱ་ནག་གི་

བརྒྱ་ཆ་ནི་ ༠ རེད་འདུག  རྒྱ་ནག་དང་འབྲེལ་ཏེ་བརྒྱ་ཆའི་དབྱེ་བ་རིགས་བདུན་དུ་བཀར་

ཡོད་པའི་ནང་ནས། འོས་བསྡུའི་བརྒྱུད་རིམ་ལ་བརྒྱ་ཆ་དམའ་ཤོས་རག་ཡོད་པ་རེད། རང་

དབང་མེད་པའི་རྒྱལ་ཁབ་གཞན་དག་གི་འོས་བསྡུའི་བརྒྱུད་རིམ་གྱི་བརྒྱ་ཆ་ནི་རྒྱ་ནག་

ལས་མཐོ་བ་ཡོད། དེ་བས་རྒྱ་ནག་ནི་རང་དབང་མེད་པའི་རྒྱལ་ཁབ་དཀྱུས་མ་ཞིག་ལས་

ཀྱང་སྐྱོ་བ་ཆགས་ཡོད།  

༢༠༡༣ ལོར་རྒྱ་ནག་མགོ་ཁྲིད་ཚོས་ “བཤད་མི་ཆོག་པ་བདུན” ཞེས་པ་ཞིག་གསར་

བཏོད་བྱས་ཡོད་པ་རེད། བཤད་མ་ཆོག་པའི་བརྗོད་གཞི་བདུན་ནི་ཆབ་སྲིད་ཚོགས་པ་

གཅིག་གིས་དབང་བསྒྱུར་འོག་གི་རྒྱ་ནག་རྒྱལ་ཁབ་ལ་འཕྲད་ཀྱིན་པའི་ཉེན་ཁའི་གནད་



92

དོན་རྣམས་རེད། དེ་དག་གི་ནང་དུ་འཛམ་གླིང་ཡོངས་ཁྱབ་རང་བཞིན་གྱི་འགྲོ་བ་མིའི་ཐོབ་

ཐང་དང་། གཞུང་འབྲེལ་མ་ཡིན་པའི་ཚོགས་པའི་རྩ་འཛུགས། དེ་བཞིན། ནུབ་ཕྱོགས་ཀྱི་

ཁྱད་ཆོས་ལྡན་པའི་རྩ་ཁྲིམས་ཀྱི་དམངས་གཙོ་བཅས་ཚུད་ཡོད་པ་རེད། དོན་དངོས་ཐོག་

བཤད་མ་ཆོག་པ་བདུན་པོ་དེ་ཡིས་ས་གནས་གྲོང་གསེབ་དམངས་གཙོའི་འཛུགས་སྐྲུན་

ཆེད་གཏན་འབེབས་བྱས་པའི་སྡེ་དམངས་འཐུས་མི་ལྷན་ཚོགས་ཀྱི་སྒྲིག་གཞི་ལ་དོ་ཕོག་

བཏང་ཡོད་པ་རེད། 

༢༠༠༨ ལོར་བོད་ས་ཡོངས་ལ་རང་དབང་སྐད་འབོད་བྱས་པ་ནས་བཟུང་། བོད་ནང་གི་

འགྲོ་བ་མིའི་ཐོབ་ཐང་གནས་བབ་ཆེས་ཛ་དྲག་ཅན་དུ་གྱུར་ཡོད་པ་རེད། བོད་མི་ཚོར་འོས་

བསྡུའི་རང་དབང་ལོངས་སུ་སྤྱོད་འཇུག་རྒྱུ་ཕར་ཞོག  ཐ་ན་མང་པོ་ཞིག་ལ་གཞི་རྩའི་འགྲོ་

བ་མིའི་ཐོབ་ཐང་སྟེ། དཔེར་ན། གཏམ་བརྗོད་རང་དབང་། ཆོས་དད་རང་དབང་། འདུ་

འཛོམས་རང་དབང་བཅས་ལོངས་སུ་སྤྱོད་རྒྱུའི་ཐོབ་ཐང་ཙམ་ཡང་མེད་པ་རེད། རྒྱ་ནག་

གཞུང་གིས་བརྟན་ལྷིང་དང་དཔལ་འབྱོར་འཛུགས་བསྐྲུན་ཁ་ལ་ཁྱེར་ཏེ། མཁྲེགས་བཟུང་

གི་སྲིད་ཇུས་ལག་བསྟར་གྱིས་བོད་མིའི་རང་དབང་རྡོག་རོལ་གཏོང་བཞིན་ཡོད།  ལྷག་

པར་དུ་ ༢༠༡༡ ནས་བཟུང་བོད་རང་སྐྱོང་ལྗོངས་དང་། རང་སྐྱོང་ལྗོངས་ཀྱི་ཕྱི་ལོགས་སུ་

ཡོད་པའི་བོད་རིགས་ས་ཁུལ་གྱི་གྲོང་གསེབ་དང་གྲོང་ཁྱེར་ཁག་ནང་དྲ་བ་རང་བཞིན་ཅན་

གྱི་སྤྱི་ཚོགས་དམ་དྲག་བཀག་སྡོམ་བྱེད་སྒོ་བཙུགས་ཡོད།   

ཕྱོགས་གཅིག་ནས་རྒྱ་ནག་གིས་བོད་རིགས་གྲོང་གསེབ་ས་ཁུལ་ཁག་ནང་དམངས་གཙོ་

འཛུགས་བསྐྲུན་བྱས་ཡོད་སྐོར་བརྗོད་དེ་སྡེ་དམངས་འཐུས་མི་ལྷན་ཚོགས་བསྐོ་འཛུགས་

བྱས་ཡོད། ཕྱོགས་གཞན་ཞིག་ནས་ཚད་མཐོའི་བདེ་འཇགས་སྒྲིག་འཛུགས་མང་པོ་ཞིག་

བསྐོ་འཛུགས་ཀྱིས་བོད་མི་གྲོང་གསེབ་མི་མང་ཚོའི་འགྲོ་འོང་དང་ལས་དོན་ལ་མྱུལ་ཞིབ་

སྟངས་འཛིན་བྱེད་བཞིན་ཡོད། ཉེ་ཆར་སཱི་ཌི་ནའི་སློབ་གྲྭ་ཆེན་མོའི་དགེ་རྒན་ཇོན་ལགས་

ཀྱིས་ཀྱང་། དེ་ལྟ་བུའི་གཞུང་འཛིན་ལ་ “སོ་ལྟ་སྟངས་འཛིན་ཅན་གྱི་དམངས་གཙོ” ཞེས་

བརྗོད་ཡོད། ཚད་མཐོའི་བདེ་འཇགས་ཀྱི་ལག་ཆའི་གྲས་སུ་སོ་ལྟའི་བརྙན་ཆས་རིགས་

དང་། སྐོར་སྲུང་ཁང་། བདེ་འཇགས་དམག་མི་སྟེ། དཔེར་ན། སྤྱི་བདེ་ཉེན་རྟོག་པ་དང་དྲག་

ཆས་ཉེན་རྟོག་པ་སོགས་ཚུད་ཡོད། དེ་དག་གི་དམིགས་ཡུལ་ནི་ཡུལ་མི་མང་ཚོགས་ཀྱི་

སྐད་འབོད་དང་། གཞུང་དང་དམར་ཤོག་ཚོགས་པར་ངོ་རྒོལ་བྱེད་མཁན་ཚོར་བཀག་སྡོམ་

བྱེད་རྒྱུ་དེ་རེད། བོད་ཀྱི་གྲོང་གསེབ་ཁག་ཏུ་ཡོད་པའི་དམར་ཤོག་ཚོགས་པའི་ལས་བྱེད་ཀྱི་

གྲངས་འབོར་ཧ་ཅང་འཕར་སྣོན་བྱུང་ཡོད། ༢༠༡༣ ཕྱི་ཟླ་ ༩ པའི་ནང་རྒྱ་ནག་གཞུང་འབྲེལ་

གསར་འགྱུར་བརྒྱུད་ལམ་ཁག་གིས་ཁྱབ་བསྒྲགས་བྱས་པ་ལྟར་ན། བོད་རང་སྐྱོང་ལྗོངས་

ནང་དུ་དམར་ཤོག་ཚོགས་པའི་མང་ཚོགས་ལམ་ཕྱོགས་སློབ་གསོའི་ལས་འགུལ་ཞེས་

པ་སྤེལ་ཆེད་ལས་བྱེད་ཁྲི་ ༦ མངགས་གཏོང་བྱས་འདུག  མང་ཚོགས་ལམ་ཕྱོགས་སློབ་

གསོ་ཞེས་པ་དེ་ནི་དོན་དངོས་ཐོག་སྤྱི་ཚོགས་བརྟན་ལྷིང་སྲུང་སྐྱོབ་དང་། དེ་འབྲེལ་གྱི་དྲག་

པོའི་རྒོལ་རྡུང་ལས་གཞི་ཁག་ལག་བསྟར་བྱེད་བཞིན་པ་དེ་ཡིན་ཞིང་།  ལས་འགུལ་དེའི་

འགོ་དམར་གཞུང་དང་དམར་ཤོག་ཚོགས་པར་མཐའ་གཅིག་ཏུ་མགོ་བཏེགས་དང་ལེན་བྱེད་

དགོས་པ་དང་། དེ་བཞིན་ས་གནས་གྲོང་གསེབ་མི་མང་གིས་སོ་སོའི་གྲོགས་པོ་དང་ནང་མི་

ཕན་ཚུན་བར་སོ་ལྟ་སྟངས་འཛིན་བྱེད་བཅུག་གི་ཡོད། 

དྲག་གནོན་གདུག་རྩུབ་ཅན་གྱི་ཁོར་ཡུག་དེ་ལྟ་བུ་ནང་དུ། ཁྲིམས་ཀྱི་དབང་བསྒྱུར་མེད་

པ་དང་། ལག་བསྟར་བྱེད་བཞིན་པའི་ཚད་མཐོའི་བདེ་འཇགས་སྲུང་སྐྱོབ་ཀྱི་སྲིད་ཇུས་དེ་

དག་གི་རྐྱེན་པས། བོད་མི་དང་བོད་མིའི་སྤྱི་ཚོགས་ལ་དོ་ཕོག་ཤུགས་ཆེན་ཐེབས་བཞིན་

ཡོད། དངངས་སྐྲག་ཆེ་བ་དང་ཡིད་ཆེས་བྲལ་བའི་ཁོར་ཡུག་དེ་ལྟ་བུའི་ནང་དམངས་གཙོ་

ཕར་བཞག   དྲང་བདེན་གྱི་འོས་བསྡུ་ཞིག་ཀྱང་ཡོང་ཐབས་མེད་པ་རེད། གཞུང་འབྲེལ་

མིན་པའི་རང་དབང་ཚོགས་པ་རྩ་འཛུགས་མ་བྱས་པ་དང་། འདུ་འཛོམས་རང་དབང་དང་

གཏམ་བརྗོད་རང་དབང་སོགས་གཞི་རྩའི་ཐོབ་ཐང་ཁག་སྲུང་སྐྱོབ་མ་བྱས་པའི་བར་དུ་ཚད་

ལྡན་གྱི་འོས་བསྡུ་ཞིག་ནམ་ཡང་ཡོང་མི་སྲིད། 

དེར་བརྟེན། བོད་ཀྱི་འགྲོ་བ་མིའི་ཐོབ་ཐང་དང་དམངས་གཙོ་འཕེལ་རྒྱས་ལྟེ་གནས་ཁང་

གིས། ཉེ་ལམ་བོད་ནས་གསར་དུ་ཕེབས་པའི་བོད་མི་སྐྱབས་བཅོལ་བ་ཚོར་དྲི་བ་དྲིས་

ལན་གྱི་ལམ་ནས་ཉམས་ཞིབ་བྱས་པའི་གྲུབ་དོན་ལྟར་ན། སྡེ་དམངས་འཐུས་མི་ལྷན་

ཚོགས་ཀྱི་བཅའ་ཁྲིམས་སྒྲིག་གཞིའི་ནང་འཁོད་པའི་ཐོབ་ཐང་ཁག  བོད་ཀྱི་གྲོང་གསེབ་

ས་ཁུལ་ཁག་གི་གྲོང་མི་ཚོས་ཚད་ལྡན་ལོངས་སུ་སྤྱོད་ཐུབ་ཀྱིན་ཡོད་པའི་རྣམ་པ་ཅི་ཡང་

མི་འདུག  རང་ཉིད་ཀྱི་འདོད་མོས་ལྟར་འོས་བསྡུར་ལངས་མཁན་གྱི་འོས་མི་མིང་འདོན་

བྱེད་རྒྱུའི་ཚབ་ཏུ། ཁོང་ཚོར་རྒྱ་གཞུང་གིས་དེ་སྔ་ནས་ཐག་གཅོད་ཟིན་པའི་འོས་མིའི་ཐོ་

གཞུང་སྤྲད་ཀྱིན་ཡོད་པ་དེའི་ཁྲོད་ནས་འདེམས་སྒྲིག་བྱེད་དགོས་ཀྱི་ཡོད་འདུག དཔེར་

མཚོན་ཞིག་ཞུས་ན། སོ་སོའི་ཁེ་དབང་གསལ་འདོན་བྱེད་ཐུབ་མཁན་དང་རྒྱལ་སྤྱིའི་འོས་

བསྡུའི་ཁྲིམས་གཞིར་གོ་རྟོགས་ཡོད་མཁན་གྱི་གྲོང་གསེབ་མི་མང་རྣམས་ལ་འོས་བསྡུར་

ལངས་མཁན་གྱི་འོས་མིའི་མིང་འདོན་བྱ་རྒྱུའི་ཐོབ་ཐང་སྤྲད་ཀྱིན་མེད་པ་དེ་རེད། དེ་བཞིན། 

འོས་བསྡུ་གོ་སྒྲིག་བྱེད་མཁན་ལས་བྱེད་པ་ཚོས་མི་མང་དང་ཚོགས་སྡེ་ཁག་གི་ཚབ་བྱས་

ཏེ་འོས་སྒམ་ནང་འོས་ཤོག་བླུགས་ཀྱི་ཡོད། ད་ལྟའི་བར་དུ་ཆེད་སྤྱོད་འོས་སྒམ་དེ་འདྲ་

གང་ཡང་མེད་པ་རེད། འོས་བསྡུའི་རྟོགས་ཞིབ་ནི་དམར་ཤོག་ཚོགས་པས་བྱེད་ཀྱིན་ཡོད་

པ་དང་། འོས་བསྡུའི་བརྒྱུད་རིམ་མ་ཚར་གོང་དུ་འོས་བསྡུར་ལངས་མཁན་འོས་མི་རྣམས། 

གོང་རིམ་དམར་ཤོག་ཚོགས་པའི་ལས་བྱེད་མདུན་དུ་བཅར་དགོས་པ་དང་། དེ་བཞིན། 

གསང་བའི་འོས་ཤོག་འཕེན་སའི་ཁང་པ་མེད་པ་དང་། སྲིད་ཇུས་ལས་དོན་ཁག་གི་ཐད་

ལ་སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་ཕན་ཚུན་བར་བགྲོ་གླེང་རིགས་མེད་པ་

མ་ཟད། འོས་བསྡུའི་ལས་དོན་ཁྱབ་བསྒྲགས་བྱེད་རྒྱུའི་ཐོབ་ཐང་ཡང་མེད་པ་རེད། 

རང་ངོས་ནས་འསོ་བསྡུར་ལངས་མཁན་ཡིན་ཟེར་མཁན་ཚོར་དམིགས་བསལ་སྲིད་ཇུས་

གཏན་འབེབས་གང་ཡང་མེད་པ་རེད། འསོ་འཕེན་མི་མང་ཚོར་གྲོང་གསེབ་ཀྱི་འསོ་བསྡུ་

དང་སྡེ་དམངས་འཐུས་མི་ལྷན་ཚོགས་ནི་རང་ཉིད་ཀྱི་ཁེ་ཕན་སྒྲུབ་ཐབས་ཀྱི་ཆབ་སྲིད་ཀྱི་

སྡིངས་ཆ་ཞིག་ཡིན་པ་འགྲེལ་བརྗོད་གང་ཡང་བྱེད་ཀྱིན་མེད། དེ་ལས་ལྡོག་སྟེ་ཁོང་ཚོས་

སྡེ་དམངས་འཐུས་མི་ལྷན་ཚོགས་ནི་དམར་ཤོག་ཚོགས་པའི་སྲིད་ཇུས་དང་། ལས་འགུལ་

ཁྱབ་བསྒྲགས་བྱེད་མཁན་གྱི་རྒྱལ་ཁབ་སྒྲིག་འཛུགས་ཀྱི་ཆ་ཤས་ཤིག་ཡིན་པར་ངོས་

འཛིན་བྱེད་ཀྱིན་ཡོད། བསམ་བློ་འདི་རིགས་ནི་དོན་དངོས་རང་བཞིན་ཅན་ཞིག་རེད། དེའི་

རྒྱུ་མཚན་ནི་སྡེ་དམངས་འཐུས་མི་ལྷན་ཚོགས་ནི་ས་གནས་སྲིད་གཞུང་དང་དམར་ཤོག་

ཚོགས་པའི་ “བརྟན་ལྷིང་སྲུང་སྐྱོབ” སྲིད་ཇུས་ལག་བསྟར་བྱེད་མཁན་གྱི་ལས་མི་ཡིན་པར་

ངོས་འཛིན་བྱས་པའི་རྐྱེན་གྱིས་རེད། དཔེར་ན། ༢༠༡༣ ཕྱི་ཟླ་ ༤ པའི་ནང་ལ།  རྔ་བ་བོད་

རིགས་རང་སྐྱོང་ཁུལ་གྱི་མཛོད་དགེ་རྫོང་དུ། སྡེ་དམངས་འཐུས་མི་ལྷན་ཚོགས་རྣམས་ལ་

རྒྱ་གཞུང་གི་དམ་དྲག་སྒྲིག་གཞི་ཁག་ཁྱབ་བསྒྲགས་བྱེད་རྒྱུའི་ལས་འགན་བསྐོ་བཞག་བྱས་

ཡོད། སྒྲིག་གཞི་དེ་དག་གི་དམིགས་ཡུལ་ནི་སྤྱི་ཚོགས་ཁྱོན་ཡོངས་ལ་ཉེས་རྡུང་བཏང་ནས་

རང་བསྲེགས་དོན་རྐྱེན་མཚམས་འཇོག་བྱེད་འཇུག་རྒྱུ་དེ་རེད། སྒྲིག་གཞི་དེ་དག་ནི་ད་བར་

རྒྱ་ནག་གཞུང་གིས་ལག་བསྟར་བྱས་པའི་སྒྲིག་གཞི་རིམ་པའི་ནང་ནས་ཆེས་དྲག་གནོན་

གདུག་རྩུབ་ཆེ་ཤོས་དེ་ཆགས་ཡོད་ལ། དེ་ཡིས་རང་བསྲེགས་བྱུང་ཡུལ་ཁྱིམ་ཚང་དང་གྲོང་

གསེབ། དགོན་སྡེ་སྤྱི་ཡོངས་ལ་ཉེས་རྡུང་དྲག་པོ་བཏང་སྟེ་འཇིགས་སྐུལ་བྱེད་བཞིན་ཡོད།  

མི་མང་ལ་ཚད་ལྡན་འོས་བསྡུ་བརྒྱུད་དེ་སོ་སོའི་བསམ་ཚུལ་བརྗོད་རྒྱུའི་ཐབས་ལམ་མེད་

པར་བརྟེན། བོད་མི་ཚོས་སོ་སོའི་གྲོང་གསེབ་ནང་འཕྲད་བཞིན་པའི་དཀའ་ངལ་རྣམས་

ཐད་ཀར་རྒྱ་ནག་དབུས་གཞུང་ལ་ཞུ་གཏུགས་ཐུབ་རྒྱུར་འབད་བརྩོན་བྱེད་ཀྱིན་ཡོད། ཡིན་

ནའང་། བོད་མི་མང་པོས་གྲོང་གསེབ་ཀྱི་དཀའ་ངལ་རྣམས་རིམ་པ་གོང་མའི་སྲིད་གཞུང་གི་

མགོ་ཁྲིད་ལ་ཞུ་གཏུགས་དང་། འགའ་རེ་ཐད་ཀར་པེ་ཅིན་དུ་བསྐྱོད་དེ་རྒྱ་ནག་དབུས་གཞུང་

གི་མགོ་ཁྲིད་ཚོར་ཞུ་གཏུགས་བྱེད་ཐབས་བྱས་ཡོད་པ་རེད། ཡིན་ནའང་། ཞུ་གཏུགས་

བྱེད་པར་བསྐྱོད་མཁན་རྣམས་ལ་འཇུ་བཟུང་དང་ཉེས་རྡུང་མནར་གཅོད་གཏོང་བཞིན་པའི་

དཀའ་ངལ་འཕྲད་ཀྱིན་ཡོད། དེ་ལྟར་འཇུ་བཟུང་བྱས་པར་བརྟེན་བོད་མི་རྣམས་ལ་ཡོངས་

གྲགས་བསམ་འདུན་བརྗོད་པ་དང་སྤྱི་དམངས་ཚོགས་སྡེ་རྣམས་དམངས་གཙོའི་ལས་དོན་

ཐད་མཉམ་ཞུགས་ཀྱི་གོ་སྐབས་མེད་པ་བཟོས་ཡོད། བོད་ཀྱི་འགྲོ་བ་མིའི་ཐོབ་ཐང་དང་

དམངས་གཙོ་འཕེལ་རྒྱས་ལྟེ་གནས་ཁང་གིས་བཅར་འདྲི་བྱས་པའི་བོད་མི་སུ་གང་ལའང་། 

སྡེ་དམངས་འཐུས་མི་ལྷན་ཚོགས་ཀྱི་སྒྲིག་གཞིའི་ནང་བཀོད་ལྟར་འསོ་བསྡུའི་ཐོབ་ཐང་དང་

འསོ་བསྡུའི་བརྒྱུད་རིམ་སྐོར་གསལ་བཤད་དང་ལམ་སྟོན་ཐོབ་མི་འདུག

མཇུག་བྱང་། 

ད་ལྟའི་ཆར་བོད་ནང་དོན་དམ་གྱི་གྲོང་གསེབ་དམངས་གཙོ་ཡོང་ཐུབ་རྒྱུའི་རེ་བ་ཧ་ཅང་

ཆུང་ཆུང་རེད། གྲོང་གསེབ་ཀྱི་འོས་བསྡུ་བྱས་པ་ཙམ་གྱིས་ཆབ་སྲིད་དང་སྤྱི་དམངས་ཀྱི་

རང་དབང་དང་ཐོབ་ཐང་གོང་མཐོར་འགྲོ་གི་ཡོད་པ་ཁུངས་སྐྱེལ་བྱེད་ཐུབ་ཀྱི་མེད། རྒྱ་

ནང་གི་གྲོང་གསེབ་གཞན་དང་མ་འདྲ་བར་བོད་ཀྱི་ས་ཁུལ་ཁག་ནང་། གྲོང་གསེབ་ཀྱི་

འོས་བསྡུའི་གནས་ཚད་ཧ་ཅང་སྐྱོ་བོ་ཡོད་པ་དང་། དམངས་གཙོའི་གཞི་རྩའི་ཆ་རྐྱེན་ཏེ།  

དཔེར་ན། འགྲན་བརྩོད་རང་བཞིན་གྱི་འོས་བསྡུ་དང་རང་དབང་སྒོ་ནས་འོས་བསྡུར་ལངས་

མཁན་གྱི་འོས་མི་ཐད་ཀར་མིང་འདོན་གྱི་ཐོབ་ཐང་། རང་དབང་ཅན་གྱི་བོད་མིའི་འོས་བསྡུ་

ལྷན་ཁང་སོགས་མེད་པ་རེད། དམངས་གཙོ་ཡོང་བ་ལ་རྒྱ་ནག་གི་གྲོང་གསེབ་འོས་བསྡུའི་

བརྒྱུད་རིམ་ཁྲོད་དུ་སྒྲུབ་དགོས་པའི་ལས་འགན་གལ་ཆེ་ཞིག་ཡོད་པ་དེ་ནི། དམར་ཤོག་

ཚོགས་པའི་གཅིག་སྡུད་ཆབ་སྲིད་ཀྱི་ཐེ་ཇུས་རྩ་ནས་མེད་པ་བྱེད་དགོས། ད་ལྟའི་ཆར་

གཅིག་སྡུད་ལམ་ལུགས་ཀྱི་སྲིད་དབང་འོག་དེ་འདྲ་ཡོང་ཐབས་རྩ་བ་ནས་མེད་པ་རེད། 

དཔེར་ན་འོས་བསྡུ་རྣམས་རང་དབང་དང་དྲང་བདེན་གྱི་ཐོག་ནས་བྱེད་སྲིད་པའི་དབང་

དུ་བཏང་ནའང་། དམར་ཤོག་ཚོགས་པས་རང་ཉིད་ཀྱི་ཁ་གཏད་དུ་ལངས་མཁན་རྣམས་

འོས་བསྡུའི་ནང་མཉམ་ཞུགས་བྱེད་རྒྱུའི་ཆོག་མཆན་རྩ་བ་ནས་མི་སྤྲོད་པ་དང་། ཁ་གཏད་

ཚོགས་སྡེ་དེ་དག་ལ་རྒྱལ་ཁབ་ཀྱི་སྒྲིག་འཛུགས་ཀྱི་ཆ་ཤས་གཅིག་ལའང་སྟངས་འཛིན་

བྱེད་རྒྱུའི་ཐོབ་ཐང་སྤྲོད་ཀྱིན་མེད་པ་རེད།   

ད་ལྟའི་རྒྱ་ནག་གི་གཞུང་འཛིན་ལམ་ལུགས་ནི་གཞི་རྩའི་ཐོག་ནས་དམར་ཤོག་ཚོགས་

པ་དང་འཛིན་སྐྱོང་གཉིས་ངོ་བོ་གཅིག་ཡིན་པའི་སྒྲིག་འཛུགས་ཤིག་ཡིན་ཞིང་། དེའི་ནང་

དམར་ཤོག་ཚོགས་པས་དབང་ཆ་གཅིག་སྡུད་ཀྱི་ཐོག་ནས་མགོ་ཁྲིད་དང་འགན་ལེན་བྱེད་

ཀྱིན་ཡོད། ས་གནས་འཛིན་སྐྱོང་སྡེ་ཁག་སྟེ་སྡེ་དམངས་འཐུས་མི་ལྷན་ཚོགས་ཀྱིས་ད་

ལྟའི་ཆར་ཉི་མ་རེ་རེའི་ལས་དོན་ཁག་ལ་འགན་འཁུར་བཞིན་ཡོད། རྒྱ་ནག་གི་ཆབ་སྲིད་

སྒྲོམ་གཞིའི་ནང་སྡེ་དམངས་འཐུས་མི་ལྷན་ཚོགས་ནི་གྲོང་གསེབ་རང་སྐྱོང་གི་རྣམ་པ་

མཚོན་བྱེད་ཀྱི་སྒྲིག་འཛུགས་ཙམ་ལས། དོན་དངོས་ཐོག་དམར་ཤོག་སྲིད་གཞུང་གི་ཡན་

ལག་ཞིག་ཏུ་ངོས་འཛིན་བྱེད་ཀྱིན་ཡོད། དེ་བཞིན། སྡེ་དམངས་འཐུས་མི་ལྷན་ཚོགས་

ཀྱིས་ཞང་སྲིད་གཞུང་གི་དམའ་རིམ་ལས་དོན་ཁག་ལ་འགན་འཁུར་ཏེ། ཞང་སྲིད་གཞུང་

གི་བཀའ་མངགས་དང་མཛུབ་སྟོན་བྱས་པའི་ལས་དོན་ཁག་ལག་བསྟར་བྱེད་དགོས་པ་

རེད།  

ལྷག་པར་བོད་ནང་དུ་གཞི་རྩའི་སྐྱོན་གནད་ཆེ་ཤོས་ནི་གྲོང་གསེབ་ཀྱི་ཆབ་སྲིད་དང་

གལ་ཆེའི་ལས་དོན་ཁག་གི་མཐའ་མའི་ཐག་གཅོད་ནི། ས་གནས་གྲོང་གསེབ་ཀྱི་དམར་

ཤོག་ཚོགས་པ་དང་དེའི་དྲུང་ཆེ་ཡིས་བྱེད་ཀྱིན་ཡོད་པ་ལས། སྡེ་དམངས་འཐུས་མི་ལྷན་

ཚོགས་ལ་སྟངས་འཛིན་གྱི་དབང་ཆ་རྩ་ནས་མེད་པ་དེ་རེད། དེར་བརྟེན། གྲོང་གསེབ་ཀྱི་

དམར་ཤོག་ཚོགས་པའི་དྲུང་ཆེ་ལ་འོས་བསྡུར་ལངས་མཁན་གྱི་འོས་མིར་སུ་ཞིག་མིང་

འདོན་བྱ་རྒྱུའི་ཐད་སྟངས་འཛིན་གྱི་གོ་སྐབས་ཆེན་པོ་ཡོད་པ་རེད། ད་དུང་དམར་ཤོག་

ཚོགས་པའི་དྲུང་ཆེ་ཡིས་འོས་བསྡུ་ལྷན་ཚོགས་ཀྱིས་འོས་བསྡུར་ལངས་མཁན་འོས་མི་

མིང་འདོན་བྱེད་ཕྱོགས་ཐད་ཤུགས་རྐྱེན་ཆེན་པོ་སྤྲོད་ཀྱིན་ཡོད་པ་དང་།   འོས་བསྡུའི་

བརྒྱུད་རིམ་རྣམས་ཕྱི་གསལ་ནང་གསལ་གྱི་ལམ་ནས་ཡོང་རྒྱུར་བཀག་འགོག་བྱེད་ཀྱིན་

ཡོད། དེར་མ་ཟད་ཞང་མི་དམངས་སྲིད་གཞུང་དང་གྲོང་གསེབ་དམར་ཤོག་ཚོགས་པའི་

དྲུང་ཆེ་ལ་འོས་བསྡུར་ལངས་མཁན་གྱི་འོས་མི་མིང་འདོན་བྱ་རྒྱུའི་དབང་ཆ་ཆེན་པོ་ཡོད་

པ་རེད། ཁོང་ཚོས་ཆོག་མཆན་མ་སྤྲད་པར་འོས་བསྡུར་ལངས་མཁན་གྱི་འོས་མི་རྣམས་

མཐའ་མའི་འོས་བསྡུའི་འགྲན་རྩོད་ཁྲོད་ཞུགས་ཆོག་གི་མེད། 

དམངས་གཙོར་དགོས་ངེས་ཀྱི་གཞི་རྩའི་ཆ་རྐྱེན་ཁ་ཤས་ཡོད་པ་དག་རྒྱ་གཞུང་གིས་སྒྲུབ་

ཐུབ་ཀྱིན་མེད་པ་རེད། དམངས་གཙོ་ནི་བྱེད་ཐབས་ཙམ་དང་སྒྲིག་འཛུགས་ཁོ་ན་ཞིག་མིན་

པར། སྲིད་གཞུང་ཞིག་གི་གཞི་རྩའི་འཛིན་སྐྱོང་ལམ་ལུགས་ཤིག་ཡིན་སྟེ།  དཔེར་ན། 

དེ་ལ་སྒྲིག་གཞི་དང་ལྟ་སྐུལ་ལམ་ལུགས་ཤིག་ངེས་པར་དུ་དགོས་པ་རེད། ཡང་གཅིག་

བཤད་ན་འཛིན་སྐྱོང་གི་བརྒྱུད་རིམ་ཁྲོད་དབང་འཛིན་པ་དང་མང་ཚོགས་བར་ཐད་ཀར་

འབྲེལ་ཐག་བཟོ་དགོས། རྒྱ་ནག་གིས་རྒྱལ་སྤྱིའི་སྐྱོན་བརྗོད་ལ་གཡོལ་ཆེད་གྲོང་གསེབ་

ཀྱི་དམངས་གཙོའི་འཁྲབ་སྟོན་ཞིག་བྱེད་ཀྱིན་ཡོད་པ་རེད།  དམངས་གཙོའི་རིག་གཞུང་

ཚད་ལྡན་ཞིག་འཛུགས་བསྐྲུན་ཡོང་བར་གྲོང་གསེབ་ཁུལ་དུ་དོན་དངོས་ཀྱི་དབང་ཤུགས་

བསྐྲུན་ཏེ། གྲོང་གསེབ་ཀྱི་ལས་དོན་ཆེ་མ་ཆུང་གསུམ་ལ་མང་ཚོགས་རང་ངོས་ནས་འཛིན་

སྐྱོང་ཐུབ་པ་བྱ་དགོས། དེ་དག་འགྲུབ་མིན་ནི་རྒྱ་གཞུང་གི་མགོ་ཁྲིད་དང་དམར་ཤོག་

ཚོགས་པར་ཆབ་སྲིད་བཅོས་བསྒྱུར་ཀྱི་འདུན་པ་ཡོད་མེད་ལ་རག་ལས་ཡོད་པ་རེད།

ཟུར་སྣོན་ཡིག་ཆ་དང་པོ། བཅར་འདྲི་ཁག

ཟུར་སྣོན་ཡིག་ཆ་གཉིས་པ། ༡༩༩༨ ལོའི་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས།

ཟུར་སྣོན་ཡིག་ཆ་གསུམ་པ། ༢༠༡༠ ལོར་བསྐྱར་བཅོས་ཟིན་པའི་སྡེ་དམངས་འཐུས་མི་ལྷན་ཚོགས་རྩ་

འཛུགས་བཅའ་ཁྲིམས།

ཟུར་སྣོན་ཡིག་ཆ་བཞི་བ། ༢༠༠༢ ལོའི་བོད་རང་སྐྱོང་ལྗོངས་ཀྱི་སྡེ་དམངས་འཐུས་མི་ལྷན་ཚོགས་འོས་སྡུ་

བྱེད་ཐབས་སྒྲིག་གཞི། 

ཟུར་སྣོན་ཡིག་ཆ་ལྔ་པ། ༢༠༡༢ ལོའི་བོད་རང་སྐྱོང་ལྗོངས་ཀྱི་སྡེ་དམངས་འཐུས་མི་ལྷན་ཚོགས་རྩ་

འཛུགས་བཅའ་ཁྲིམས་ལག་བསྟར་སྒྲིག་གཞི།



99

བཅར་འདྲི་དང་པོ། 

དྲི་བ། རང་ཉིད་ངོ་སྤྲོད་རག་བསྡུས། (ཕ་ཡུལ་དང་ལོ། ཕོ་མོ། རྒྱ་གར་དུ་འབྱོར་དུས།) 

ལན། ངའི་མིང་ལ་་་་་་་ཟེར། ད་ལྟ་ལོ་ ༢༠ ཡིན། ངའི་ཕ་ཡུལ་བོད་མདོ་སྨད་ཨམ་མདོ་

ནས་ཡིན། ད་ལྟའི་རྒྱ་ནག་ཀན་སུའུ་ཞིང་ཆེན་གྱི་ཁོངས་སུ་ཡོད་པའི་ཀན་ལྷོ་བོད་རིགས་

རང་སྐྱོང་ཁུལ་གཙོས་གྲོང་ཁྱེར་གྱི་ཉེ་འདབས་སུ་ཡོད་པའི་སྣ་བུག་ཞང་ཤོ་མ་སྡེ་པ་ནས་

ཡིན། ཕ་ཡུལ་དུ་འཛིན་གྲྭ་གཉིས་པའི་བར་དུ་མ་གཏོགས་སློབ་གྲྭར་འགྲོ་མྱོང་མེད། ཕྱི་ལོ་ 

༢༠༡༤ ཟླ་ ༢ ཚེས་ ༢༥ རྒྱ་གར་བཙན་བྱོལ་ལ་འབྱོར་བ་ཡིན། 

དྲི་བ། ཁྱོད་ཚོའི་སྡེ་པའི་སྡེ་དམངས་འཐུས་མི་ལྷན་ཚོགས་ག་འདྲ་ཡོད་མེད་དང་། དེའི་

ལས་འགན་གཙོ་བོ་ཅི་ཞིག་སྒྲུབ་ཀྱིན་ཡོད་མེད་ངོ་སྤྲོད་ཅིག་གནང་རོགས། 

ལན། ང་ཚོའི་སྡེ་པར་སྡེ་དཔོན་གཅིག་པུ་མ་གཏོགས། སྡེ་དམངས་འཐུས་མི་ལྷན་ཚོགས་

ཟེར་ནས་དམིགས་བསལ་གྱི་སྒྲིག་འཛུགས་ཆེན་པོ་ཞིག་ཡོད་པ་མ་རེད། སྡེ་དཔོན་གྱི་

ལས་ཀ་གཙོ་བོ་སྡེ་པའི་ཁྱིམ་ཚང་སོ་སོར་བྱིས་པ་སྐྱེས་དུས་ཁྱིམ་ཐོ་བཟོ་རྒྱུ་དང་། རྒྱ་ནག་

གཞུང་གིས་མར་བཀའ་གནང་བའི་ཅི་ཞིག་བྱེད་མིན་སྐོར་གྱི་སྲིད་ཇུས་རྣམས། སྡེ་དཔོན་

གྱིས་ང་ཚོའི་སྡེ་མི་རྣམས་ལ་དྲིལ་སྒྲོག་དང་ལག་བསྟར་བྱེད་རྒྱུ་དེ་རེད། 

དྲི་བ། ཁྱེད་ཚོའི་སྡེ་བར་སྡེ་དམངས་འཐུས་མི་ལྷན་ཚོགས་ཇི་ལྟར་འོས་བསྡུ་བྱེད་ཀྱིན་

ཡོད་དམ།  

ལན། ངས་ཤེས་པ་ནས་བཟུང་ང་ཚོ་སྡེ་བའི་ནང་དུ། མང་ཚོགས་ཀྱིས་འོས་ཤོག་ཕངས་

ནས་སྡེ་དཔོན་བདམས་རྒྱུ་རིགས་གཅིག་ཀྱང་བྱུང་མ་མྱོངས།  ང་ཚོའི་སྡེ་དཔོན་རྒྱ་གཞུང་

གིས་བདམས་པ་རེད། ཁོ་རང་རྒྱ་མི་ཞིག་ཡིན་ལ་མིང་ལ་ཆཱན་ཏའེ་ཟེར། ཁོ་རང་སྡེ་དཔོན་

དུ་བདམས་ནས་ལོ་བཅུ་གྲངས་ལྷག་ཕྱིན་འདུག  ང་ཆུང་དུས་ནས་བཟུང་ཁོ་ང་ཚོ་སྡེ་བའི་

སྡེ་དཔོན་རེད།  ཁོས་རྒྱ་ནག་གཞུང་ལ་འཛིན་པའི་རྣམ་འགྱུར་ཡག་པོ་ཡོད་སྟབས། རྒྱ་

གཞུང་གིས་འདི་ཁྱོད་ཚོའི་སྡེ་དཔོན་ཟེར་ནས་བསྐོ་འཇོག་བྱས་པ་རེད། 

དྲི་བ། ས་གནས་རྒྱ་གཞུང་གིས་བསྐོས་པའི་ཁྱོད་ཚོ་སྡེ་དཔོན་ལ་མང་ཚོགས་ཀྱི་ལྟ་སྟངས་

ཇི་འདྲ་འཛིན་གྱི་འདུག  

ལན། ང་ཚོའི་སྡེ་དཔོན་ཆཱན་ཏའེ་ཁོ་རང་ཏང་ཡོན་རེད། སྡེ་བའི་ནང་གི་མི་ལ་ལས་བཤད་

ན། རྒྱ་གཞུང་གི་མྱུལ་མ་རེད་ཟེར་བཞིན་འདུག  ཁོ་ལ་གླ་ཆ་མང་པོ་སྤྲོད་ཀྱིན་ཡོད་པ་རེད་

ཟེར། ང་ཚོ་སྡེ་བའི་ནང་རྒད་པོ་ཞིག་ཡོད་པ་རེད། ཁོ་གཉིས་ཀར་གླ་ཆ་མང་པོ་ཞིག་སྤྲད་

བཞག་ཡོད་པ་རེད་ཟེར། མྱུལ་མ་རེད་ཟེར། རྒད་པོ་དེའི་མིང་ལ་ཤོ་མ་གུར་དགའ་ཟེར། 

ཁོ་ཡང་སྔོན་ཆད་སྡེ་དཔོན་རེད།  སྡེ་བའི་མགོ་ནས་དངུལ་ཟས་ནས་ད་སྐབས་ཕྱུག་པོ་

ཆགས་བསྡད་ཡོད་པ་རེད། 

དྲི་བ། ཁྱོད་ཚོའི་སྡེ་བའི་ནང་ས་གནས་མང་ཚོགས་ཀྱི་ངོས་ནས་སྡེ་དཔོན་གྱི་བྱ་སྤྱོད་ལ་

འདོད་བློ་མ་ཁེངས་པར་ཞུ་གཏུགས་རིགས་བྱུང་མྱོང་ཡོད་དམ། 

ལན། ནམ་རྒྱུན་སྡེ་མི་ཚང་མས་སྡེ་དཔོན་ཡག་པོ་མི་འདུག་ལབ་ནས་ཤུགས་ཆེན་པོ་

བརྗོད་ཀྱིན་ཡོད་པ་རེད། ཡིན་ནའང་། རྒྱ་གཞུང་ས་གནས་ཞང་སྲིད་གཞུང་གིས་ཁོ་ཡག་

པོ་འདུག ཁྱོད་ཚོའི་སྡེ་དཔོན་ཁོ་ཡིན་ཞེས་བསྐོ་བཞག་བྱས་པ་ཡིན་དུས། ང་ཚོ་མང་

ཚོགས་དཀྱུས་མ་རྣམས་ཀྱིས་བཤད་ནས་ནུས་པ་ཅི་ཡང་ཐོན་ཐུབ་ཀྱི་མི་འདུག དེ་བཞིན། 

སྡེ་དཔོན་ཟུར་བ་ཤོ་མ་གུར་དགས་ང་ཚོ་སྡེ་བའི་ནང་ནས་ས་ཆ་ཆེན་པོ་ཞིག་བདག་

བཟུང་སྒེར་གཅོད་བྱས་ཡོད་པ་རེད། ད་སྐབས་སྡེ་བའི་མང་ཚོགས་ཀྱིས་རྒྱ་གཞུང་ལ་

ཞུ་གཏུགས་བྱེད་ཀྱིན་ཡོད་ཀྱང་།  རྒྱ་གཞུང་གིས་ཡ་མེད་བཏང་བཞག་ཡོད་པ་རེད། སྡེ་

བའི་མང་ཚོགས་ཚོས་ཁྲིམས་རྩོད་པ་བཙལ་ནས་ཞུ་གཏུགས་བྱས་ཀྱང་ནུས་པ་ཅི་ཡང་

ཐོན་གྱིན་མི་འདུག  དེར་བརྟེན། ད་སྐབས་སྡེ་བའི་ནང་དཀའ་ངལ་འདྲ་ཡོད་ནའང་། མང་

ཚོགས་རྣམས་ཀྱིས་ཞེ་དྲག་སྡེ་དཔོན་ལ་བཤད་ཀྱི་མི་འདུག  སྡེ་དཔོན་གྱིས་མང་ཚོགས་

ལ་ཤ་ཚ་དང་བདག་སྐྱོང་བྱེད་བཞིན་མེད་སྟབས།   སྡེ་མི་ཆ་ཚང་གིས་སྡེ་དཔོན་ཡག་

པོ་མི་འདུག་ཟེར་ནས། སྡེ་དཔོན་གྱི་འགྲམ་ལ་འགྲོ་འདོད་བྱེད་མཁན་མི་འདུག  ང་ཚོའི་

སྡེ་བའི་ཕར་ཕྱོགས་སུ་རྔ་མོ་སྡེ་བ་ཡོད་པ་རེད། སྡེ་བའི་སྡེ་མི་ཕལ་ཆེ་བ་བོད་མི་རེད། ཁོ་

ཚོའི་སྡེ་དཔོན་ཡང་ཁ་ཆེ་པ་ཞིག་རེད། ཡིན་ནའང་། གོ་ཐོས་ལ་ཁོ་ཚོའི་སྡེ་དཔོན་དེ་མང་

ཚོགས་ལ་ཡག་པོ་འདུག་ཟེར། ཁོ་རང་རྒྱ་གཞུང་དང་མང་ཚོགས་གང་གི་ངོས་སྡེ་བ་དེའི་

སྡེ་དཔོན་ལ་བསྐོ་བཞག་བྱས་སྐོར་ངས་མི་ཤེས།  

དྲི་བ། ཁྱོད་ཚོའི་སྡེ་བའི་ནང་མང་ཚོགས་ལ་སྡེ་དམངས་འཐུས་མི་ལྷན་ཚོགས་འོས་བསྡུ་

དང་འབྲེལ་བའི་དེབ་དང་ངོ་སྤྲོད་གཏམ་བཤད་སོགས་བྱེད་ཀྱི་འདུག་གམ། 

ལན། ང་ཚོ་སྡེ་བའི་ནང་རྒྱ་གཞུང་གིས་ལས་དོན་འདི་རིགས་བྱེད་མི་ཆོག་ཟེར་ནས། 

བཀག་སྡོམ་དམ་དྲག་སྐོར་གྱི་སློབ་གསོའི་དེབ་དེ་འདྲ་བཀྲམས་ཀྱིན་འདུག ངས་ཡི་གེ་

ཆེན་པོ་མི་ཤེས་པས་དེ་དག་གི་ནང་དོན་ག་རེ་བྲིས་ཡོད་མེད་ལྟ་མྱོང་མེད། དེ་དག་མ་

གཏོགས་ད་ལྟའི་བར་དུ་ང་ཚོ་སྡེ་བའི་ནང་སྡེ་དམངས་འཐུས་མི་ལྷན་ཚོགས་འོས་འདེམས་

སྐོར་གྱི་ཁྲིམས་དང་། དེ་དང་འབྲེལ་བའི་དེབ་སོགས་གང་ཡང་བཀྲམས་ཀྱིན་མི་འདུག་ལ། 

དེའི་སྐོར་ནས་མང་ཚོགས་ཁྲོད་ལ་ཁྱབ་བསྒྲགས་ཀྱི་གཏམ་བཤད་རིགས་ཀྱང་བྱེད་ཀྱི་མི་

འདུག  

དྲི་བ། ཁྱེད་ཚོའི་སྡེ་བའི་ཚོགས་འདུ་ཇི་ལྟར་ཚོགས་ཀྱི་འདུག ལོ་རེར་ཐེངས་ག་ཚོད་ལ་

ཚོགས་ཀྱི་ཡོད་དམ། 

ལན། སྡེ་བའི་མཚམས་རེར་ཚོགས་འདུ་ཚོགས་སྐབས། ཁྱིམ་ཚང་རེ་ནས་མི་རེ་འགྲོ་གི་

ཡོད་པ་རེད། ཚོགས་འདུའི་ཐོག་ཏུ་རྒྱ་སྐད་བོད་སྐད་གཉིས་ཀ་བཤད་ཀྱིན་ཡོད་པ་རེད། 

ང་ཚོ་སྡེ་བའི་ནང་སྡེ་དམངས་འཐུས་མི་ལྷན་ཚོགས་ཟེར་ནས་དམིགས་བསལ་ཁང་བ་དེ་

འདྲ་ཡོད་པ་མ་རེད། ཚོགས་འདུ་དེ་རིགས་ཐང་ནས་འཚོགས་ཀྱིན་འདུག  དེར་མ་ཟད་སྡེ་

བའི་ནང་དུ་སློབ་གྲྭའང་མེད། སློབ་གྲྭར་གཙོས་གྲོང་ཁྱེར་དུ་འགྲོ་དགོས་ཀྱི་ཡོད་པ་རེད། 

དྲི་བ། ཁྱོད་ཚོའི་སྡེ་བའི་འཆར་ལྡན་བུ་སྐྱེས་ཀྱི་སྲིད་ཇུས་ཇི་ལྟར་སྤེལ་བཞིན་འདུག  

ལན། ཞིང་པར་མཚོན་ན་བྱིས་པ་གཉིས་མ་གཏོགས་སྐྱེས་ཆོག་གི་མ་རེད། བྱིས་པ་

གཉིས་ལས་མང་བ་སྐྱེས་ན་ཁྱིམ་ཐོ་བཟོ་གི་མ་རེད། ང་རང་ལའང་སྤུན་བཞི་ཡོད་སྟབས། 

ཡུན་རིང་ཁྱིམ་ཐོ་མ་བཟོས་པར་དཀའ་ངལ་མང་པོ་འཕྲད་སོང་། རྗེས་མ་ཡར་མར་ལ་སྒོ་

མོའི་ལྐོག་དངུལ་སྤྲད་ནས་བཟོ་ཐུབ་སོང་བ་རེད།  

དྲི་བ། ཁྱོད་ཚོའི་སྡེ་བའི་ནང་རྒྱ་མི་གནས་སྤོར་བ་དང་ལས་བྱེད་དེ་འདྲ་ག་ཚོད་འདུག་

གམ།

ལན། ང་ཚོ་སྡེ་བ་གཙོས་གྲོང་ཁྱེར་གྱི་ཉེ་འདབས་སུ་ཡོད། བོད་པ་དང་རྒྱ་མཉམ་དུ་བསྲེས་

བཞག་ཡོད་པའི་སྡེ་བ་ཞིག་རེད། ཁྱོན་བསྡོམས་ཁྱིམ་ཚང་ ༣༠ ལྷག་ཡོད། དེའི་ཁྲོད་རྒྱ་

མི་ཁྱིམ་ཚང་བཞི་ལྔ་ཞིག་ཡོད། ངས་ཤེས་དུས་ནས་བཟུང་རྒྱ་མི་ཁྱིམ་ཚང་དེ་དག་ང་ཚོ་

སྡེ་བའི་ནང་འདུག ང་ཚོའི་སྡེ་དཔོན་རྒྱ་མི་ཆཱན་ཏའེ་ཁོས་བོད་སྐད་ཡག་པོ་ཤེས་ནི་མ་རེད། 

དེ་བས་ཁོས་ཚོགས་འདུའི་སྐབས་ནམ་རྒྱུན་རྒྱ་སྐད་བཤད་ཀྱིན་ཡོད་ནི་རེད། 

དྲི་བ། ཁྱོད་ཚོ་སྡེ་བའི་ནང་དམར་ཚོགས་པའི་ཚོགས་མི་ག་ཚོད་ཡོད་དམ། ཁོ་ཚོའི་ལས་

འགན་གཙོ་བོ་ག་རེ་རེད། 

ལན། ང་ཚོ་སྡེ་བའི་ནང་དམར་ཤོག་ཚོགས་མི་མང་པོ་ཡོད། སྡེ་མིའི་ཁྲོད་ནས་གཞུང་

ཞབས་ལས་ཀ་བྱེད་མཁན་ལས་བྱེད་པ་ཆ་ཚང་དམར་ཤོག་ཚོགས་མི་རེད།  ཁོ་ཚོ་དམར་

ཤོག་ཚོགས་པའི་ནང་ལ་མ་ཞུགས་པ་ཡིན་ན། སོ་སོའི་ལག་ལ་གཞུང་ཞབས་ཀྱི་ལས་ཀ་

རག་གི་མ་རེད། དེ་མིན། སྡེ་བའི་མང་ཚོགས་དཀྱུས་མའི་ནང་དུ་དམར་ཤོག་ཚོགས་མི་

རེ་ཟུང་མ་གཏོགས་ཡོད་པ་མ་རེད།  

དྲི་བ། ད་ལྟ་ཁྱོད་ཚོ་སྡེ་བའི་ནང་མང་ཚོགས་ལ་འཕྲལ་བཞིན་པའི་དཀའ་ངལ་ཆེ་ཤོས་ག་

རེ་རེད། 

ལན།  ང་ཚོ་སྡེ་བ་ཞིང་པ་རེད། ཡིན་ནའང་། ད་ལྟ་ང་ཚོ་སྡེ་བར་ཞིང་ས་ཡོད་པ་མ་རེད། 

རྒྱ་ནག་གཞུང་གིས་གཞུང་བཞེས་བྱས་སོང་ནི་རེད། ཞིང་སའི་ནང་དུ་སྡོང་བོ་བཙུགས་

བཞག་ཡོད་པ་རེད། དང་ཐོག་མང་ཚོགས་ཀྱི་ལག་ནས་ཞིང་ས་ཡར་བསྡུ་སྐབས།  གཙོ་

བོ་སྡེ་དཔོན་ཆཱིན་ཏའེ་ཡིས་འགན་ཁུར་ནས་རྗེས་ལ་གུན་གསབ་སྒོར་མོ་སྤྲོད་ཅེས་ལབ་སྟེ་

ཞིང་ས་ཡར་རྒྱ་གཞུང་ལ་སྤྲད་སོང་། ཞིང་ས་ཡར་རྒྱ་གཞུང་ལ་སྤྲད་ནས་ལོ་བཞི་ལྔ་ཞིག་

ཕྱིན་ཚར་བ་རེད། ད་ལྟའི་བར་དུ་གུན་གསབ་རིགས་གང་ཡང་སྤྲད་མ་སོང་། ད་སྐབས་སྡེ་

མི་ཚང་མ་ཡར་མར་ལ་ཞོར་ལས་སོང་ནས་རང་ཁ་རང་གསོ་བྱེད་ཀྱིན་ཡོད་ལ། འཚོ་བའི་

ཐད་ལ་དཀའ་ངལ་འཕྲད་ཀྱིན་འདུག  

དྲི་བ། ཁྱོད་རང་གིས་ད་ལྟའི་བར་སྡེ་བའི་ནང་ཇི་ལྟར་འཚོ་བ་རོལ་བ་ཡིན། ཁྱོད་རང་

དམིགས་བསལ་དཀའ་ངལ་ག་རེ་འཕྲད་ཀྱིན་འདུག 

ལན། རྒྱ་ཁོག་ལ་ཁང་པ་ལས་པར་ཞོར་ལས་ལ་སོང་བ་ཡིན། ལས་ཀར་དཀའ་ཁག་མང་

པོ་འདུག ང་ཚོས་ལས་ཀ་བྱེད་མྱོང་ས་ཕལ་ཆེ་བ་ན་བོད་མི་ཞོར་ལས་པ་མང་པོ་འདུག   

ད་སྐབས་རོང་བའི་ས་ཁུལ་ཁག་ནང་ཞིང་ས་ཆ་ཚང་མེད་སྟབས། ཞོར་ལས་ལ་མ་སོང་

ན་ཁ་སོས་ཀྱིན་མི་འདུག  དེ་བས་ང་ཚོར་སྡེ་བར་མཚོན་ན་སྡེ་མི་ཆ་ཚང་ཞོར་ལས་ལ་

འགྲོ་བཞིན་ཡོད་པ་རེད། གཙོས་གྲོང་དུ་ཉིན་གཅིག་ལ་གླ་དངུལ་རྒྱ་སྒོར་ ༡༠༠ རེ་རེད། 

རྒྱ་ཁོག་ཐག་རིང་སར་ཕྱིན་ན་ཉིན་རེར་གླ་དངུལ་རྒྱ་སྒོར་ ༡༥༠ ནས་ ༢༠༠ རེ་སྤྲད་ཀྱིན་

འདུག ང་ཚོ་སྡེ་བར་མཚོན་ན་རྒྱ་ཁོག་ཐག་རིང་ལ་ཞོར་ལས་འགྲོ་མཁན་མང་པོ་འདུག ཕ་

ཡུལ་གྱི་ཉེ་འཁོར་ས་ཁུལ་དུ་ཞོར་ལས་འགྲོ་བཞིན་པའང་མང་གི  ང་རང་ཉིད་ལ་མཚོན་

ན་ལན་ཀྲུའུ་དང་ཧྲན་ཏུང་སོགས་སུ་ཞོར་ལས་ལ་ཕྱིན་པ་ཡིན། ནམ་རྒྱུན་ང་ཚོ་བོད་མི་ 

༢༠ ནས་ ༣༠ མཉམ་དུ་རྒྱ་ཁོག་ཏུ་ཞོར་ལས་ལ་འགྲོ་བཞིན་ཡོད། དཀའ་ངལ་ཆེ་ཤོས་ནི་

བོད་རེད་ཟེར་དུས་ཁོ་ཚོས་ཏོག་ཙམ་མཐོང་ཆུང་བྱེད་ཀྱིན་འདུག  ཡིན་ནའང་། སྒོར་མོའི་

ཆེད་དུ་ལས་ཀ་ལས་བཞིན་ཡོད་སྟབས། མཐོང་ཆུང་འཁུར་བཞིན་ལས་ཀ་ལས་རྒྱུ་ལས་

བཀོད་པ་གཞན་མི་འདུག ལས་ཀ་ལས་ས་ནས་མི་རིགས་དབྱེ་འབྱེད་ཤུགས་ཆེན་པོ་

ཡོད་པ་རེད།  ལས་ཀ་ཡང་མོའི་རིགས་ཚང་མ་རྒྱ་མི་ཚོར་སྤྲོད་འགྲོ་གི་རེད། རྒྱ་མི་ཞིག་

ཡིན་ན་ཉིན་གང་བོར་ལས་ཀ་ཞེ་དྲག་ལས་རྒྱུ་ཡོད་པ་མ་རེད། བོད་མི་ཚོར་ས་རྡོ་བརྐོ་རྒྱུ་

དང་ཁང་པ་བཤིག་རྒྱུ་སོགས་ལས་ཀ་ལྕི་མོའི་རིགས་ལས་འཇུག་གི་རེད།  ཡིན་ནའང་

། གླ་ཆ་སྤྲོད་སྐབས་རྒྱ་མི་དང་བོད་མི་ཚང་མར་ཐོབ་རྒྱུ་དངུལ་གཅིག་པ་རེད། དེར་བརྟེན་

མཚམས་རེར་ལས་ཀ་ལས་ས་ནས་བོད་པ་དང་རྒྱ་མིའི་བར་འཁོན་འཛིང་བྱུང་གི་འདུག  

བཅར་འདྲི་གཉིས་པ། 

དྲི་བ། རང་ཉིད་ངོ་སྤྲོད་རག་བསྡུས། (ཕ་ཡུལ་དང་ལོ། ཕོ་མོ། རྒྱ་གར་དུ་འབྱོར་དུས།) 

ལན། ངའི་མིང་ལ་་་་་་ཟེར། ཕ་ཡུལ་ཁམས་གོ་འཇོ་རྫོང་ལྷ་རྒྱལ་ཞང་ཙམ་པུ་སྡེ་བ་ནས་

ཡིན། ད་ལྟའི་བོད་རང་སྐྱོང་ལྗོངས་ཆབ་མདོ་ས་ཁུལ་གྱི་ཁོངས་གཏོགས་རེད། ང་ཚོའི་

འཚོ་རྟེན་གཙོ་བོ་ཞིང་ལས་ཡིན།  ང་རང་རྒྱ་གར་ལ་སླེབས་ནས་ལོ་གསུམ་ཕྱིན་སོང་། 

དྲི་བ།  ཁྱོད་ཚོའི་སྡེ་བའི་སྡེ་དམངས་འཐུས་མི་ལྷན་ཚོགས་ག་འདྲ་ཡོད་མེད་དང་། དེའི་

ལས་འགན་གཙོ་བོ་ཅི་ཞིག་སྒྲུབ་ཀྱིན་ཡོད་མེད་ངོ་སྤྲོད་ཅིག་གནང་རོགས། 

ལན།  ང་ཚོ་སྡེ་བའི་ནང་སྔོན་ཆད་ཐོག་དང་པོ་སྡེ་དཔོན་གཅིག་མ་གཏོགས་མི་འདུག  

དེའི་རྗེས་ལ་སྡེ་དཔོན་གཙོ་གཞོན་གཉིས་བསྐོ་བཞག་བྱས་སོང་།  

ང་རྒྱ་གར་ལ་མ་ཡོང་བའི་ལོ་གཅིག་གི་སྔོན་ནས་བཟུང་། སྡེ་དཔོན་གཙོ་གཞོན་གཉིས་

ཚུད་པའི་མི་ལྔ་བསྐོ་བཞག་བྱས་སོང་། ང་ཚོ་སྡེ་བར་མཚོན་ནས་བཤད་ན། ཁོ་ཚོའི་ལས་

ཀ་གཙོ་བོ་ནི་བྱིས་པ་སློབ་གྲྭར་གཏོང་རྒྱུ་དང་། སྲིད་གཞུང་གིས་ཁོ་ཚོར་བཀོད་མངགས་

བྱས་པའི་སྲིད་ཇུས་དེ་རིགས་མར་མང་ཚོགས་ལ་བསྒྲགས་རྒྱུ།  གཞུང་གི་རོགས་དངུལ་

དེ་འདྲ་ཏོག་ཙམ་ཡོད་པ་དེ་དག་མང་ཚོགས་ལ་བགོ་འགྲེམས་བྱ་རྒྱུ་སོགས་རེད། 

དྲི་བ། སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་རྣམས་ལས་ཡུན་ལོ་ག་ཚོད་རེད། 

ཁོ་ཚོར་ཕོག་དངུལ་སུས་སྤྲོད་ཀྱིན་ཡོད་པ་རེད། 

ལན། ཧ་ལམ་སྡེ་དམངས་འཐུས་མི་ལྷན་ཁང་གི་ཚོགས་མི་རྣམས་ཀྱི་ལས་ཡུན་ལོ་གསུམ་

ཡིན་པ་འདྲ། གསལ་བོ་ཞིག་ཤེས་མ་སོང་། སྡེ་དཔོན་ཚོའི་གླ་ཆ་སྔོན་ཆད་སྡེ་བའི་ངོས་

ནས་དངུལ་བསྡུས་ནས་སྤྲད་ཀྱི་ཡོད་པ་རེད། ད་སྐབས་ས་གནས་གཞུང་གིས་སྡེ་དཔོན་

རེར་ལོ་གཅིག་ལ་རྒྱ་སྒོར་ ༥༠༠༠ ལྷག་སྤྲོད་ཀྱིན་འདུག  

དྲི་བ། ཁྱེད་ཚོའི་སྡེ་བར་སྡེ་དམངས་འཐུས་མི་ལྷན་ཚོགས་ཇི་ལྟར་འོས་བསྡུ་བྱེད་ཀྱིན་

ཡོད་དམ།  

ལན། སྡེ་དཔོན་ནམ་སྡེ་བའི་མགོ་ཁྲིད་དེ་ཚོ་འདེམས་སྐབས།  ང་ཚོ་སྡེ་བར་འོས་ཤོག་

འཕེན་པའི་རིགས་མི་འདུག  སྡེ་བའི་ནང་ཚོགས་འདུ་འདྲ་བསྐོང་འཚོགས་བྱས་རྗེས། 

སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་ལྔ་ཡི་ཁྲོད་ནས། གཉིས་ནི་རྒྱ་གཞུང་ས་

གནས་ཞང་སྲིད་གཞུང་གིས་ཐད་ཀར་བསྐོ་འཇོག་བྱས་པ་རེད། གསུམ་སྡེ་མི་མང་ཚོགས་

རང་ངོས་ནས་གྲོས་བསྡུར་འདྲ་བྱས་ཏེ། དེ་དང་འདི་ཡག་པོ་འདུག་ཟེར་ནས་བསྐོས་བཞག་

པ་དེ་འདྲ་རེད།  

དྲི་བ། ཁྱོད་ཚོའི་སྡེ་བའི་ནང་མང་ཚོགས་ལ་སྡེ་དམངས་འཐུས་མི་ལྷན་ཚོགས་འོས་བསྡུ་

དང་འབྲེལ་བའི་དེབ་དང་ངོ་སྤྲོད་གཏམ་བཤད་ཚོགས་བྱེད་ཀྱི་འདུག་གམ། 

ལན། སྡེ་དམངས་འཐུས་མི་ལྷན་ཚོགས་འདེམས་སྐོའི་སྐོར་གྱི་ཁྲིམས་ཡིག་ཅིག་མཐོང་

མྱོང་མེད། སྡེ་བའི་ནང་དུ་ བཀག་སྡོམ་དང་འབྲེལ་བའི་ཆབ་སྲིད་སྐོར་གྱི་དྲིལ་བསྒྲགས་

མ་གཏོགས། སྡེ་དམངས་འཐུས་མི་ལྷན་ཚོགས་ཀྱི་འོས་འདེམས་སྐོར་གྱི་ཁྲིམས་ལུགས་

སྒྲོག་གི་ཡོད་པ་མ་རེད། 

དྲི་བ། ཁྱེད་ཚོའི་སྡེ་བའི་ནང་ཚོགས་འདུ་ཇི་ལྟར་ཚོགས་ཀྱི་འདུག ལོ་རེར་ཐེངས་ག་ཚོད་

ལ་ཚོགས་ཀྱི་ཡོད་དམ། 

ལན། ལོ་རེ་ལ་ཞང་སྲིད་གཞུང་ནང་དུ་ཚོགས་འདུར་ཐེངས་གཉིས་གསུམ་རེ་འགྲོ་དགོས་

ཀྱི་ཡོད་པ་འདྲ། ཕྱིར་ཡོང་ནས་ཁོ་ཚོས་སྡེ་བའི་ནང་ཚོགས་འདུ་བསྐོང་གི་ཡོད་པ་རེད། 

ཚོགས་འདུ་དེ་ཚོགས་སྐབས་ཁྱིམ་ཚང་རེ་ནས་མི་རེ་ཡོང་དགོས་ཀྱི་འདུག སྡེ་བའི་ནང་

ཚོགས་འདུ་དེ་རིགས་ལོ་རེར་ལྔ་དྲུག་རེ་ཚོགས་ཀྱིན་ཡོད་པ་རེད། ཡིན་ནའང་ཚོགས་

འདུ་འཚོགས་རྒྱུར་དུས་ཚོད་ངེས་གཏན་ཡོད་པ་མ་རེད།  ཚོགས་འདུའི་ཐོག་ཏུ་མར་མང་

ཚོགས་ལ་བཤད་རྒྱུ་གཙོ་བོ་ནི།  ཁོ་ཚོ་ཡར་རྫོང་དང་ཞང་སྲིད་གཞུང་ནང་ལ་ཚོགས་

འདུར་འགྲོ་དུས།  ཚོགས་ཐོག་ཏུ་གོང་རིམ་ནས་གང་བཤད་པ་དེ་དག་མང་ཚོགས་ཁྲོད་

བསྒྲགས་ཀྱིན་ཡོད་པརེད།   

དྲི་བ། ཁྱོད་ཚོའི་སྡེ་བའི་ནང་ས་གནས་མང་ཚོགས་ཀྱི་ངོས་ནས་སྡེ་དཔོན་གྱི་བྱ་སྤྱོད་ལ་

འདོད་བློ་མ་ཁེངས་པར་ཞུ་གཏུགས་རིགས་བྱུང་མྱོང་ཡོད་དམ། 

ལན། ང་ཚོ་གྲོང་པར་སྡེ་དཔོན་རིགས་བརྗེ་བོ་རྒྱག་དགོས་ཀྱི་འདུག་ལབ་མཁན་བྱུང་མ་

སོང་། སྡེ་བ་གཞན་པའི་ནང་དེ་འདྲ་བྱུང་གི་ཡོད་ས་རེད། 

དྲི་བ། ཁྱོད་ཚོ་སྡེ་བའི་ནང་དམར་ཤོག་ཚོགས་པའི་ཚོགས་མི་ག་ཚོད་ཡོད་དམ། ཁོ་ཚོའི་

ལས་འགན་གཙོ་བོ་ག་རེ་རེད། 

ལན། ང་ཚོའི་སྡེ་བའི་ནང་དམར་ཤོག་ཚོགས་མི་ལབ་དུས་མི་ངན་པར་བརྩི་གི་རེད། དེར་

བརྟེན་སྡེ་བའི་ནང་དམར་ཤོག་ཚོགས་མི་རེ་ཟུང་ཞིག་མ་གཏོགས་མང་པོ་ཡོད་པ་མ་རེད།  

ལོ་བཞི་ཙམ་གི་སྔོན་ནས་སྡེ་བའི་ནང་རྒྱ་གཞུང་གིས་ཁང་བ་ཞིག་གསར་རྒྱག་བྱས་སོང་

། ད་སྐབས་དེའི་ནང་ལས་གཞི་དེ་འདྲ་སྤེལ་གྱི་ཡོད་པ་རེད་ཟེར། དུས་རྒྱུན་རྒྱ་གཞུང་གི་

ལས་བྱེད་གཉིས་གསུམ་ཅིག་བསྡད་ཡོད་འདུག  

དྲི་བ། ཁྱོད་ཚོའི་སྡེ་བའི་ནང་རྒྱ་མི་གནས་སྤོར་བ་དང་ལས་བྱེད་དེ་འདྲ་ག་ཚོད་འདུག་

གམ།

ལན། ང་ཚོ་སྡེ་བ་ནས་རྫོང་བར་དུ་སྦག་སྦག་གིས་སྐར་མ་ ༤༠ འགྲོ་དགོས་ཀྱི་ཡོད། ང་

ཚོ་སྡེ་བའི་ནང་བོད་མ་གཏོགས་རྒྱ་མི་ཁྱིམ་ཚང་དེ་འདྲ་ཡོད་པ་མ་རེད། 

བཅར་འདྲི་གསུམ་པ།

དྲི་བ། རང་ཉིད་ངོ་སྤྲོད་རག་བསྡུས། (ཕ་ཡུལ་དང་ལོ། ཕོ་མོ། རྒྱ་གར་དུ་འབྱོར་དུས།) 

ལན། ངའི་མིང་ལ་་་་་་་ཟེར། ཕ་ཡུལ་དཀར་མཛེས་རྫོང་དར་རྒྱས་དགོན་ཉེ་འཁྲིས་འོག་

གྲོང་ནས་ཡིན། ཕྱི་ལོ་༢༠༡༤ ཟླ་༢ པའི་ནང་རྒྱ་གར་དུ་བཙན་བྱོལ་དུ་འབྱོར་བ་དང་། ད་

ལྟ་རང་ལོ་ ༦༠ ཡིན། 

དྲི་བ། ཁྱོད་རང་རྒྱ་ནག་དམར་ཤོག་ཚོགས་པ་དང་གུང་གཞོན་ཚོགས་པའི་ནང་ཞུགས་

མྱོང་ཡོད་དམ། 

ལན། ང་རང་གུང་ཁྲན་ཏང་(དམར་ཤོག་ཚོགས་པ་)དང་ཀུང་ཆིན་ཐུན་ཡོན་(ན་གཞོན་

ཚོགས་པ)སོགས་ནང་ཞུགས་མྱོང་མེད།

དྲི་བ།  ཁྱོད་ཀྱིས་དམར་ཤོག་ཚོགས་པའི་ཆབ་སྲིད་དང་། ཁྲིམས་དང་སྒྲིག་གཞིའི་སྐོར་

གང་དང་གང་ཤེས་ཀྱི་ཡོད་དམ། 

ལན། རྒྱ་ནག་དམར་ཤོག་ཚོགས་པའི་ཆབ་སྲིད་དང་ཁྲིམས་སྒྲིག་སྐོར་སློབ་སྦྱོང་བྱེད་མྱོང་

མེད་ཀྱང་། ངས་ཤེས་པ་ཞིག་ལ་རྒྱ་གཞུང་གི་སྒྲིག་ཁྲིམས་ནང་བཤད་པ་དང་ལག་བསྟར་

གཉིས་རྒྱབ་འགལ་རེད། དཔེར་ན། བཙོན་པར་ཉེས་རྡུང་ཚ་འདྲི་བྱེད་ཆོག་གི་མེད་པ་ཉེས་

ཁྲིམས་ནང་འཁོད་ཡོད་རེད། ཡིན་ནའང་འཇུ་བཟུང་འོག་ཚུད་པའི་མི་སྣ་སུ་ཡིན་ཡང་ཉེས་

རྡུང་ཁོ་ནའི་འོག་ཚ་འདྲི་བྱེད་ཀྱི་ཡོད་པ་རེད། དེ་བཞིན་དུ་བཙོན་པའི་ཐོག་བེད་སྤྱོད་ཆེད་

ལག་ཆ་མང་པོ་བཟོས་ཡོད་པ་རེད། 

དྲི་བ། རྒྱ་གཞུང་གིས་ཆབ་སྲིད་དྲིལ་བསྒྲགས་སློབ་གསོ་སྤེལ་སྐབས་དམངས་གཙོ་དང་

འོས་བསྡུའི་སྐོར་ལབ་ཀྱི་འདུག་གམ། 

ལན། ཆབ་སྲིད་དྲིལ་བསྒྲགས་སྐབས་ཁ་བྲལ་ལ་ངོ་རྒོལ་བརྟན་རླིང་སྲུང་སྐྱོབ་སོགས་

ལས། གཞན་པའི་དམངས་གཙོ་དང་འོས་བསྡུའི་སྐོར་གསལ་བསྒྲགས་བྱེད་ཀྱི་མེད།

དྲི་བ།  ཁྱེད་སོ་སོའི་ས་གནས་ཀྱི་སྡེ་དམངས་ཨུ་ཡོན་ལྷན་ཁང་ག་འདྲ་ཡོད་མེད་ངོ་སྤྲོད་

ཅིག་གནང་རོགས། 

ལན། ང་ཚོའི་གྲོང་ཚོར་སྡེ་དམངས་འཐུས་མི་ལྷན་ཁང་ཞེས་པའི་སྡེ་བའི་ལས་ཁུངས་ཞིག་

ཡོད། དེའི་ནང་ལས་བྱེད་མི་སྣ་ལྔ་ཙམ་ཡོད་རེད། སྡེ་དཔོན་དང་དམར་ཤོག་དྲུང་ཆེ། བདེ་

འཇགས་ལྟ་རྟོགས་པ། བུད་མེད་འགན་འཛིན།  རྩིས་པ་བཅས་རེད། གྲོང་ཚོའི་ལས་དོན་

ཁག་ལ་སྡེ་དཔོན་གྱིས་ཇུས་གཏོགས་བྱེད་ཀྱི་ཡོད། ཆབ་སྲིད་ལས་འགན་དམར་ཤོག་

དྲུང་ཆེ་ཡིས་བྱེད་ཀྱིན་ཡོད་པ་རེད།  གྲོང་ཚོའི་ཚོགས་འདུ་ཆུང་གྲས་རིགས་སྡེ་དཔོན་

གྱིས་གཙོ་སྐྱོང་བྱས་ནས་འཚོགས་ཀྱིན་ཡོད། ཚོགས་འདུ་ཆེ་ཁག་རིགས་ས་གནས་

ཞང་སྲིད་གཞུང་ནས་ལས་བྱེད་རྒྱ་བོད་གཉིས་ཀ་ཡོང་སྟེ་སྐོང་འཚོགས་གནང་གི་རེད། 

ཚོགས་འདུའི་སྟེང་རྒྱལ་ཁབ་ཀྱི་ཚོགས་ཆེན་གྱི་ནང་དོན་ཁག་བརྒྱུད་བསྒྲགས་བྱེད་ཀྱིན་

འདུག  སྤྱིར་བཏང་སྡེ་དཔོན་དང་ལས་རོགས་དེ་དག་མི་དམངས་ནས་འདེམས་པ་དང་། 

ས་གནས་ཞང་སྲིད་གཞུང་གི་ངོས་ནས་བསྐོ་བཞག་བྱས་པ་སོགས་འདྲ་མིན་ཡོང་གི་ཡོད། 

དྲི་བ། ཁྱེད་ཚོའི་སྡེ་བར་སྡེ་དམངས་འཐུས་མི་ལྷན་ཚོགས་ཇི་ལྟར་འོས་བསྡུ་བྱེད་ཀྱིན་

ཡོད་དམ།  

ལན། སྡེ་དཔོན་དང་ལས་རོགས་རྣམས་འདེམ་དགོས་པ་གསལ་བསྒྲགས་བྱས་རྗེས། གྲོང་

མི་ཚོས་སུ་འདེམ་རྩིས་ཡོད་མེད་ཐད་ལ་ཞང་གི་ལས་བྱེད་ཡོང་ནས་རྟག་དཔྱད་བྱེད་ཀྱི་

རེད། གལ་ཏེ་མི་དམངས་ནས་འདེམ་རྒྱུའི་མི་སྣ་དེ་ཞང་སྲིད་གཞུང་གི་འདོད་བློ་དང་མཐུན་

པ་ཞིག་མིན་ཚེ། མི་དེ་འདེམས་ཐོན་ཡོང་རྒྱུར་ཞང་སྲིད་གཞུང་ནས་རྒྱབ་སྐྱོར་བྱེད་ཀྱི་རེད། 

གལ་ཏེ་ཞང་སྲིད་གཞུང་གི་བློ་ལ་མི་འགྲོ་མཁན་ཞིག་ཡིན་ན། མི་མང་གིས་འདེམས་རྒྱུའི་

མི་དེ་འདེམས་ཐོན་ཡོང་རྒྱུར་ཞང་སྲིད་གཞུང་གི་ངོས་ནས་བཀག་འགོག་བྱེད་ཀྱི་ཡོད། 

དྲི་བ། ཁྱོད་ཚོའི་སྡེ་བའི་ནང་ས་གནས་མང་ཚོགས་ཀྱི་ངོས་ནས་སྡེ་དཔོན་གྱི་བྱ་སྤྱོད་ལ་

འདོད་བློ་མ་ཁེངས་པར་ཞུ་གཏུགས་རིགས་བྱུང་མྱོང་ཡོད་དམ། 

ལན། ང་ཚོ་སྡེ་བར་མཚོན་ན་མང་ཚོགས་ཀྱི་ངོས་ནས་འདོད་བློ་མ་ཁེངས་པར་ཞུ་

གཏུགས་བྱས་པའི་རིགས་བྱུང་མ་སོང་། ཡིན་ནའང་། ལོ་གཉིས་གོང་གི་ང་ཚོའི་སྡེ་དཔོན་

དང་དམར་ཤོག་དྲུང་ཆེ་ལས་གནས་ནས་ཕབ་པ་རེད། ཁོང་གཉིས་ས་གནས་མི་མང་ནས་

འདེམས་འཐོན་བྱུང་བའི་སྡེ་དཔོན་རེད་འདུག ལས་གནས་ནས་ཕབ་དགོས་པའི་རྒྱུ་མཚན་

ནི། ང་ཚོ་འོག་གྲོང་སྡེ་བ་ལམ་འགྲམས་སུ་ཆགས་ཡོད་སྟབས།  ལོ་གཉིས་ཀྱི་གོང་དུ་རྫོང་

སྲིད་གཞུང་གིས་ལམ་འགྲམ་ཁང་པ་དག་ཕྱི་ཚུལ་མཛེས་པོ་དགོས་པ་དང་། དེར་ཁྱིམ་

ཚང་རེ་རེར་རྒྱ་སྒོར་ཁྲི་ ༡ སྤྲད་ནས། ཁང་པའི་རྩིག་གྱང་ཆ་ཚང་རྫ་ཤེལ་བཀབ་སྟེ་ཁང་

པ་ཆ་ཚང་གསར་རྒྱག་དགོས་པ་དང་།    ཁང་པ་གསར་རྒྱག་གི་འགྲོ་གྲོན་གཞུང་གི་ཁྲི་

གཅིག་སྤྲད་པ་དེས་མ་འདང་བ་ཡིན་ན། སོ་་སོས་ཐབས་འཚོལ་དགོས་པའི་བཀའ་བཏང་

བ་རེད།   མི་མང་གིས་ལས་གཞི་དེ་ཁས་ལེན་མ་བྱས་སྟབས། སྡེ་དཔོན་དང་སྡེ་བའི་

དམར་ཤོག་དྲུང་ཆེ་གཉིས་ལས་དོན་ལ་འགན་འཁྱེར་མ་ཐུབ་པར་ཁག་དཀྲི་བྱས་ཏེ།  ཁོ་

གཉིས་ལས་གནས་ཕྱིར་འབུད་བཏང་བ་རེད། དེ་རྗེས་ད་ལྟའི་ང་ཚོའི་འོག་གྲོང་སྡེ་པའི་སྡེ་

དཔོན་ངག་དབང་ལྷུན་གྲུབ་དང་། དམར་ཤོག་དྲུང་ཆེ་བསོད་ནམས་ཚེ་དབང་གཉིས་ཞང་

སྲིད་གཞུང་ནས་ཐད་བསྐོས་བྱས་པ་རེད། སྡེ་བའི་མང་ཚོགས་ལ་འོས་བླུགས་བཅུག་སྟེ་

བསྐོས་པ་མ་རེད།  གྲོང་ཚོའི་སྡེ་དཔོན་གྱི་ལས་ཡུན་ལ་གཏན་འབེབས་མེད་པར་ལོ་བཅུ་

གྲངས་ལྷག་ལ་བསྡད་ཀྱི་འདུག  སྡེ་དཔོན་ལ་འདུག་མ་འདོད་པ་ཡིན་ན་གཞན་པ་བསྐོ་

བཞག་བྱེད་ཀྱི་རེད། 

དྲི་བ། ཁྱེད་རང་འོས་བསྡུའི་ནང་མཉམ་ཞུགས་བྱེད་མྱོང་ཡོད་མེད།

ལན། ང་རང་འོས་བསྡུའི་ནང་ཞུགས་མ་མྱོང་། ང་རང་གི་གོ་ཐོས་བྱུང་བ་ལ་འོས་བསྡུ་བྱེད་

སྟངས་འདྲ་མིན་ཡོད་ས་རེད། ས་གནས་ཁ་ཤས་ལ་སྡེ་དཔོན་དང་ལས་རོགས་སོགས་

མིང་འདོན་བྱས་ཏེ། འོས་དང་མི་འོས་མི་མང་ནས་ལག་པ་བརྐྱངས་དགོས་པ་དང་། ཡང་

ཁ་ཤས་ལ་ཤོག་བུའི་འོས་མིའི་མིང་ཐོག་རྟགས་བརྒྱབ་དགོས་སོགས་འདྲ་མིན་ཡོད་པ་

འདྲ། ང་ཚོའི་སྡེ་དཔོན་ནི་ཞང་སྲིད་གཞུང་གིས་ཐད་བསྐོས་བྱ་པ་རེད། 

དྲི་བ། འོས་བསྡུ་དངོས་སུ་མ་བྱས་སྔོན་ལ་འོས་བླུགས་སྟངས་སྐོར་ལ་ཁྱབ་བསྒྲགས་ག་

འདྲ་བྱེད་ཀྱི་འདུག 

ལན།ཤང་གི་ལས་བྱེད་ཁ་ཤས་བསླེབས་ཏེ་འོས་བསྡུའི་སྐོར་ལ་གསལ་བཤད་ཞིག་བྱེད་

ཀྱི་ཡོད་པ་གོ་ཐོས་བྱུང་།

དྲི་བ། སྡེ་དམངས་ཨུ་ཡོན་ལྷན་ཁང་གི་མི་སྣ་དང་རྒྱ་གཞུང་ལས་བྱེད་དེ་འདྲའི་ངོས་ནས། 

འོས་མི་སུ་སུ་ལ་འོས་བླུགས་དགོས་མིན་སྐོར་ངོ་སྤྲོད་དང་མིང་འདོན་སོགས་བྱེད་ཀྱི་

འདུག་གམ།

ལན། ས་གནས་ཁ་ཤས་ལ་སྡེ་དམངས་འཐུས་མི་ལྷན་ཚོགས་དང་རྒྱ་གཞུང་གི་ལས་བྱེད་

ཚོས་འོས་མི་སུ་ལ་བླུགས་དགོས་མིན་སྐོར་ངོ་སྤྲོད་དང་མིང་འདོན་བྱེད་ཀྱི་ཡོད་པ་གོ་

ཐོས་བྱུང་།

དྲི་བ། འོས་མ་བླུགས་སྔོན་ལ་མི་རེ་རེར་འོས་བླུགས་ཆོག་པའི་ཐོབ་ཐང་ལག་ཁྱེར་སྤྲོད་ཀྱི་

འདུག་གམ། 

ལན། འོས་བླུགས་ཆོག་པའི་ཐོབ་ཐང་ལག་འཁྱེར་དེ་འདྲ་སྤྲོད་སྲོལ་ཡོད་མ་རེད། 

དྲི་བ། ཁྱོད་ཚོའི་སྡེ་བའི་ནང་རྒྱ་མི་གནས་སྤོར་བ་དང་ལས་བྱེད་ག་ཚོད་འདུག་གམ།

ལན། སྡེ་བའི་ནང་རྒྱ་རིགས་ཁ་ཤས་ཤིག་ཡོད་པ་རེད། ཁོང་ཚོ་ཤིང་བཟོ་བ་དེ་འདྲ་རེད། 

གྲོང་ཚོའི་ནང་ཚུར་མག་པ་ཡོང་ནས་བསྡད་ཡོད་སྟབས།  ཁོ་ཚོའང་སྡེ་བའི་སྡེ་དཔོན་བསྐོ་

བཞག་ཐད་མཉམ་ཞུགས་བྱེད་ཆོག་གི་ཡོད་པ་མ་ཟད། གལ་ཏེ་ཁོ་ཚོ་སྡེ་དཔོན་དུའང་འོས་

འདེམས་བྱས་ན་འགྲིག་གི་ཡོད་རེད། 

དྲི་བ། འོས་བླུགས་སྐབས་མི་སྒེར་རེ་རེས་གསང་བའི་ཐོག་ནས་བླུགས་ཀྱི་འདུག་གམ། 

ལན། ས་གནས་འགའ་ཤས་ལ་སུ་འོས་འཕེན་ཕྱོགས་གྲོས་སྡུར་བྱས་ཏེ་བླུགས་ཀྱི་ཡོད།   

ཡང་ཁ་ཤས་ལ་འོས་མིའི་མིང་ཤོག་བུའི་ཐོག་འབྲི་དགོས་པ་རེད། ཡི་གེ་མ་ཤེས་པ་ཚོས་

ཤེས་མཁན་ཚོར་འབྲི་རུ་བཅུག་གི་ཡོད་འདུག དེ་ལྟར་སྡེ་དཔོན་འདེམས་སྟངས་འདྲ་མིན་

སྣ་ཚོགས་ཡོད་པ་གོ་ཐོས་བྱུང་། 

དྲི་བ། འོས་བསྡུའི་མཇུག་འབྲས་ནི་འོས་བླུགས་པའི་ཉིན་མོ་རང་ལ་ཁྱབ་བསྒྲགས་བྱེད་ཀྱི་

འདུག་གམ། ཡང་ན། ག་དུས་ཁྱབ་བསྒྲགས་བྱེད་ཀྱི་འདུག  ཅི་ལྟར་ཁྱབ་བསྒྲགས་བྱེད་ཀྱི་

འདུག

ལན། འོས་བསྡུ་མཇུག་སྒྲིལ་བའི་ཉིན་དེར་སུ་ཞིག་འདེམས་ཐོན་བྱུང་མིན་ཁྱབ་བསྒྲགས་

བྱེད་ཀྱི་ཡོད་པ་དང་། དེའང་ས་གནས་ཞང་སྲིད་གཞུང་གི་ལས་བྱེད་ཀྱི་གསལ་བསྒྲགས་

བྱེད་ཀྱིན་ཡོད་པ་རེད།  

དྲི་བ། སྡེ་བའི་ཏང་ཀྲུ་པུའུ་ཧྲུའུ་ཅི་ག་འདྲ་སུ་འདེམས་བསྐོ་བྱེད་ཀྱིན་ཡོད་པ་རེད། སྡེ་

དམངས་ཨུ་ཡོན་ལྷན་ཁང་གི་ཀྲུའུ་རིན་དང་ཏང་ཀྲུ་པུའུ་ཧྲུའུ་ཅིའི་ལས་ཀ་གཉིས་ཀ་མི་

གཅིག་གིས་མཉམ་དུ་འཁུར་བཞིན་པ་དེ་འདྲ་གོ་ཐོས་ཡོད་དམ།

ལན། སྤྱིར་བཏང་ང་ཚོའི་ས་ཕྱོགས་དེ་གར། སྡེ་པའི་དམར་ཤོག་དྲུང་ཆེ་ནི་ཞང་སྲིད་

གཞུང་གིས་ཐད་བསྐོས་དང་། སྡེ་དམངས་འཐུས་མི་ལྷན་ཚོགས་ཀྱི་ཚོགས་གཙོའམ་སྡེ་

དཔོན་ནི་མང་ཚོགས་ཀྱིས་བསྐོ་བཞག་བྱེད་ཀྱི་ཡོད། དམར་ཤོག་དྲུང་ཆེ་དང་སྡེ་དཔོན་

གྱི་ལས་འགན་མི་གཅིག་འཁུར་བཞིན་པའི་སྡེ་བ་མང་པོ་འདུག  དཔེར་ན། དཀར་མཛེས་

རྫོང་དར་རྒྱས་དགོན་ཉེ་འཁྲིས་ཀྱི་སྡེ་པ་མཁར་གོང་དང་སྨད་གོང་། ཀ་ལི་གྲོང་ཚོ་སོགས་

ཀྱི་སྡེ་དཔོན་དང་དམར་ཤོག་དྲུང་ཆེ་མི་གཅིག་རེད། དེ་བཞིན། རེབ་གོ་ཞང་ཁོངས་ཀྱི་སྡེ་

དཔོན་དགེ་འདུན་བཀྲ་ཤིས་ཀྱིས་སྡེ་དཔོན་དང་དམར་ཤོག་དྲུང་ཆེ་གཅིག་ལྕོགས་བྱེད་

བཞིན་ཡོད། གོང་བརྗོད་སྡེ་བ་དེ་དག་གི་སྡེ་དཔོན་རྣམས་ཀྱིས་སྡེ་དཔོན་ཁུར་ནས་ལོ་ཕལ་

ཆེར་ཉི་ཤུ་ཙམ་ཕྱིན་ཡོད། ཁོ་ཚོ་ཕལ་ཆེ་བ་དམར་ཤོག་ཚོགས་མི་ཤ་སྟག་ཡིན་པ་དང་། 

མང་ཆེ་བ་ཞང་སྲིད་གཞུང་ནས་བསྐོ་བཞག་བྱས་པ་རེད། ཕྱི་ལོ་༢༠༠༠རྗེས་ལ་ས་གནས་

ཁ་ཤས་ལ་སྡེ་དཔོན་མི་མང་ནས་འདེམས་བསྐོ་བྱས་པ་དེ་འདྲ་ཡོད་པ་རེད།

དྲི་བ། ཁྱེད་རང་གིས་སྡེ་དམངས་ཨུ་ཡོན་ལྷན་ཁང་གི་མི་སྣ་དེ་དག་ནི། ས་གནས་རྒྱ་

གཞུང་གི་བཀའ་མངགས་ལག་བསྟར་བྱེད་མཁན་ཞིག་ཏུ་མཐོང་གི་འདུག  ཡང་ན། སྡེ་

བའི་མང་ཚོགས་ལ་ཞབས་ཞུ་སྒྲུབ་མཁན་ཞིག་ཏུ་ངོས་འཛིན་གནང་གི་ཡོད།

ལན། ངའི་མཐོང་ཚུལ་བཤད་ན་སྡེ་དཔོན་དེ་དག་གིས་གོང་རིམ་ནས་གང་བཤད་པ་དག་

ལག་བསྟར་བྱེད་དགོས་པ་ལས། མི་མང་གི་འདོད་མོས་ལག་བསྟར་བྱེད་མཁན་ཞིག་ཁག་

པོ་རེད། གལ་ཏེ་མི་མང་ནས་བདམས་པའི་སྡེ་དཔོན་ཞིག་ཡིན་ནའང་། གོང་རིམ་གྱིས་

བཤད་པ་བཀའ་བཞིན་བསྒྲུབ་དགོས་པ་ལས་མི་མང་གི་རེ་འདོད་ལྟར་བསྒྲུབ་ཐུབ་རྒྱུ་ཁག་

པོ་རེད། ཡིན་ནའང་། སྡེ་དཔོན་སོ་སོའི་འཇོན་ནུས་ཀྱི་ཁྱད་པར་ལ་བརྟེན་ནས། གྲོང་མིའི་

འཚོ་གནས་ཐད་ནུས་པ་ཐོན་པའི་ལས་ཀ་བྱེད་མཁན་རེ་ཟུང་ཡོད་སྲིད་པ་རེད། 

བཅར་འདྲི་བཞི་པ།

དྲི་བ། ཐོག་མར་རང་ཉིད་ང་སྤྲོད་ཅིག་གནང་རོགས།  

ལན། ངའི་མིང་ལ་་་་་་་ཟེར།  ད་ལྟ་ལོ་ ༣༠ ལྷག་ཡིན། ང་རང་རྒྱ་གར་དུ་སླེབས་ནས་ལོ་

འགའ་ཤས་མ་གཏོགས་འགོར་མེད། ངའི་ཕ་ཡུལ་བོད་མདོ་སྨད་ཨ་མདོ་མཚོ་སྔོན་ཕྱོགས་

ཀྱི་ཤ་སྦྲང་ཚོ་དྲུག་གྱི་ཡ་གྱལ་ཕྱི་ཇ་ཡིན།  ད་ལྟའི་རྒྱ་གཞུང་གི་བོད་ས་བཅད་བགོས་ཀྱི་

སྲིད་འཛིན་ས་ཁོངས་ལྟར་བྱས་ན། མཚོ་སྔོན་ཞིང་ཆེན་མཚོ་ལྷོ་ཁུལ་བྲག་དཀར་རྫོང་རྩི་

གོར་ཐང་གྲོང་རྡལ་རུ་རྒན་སྡེ་བ་རེད།  

དྲི་བ། ཁྱོད་ཚོའི་སྡེ་བའི་སྡེ་དམངས་འཐུས་མི་ལྷན་ཚོགས་ཀྱི་སྒྲིག་འཛུགས་གནས་སྟངས་

ག་འདྲ་འདུག 

ལན། ང་ཚོའི་སྡེ་བར་མཚོན་ན་སྡེ་བ་ཆེ་ཤོས་ཀྱི་གྲས་རེད། སྡེ་བ་རུ་ཁག་གསུམ་ལ་

བགོས་ཡོད། སྡེ་བ་སྤྱི་ཡོངས་ཀྱི་སྡེ་དམངས་འཐུས་མི་ལྷན་ཚོགས་ལ་ཚོགས་མི་བཞི་

ཡོད། སྡེ་བའི་དམར་ཤོག་དྲུང་ཆེ་དང་། སྡེ་དམངས་འཐུས་མི་ལྷན་ཚོགས་ཀྱི་ཚོགས་

གཙོ། རྩིས་པ། དངུལ་གཉེར་བཅས་རེད། སྡེ་བའི་དམར་ཤོག་དྲུང་ཆེ་ནི་དམར་ཤོག་

ཚོགས་པའི་ཚོགས་མི་རེད།  གཞན། སྡེ་བའི་རུ་ཁག་རེ་རེར་རུ་དཔོན་གཅིག་དང་ལས་

རོགས་གཅིག་བཅས་མགོ་ཁྲིད་གཉིས་རེ་ཡོད། ཁྱོན་བསྡོམས་རུ་ཁག་གསུམ་པོ་མགོ་

ཁྲིད་མི་སྣ་དྲུག་ཡོད། རུ་ཁག་སོ་སོའི་རུ་དཔོན་ཚོ་ཡང་དམར་ཤོག་ཚོགས་པའི་ཚོགས་

མི་ཡིན་དགོས་པ་འདྲ། སྔོན་ཆད་ང་ཚོའི་སྡེ་བའི་ནང་དུ་སྡེ་དམངས་འཐུས་མི་ལྷན་ཚོགས་

ལ་དམིགས་བསལ་ལས་དོན་སྒྲུབ་སའི་ཁང་པ་དེ་འདྲ་མེད། ཡིན་ནའང་། ཉེ་བའི་ལོ་འགའི་

སྔོན་ལ་ང་ཚོའི་ས་གནས་ཞང་དང་རྫོང་གཉིས་གཅིག་གྱུར་བཟོས་ཟིན་པ་རེད། རྫོང་གི་

གཡས་གཡོན་ས་ཁུལ་དུ་ཆགས་ཡོད་པའི་ལྷ་སྡེ་དང་རུ་རྒན་སོགས་སྡེ་བ་རྣམས་ལ། ཞང་

སྲིད་གཞུང་ནང་སྡེ་དམངས་འཐུས་མི་ལྷན་ཚོགས་སོ་སོར་ལས་ཀ་སྒྲུབ་སའི་ཁང་པ་རེ་

སྤྲད་ནས་སྒོ་བྱང་ཡང་བཀལ་འདུག  ཞང་ཐོག་ཏུ་འཛུགས་དགོས་དོན་ནི་ཚོགས་འདུ་དང་

དྲིལ་བསྒྲགས་སློབ་གསོའི་ལས་དོན་སྟབས་བདེ་ཡོང་བའི་ཆེད་དུ་ཡིན་པ་འདྲ།  དེ་མིན་

རུ་ཁག་སོ་སོའི་མགོ་ཁྲིད་ཚོར་མཚོན་ན་མང་ཚོགས་ལ་ཚོགས་འདུའི་རིགས་སྐོང་དགོས་

དུས་སོ་སོའི་ཁྱིམ་ཚང་དུ་འཚོགས་ཀྱིན་ཡོད་པ་རེད། 

དྲི་བ། རྫོང་དང་ཞང་སྲིད་གཞུང་གིས་སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་

བདམས་སྟངས་ག་འདྲ་འདུག 

ལན། ས་གནས་སྲིད་གཞུང་གིས་སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་

བདམས་སྟངས་ནི། སྡེ་བའི་ནང་གཏམ་བཤད་བྱེད་མཁས་པོ་དང་། མི་གྲུང་པོ་དང་འཇོན་

པོའི་རིགས་ལ། སྔ་ས་ནས་སྲིད་གཞུང་གི་ལས་བྱེད་པས་རིང་ཡུན་འབྲེལ་འདྲིས་དང་ཞིབ་

འཇུག་བྱས་མཐར། རིམ་པར་སྡེ་དམངས་འཐུས་མི་ལྷན་ཚོགས་ཀྱི་ཚོགས་མིར་བདམས་

ཀྱིན་འདུག  དེ་མིན། སྡེ་བའི་མི་མང་གི་ངོས་ནས་བརྩི་མཐོང་ཡོད་པའི་ཁྱིམ་རྒྱུད་ཀྱི་མི་

དང་རྒན་པོ་ཚོ་ལའང་། ཆེད་དུ་སྲིད་གཞུང་གི་ལས་བྱེད་ཚོས་ཡུན་རིང་འབྲེལ་འདྲིས་དང་

སློབ་གསོ་བྱས་ཏེ། སྲིད་གཞུང་གི་ཁ་ལ་ཉན་མཁན་དང་ལས་དོན་སྒྲུབ་མཁན་དུ་སྐྱེད་

སྲིང་བྱས་རྗེས། སྡེ་དམངས་འཐུས་མི་ལྷན་ཚོགས་ཀྱི་ཚོགས་མིའི་གྲས་སུ་བསྐོ་བཞག་

བྱེད་ཀྱིན་འདུག  དེའི་དམིགས་ཡུལ་ནི་ཁོ་ཚོས་བསྐོ་བཞག་བྱས་པའི་ཚོགས་མི་རྣམས་

ལ། མང་ཚོགས་ཀྱི་ངོས་ནས་ངོ་རྒོལ་མེད་པར་མོས་འཐུན་ཡོང་ཆེད། སྡེ་བའི་མང་ཚོགས་

ཀྱིས་བརྩི་མཐོང་ཡོད་པའི་མི་དེ་དག་ལག་ཆར་བེད་སྤྱད་དེ།  མང་ཚོགས་ལ་ཆབ་སྲིད་

སློབ་གསོ་གཏོང་བ་དང་སྤྱི་ཚོགས་བརྟན་ལྷིང་ཡོང་བར་དམིགས་པ་ཞིག་རེད། 

དྲི་བ། ཁྱོད་ཚོའི་སྡེ་བའི་ནང་སྡེ་དམངས་འཐུས་མི་ལྷན་ཚོགས་ཀྱི་འོས་བསྡུའི་ལས་དོན་

ཐད། མང་ཚོགས་རང་ངོས་ནས་འདེམས་སྒྲུག་བྱས་པའི་སྡེ་དམངས་འོས་བསྡུ་ལྷན་

ཚོགས་ཞིག་འདུག་གམ། 

ལན། སྡེ་བའི་མང་ཚོགས་ཀྱིས་བདམས་པའི་སྡེ་དམངས་འོས་བསྡུ་ལྷན་ཚོགས་ཟེར་བ་

ཞིག་མི་འདུག སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་འདེམས་སྒྲུག་གི་ལས་ཀ་

ཆ་ཚང་། རྫོང་དང་ཞང་སྲིད་གཞུང་གི་འབྲེལ་ཡོད་ལས་བྱེད་ཚོས་བྱེད་ཀྱིན་ཡོད་པ་རེད།  

དྲི་བ། སྡེ་དམངས་འཐུས་མི་ལྷན་ཚོགས་འོས་བསྡུའི་བཅའ་ཁྲིམས་དང་ཁྲིམས་སྒྲིག་སྐོར་

མང་ཚོགས་ལ་གོ་རྟོགས་སྤེལ་གྱིན་འདུག་གམ། 

ལན། སྡེ་བའི་མང་ཚོགས་ཀྱི་ངོས་ནས་ཀྱང་སྡེ་དམངས་འཐུས་མི་ལྷན་ཚོགས་ཀྱི་ཚོགས་

མི་ནི།  རྫོང་དང་ཞང་སྲིད་གཞུང་གིས་མར་བསྐོ་བཞག་བྱེད་དགོས་པ་ཞིག་ཏུ་བསམ་གྱིན་

འདུག སྡེ་དམངས་འཐུས་མི་ལྷན་ཚོགས་ནི་མང་ཚོགས་རང་ངོས་ནས་འོས་འདེམས་བྱེད་

དགོས་པ་དང་། དེ་ནི་སོ་སོའི་ཐོབ་ཐང་དང་རང་སྐྱོང་ཞིག་ཡིན་པ་ཤེས་ཀྱི་ཡོད་པ་མ་རེད།  

དེའི་རྒྱུ་མཚན་ནི་རྣམ་པ་ཙམ་སྟོན་ཆེད་ཁ་ནང་ནས་མར་མང་ཚོགས་ལ་རོབ་བཤད་ཙམ་

བྱས་མ་གཏོགས།  སྡེ་དམངས་འཐུས་མི་ལྷན་ཚོགས་སྐོར་གྱི་བཅའ་ཁྲིམས་ཡིག་ཐོག་ལ་

ཕབ་སྟེ་མང་ཚོགས་ནང་འགྲེམས་བསྒྲགས་དང་།  ཁྲིམས་ནང་མང་ཚོགས་ལ་ཐོབ་ཐང་ག་

འདྲ་ཡོད་མེད་ཀྱི་གོ་རྟོགས་སྤེལ་གྱིན་ཡོད་པ་མ་རེད། 

དྲི་བ། སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་འདེམས་སྒྲུག་མ་བྱས་པའི་སྔོན་ལ་

འོས་མི་ཇི་ལྟར་མིང་འདོན་བྱེད་ཀྱིན་འདུག་གམ། 

ལན། ང་ཚོ་སྡེ་བར་མཚོན་ན་དེ་སྔོན་ལོ་གསུམ་གྱི་མཚམས་སུ་སྡེ་དམངས་འཐུས་མི་ལྷན་

ཚོགས་ཀྱི་ཚོགས་མི་བརྗེ་བོ་ཐེངས་གཅིག་བརྒྱབ་སོང་། ཚོགས་མི་བརྗེ་བོ་རྒྱག་པའི་དུས་

སྐབས་དེར་ས་གནས་སྲིད་གཞུང་གི་ལས་བྱེད་ཚོ་མར་སྡེ་བའི་ནང་ཡོང་ནས།  ཁོ་ཚོའི་

ངོས་ནས་འོས་མི་མིང་འདོན་གྱིས་དྲིལ་བསྒྲགས་བྱེད་ཀྱིན་འདུག  དཔེར་ན། མི་འདི་དང་

འདིས་ད་ལྟའི་ཆར་ལས་ཀ་འདི་འདྲ་བྱས་འདུག ཁོ་མུ་མཐུད་སྡེ་དམངས་འཐུས་མི་ལྷན་

ཚོགས་ཀྱི་ཚོགས་མིར་བསྡད་ན་རན་པོ་འདུག མི་འདི་དང་དེ་ལ་འཇོན་ཐང་འདི་འདྲ་འདུག  

ཁོ་གསར་ཏུ་ཚོགས་མིའི་གྲས་སུ་བདམས་ན་ཡག་པོ་འདུག་ལ་སོགས་བརྗོད་དེ། མར་

མང་ཚོགས་ལ་འོས་མི་ངོ་སྤྲོད་དང་སྐུལ་འདེད་བྱས་ཏེ། ཞང་སྲིད་གཞུང་གི་ངོས་ནས་དེ་

སྔ་ནས་སྐྱ་ཐིག་བརྒྱབ་ཟིན་པའི་མི་དེ་དག  སྡེ་དམངས་འཐུས་མི་ལྷན་ཚོགས་ཀྱི་ཚོགས་

མིར་བསྐོ་བཞག་བྱེད་ཀྱིན་འདུག དེ་མ་གཏོགས་དམིགས་བསལ་མང་ཚོགས་རང་ངོས་

ནས་འོས་ཤོག་འཕེན་པ་དང་། ལག་པ་བརྐྱངས་ནས་མང་མོས་འོས་འདེམས་དེ་འདྲ་གང་

ཡང་ཡོད་པ་མ་རེད།

དྲི་བ། སྡེ་དམངས་འཐུས་མི་ལྷན་ཚོགས་ཀྱི་འོས་མི་མིང་འདོན་ཐད་ལས་ཀ་བྱེད་མཁན་

གཙོ་བོ་སུ་རེད། 

ལན། ཞང་སྲིད་གཞུང་ནང་དུ་སྡེ་བ་དང་དགོན་པ་རེ་རེར་ཆེད་དུ་ལྟ་རྟོགས་དང་འགན་

ལེན་བྱེད་མཁན་གཞུང་ཞབས་ལས་བྱེད་རེ་ཡོད་པ་རེད། ལས་བྱེད་དེ་ལ་སྡེ་བའི་འགན་

ལེན་ལས་བྱེད་ཟེར་གྱི་འདུག  ལས་བྱེད་དེ་ནི་ཐད་ཀར་སྡེ་བའི་ནང་འབྲེལ་བ་བྱེད་མཁན་

ཆགས་ཡོད།  ལས་བྱེད་དེའི་ལས་འགན་གཙོ་བོ་ནི་ནམ་རྒྱུན་སྡེ་བའི་ནང་ཡོང་ནས་མང་

ཚོགས་ཁྲོད་འབྲེལ་འདྲིས་དང་ཞིབ་འཇུག་བྱས་རྗེས། སྡེ་བའི་ནང་གནད་དོན་ག་རེད་ཡོད་

མེད་དང་། མ་འོངས་པར་སྡེ་དམངས་འཐུས་མི་ལྷན་ཚོགས་ཀྱི་འོས་མིར་རན་པའི་མི་སྣ་

གང་དག་ཡོད་མེད་བརྩད་གཅོད་ཀྱིས་ཞང་སྲིད་གཞུང་ལ་སྙན་སེང་བྱེད་རྒྱུ་དེ་རེད། 

དྲི་བ། སྡེ་དམངས་འཐུས་མི་ལྷན་ཚོགས་ཀྱིས་སྒྲུབ་དགོས་པའི་དུས་རྒྱུན་གྱི་ལས་དོན་

གཙོ་བོ་གང་དག་རེད། 

ལན། སྡེ་དམངས་འཐུས་མི་ལྷན་ཚོགས་ཀྱི་ལས་དོན་རྣམས་ནི།  གོང་རིམ་གྱི་རོགས་

དངུལ་རིགས་མར་མང་ཚོགས་ལ་བགོ་འགྲེམས་དང་། སྡེ་བའི་ནང་གི་འགྲིག་མཐུན་དང་

སྤྱི་ཚོགས་བདེ་འཇགས་ཐད་ལྟ་རྟོགས་སྐུལ་འདེད། ནམ་རྒྱུན་སྡེ་བའི་འཐུས་ཚབ་བྱས་

ཏེ་ཞང་དང་རྫོང་དུ་ཚོགས་འདུར་འགྲོ་དགོས་པ་དང་། ཕྱིར་ཡོང་ནས་ཚོགས་ཐོག་གི་

ཆབ་སྲིད་སློབ་གསོ་དང་སྲིད་ཇུས་རྣམས་མང་ཚོགས་ལ་དྲིལ་སྒྲོག་བྱ་རྒྱུ། ཞང་གི་ལས་

བྱེད་རྣམས་སྡེ་བའི་ནང་སླེབས་སྐབས་ཁོ་ཚོར་འགྲོ་རོགས་འདུག་རོགས་བྱས་ཏེ་མཐུན་

འགྱུར་ཞབས་ཞུ་སྒྲུབ་རྒྱུ་སོགས་རེད།  ཉེ་ཆར་སྡེ་དམངས་འཐུས་མི་ལྷན་ཚོགས་ཀྱིས་

སྡེ་བའི་ནང་བརྗོད་ཀྱིན་པ་གཙོ་བོ་ཞིག་ནི། ཁྱིམ་ཚང་ཁག་གིས་ཆོས་འདོན་སྐབས་སོ་

སོའི་ས་ཆའི་རྒྱུས་ཡོད་ཀྱི་བླ་མ་དང་གྲྭ་པ་མ་གཏོགས། ས་གནས་གཞན་པའི་རྒྱུས་མེད་

ཀྱི་གྲྭ་བཙུན་ལ་འདོན་འཇུག་མི་ཆོག་པ་དང་། ཁྱིམ་ཚང་ནང་གྲྭ་བཙུན་ཚོའི་ཆོས་འདོན་

སྐབས་འདོན་པ་ཁོ་ན་ལས་གཞན་སྐད་ཆ་འདྲ་མིན་བཤད་མི་ཆོག་པ། ཁྱིམ་ཚང་ནང་མི་

འདས་གྲོངས་ཕྱིན་ནས་འདས་མཆོད་སྒྲུབ་པ་དང་། ཡང་ན་གཉེན་སྟོན་རིགས་བྱེད་དགོས་

ཀྱི་ཡོད་ཚེ། རྫོང་དང་ཞང་གི་ཉེན་རྟོག་པ་དང་འབྲེལ་ཡོད་ལས་བྱེད་ལ་བརྡ་རྒྱག་དགོས་

པ། དེ་བཞིན། སྐད་འཕྲིན་དྲ་ལམ་ནས་ཚོགས་པ་འདྲ་མིན་བཙུགས་ཏེ་སྐད་ཆ་ཡར་མར་

བཤད་མི་ཆོག་པ། གལ་སྲིད་སྐད་ཆ་འདྲ་མིན་དང་ཕྱི་ཕྱོགས་ཀྱི་ཁ་བྲལ་བར་འབྲེལ་བ་

བྱས་ཚེ། རྒྱལ་ཁབ་ཀྱི་རོགས་དངུལ་རིགས་མེད་པ་བཟོ་རྒྱུ་དང་།  ཁྱིམ་ཚང་སོ་སོའི་རྩྭ་

ས་དང་ཐོབ་ཐང་ཆ་ཚང་བཙན་འཕྲོག་བྱ་རྒྱུ་མ་ཟད། སོ་སོར་ཁྲིམས་ཆད་གཅོད་སྲིད་པའི་

སྐོར་ཤུགས་ཆེན་པོས་སྒྲོག་གིན་འདུག  

དྲི་བ། སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་རྣམས་ཀྱི་ཕོག་དངུལ་སུས་སྤྲོད་

ཀྱིན་ཡོད་པ་རེད། 

ལན།  སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་རྣམས་ཀྱི་ཕོགས་དངུལ་ནི། ས་

གནས་ཞང་སྲིད་གཞུང་གིས་སྤྲོད་ཀྱིན་ཡོད་པ་རེད། མི་གཅིག་ལ་ཟླ་བ་རེར་ཟླ་ཕོགས་

རྒྱ་སྒོར་ ༡༠༠༠ ནས་ ༡༥༠༠ བར་རེད།  ཡིན་ནའང་། དེར་འགྲོ་སྟངས་མ་འདྲ་བ་ཁག་

གཉིས་འདུག  ཉེ་བའི་ལོ་འགའི་རིང་༼ཕྱུགས་སྐྱུར་རྩྭ་སྲུང་༽ཟེར་བའི་སྲིད་ཇུས་འོག  

འབྲོག་ཁུལ་གྱི་རྩྭ་ས་མང་པོ་ཡར་སྲིད་གཞུང་ལ་སྤྲོད་དགོས་ཀྱི་ཡོད་པ་རེད། དེར་སྲིད་

གཞུང་གི་ངོས་ནས་ལོ་རེར་མང་ཚོགས་ལ་གུན་གསབ་ལྟ་བུ་ཞིག་སྤྲོད་ཀྱིན་འདུག  དེ་

བཞིན། སྲིད་གཞུང་གི་ངོས་ནས་གནང་སྦྱིན་ཡིན་ཟེར་ནས་རོགས་དངུལ་ཁ་ཤས་སྤྲོད་

ཀྱིན་འདུག རོགས་དངུལ་དེ་དག་གི་ནང་ནས་སྡེ་དམངས་འཐུས་མི་ལྷན་ཚོགས་ཀྱི་

ཚོགས་མི་ཚོའི་ཕོགས་དངུལ་འཐེན་གྱིན་འདུག 

དྲི་བ། ཁྱོད་ཚོ་སྡེ་བའི་ནང་སྡེ་དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་

འདུ་སྐོང་འཚོགས་བྱེད་ཀྱི་འདུག་གམ། ནམ་རྒྱུན་ཚོགས་འདུའི་ལས་དོན་གཙོ་བོ་ཅི་ཞིག་

རེད། 

ལན། ང་ཚོ་སྡེ་བར་མཚོན་ན་སྡེ་བའི་ནང་སྡེ་དམངས་ཚོགས་འདུ་དང་སྡེ་དམངས་འཐུས་

ཚབ་ཚོགས་འདུ་གཉིས་ཀ་འདུག  སྡེ་དམངས་ཚོགས་འདུ་དེ་ནི་གཙོ་བོ་ཆབ་སྲིད་དྲིལ་

བསྒྲགས་དང་། སྡེ་བའི་རོགས་དངུལ་རིགས་བགོ་བཤའ་རྒྱག་སྐབས་ཚོགས་ཀྱི་འདུག 

ཚོགས་འདུ་མ་འཚོགས་སྔོན་ལ་སྡེ་བའི་མི་ཚང་མ་ཡོང་དགོས་པའི་བརྡ་རྒྱག་གི་འདུག  

སྡེ་དམངས་འཐུས་ཚབ་ཚོགས་འདུ་ཚོགས་སྟངས་ནི། སྡེ་བའི་ནང་གི་འཐུས་ཚབ་མི་སྣ་

རྣམས་སྡེ་དཔོན་ཡོད་སར་ཡོང་དགོས་པའི་བརྡ་བརྒྱབ་ནས་ཚོགས་འདུ་འཚོགས་ཀྱིན་

འདུག ཚོགས་འདུའི་ཐོག་འཐུས་མི་ཚོར་རྒྱལ་ཁབ་ཀྱི་སྲིད་ཇུས་དང་ཆབ་སྲིད་གསར་པ་

རྣམས་བསྒྲགས་རྗེས།  ཁོ་ཚོ་ཕྱིར་སོང་ནས་སོ་སོའི་ཁྱབ་འོག་ཁྱིམ་ཚང་རྣམས་ལ་ཁ་ཏ་

སློབ་གསོ་རྒྱག་དགོས་པ་དེ་རེད། སྡེ་དམངས་འཐུས་ཚབ་ཚོགས་འདུའི་ཚོགས་མི་རྣམས་

ནི་ཁྱིམ་ཚང་འགའ་རེ་བར་མི་རེ་བསྐོ་བཞག་བྱེད་དགོས་པ་རེད། ལོ་གཅིག་རེའི་ནང་ཉུང་

མཐར་ཐེངས་རེ་ཚོགས་ཀྱི་འདུག

དྲི་བ། སྡེ་བའི་མང་ཚོགས་ཀྱི་ངོས་ནས་སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་

ལས་དབྱུང་དང་། ཁོ་ཚོའི་ལས་དོན་ཐད་བསམ་འཆར་འདོན་པའི་དབང་ཆ་འདུག་གམ། 

ལན། སྲིད་ཇུས་དྲིལ་བསྒྲགས་བྱེད་སྐབས་མང་ཚོགས་དང་འཐུས་མི་རྣམས། སྡེ་དམངས་

འཐུས་མི་ལྷན་ཚོགས་ཀྱི་ལས་དོན་ཐད་དོགས་པ་དང་བསམ་འཆར་ཡོད་ཚེ། རྫོང་དང་

ཞང་ལ་ཞུ་གཏུགས་བྱས་ན་འགྲིག་སྐོར་བརྗོད་ཀྱིན་འདུག ང་ཚོའི་སྡེ་བ་ལྟ་བུར་མཚོན་

ནས་བཤད་ན། ད་ལྟའི་ཆར་སྡེ་བའི་ནང་ས་ཆ་དང་རོགས་དངུལ་བགོ་འགྲེམས། ཆོས་

ལུགས་དང་སྨྲ་བརྗོད་རང་དབང་བཀག་སྡོམ། སྡེ་དམངས་འཐུས་མི་ལྷན་ཚོགས་ཀྱི་

ཚོགས་མི་སྒེར་གྱི་རུལ་སུངས་བྱ་སྤྱོད་སོགས་ཀྱི་ཐད། མང་ཚོགས་ཀྱི་ངོས་ནས་འདོད་བློ་

མ་ཚིམས་པའི་བསམ་འཆར་མང་པོ་ཡོད་རེད། ཡིན་ནའང་། དགག་པ་བརྒྱབས་ཏེ་ཡར་

ཞུ་གཏུགས་བྱས་པའི་རིགས་ད་སྔ་བྱུང་མ་སོང་། དོན་གྱིས་ཞུ་གཏུགས་བྱས་ཀྱང་ཕན་

ཐོགས་མེད་པ་མང་ཚོགས་ཀྱིས་ཀྱང་ཤེས་འདུག སྡེ་བའི་མགོ་ཁྲིད་ཚོ་དང་རྫོང་ཞང་ཕན་

ཚུན་ལག་སྦྲེལ་བྱས་བསྡད་ཡོད་སྟབས། མང་ཚོགས་ཀྱིས་སོ་སོའི་ཁྱིམ་ཚང་ནང་དང་རུ་

ཁ་གཡས་གཡོན་བར་ནས་ཁ་བརྡའི་ཚུལ་དུ་སྡུག་སྨྲས་བཤད་བསྡད་ཡོད་པ་མ་གཏོགས།  

དངོས་སུ་གདོང་ལ་བུད་ནས་ཞུ་གཏུགས་སྐྱོན་བརྗོད་བྱེད་རྒྱུར་སྐྲག་སྣང་ཡོང་གི་ཡོད་

རེད། 

དྲི་བ། ཁྱོད་ཚོ་སྡེ་བའི་ནང་མང་ཚོགས་ཀྱི་འཐུས་ཚབ་བྱས་ཏེ་སྡེ་དམངས་འཐུས་མི་ལྷན་

ཚོགས་ཀྱི་ལས་དོན་ལ་ལྟ་རྟོགས་བྱེད་མཁན་སྡེ་དམངས་ལྟ་སྐུལ་ཚོགས་པ་ཟེར་བ་ཞིག་

འདུག་གམ། 

ལན། སྡེ་བའི་མང་ཚོགས་རང་ངོས་ནས་བདམས་པའི་ལྟ་སྐུལ་ཚོགས་པ་ཞིག་ཡོད་པ་མ་

རེད། མགོ་མཇུག་བར་གསུམ་ལ་ལྟ་སྐུལ་བྱེད་མཁན་ནི་རྫོང་དང་ཞང་སྲིད་གཞུང་ཆགས་

ཡོད།  

དྲི་བ།  ཁྱོད་རང་ངོས་ནས་རྒྱ་གཞུང་གི་ཁྲིམས་ལུགས་དང་སྲིད་ཇུས་ཐད་ལ་ལྟ་སྟངས་ཅི་

ཞིག་ཡོད། 

ལན། ངས་དམིགས་བསལ་རྒྱ་གཞུང་གི་ཁྲིམས་སྒྲིག་སྐོར་ལ་མང་པོ་ཤེས་ཀྱི་མེད། ཡིན་

ནའང་། རྒྱ་གཞུང་གི་ཆབ་སྲིད་དང་ཁྲིམས་ལུགས་འགྲོ་སྟངས་ནི་དངོས་དོན་དང་མི་མཐུན་

པ་ཞིག་རེད། སྤྱིར་བཏང་རྒྱ་གཞུང་གིས་འཛམ་གླིང་རྒྱལ་ཁབ་གཞན་དང་འདྲ་བར། མང་

གཙོ་དང་འགྲོ་འདུག་རང་དབང་། ཆོས་དད་རང་དབང་། སྨྲ་བརྗོད་རང་དབང་སོགས་

ཁྲིམས་ཡིག་ནང་འཁོད་ཡོད་ཀྱང་། དངོས་ཡོད་ལག་ལེན་གྱི་ཐོག་ནས་དེ་ལྟར་སྒྲུབ་ཀྱིན་

མི་འདུག 

བཅར་འདྲི་ལྔ་པ།

དྲི་བ། ཐོག་མར་རང་ཉིད་ངོ་སྤྲོད་ཅིག་གནང་རོགས། 

ལན། ངའི་མིང་ལ་་་་་་་་ཟེར། ངའི་ཕ་ཡུལ་ནི་ལྷ་སའི་ཉེ་ཁུལ་མོལ་གྲོ་གུང་དཀར་ནས་ཡིན། 

ད་ལྟའི་རྒྱ་གཞུང་གི་བོད་ས་བཅད་བགོས་ཀྱི་ས་ཁོངས་ལྟར་བྱས་ན། ལྷ་ས་གྲོང་ཁྱེར་གྱི་

ཁོངས་གཏོགས་མོལ་གྲོ་གུང་དཀར་རྫོང་བཀྲ་ཤིས་སྒང་ཞང་རྒྱ་སྟེང་གྲོང་ཚོ་ནས་ཡིན། 

ང་ཚོའི་གྲོང་ཚོར་ཁྱིམ་ཚང་ ༧༥ ཡོད། སྤྱིར་བཏང་བཤད་ན་ས་མ་འབྲོག་གི་ས་ཆ་རེད། 

ཡིན་ནའང་ད་ལྟ་མང་ཆེ་ཤོས་ཞིང་ལས་ཡིན། 

དྲི་བ། ཁྱོད་ཚོ་སྡེ་བའི་སྡེ་དམངས་འཐུས་མི་ལྷན་ཚོགས་ཀྱི་སྒྲིག་འཛུགས་གནས་སྟངས་

ག་འདྲ་འདུག 

ལན། ང་ཚོ་སྡེ་བའི་ནང་སྡེ་དམངས་འཐུས་མི་ལྷན་ཚོགས་ཀྱི་ཚོགས་མིར་ཚོགས་གཙོ་

གཞོན་གཉིས་དང་། རྩིས་པ་གཅིག་བཅས་ལས་བྱེད་མི་གསུམ་ཡོད། ཁོ་ཚོའི་ནམ་རྒྱུན་

གྱི་ལས་ཀ་གཙོ་བོ་ནི་སྡེ་བའི་ཞིང་ལས་སྐོར་དང་། གོང་རིམ་ནས་གོ་སྒྲིག་ག་རེ་བྱས་པའི་

ལས་དོན་རྣམས་མང་ཚོགས་ལ་དྲིལ་བསྒྲགས་བྱ་རྒྱུ་དེ་རེད། ང་ཚོ་སྡེ་བའི་འདབས་སུ་

ཕྱ་ར་མདོ་གྲོང་ཚོ་ཡོད་པ་དང་། དེ་གར་ང་ཚོའི་སྡེ་བ་དང་ཕྱ་ར་མདོ་གྲོང་ཚོ་གཉིས་ཀྱི་སྡེ་

དམངས་འཐུས་མི་ལྷན་ཚོགས་ཀྱི་ལས་ཁུངས་མཉམ་དུ་ཡོད།  ནམ་རྒྱུན་ལས་ཁུངས་ཀྱི་

མིང་ལ་ཕྱ་ར་མདོ་གྲོང་ཚོ་འཐུས་མི་ལྷན་ཁང་ཞེས་འབོད་ཀྱིན་འདུག  གྲོང་ཚོ་འཐུས་མི་

ལྷན་ཚོགས་ལ་སྣེ་ཁྲིད་དང་སྟངས་འཛིན་བྱེད་མཁན་ནི་བཀྲ་ཤིས་སྒང་ཞང་རེད།  གྲོང་ཚོ་

འཐུས་མི་ལྷན་ཚོགས་ཀྱི་ལས་དོན་ཚང་མ་ཡར་ཞང་སྲིད་གཞུང་ལ་སྙན་ཞུ་བྱེད་དགོས། 

ཞང་གིས་ཐག་གཅོད་མ་ཐུབ་ཚེ་རྫོང་ལ་ཞུ་དགོས་པ་རེད། ལས་ཀ་སྒྲུབ་ཕྱོགས་ཀྱི་གོ་རིམ་

ནི་རྫོང་ནས་མར་ཞང་ལ་བཀའ་བཏང་བ་རྣམས། ཞང་གིས་གྲོང་ཚོ་འཐུས་མི་ལྷན་ཁང་ལ་

བསྒྲགས་དགོས་པ་དང་།  གྲོང་ཚོ་འཐུས་མི་ལྷན་ཚོགས་ཀྱི་མགོ་ཁྲིད་ཚོས་དེ་དག་མར་

མང་ཚོགས་བཤད་དགོས། སྤྱིར་བཏང་མང་ཚོགས་ཀྱིས་བདམས་པའི་གྲོང་ཚོ་འཐུས་མི་

ལྷན་ཚོགས་ཀྱི་ལས་བྱེད་ཚོར་དབང་ཆ་གང་ཡང་ཡོད་པ་མ་རེད། 

དྲི་བ། སྡེ་བའི་གྲོང་ཚོ་འཐུས་མི་ལྷན་ཚོགས་ཀྱི་ལས་བྱེད་ཚོར་གླ་ཕོག་སུས་སྤྲད་ཀྱིན་

ཡོད་པ་རེད། 

ལན། གྲོང་ཚོ་འཐུས་མི་ལྷན་ཚོགས་ཀྱི་ཚོགས་གཙོའི་གླ་ཕོག་མོལ་གྲོ་གུང་དཀར་རྫོང་

གིས་སྤྲོད་ཀྱིན་ཡོད་པ་རེད། ཚོགས་གཙོ་གཞོན་པ་དང་རྩིས་པ་གཉིས་ཀྱི་གླ་ཕོག་ནི། 

གྲོང་ཚོའི་མང་ཚོགས་ཀྱི་ལག་ནས་དངུལ་བསྡུ་རུབ་བྱས་ནས་སྤྲད་ཀྱི་ཡོད་པ་རེད།  

དྲི་བ། སྡེ་བའི་གྲོང་ཚོ་འཐུས་མི་ལྷན་ཚོགས་ཀྱི་ཚོགས་མི་བདམས་སྟངས་ག་འདྲ་རེད། 

ལན། ང་ཚོའི་གྲོང་ཚོ་འཐུས་མི་ལྷན་ཚོགས་ཀྱི་ཚོགས་མི་བདམས་སྟངས་ནི། དམངས་

གཙོའི་འགྲོ་སྟངས་ཀྱི་རྣམ་པའི་ཐོག་ནས་མང་ཚོགས་ཀྱིས་འདེམས་ཤོག་འཕངས་ཏེ་

བདམས་ཀྱི་ཡོད། འདེམས་ཤོག་འཕེན་སྐབས་ཁྱིམ་ཚང་རེ་ནས་འཐུས་མི་གཅིག་རེ་ཡོང་

དགོས་པ་དང་། འདེམས་ཤོག་མ་འཕང་སྔོན་ལ་ཉི་མ་ཞིག་གཏན་འཁེལ་བྱས་ཐོག  ཉིན་

དེར་འདེམས་ཤོག་འཕེན་གི་ཡོང་དགོས་སྐོར་མང་ཚོགས་ནང་བཀའ་གཏོང་གི་རེད། 

བཀའ་གཏོང་མཁན་གཙོ་བོ་ནི་ཞང་སྲིད་གཞུང་གི་དམར་ཤོག་དྲུང་ཆེ་ཡིན་ལ། ནམ་རྒྱུན་

ལྟར་ན་ཁོ་རང་སྡེ་བའི་ནང་ཡོང་སྟེ་བཀའ་རྒྱ་གཏོང་གི་རེད། མཚམས་རེར་མགོ་ཁྲིད་

དངོས་སུ་མི་ཡོང་བར་ཞང་སྲིད་གཞུང་གིས་ཡི་གེ་བཏང་ཡོང་གི་འདུག    

དྲི་བ། འོས་འཕེན་གྱི་ཐོབ་ཐང་ཡོད་མེད་ཐག་གཅོད་ཅི་ལྟར་བྱེད་ཀྱིན་ཡོད་པ་རེད། འོས་

འཕེན་སྐབས་ཐོབ་ཐང་ལག་འཁྱེར་དེ་འདྲ་བསྣམས་དགོས་ཀྱི་འདུག་གམ།  

ལན། འོས་མ་འཕང་སྔོན་ལ་འོས་འཕེན་མཁན་ཁྱིམ་ཚང་གི་འཐུས་མི་དེ་ལོ་ ༡༨ ཡན་

ཡིན་དགོས་པ་དང་། ལོ་ ༡༨ མར་འདབས་ཀྱིས་འོས་འཕེན་མི་ཆོག་ཅེས་པའི་ཡི་གེ་ཞིག་

གྲོང་ཚོའི་ནང་བཀྲམས་ཀྱི་འདུག དེ་མ་གཏོགས་ཤོག་འོས་འཕེན་ཆོག་མིན་ཐད་དམིགས་

བསལ་ཐོབ་ཐང་ལག་འཁྱེར་དེ་འདྲ་སྤྲོད་ཀྱི་མི་འདུག  

དྲི་བ། སྡེ་དམངས་འཐུས་མི་ལྷན་ཚོགས་ཀྱི་འོས་བསྡུ་དང་འབྲེལ་བའི་ཁྲིམས་སྒྲིག་

འགྲེམས་བསྒྲགས་བྱས་ཏེ། ཁྲིམས་ནང་མང་ཚོགས་ལ་ཐོབ་ཐང་ག་རེ་ཡོད་མེད་སྐོར་གོ་

རྟོགས་སྤེལ་གྱི་འདུག་གམ། 

ལན།  ཀྲུང་ཧྭ་མི་དམངས་སྤྱི་མཐུན་རྒྱལ་ཁབ་ཀྱི་སྡེ་དམངས་འཐུས་མི་ལྷན་ཚོགས་རྩ་

འཛུགས་བཅའ་ཁྲིམས་ཟེར་བའི་དེབ་ཆུང་ཆུང་ཞིག་ཡོད་པ་རེད། དེ་ཁྱིམ་ཚང་ཡོངས་

རྫོགས་ལ་རེ་རེ་བཀྲམས་ཀྱི་འདུག  ཡིན་ནའང་། ང་རང་ངོས་ནས་དེབ་དེ་ཀློག་མྱོང་མེད། 

དེ་བཞིན། འོས་བསྡུའི་སྐབས་ལོ་ ༡༨ མར་འདབས་ཀྱིས་འོས་ཤོག་འཕེན་མི་ཆོག་པ་དང་

།  ཆབ་སྲིད་གནད་དོན་ཡོད་མཁན་མི་རྣམས་འོས་བསྡུའི་ཚོགས་འདུར་མཉམ་ཞུགས་

བྱེད་ཆོག་གི་མེད་པ་སོགས།   འོས་བསྡུ་དང་འབྲེལ་བའི་སྐོར་ནས་དྲིལ་བསྒྲགས་ཏོག་

ཙམ་རེ་བྱེད་ཀྱི་འདུག  ཁྲིམས་ནང་མང་ཚོགས་ལ་ཐོབ་ཐང་ག་རེ་ཡོད་མེད་སྐོར་ནས་

དམིགས་བསལ་གོ་རྟོགས་སྤེལ་གྱི་མི་འདུག  དེ་མིན། ནམ་རྒྱུན་གྱི་སྡེ་བའི་ནང་གི་དྲིལ་

བསྒྲགས་རིགས་མང་ཆེ་བ་ནི། རྒྱལ་ཁབ་ཀྱི་ཁྲིམས་སྲུང་དགོས་པ་དང་ངོ་རྒོལ་ལས་

འགུལ་སྤེལ་མི་ཆོག་པ། ཁ་བྲལ་ལ་ངོ་རྒོལ་བྱེད་དགོས་པ་སོགས་ཆབ་སྲིད་སློབ་གསོའི་

སྐོར་རེད། 

དྲི་བ། འོས་འཕེན་སྐབས་དེ་ལ་ཞིབ་བཤེར་ལྟ་རྟོགས་བྱེད་མཁན་སུ་རེད། ལྟ་རྟོགས་བྱེད་

སྟངས་ག་འདྲ་འདུག 

ལན། འོས་འཕེན་སྐབས་གྲོང་ཚོའི་ནང་དུ་ཞང་སྲིད་གཞུང་གི་དམར་ཤོག་དྲུང་ཆེ་ཡོང་གི་

རེད། ཁོའི་མཉམ་དུ་ལས་བྱེད་རེ་ཟུང་དང་དེ་སྔའི་གྲོང་ཚོ་འཐུས་མི་ལྷན་ཁང་གི་ཚོགས་

མི་རྣམས་ཡོད་པ་རེད། གྲོང་ཚོ་འཐུས་མི་ལྷན་ཁང་གི་ཚོགས་ཁང་ནང་ཁོ་ཚོ་ཡར་སྒང་ལ་

བསྡད་དེ།  ཁོ་ཚོའི་མདུན་དུ་འོས་འཕེན་སའི་ཤོག་སྒམ་ཞིག་བཞག་རྗེས།   ཁྱིམ་ཚང་

འཐུས་མི་རྣམས་ཀྱིས་ཤོག་བུའི་སྟེང་སོ་སོའི་འོས་མིའི་མིང་བྲིས་ཏེ་འོས་ཤོག་འཕེན་སའི་

ཤོག་སྒམ་ནང་འཕེན་དགོས་ཀྱི་འདུག དེ་མ་གཏོགས་དམིགས་བསལ་གསང་བའི་སྒོ་ནས་

འཕེན་ས་དེ་འདྲ་ཡོད་པ་མ་རེད། སོ་སོས་ཡི་གེ་འབྲི་ཤེས་ཀྱི་མེད་ཚེ་མི་གཞན་ལ་འབྲི་

རོགས་བྱེད་བཅུགས་ཆོག་གི་རེད། 

དྲི་བ། འོས་ཤོག་བླུགས་ཚར་རྗེས་འོས་ཤོག་རྩིས་བཤེར་དང་སྤྱི་བསྒྲགས་སུས་བྱེད་ཀྱིན་

ཡོད་པ་རེད།  

ལན། འོས་བླུགས་ཚར་རྗེས་འོས་ཤོག་རྩིས་རྒྱག་མཁན་གཙོ་བོ་ནི་ཞང་སྲིད་གཞུང་གི་

དམར་ཤོག་དྲུང་ཆེ་རེད། ཁོ་ལ་རོགས་པ་བྱེད་མཁན་གྲོང་ཚོ་འཐུས་མི་ལྷན་ཚོགས་ཀྱི་

ཚོགས་གཙོ་གཞོན་གཉིས་དང་རྩིས་པ་བཅས་ནམ་རྒྱུན་ཡོད་པ་རེད། དེ་མིན་མཚམས་

རེར་ཁོ་དང་ལྷན་དུ་ཞང་སྲིད་གཞུང་གི་ལས་བྱེད་འདྲ་ཡོང་གི་འདུག  མཚམས་རེར་ཡོང་

གི་མི་འདུག  སྤྱིར་བཏང་ཚོགས་འདུ་རིགས་འཚོགས་སྐབས།  མང་ཚོགས་ལ་བརྡ་རྒྱག་

མཁན་དང་དེ་འབྲེལ་གྱི་ལས་ཀ་ཙག་ཙིག་ཆེད་རྒྱུགས་མཁན་དག་ནི་རུ་ཁག་སོ་སོའི་རུ་

དཔོན་རྣམས་ཆགས་ཡོད། 

དྲི་བ། འོས་བླུགས་ཚར་རྗེས་ཉིན་མོ་དེར་འོས་ཤོག་རྩིས་བཤེར་བྱས་ཏེ་མང་ཚོགས་ལ་

དྲིལ་བསྒྲགས་བྱེད་ཀྱི་འདུག་གམ། 

ལན། འོས་བླུགས་ཚར་བའི་རྗེས་ལ་སྡེ་བའི་གྲོང་ཚོ་ལྷན་ཁང་གི་མགོ་ཁྲིད་རྙིང་པ་ཚོས་

ཞང་སྲིད་གཞུང་གི་དམར་ཤོག་དྲུང་ཆེའི་མདུན་ནས་འོས་ཤོག་རྩིས་བཤེར་གྱིས་གྲངས་

ཀ་བརྒྱབ་རྗེས།  ཉིན་མོ་དེ་རང་ལ་འོས་བསྡུའི་གྲུབ་འབྲས་མང་ཚོགས་ལ་སྤྱི་བསྒྲགས་

བྱེད་ཀྱི་མི་འདུག  ཡིན་ནའང་། མི་སུ་ལ་ཐོབ་ཡོད་མེད་ཀྱི་སྐད་ཆ་འཕྲོས་ཏེ་མང་ཚོགས་

ཀྱིས་ཤེས་འགྲོ་བ་རེད།  འོས་བླུགས་རྗེས་ཀྱི་ཉིན་གསུམ་པ་དེར་སྡེ་བའི་ནང་བསྐྱར་དུ་

ཚོགས་འདུ་འཚོགས་ཏེ། ཁྱིམ་ཚང་རེ་ནས་འཐུས་མི་རེ་ཚོགས་འདུར་མཉམ་ཞུགས་

ཐོག  འོས་བསྡུའི་མཇུག་འབྲས་སྤྱི་བསྒྲགས་བྱེད་ཀྱིན་འདུག  སྐབས་དེར་འོས་འདེམས་

བྱུང་བའི་སྡེ་བའི་ལས་བྱེད་གསར་པ་ཚོར་ཁ་བཏགས་གཡོགས་པ་དང་།  ལས་བྱེད་རྙིང་

པ་ཚོར་ཐུགས་རྗེ་ལེགས་འབུལ་ཞུ་དགོས་པ་རེད།  ཉིན་བཞི་པ་དེར་སྡེ་དམངས་གྲོང་ཚོ་

ལྷན་ཚོགས་ཀྱི་ཚོགས་མི་གསར་རྙིང་བརྗེ་བོ་བརྒྱབ་སྟེ། ཅ་དངོས་དང་ལས་དོན་རྣམས་

རྩིས་སྤྲོད་རྩིས་ལེན་བྱེད་དགོས།  སྐབས་རེ་རེའི་སྡེ་དམངས་འཐུས་མི་ལྷན་ཚོགས་ཀྱི་

ལས་ཡུན་ལོ་གསུམ་རེད།  བསྐྱར་དུ་བདམས་ཐོན་བྱུང་ན་མུ་མཐུད་བསྡད་ཆོག་གི་འདུག  

དྲི་བ། སྡེ་པའི་ནང་གི་རུ་དཔོན་རྣམས་ཅི་ལྟར་འདེམས་སྒྲིག་བྱེད་ཀྱིན་ཡོད་དམ། 

ལན། རུ་དཔོན་དག་ནི་ཁྱིམ་ཚང་འཐུས་མི་རྣམས་ཀྱིས་བདམས་ཀྱིན་ཡོད་པ་རེད། ང་

ཚོའི་གྲོང་ཚོར་མཚོན་ན་རུ་ཁག་གཉིས་ཡོད། རུ་དཔོན་བདམས་སྐབས་ཀྱང་ཤོག་བུའི་

སྟེང་སོ་སོའི་འོས་མིའི་མིང་བྲིས་ཏེ་བདམས་ཀྱི་འདུག རུ་དཔོན་ལ་དམིགས་བསལ་གླ་

ཕོགས་གང་ཡང་ཡོད་པ་མ་རེད།  ཡིན་ནའང་། མ་འོངས་པར་རིམ་པར་སྡེ་བའི་གྲོང་ཚོ་

འཐུས་མི་ལྷན་ཚོགས་ཀྱི་ཚོགས་མིའི་ཁྲོད་འདེམ་འཐོན་ཡོང་རྒྱུར་གོ་སྐབས་ཡོད་པ་རེད། 

དྲི་བ། ཁྱོད་ཚོ་གྲོང་ཚོའི་ནང་གྲོང་ཚོ་འཐུས་མི་ལྷན་ཚོགས་འོས་བསྡུའི་སྐབས། དེ་དང་

འབྲེལ་བའི་ལས་དོན་སྒྲུབ་མཁན་སྡེ་དམངས་འོས་བསྡུ་ལྷན་ཚོགས་ཟེར་བ་ཞིག་འདུག་

གམ། 

ལན། ང་ཚོའི་གྲོང་ཚོའི་ནང་དམིགས་བསལ་འོས་བསྡུ་ལྷན་ཚོགས་ཤིག་ཡོད་པ་མ་རེད། 

འོས་བསྡུའི་མགོ་མཇུག་བར་གསུམ་གྱི་ལས་དོན་ཆ་ཚང་རྫོང་དང་ཞང་སྲིད་གཞུང་གིས་

སྒྲུབ་ཀྱིན་འདུག 

དྲི་བ། ནམ་རྒྱུན་གྲོང་ཚོ་འཐུས་མི་ལྷན་ཚོགས་ཀྱིས་གོ་སྒྲིག་འོག སྡེ་བའི་མང་ཚོགས་ལ་

ཚོགས་འདུ་རིགས་འཚོགས་ཀྱི་འདུག་གམ། 

ལན། གྲོང་ཚོ་འཐུས་མི་ལྷན་ཁང་གི་ངོས་ནས་མང་ཚོགས་ལ་ལོ་རེའི་ནང་ཚོགས་འདུ་

ཆེན་པོ་གཅིག་རེ་ངེས་པར་དུ་བསྐོངས་དགོས་པ་རེད།  ཚོགས་འདུ་དེར་རྒྱུན་གཏན་ལྟར་

ན་ཁྱིམ་ཚང་རེ་ནས་འཐུས་མི་རེ་འགྲོ་དགོས་པ་དང་། མཚམས་རེར་ཁྱིམ་ཚང་རེ་ནས་

འཐུས་མི་གཉིས་རེ་འགྲོ་དགོས་པའང་འདུག ཡིན་ནའང་། འཐུས་མི་ཚང་མ་ལོ་ ༡༨ ཡན་

ཡིན་དགོས་པ་དང་། ལོ་ལོན་རྒན་རྒོན་ཚོ་ཡོང་དགོས་པ་མ་རེད། དེ་བཞིན། ཚོགས་

འདུ་དེར་རྫོང་ནས་གཞུང་ཞབས་ལས་བྱེད་གཅིག་དང་། ཞང་སྲིད་གཞུང་གི་དམར་ཤོག་

དྲུང་ཆེ་བཅས་མཉམ་ཞུགས་བྱེད་ཀྱིན་འདུག སྐབས་དེར་སྡེ་བའི་གྲོང་ཚོ་འཐུས་མི་ལྷན་

ཚོགས་ཀྱི་ཚོགས་གཙོ་གཞོན་གཉིས་དང་རྩིས་པ་ཚང་མ་ལྷན་འཛོམས་ཐོག ལོ་གཅིག་

ནང་གི་སྡེ་བའི་ཡོང་འབབ་དང་འགྲོ་སོང་སོགས་དངུལ་གྱི་རྩིས་ཁྲ་དང་། ཞིང་ལས་ལོ་

ཏོག་གི་གནས་སྟངས། ཕྱུགས་གྲངས་འཕེལ་འགྲུབ་ཀྱི་ཁ་གྲངས། སྡེ་བའི་ནང་གི་འཛུགས་

སྐྲུན་རྣམ་གྲངས་སོགས་ལས་དོན་རྣམས་ཀྱི་གནས་སྟངས་མང་ཚོགས་ལ་དྲིལ་བསྒྲགས་

བྱེད་དགོས་པ་རེད།   ཚོགས་འདུའི་སྐབས་ཆབ་སྲིད་གནད་དོན་དང་འབྲེལ་བའི་སྐད་ཆ་

གང་ཡང་བཤད་ཆོག་གི་མ་རེད། དེ་མ་གཏོགས་གཞན་པའི་མང་ཚོགས་ཀྱི་འཚོ་བ་དང་

སྡེ་བའི་འཛུགས་སྐྲུན་སྐོར་ནས། སྡེ་བའི་གྲོང་ཚོ་ལྷན་ཚོགས་ཀྱི་ཚོགས་མིར་དོགས་འདྲི་

དང་། མ་འོངས་པར་ལས་དོན་བྱེད་ཕྱོགས་ཐད་སོ་སོའི་བསམ་ཚུལ་རིགས་བརྗོད་ཆོག་གི་

རེད།  

དྲི་བ། སྡེ་པའི་ནང་ཚོགས་འདུ་ཆེན་པོ་དེ་མ་ཡིན་པར་ནམ་རྒྱུན་གཞན་པའི་རིགས་

འཚོགས་ཀྱི་འདུག་གམ། 

ལན། སྡེ་པའི་ནང་ནམ་རྒྱུན་ཞིང་ལས་དང་ཕྱུགས་ལས། སྡེ་བའི་འཛུགས་སྐྲུན་བཅས་ཀྱི་

སྐོར་ནས་ཚོགས་འདུ་ཆུང་བའི་རིགས་འདྲ་མིན་སྣ་ཚོགས་འཚོགས་བཞིན་ཡོད་པ་རེད།  

དེ་མིན། ཚོགས་འདུ་ཆུང་བའི་རིགས་མང་ཆེ་ཤོས་ནི་སྤྱི་ཚོགས་བརྟན་ལྷིང་དང་། ཁ་བྲལ་

ལ་ངོ་རྒོལ་སོགས་ཆབ་སྲིད་དང་འབྲེལ་བའི་ཚོགས་འདུ་རྣམས་རེད། 

དྲི་བ། ཁྱོད་ཚོ་སྡེ་པའི་ནང་གྲོང་ཚོ་འཐུས་མི་ལྷན་ཚོགས་ཀྱི་ལས་དོན་ཐད་ལྟ་རྟོགས་བྱེད་

མཁན་སྡེ་དམངས་ལྟ་སྐུལ་ཚོགས་པ་ཟེར་བ་ཞིག་འདུག་གམ། 

ལན། སྡེ་དམངས་ལྟ་སྐུལ་ལྷན་ཚོགས་ཟེར་བའི་ནམ་རྒྱུན་གྲོང་ཚོ་འཐུས་མི་ལྷན་ཚོགས་

ཀྱི་ལས་དོན་ལ་ལྟ་རྟོག་བྱེད་མཁན་ཞིག་ཡོད་པ་མ་རེད།  ས་གནས་སྲིད་གཞུང་ནང་དུ་

གྲོང་ཚོ་སོ་སོའི་འཐུས་མི་ལྷན་ཚོགས་ཀྱི་ལས་དོན་ཐད་ལྟ་རྟོག་དང་སྣེ་འཁྲིད་བྱེད་མཁན་

དེ་འདྲ་ཡོད་པ་འདྲ། དེའི་སྐོར་ངས་གསལ་པོ་ཤེས་ཀྱི་མེད།  

དྲི་བ། ཁྱོད་ཚོ་གྲོང་ཚོའི་ནང་འཆར་ལྡན་བུ་སྐྱེས་ལས་དོན་ལ་སུས་འགན་འཁུར་གྱིན་ཡོད་

པ་རེད། 

ལན། གྲོང་ཚོའི་ནང་བུད་མེད་ལྷན་ཁང་ཡོད་པ་དང་། དེར་ལས་བྱེད་བུད་མེད་གཅིག་

ཡོད། གྲོང་ཚོའི་ནང་འཆར་ལྡན་བུ་སྐྱེས་སྐོར་ལ་ཁོ་མོས་ལྟ་རྟོག་བྱེད་དགོས།  གྲོང་ཚོའི་

བུད་མེད་ལྷན་ཁང་གི་ལས་བྱེད་དེའང་། གྲོང་ཚོའི་མང་ཚོགས་ཀྱིས་འདེམས་དགོས་པ་

རེད། ཁོ་མོས་ལས་འགན་གཙོ་བོ་གྲོང་ཚོའི་ནང་ཁྱིམ་ཚང་སོ་སོར་བྱིས་པ་ག་ཚོད་ཡོད་

མེད། ལོ་རེར་བྱིས་པ་ག་ཚོད་སྐྱེས་བཞིན་ཡོད་མེད་སྐོར་གྱི་གནས་ཚུལ་རྣམས། གོང་

རིམ་ཞང་སྲིད་གཞུང་གི་འབྲེལ་ཡོད་ལས་ཁུངས་ལ་སྙན་སེང་ཞུ་རྒྱུ་དེ་རེད། འཆར་ལྡན་བུ་

སྐྱེས་ཐད་ཀྱི་སྲིད་ཇུས་དང་ལས་དོན་རིགས་གཏན་འབེབས་དང་། དེ་ལ་སྟངས་འཛིན་དང་

ལྟ་རྟོགས་བྱེད་མཁན་བཅས་ནི། རྫོང་དང་ཞང་གི་འབྲེལ་ཡོད་ལས་ཁུངས་རྣམས་ཆགས་

ཡོད། ང་ཚོའི་གྲོང་ཚོར་མཚོན་ན་བུད་མེད་གཅིག་གིས་བྱིས་པ་གསུམ་ལས་མང་བ་སྐྱེས་

ཆོག་གི་མ་རེད། 

དྲི་བ། ཁྱོད་ཚོ་གྲོང་ཚོའི་ནང་དམར་ཤོག་སྒྲིག་འཛུགས་དང་དྲུང་ཆེ་སོགས་འདུག་གམ། 

ཁོ་ཚོའི་ལས་འགན་གཙོ་བོ་ག་རེ་རེད། 

ལན། སྔོན་ཆད་ང་ཚོ་གྲོང་ཚོའི་ནང་དམར་ཤོག་དྲུང་ཆེ་ཡོད་པ་རེད། དེང་སྐབས་གྲོང་

ཚོའི་ནང་ས་གནས་དམར་ཤོག་དྲུང་ཆེ་མི་འདུག ཕལ་ཆེར་ཞང་སྲིད་གཞུང་ནང་དུ་གནས་

སྤོར་བྱས་ཡོད་པ་འདྲ། ཁོ་ཚོ་འདེམས་སྒྲིག་གི་ལས་དོན་ཚང་མ་ཞང་སྲིད་གཞུང་གིས་གོ་

སྒྲིག་ཐོག  ས་གནས་དམར་ཤོག་ཚོགས་མི་རྣམས་ཀྱིས་འོས་འདེམས་བྱེད་ཀྱིན་ཡོད་པ་

རེད།  གྲོང་ཚོ་ལྷན་ཁང་རེར་ཆེད་དམིགས་དམར་ཤོག་དྲུང་ཆེ་རེ་བསྐོ་བཞག་བྱེད་ཀྱིན་

ཡོད་པ་འདྲ།   ཁོའི་ལས་འགན་གཙོ་བོ་ནི་གྲོང་ཚོ་སོ་སོའི་ནང་གི་ཆབ་སྲིད་ལས་དོན་

ཐད་ལྟ་རྟོག་བྱ་རྒྱུ་དེ་རེད།   ང་ཚོ་སྡེ་བའི་ནང་དམར་ཤོག་ཚོགས་མི་བཅུ་གྲངས་ཤིག་མ་

གཏོགས་མེད།  ཁོ་ཚོའི་ལས་འགན་གཙོ་བོ་ནི་༼གང་ན་དཀའ་ཁག་ཡོད་ན་དེ་རུ་གདོང་

ལེན་བྱེད་དགོས། དམར་ཤོག་ཚོགས་མི་ནི་བསམ་ཕོད་པ་དང་བཤད་ཕོད་པ། སྒྲུབ་ཕོད་

པ་ཡིན། ༽སོགས། དམར་ཤོག་པའི་དྲིལ་བསྒྲགས་དག་ཁ་ལ་ཁྱེར་ཏེ།  མང་ཚོགས་ཁྲོད་

དམར་ཤོག་ཚོགས་པའི་སྣང་བརྙན་ལེགས་པོ་བསྐྲུན་རྒྱུ་དེ་རེད། དེའི་ཆེད་དུ་ཁོ་ཚོས་མང་

ཚོགས་ལ་རོགས་རམ་འདྲ་མིན་བྱས་ཏེ། མི་དམངས་ཀྱི་སེམས་བསླུ་འགུགས་བྱེད་པ་དང་

། གྲོང་ཚོའི་ནང་ཆབ་སྲིད་གནས་ཚུལ་ལྷག་སྐབས་དུས་ཐོག་ཞི་འཇགས་བཟོ་ཐབས་བྱེད་

ཀྱིན་ཡོད། གྲོང་ཚོའི་ནང་སྲིད་གཞུང་དང་དམར་ཤོག་དཔོན་རིགས་ཚོའི་ལག་ཆ་གཙོ་བོ་

ཞིག་ཁོ་ཚོ་ཆགས་ཡོད།  

དྲི་བ། གྲོང་ཚོ་ལྷན་ཚོགས་ཀྱི་ཚོགས་མི་རྣམས་ཀྱིས་ལས་དོན་ཡག་པོ་མ་སྒྲུབ་ཚེ། མང་

ཚོགས་ཀྱི་ངོས་ནས་ཁོ་ཚོ་ལས་གནས་ནས་ཕྱིར་འབུད་གཏོང་རྒྱུའི་ཐོབ་ཐང་ཡོད་དམ། 

ལན། མང་ཚོགས་ཀྱི་ངོས་ནས་གྲོང་ཚོ་ལྷན་ཚོགས་ཀྱི་ཚོགས་མི་རྣམས་ལས་གནས་

ནས་མར་གཡུགས་ཆོག་གི་རེད།  ཁོ་ཚོ་ལས་གནས་ནས་གཡུགས་རྒྱུར་ཐོག་མར་ཞང་

སྲིད་གཞུང་ལ་ཡིག་ཐོག་ནས་སྙན་ཞུ་ཕུལ་དགོས། ཞང་སྲིད་གཞུང་གིས་ཐག་མ་ཆོད་

པ་ཡིན་ན་རྫོང་ལ་གཏུགས་བྱེད་དགོས་པ་རེད། ཡིན་ནའང་། མང་ཆེ་བ་ཞང་སྲིད་གཞུང་

གིས་ཐག་མ་ཆོད་པ་དེ་འདྲ་ཡོད་པ་མ་རེད། ང་ཚོ་གྲོང་ཚོ་ལ་མཚོན་ནའང་གྲོང་ཚོ་ལྷན་

ཚོགས་ཀྱི་ཚོགས་གཙོའི་ལས་ཡུན་མ་རྫོགས་པར་མར་གཡུགས་པའི་གནས་ཚུལ་བྱུང་

མྱོང་ཡོད།  མར་གཡུགས་ཟིན་པ་དེའི་མིང་ལ་ནོར་བྷེ་ཟེར། ཁོ་རང་ལོ་གཅིག་མ་གཏོགས་

ལས་གནས་ནས་བསྡད་ཐུབ་ཡོད་པ་མ་རེད། ཁོས་སྡེ་བའི་ནང་ལས་ཀ་འདྲ་མིན་སྐུལ་ཏེ་

མང་ཚོགས་ལ་དཀའ་ངལ་མང་པོ་སྤྲད་སྟབས། མང་ཚོགས་ཀྱིས་བསམ་འཆར་བཏོན་

ནས་མར་གཡུགས་པ་རེད།   ཁོའི་ཚབ་ལ་ད་ལྟ་ལས་འཁུར་བྱེད་བཞིན་པའི་བཟང་པོ་

ལགས་བསྐོས་པ་རེད། བཟང་པོ་ལགས་ནི་དེ་སྔོན་སྡེ་བའི་རུ་ཁག་གཅིག་གི་རུ་དཔོན་

ཡིན་པ་དང་།  རྗེས་ལ་རུ་དཔོན་ནས་ཐད་ཀར་ཡར་བསྐོ་བཞག་བྱས་པ་རེད། སྤྱིར་བཏང་

སྡེ་བའི་གྲོང་ཚོ་ལྷན་ཚོགས་ཀྱི་མགོ་ཁྲིད་ལས་བྱེད་ཚོ་སླེབས་སྟངས་ཀྱི་རིམ་པ་ནི།  ཐོག་

དང་པོར་སྡེ་བའི་རུ་ཁག་སོ་སོའི་རུ་དཔོན་དང་། དེ་ནས་གྲོང་ཚོ་འཐུས་མི་ལྷན་ཚོགས་

ནང་བདམས་ཡོང་གི་ཡོད་པ་རེད། སློབ་སྦྱོང་དང་འཇོན་ནུས་ཡོད་མཁན་རྣམས་ག་ལེར་

ཞང་སྲིད་གཞུང་གི་ལས་བྱེད་ཁྲོད་ཡར་འདེམས་སྒྲིག་བྱས་འགྲོ་གི་རེད།  ཡིན་ནའང་

། དེང་སྐབས་དེའི་ཐད་ལ་ཧ་ཅང་དམ་དྲག་ཤུགས་ཆེན་པོ་འདུག  ༢༠༠༨ ནས་བཟུང་སྟེ་

སོ་སོའི་ཁྱིམ་ཚང་ནང་གྲྭ་པ་དང་བཙུན་མ་གཅིག་ཀྱང་མེད་པ་དང་།  ནང་མི་སུ་ལའང་

ཆབ་སྲིད་གནད་དོན་ལྷག་མ་མྱོང་པ་དེ་འདྲ་ཡིན་ན་མ་གཏོགས། མང་ཚོགས་ཁྲོད་ནས་

འདེམས་སྒྲིག་གིས་ཞང་ནང་གི་ལས་བྱེད་ཁྲོད་ཡར་སླེབས་ཐུབ་རྒྱུ་ཧ་ཅང་ཁག་པོ་རེད།  

ཐ་ན། ཁྱིམ་ཚང་ནང་གྲྭ་པ་དང་བཙུན་མ་ཡོད་ཚེ། ཁྱིམ་ཚང་དེའི་ནང་མི་སུ་ཞིག་ཡིན་ཡང་

གྲོང་ཚོ་འཐུས་མི་ལྷན་ཁང་གི་ཚོགས་མིར་བདམས་ཆོག་གི་མི་འདུག 

རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱི་སྡེ་དམངས་འཐུས་མི་

ལྷན་ཚོགས་རྩ་འཛུགས་བཅའ་ཁྲིམས། 

རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱི་སྲིད་འཛིན་བཀའ་ཡིག ཨང་ཐེངས་སོ་བདུན་

པ།

༼ཕྱི་ལོ་ ༡༩༩༨ ཟླ་ ༡༡ ཚེས་ ༤ ཉིན། སྐབས་དགུ་བའི་རྒྱལ་ཡོངས་འཐུས་མི་ཚོགས་ཆེན་རྒྱུན་ལས་ལྷན་ཚོགས་

ཐེངས་ལྔ་བའི་སྟེང་གཏན་འབེབས་བྱུང་།  ཕྱི་ལོ་ ༢༠༡༠ ཟླ་ ༡༠ ཚེས་ ༢༨ ཉིན། སྐབས་བཅུ་གཅིག་པའི་རྒྱལ་

ཡོངས་མི་དམངས་འཐུས་མི་ཚོགས་ཆེན་རྒྱུན་ལས་ལྷན་ཚོགས་ཐེངས་བཅུ་བདུན་པའི་སྟེང་བསྐྱར་བཅོས་བྱས། ༽

དཀར་ཆག 

ལེའུ་དང་པོ། སྤྱིའི་རྩ་འཛིན། 

ལེའུ་གཉིས་པ། སྡེ་དམངས་འཐུས་མི་ལྷན་ཚོགས་ཀྱི་གྲུབ་ཆ་དང་ལས་འགན། 

ལེའུ་གསུམ་པ། སྡེ་དམངས་འཐུས་མི་ལྷན་ཚོགས་ཀྱི་འོས་བསྡུ།

ལེའུ་བཞི་པ། སྡེ་དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་འདུ།

ལེའུ་ལྔ་པ། དམངས་གཙོའི་དོ་དམ་དང་དམངས་གཙོའི་ལྟ་སྐུལ།

ལེའུ་དྲུག་པ། ཟུར་བཀོད། 

ལེའུ་དང་པོ། སྤྱིའི་རྩ་འཛིན།

དོན་ཚན་དང་པོ། ཞིང་སྡེ་སྡེ་དམངས་རང་སྐྱོང་ལག་བསྟར་ཡོང་བར་འགན་ལེན་དང་། སྡེ་

དམངས་ཀྱིས་ཁྲིམས་ལྟར་རང་ཉིད་ཀྱི་ལས་དོན་ཁག་སྒྲུབ་ཐབས།  ཞིང་སྡེ་ཡི་གཞི་རིམ་

དམངས་གཙོ་འཕེལ་རྒྱས། སྡེ་དམངས་ཀྱི་ཁྲིམས་མཐུན་ཁེ་དབང་སྲུང་སྐྱོབ། སྤྱི་ཚོགས་

རིང་ལུགས་ཀྱི་ཞིང་སྡེ་གསར་པ་འཛུགས་སྐྲུན་འཕེལ་རྒྱས་བཅས་ཀྱི་ཆེད། བཅའ་ཁྲིམས་

གཞིར་བཟུང་ཁྲིམས་ཡིག་འདི་ཉིད་གཏན་འབེབས་བྱས། 

དོན་ཚན་གཉིས་པ། སྡེ་དམངས་འཐུས་མི་ལྷན་ཚོགས་ནི་སྡེ་དམངས་ཀྱིས་སོ་སོར་དོ་

དམ་དང་སློབ་གསོ། ཞབས་ཞུ་བཅས་བྱེད་པའི་གཞི་རིམ་མང་ཚོགས་རང་བཞིན་གྱི་རང་

སྐྱོང་རྩ་འཛུགས་ཤིག་ཡིན་ལ། དམངས་གཙོའི་སྒོ་ནས་འོས་བསྡུ་དང་ཐག་གཅོད། དོ་

དམ། ལྟ་སྐུལ་བཅས་ལག་ལེན་བྱེད་དགོས། 

སྡེ་དམངས་འཐུས་མི་ལྷན་ཚོགས་ཀྱིས་སྡེ་བ་སོ་སོའི་སྤྱི་པའི་ལས་དོན་དང་སྤྱི་པའི་ཁེ་

ཕན་ལས་གཞི་སྒྲུབ་དགོས། དམངས་ཁྲོད་ཀྱི་རྩོད་རྙོག་འདུམ་འགྲིག་དང་སྤྱི་ཚོགས་བདེ་

འཇགས་སྲུང་སྐྱོབ་ལ་རོགས་འདེགས།  དེ་བཞིན། མི་དམངས་སྲིད་གཞུང་ལ་སྡེ་དམངས་

ཀྱི་བསམ་འཆར་དང་རེ་བ། གྲོས་གཞི་ཁག་ཡར་ཞུ་བཅས་བྱེད་དགོས། 

སྡེ་དམངས་འཐུས་མི་ལྷན་ཚོགས་ཀྱིས་སྡེ་དམངས་ཚོགས་འདུ་དང་སྡེ་དམངས་འཐུས་

ཚབ་ཚོགས་འདུ་བཅས་ལ་འགན་འཁྱེར་དགོས་པ་མ་ཟད་ལས་དོན་སྙན་ཞུ་བྱེད་དགོས། 

དོན་ཚན་གསུམ་པ། སྡེ་དམངས་འཐུས་མི་ལྷན་ཚོགས་ཀྱིས་སྡེ་དམངས་འདུས་སྡོད་ཀྱི་

གནས་སྟངས་དང་མི་འབོར་མང་ཉུང་གཞིར་བཟུང་། མང་ཚོགས་རང་སྐྱོང་ཡོང་ཐབས་ལྟར་

དཔལ་འབྱོར་འཕེལ་རྒྱས་དང་སྤྱི་ཚོགས་དོ་དམ་ལ་ཕན་པའི་ལམ་ལུགས་འཛུགས་དགོས། 

སྡེ་དམངས་འཐུས་མི་ལྷན་ཚོགས་འཛུགས་སྐྲུན་དང་ཕྱིར་བསྡུ། ཁྱབ་ཁོངས་སྙོམས་སྒྲིག་

བཅས་བྱེད་པའི་ཐད་ལ། ཞང་དང་མི་རིགས་ཞང་། གྲོང་རྡལ་བཅས་ཀྱི་མི་དམངས་སྲིད་

གཞུང་གིས་བསམ་འཆར་བཏོན་ཐོག  སྡེ་དམངས་ཚོགས་འདུའི་སྟེང་བགྲོ་གླེང་མོས་

མཐུན་བྱུང་བ་བརྒྱུད། རྫོང་རིམ་པའི་མི་དམངས་སྲིད་གཞུང་ལ་ཡར་ཞུས་ཀྱི་ཐོག་ནས་

ཆོག་མཆན་ཐོབ་དགོས།  

སྡེ་དམངས་འཐུས་མི་ལྷན་ཚོགས་ཀྱིས་སྡེ་དམངས་འདུས་སྡོད་ཀྱི་གནས་སྟངས་གཞིར་

བཟུང་།  ཐུན་མོང་གི་ས་ཆའི་བདག་དབང་འབྲེལ་བ་སོགས་སྡེ་དམངས་ཚོགས་ཆུང་སོ་

སོར་བགོ་འགྲེམས་བྱེད་ཆོག 

དོན་ཚན་བཞི་པ། རྒྱ་ནག་དམར་ཤོག་ཚོགས་པའི་ཞིང་སྡེ་གཞི་རིམ་ཀྱི་རྩ་འཛུགས་ནི། རྒྱ་

ནག་དམར་ཤོག་ཚོགས་པའི་རྩ་འཛིན་ལྟར་ལས་དོན་སྤེལ་དགོས་བ་དང་མགོ་ཁྲིད་སྲོག་

ཤིང་གི་ནུས་པ་ཐོན་དགོས་ལ། སྡེ་དམངས་འཐུས་མི་ལྷན་ཚོགས་ལག་བསྟར་དབང་

ཚད་ཐད་མགོ་ཁྲིད་དང་རྒྱབ་སྐྱོར་བྱ་དགོས། དེ་བཞིན། བཅའ་ཁྲིམས་དང་ཁྲིམས་ལུགས་

གཞིར་བཟུང་སྡེ་དམངས་ཀྱིས་རང་སྐྱོང་བྱ་འགུལ་སྤེལ་བ་དང་ཐད་ཀར་དམངས་གཙོའི་ཁེ་

དབང་ལག་བསྟར་ཡོང་ཐབས་ལ་རྒྱབ་སྐྱོར་དང་འགན་ལེན་བྱ་དགོས།   

དོན་ཚན་ལྔ་པ། ཞང་དང་མི་རིགས་ཞང་། གྲོང་རྡལ་བཅས་ཀྱི་མི་དམངས་སྲིད་གཞུང་

གིས་སྡེ་དམངས་འཐུས་མི་ལྷན་ཚོགས་ཀྱི་ལས་དོན་ལ་མཛུབ་སྟོན་དང་རྒྱབ་སྐྱོར། རོགས་

འདེགས་བཅས་བྱེད་དགོས། ཡིན་ནའང་། ཁྲིམས་ལྟར་སྡེ་དམངས་རང་སྐྱོང་ཁྱབ་ཁོངས་

སུ་གཏོགས་པའི་ལས་དོན་ཁག་ལ་ཐེ་ཇུས་བྱེད་མི་ཆོག 

སྡེ་དམངས་འཐུས་མི་ལྷན་ཚོགས་ཀྱིས་ཞང་དང་མི་རིགས་ཞང་། གྲོང་རྡལ་བཅས་ཀྱི་མི་

དམངས་སྲིད་གཞུང་གིས་སྤེལ་བའི་ལས་དོན་ལ་རོགས་འདེགས་བྱེད་དགོས། 

ལེའུ་གཉིས་པ། སྡེ་དམངས་འཐུས་མི་ལྷན་ཚོགས་ཀྱི་གྲུབ་ཆ་

དང་ལས་འགན།

དོན་ཚན་དྲུག་པ། སྡེ་དམངས་འཐུས་མི་ལྷན་ཚོགས་ལ་འགན་འཛནི་དང་འགན་འཛནི་གཞོན་

པ། ཚོགས་མི་བཅས་ཁྱོན་བསྡོམས་མི་འབོར་གསུམ་ནས་བདུན་བར་གྱིས་གྲུབ་པ་ཡིན།

སྡེ་དམངས་འཐུས་མི་ལྷན་ཚོགས་ཀྱི་ཚོགས་མིའི་ཁྲོད་དུ་བུད་མེད་ཚོགས་མི་ཡོད་དགོས་

ལ། མི་རིགས་མང་པོའི་སྡེ་དམངས་འདུས་སྡོད་ཀྱི་སྡེ་པར་གྲངས་འབོར་ཉུང་བའི་མི་

རིགས་ཀྱི་ཚོགས་མི་ཡོད་དགོས། 

སྡེ་དམངས་འཐུས་མི་ལྷན་ཚོགས་ཀྱི་ཚོགས་མིར་ལས་ཀའི་གནས་སྟངས་གཞིར་བཟུང་

འོས་འཚམས་ཀྱི་གུན་གསབ་སྤྲོད་དགོས། 

དོན་ཚན་བདུན་པ། སྡེ་དམངས་འཐུས་མི་ལྷན་ཚོགས་ཀྱིས་དགོས་མཁོ་གཞིར་བཟུང་

། མི་དམངས་འདུམ་འགྲིག་དང་བདེ་འཇགས་སྲུང་སྐྱོང་། སྤྱི་པའི་འཕྲོད་བསྟེན། འཆར་

ལྡན་བུ་སྐྱེས་སོགས་ཀྱི་འཐུས་མིིའི་ལྷན་ཚོགས་འཛུགས་དགོས། སྡེ་དམངས་འཐུས་མི་

ལྷན་ཚོགས་ཀྱི་ཚོགས་མིས་གཤམ་གསལ་འཐུས་མིའི་ལྷན་ཚོགས་ཀྱི་ལས་འགན་འཁུར་

ཆོག མི་འབོར་ཉུང་བའི་སྡེ་བའི་སྡེ་དམངས་འཐུས་མི་ལྷན་ཚོགས་ཀྱིས་གཤམ་གསལ་

འཐུས་མིའི་ལྷན་ཚོགས་ཁག་མ་བཙུགས་ནའང་ཆོག ཡིན་ནའང་། སྡེ་དམངས་འཐུས་མི་

ལྷན་ཚོགས་ཀྱི་ཚོགས་མིས་ལས་འགན་ཁག་བགོས་ཀྱིས་མི་དམངས་འདུམ་འགྲིག་དང་

བདེ་འཇགས་སྲུང་སྐྱོང་། སྤྱི་པའི་འཕྲོད་བསྟེན། འཆར་ལྡན་བུ་སྐྱེས་སོགས་ཀྱི་ལས་དོན་

ལ་འགན་འཁུར་དགོས། 

དོན་ཚན་བརྒྱད་པ། སྡེ་དམངས་འཐུས་མི་ལྷན་ཚོགས་ཀྱི་ངོས་ནས་སྡེ་དམངས་ཀྱིས་

ཁྲིམས་ལྟར་རྣམ་པ་འདྲ་མིན་གྱི་མཉམ་འབྲེལ་དཔལ་འབྱོར་དང་། དེ་མིན་གྱི་གཞན་པའི་

དཔལ་འབྱོར་འཕེལ་རྒྱས་གཏོང་བའི་ཐད་ལ་རྒྱབ་སྐྱོར་དང་རྩ་འཛུགས་བྱེད་དགོས་པ་མ་

ཟད།   སྡེ་པ་སོ་སོའི་ཐོན་སྐྱེད་ཞབས་ཞུ་དང་རོགས་འདེགས་ལས་དོན་ལ་འགན་འཁྱེར་

བའི་ཐོག་ནས། ཞིང་སྡེ་ཐོན་སྐྱེད་འཛུགས་སྐྲུན་དང་དཔལ་འབྱོར་འཕེལ་རྒྱས་ཡར་རྒྱས་

གཏོང་དགོས།

 

སྡེ་དམངས་འཐུས་མི་ལྷན་ཚོགས་ཀྱིས་ཁྲིམས་ལུགས་ཀྱི་གཏན་འབེབས་ལྟར། སྡེ་པ་སོ་

སོའི་སྡེ་དམངས་ཐུན་མོང་ལ་དབང་བའི་ས་ཆ་དང་གཞན་པའི་རྒྱུ་ནོར་བཅས་དོ་དམ་དང་

། སྡེ་དམངས་ཀྱིས་འོས་འཚམས་ཀྱི་སྒོ་ལས་རང་བྱུང་ཐོན་ཁུངས་བེད་སྤྱོད་བྱེད་པ་དང་། 

སྐྱེས་ཁམས་ཁོར་ཡུག་ལེགས་བཅོས་དང་སྲུང་སྐྱོབ་བཅས་ལ་སྣེ་འཁྲིད་བྱེད་དགོས། 

སྡེ་དམངས་འཐུས་མི་ལྷན་ཚོགས་ཀྱིས་ངེས་པར་དུ་ཐུན་མོང་དཔལ་འབྱོར་རྩ་འཛུགས་

ཀྱིས་ཁྲིམས་ལུགས་གཞིར་བཟུང་རང་དབང་གི་སྒོ་ནས་དཔལ་འབྱོར་བྱ་འགུལ་སྤེལ་བའི་

རང་བདག་ཁེ་དབང་ལ་བརྩི་བཀུར་བྱེད་དགོས་པ་མ་ཟད་རྒྱབ་སྐྱོར་བྱེད་དགོས། ཁྱིམ་

ཚང་གིས་འགན་གཙང་ལེན་གྱི་ཁེ་ལས་རྨང་གཞིར་བཟུང་བའི་ཐོག་ནས་མཉམ་འབྲེལ་

བཅས་རིམ་པ་གཉིས་ལྡན་གྱི་ཁེ་ལས་སྒྲོམ་གཞི་སྲུང་སྐྱོབ་དང་། ཐུན་མོང་དཔལ་འབྱོར་རྩ་

འཛུགས་དང་སྡེ་དམངས། འགན་གཙང་ལེན་ཁེ་ལས་ཁྱིམ་ཚང་། མཉམ་འབྲེལ་ཁྱིམ་ཚང་། 

དེ་བཞིན་མཛའ་འབྲེལ་གྱི་ཁྲིམས་མཐུན་རྒྱུ་ནོར་ཁེ་དབང་དང་། གཞན་པའི་ཁྲིམས་མཐུན་

གྱི་ཁེ་དབང་བཅས་འགན་སྲུང་བྱ་དགོས། 

དོན་ཚན་དགུ་པ། སྡེ་དམངས་འཐུས་མི་ལྷན་ཚོགས་ཀྱིས་བཅའ་ཁྲིམས་དང་ཁྲིམས་ལུགས། 

ཁྲིམས་སྲོལ། རྒྱལ་ཁབ་ཀྱི་སྲིད་ཇུས་དྲིལ་བསྒྲགས་བྱས་ཏེ། སྡེ་དམངས་ཀྱིས་ཁྲིམས་ལུགས་

ཀྱིས་གཏན་ལ་ཕབ་པའི་ལས་འགན་ལག་བསྟར་དང་། སྤྱི་པའི་རྒྱུ་ནོར་ལ་བདག་གཅེས། སྡེ་

དམངས་ཀྱི་ཁྲིམས་མཐུན་ཁེ་དབང་སྲུང་སྐྱོབ། རིག་གནས་སློབ་གསོ་འཕེལ་རྒྱས། ཚན་

རྩལ་ཤེས་བྱ་ཁྱབ་བརྡལ། ཕོ་མོ་འདྲ་མཉམ་ཡར་རྒྱས་ཡོང་བ་བཅས་བྱེད་དགོས། དེ་བཞིན། 

འཆར་ལྡན་བུ་སྐྱེས་སློབ་གསོའི་ལས་དོན་ཡག་པོ་སྒྲུབ་པ་དང་། སྡེ་པ་སོ་སོའི་བར་མཐུན་

སྒྲིལ་དང་རོགས་འདེགས་ནུས་པ་ཡར་རྒྱས་གཏོང་དགོས་ལ། སྤྱི་ཚོགས་རིང་ལུགས་ཀྱི་

བསམ་བློའི་རིག་གནས་འཛུགས་སྐྲུན་བྱ་འགུལ་འདྲ་མིན་སྤེལ་དགོས། 

སྡེ་དམངས་འཐུས་མི་ལྷན་ཚོགས་ཀྱིས་ཞབས་ཞུ་རང་བཞིན་དང་སྤྱི་ཕན་རང་བཞིན། 

རོགས་འདེགས་རང་བཞིན་གྱི་སྤྱི་ཚོགས་རྩ་འཛུགས་བྱས་ཏེ། ཁྲིམས་ལུགས་གཞིར་

བཟུང་བྱ་འགུལ་སྤེལ་རྒྱུར་རྒྱབ་སྐྱོར་བྱས་ཐོག ཞིང་སྡེ་ས་ཁུལ་འཛུགས་སྐྲུན་ལ་སྐུལ་

འདེད་གཏོང་དགོས།  

མི་རིགས་མང་པོའི་སྡེ་དམངས་འདུས་སྡོད་ཀྱི་སྡེ་པར། སྡེ་དམངས་འཐུས་མི་ལྷན་ཚོགས་

ཀྱིས་རིགས་སོ་སོའི་སྡེ་དམངས་མཐུན་སྒྲིལ་ཡར་རྒྱས་དང་། ཕན་ཚུན་བརྩི་བཀུར། ཕན་

ཚུན་རོགས་རམ་བཅས་བྱེད་རྒྱུར་སྣེ་ཁྲིད་དང་སློབ་གསོ་གཏོང་དགོས། 

དོན་ཚན་བཅུ་པ། སྡེ་དམངས་འཐུས་མི་ལྷན་ཚོགས་དང་ཚོགས་མི་རྣམས་ཀྱིས་ངེས་པར་

དུ་བཅའ་ཁྲིམས་དང་། ཁྲིམས་ལུགས། ཁྲིམས་སྲོལ། རྒྱལ་ཁབ་ཀྱི་སྲིད་ཇུས་བཅས་བརྩི་

སྲུང་བྱེད་དགོས། དེ་བཞིན། སྡེ་དམངས་རང་སྐྱོང་སྒྲིག་ཡིག་དང་། སྡེ་ཁྲིམས་མང་སྲོལ་

བཅས་བརྩི་སྲུང་དགོས་པ་མ་ཟད་རྩ་འཛུགས་ལག་བསྟར་བྱེད་དགོས། དེ་བཞིན། སྡེ་

དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་འདུའི་ཐག་གཅོད་དང་གྲོས་ཆོད་

ཁག་ལག་བསྟར་དང་། དྲང་བདེན་གྱིས་ལས་དོན་སྒྲུབ་པ་དང་སྤྱོད་གཙང་གིས་གཞུང་དོན་

སྒྲུབ་པ། སྤྲོ་སེམས་ཀྱིས་སྡེ་དམངས་ལ་ཞབས་ཞུ་སྒྲུབ་པ། སྡེ་དམངས་ཀྱི་ལྟ་སྐུལ་དང་

ལེན་བཅས་བྱེད་དགོས། 

ལེའུ་གསུམ་པ། སྡེ་དམངས་འཐུས་མི་ལྷན་ཚོགས་ཀྱི་འོས་བསྡུ།

དོན་ཚན་བཅུ་གཅིག  སྡེ་དམངས་འཐུས་མི་ལྷན་ཚོགས་ཀྱི་འགན་འཛིན་དང་། འགན་

འཛིན་གཞོན་པ། ཚོགས་མི་བཅས་ནི་སྡེ་དམངས་ཀྱིས་ཐད་ཀར་འོས་བསྡུའི་ལམ་ནས་

འདེམས་དགོས། རྩ་འཛུགས་དང་མི་སྒེར་སུ་གང་གིས་ཀྱང་སྡེ་དམངས་འཐུས་མི་ལྷན་

ཚོགས་ཀྱི་ཚོགས་མི་བསྐོ་འཇོག་དང་བརྒྱུད་སྐུལ། བརྗེ་སྤོར་བཅས་བྱེད་མི་ཆོག 

སྡེ་དམངས་འཐུས་མི་ལྷན་ཚོགས་སྐབས་རེ་རེའི་ལས་ཡུན་ནི་ལོ་གསུམ་ཡིན། སྐབས་སོ་

སོའི་ལས་ཡུན་རྫོགས་རྗེས་དུས་ཐོག་ཚོགས་མི་བརྗེ་སྤོར་གྱི་འོས་བསྡུ་བྱེད་དགོས། སྡེ་

དམངས་འཐུས་མི་ལྷན་ཚོགས་ཀྱི་ཚོགས་མི་རྣམས་འོས་བསྡུ་བརྒྱུད་བསྐྱར་དུ་འདེམས་

ཐོན་བྱུང་ཚེ་མུ་མཐུད་ལས་འཁུར་བྱེད་ཆོག  

དོན་ཚན་བཅུ་གཉིས་པ། སྡེ་དམངས་འཐུས་མི་ལྷན་ཚོགས་ཀྱི་འོས་བསྡུ་ནི་སྡེ་དམངས་

འོས་བསྡུ་ལྷན་ཚོགས་ཀྱིས་གོ་སྒྲིག་བྱེད་དགོས། 

སྡེ་དམངས་འོས་བསྡུ་ལྷན་ཚོགས་ནི་འགན་འཛིན་དང་ཚོགས་མི་བཅས་ཀྱིས་གྲུབ་པ་

ཡིན་ལ། སྡེ་དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་འདུ། དེ་བཞིན། སྡེ་

དམངས་ཚོགས་ཆུང་སོ་སོའི་ཚོགས་འདུ་བཅས་ཀྱིས་འོས་འདེམས་བྱེད་དགོས། 

སྡེ་དམངས་འོས་བསྡུ་ལྷན་ཚོགས་ཀྱི་ཚོགས་མི་གང་ཞིག་སྡེ་དམངས་འཐུས་མི་ལྷན་

ཚོགས་ཀྱི་འོས་གཞིའི་ཁྲོད་མིང་འདོན་བྱུང་ཚེ། སྡེ་དམངས་འོས་བསྡུ་ལྷན་ཚོགས་ནས་

འབུད་དགོས། 

སྡེ་དམངས་འོས་བསྡུ་ལྷན་ཚོགས་ཀྱི་ཚོགས་མི་གང་ཞིག་སྡེ་དམངས་འོས་བསྡུ་ལྷན་

ཚོགས་ནས་བུད་པ་དང་། ཡང་ན་རྒྱུ་རྐྱེན་གཞན་པའི་དབང་གིས་ལས་གནས་སྟོང་བ་

ཆགས་ཚེ། དེ་སྔའི་འོས་འདེམས་ཀྱི་མཇུག་འབྲས་ཨང་རིམ་གཞིར་བཟུང་ཁ་གསབ་

འདེམས་སྒྲིག་དང་། ཡང་ན་བསྐྱར་དུ་འདེམས་སྒྲིག་བྱེད་ཆོག 

དོན་ཚན་བཅུ་གསུམ་པ། ལོ་ན་བཅོ་བརྒྱད་ལ་སོན་པའི་སྡེ་དམངས་རྣམས། མི་རིགས་

དང་རིགས་རུས། ཕོ་མོ། ལས་གནས། ཁྱིམ་གྱི་སྐྱེས་ཁུངས། ཆོས་ལུགས་དད་མོས། 

སློབ་གསོའི་ཤེས་ཚད། དཔལ་འབྱོར་གནས་སྟངས། གནས་སྡོད་དུས་ཡུན་བཅས་ཀྱི་དབྱེ་

བ་མེད་པར་ཚང་མར་འོས་འཕེན་གྱི་ཐོབ་ཐང་དང་འོས་མི་འཕེན་པའི་ཐོབ་ཐང་ཡོད། ཡིན་

ནའང་། ཁྲིམས་ལུགས་གཞིར་བཟུང་ཆབ་སྲིད་ཁེ་དབང་འཕྲོག་ཟིན་པའི་མི་རྣམས་དེའི་

གྲོས་སུ་མི་ཚུད། 

སྡེ་དམངས་འཐུས་མི་ལྷན་ཚོགས་འསོ་བསྡུའི་སྔོན་ལ། གཤམ་གསལ་མི་སྣ་ཁག་ཐོ་འགོད་

བྱས་ཏེ། འསོ་བསྡུར་མཉམ་ཞུགས་བྱེད་མཁན་སྡེ་དམངས་མིང་ཐོའི་ཁྲོད་འཇོག་དགོས། 

གཅིག ཁྱིམ་ཐོ་སྡེ་པའི་ནང་ཡོད་པ་མ་ཟད་སྡེ་བའི་གནས་སྡོད་བྱེད་བཞིན་པའི་སྡེ་དམངས།

གཉིས། ཁྱིམ་ཐོ་སྡེ་པའི་ནང་ཡོད་ཀྱང་སྡེ་བའི་ནང་གནས་སྡོད་བྱས་མེད་པ། མི་སྒེར་རང་

ངོས་ནས་འོས་བསྡུར་མཉམ་ཞུགས་བྱེད་འདུན་ཡོད་པའི་སྡེ་དམངས།

གསུམ། ཁྱིམ་ཐོ་སྡེ་པའི་ནང་མེད་ཀྱང་སྡེ་པའི་ནང་ལོ་གཅིག་ཡན་ལ་འདུག་སྡོད་བྱས་ཡོད་

པ། མི་སྒེར་རང་ངོས་ནས་འོས་བསྡུར་མཉམ་ཞུགས་བྱ་འདུན་ཡོད་པ། དེར་མ་ཟད་སྡེ་

དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་འདུའི་སྟེང་འོས་བསྡུར་ཞུགས་

རྒྱུར་མོས་མཐུན་ཐོབ་པའི་སྤྱི་དམངས། 

ཁྱིམ་ཐོ་ཡོད་སའི་སྡེ་པའམ་རང་ཉིད་འདུག་སྡོད་བྱ་ཡུལ་སྡེ་པ་གང་རུང་དུ་འོས་བསྡུར་

མཉམ་ཞུགས་ཐོ་འགོད་བྱས་ཟིན་པའི་སྡེ་དམངས་ཀྱིས། ཡང་བསྐྱར་ས་གནས་སྡེ་བ་

གཞན་གྱི་སྡེ་དམངས་འཐུས་མི་ལྷན་ཚོགས་ཀྱི་འོས་བསྡུའི་ཁྲོད་ཞུགས་མི་ཆོག 

དོན་ཚན་བཅུ་བཞི་པ། སྡེ་དམངས་འཐུས་མི་ལྷན་ཚོགས་ཀྱིས་འོས་བསྡུར་མཉམ་ཞུགས་

བྱེད་ཀྱིན་པའི་སྡེ་དམངས་ཀྱི་མིང་ཐོ་རྣམས་ངེས་པར་དུ་འོས་བསྡུའི་ཉིན་ཉི་ཤུའི་སྔོན་ལ་

ཡོངས་བསྒྲགས་བྱེད་དགོས། 

འོས་བསྡུར་མཉམ་ཞུགས་ཀྱི་ཐོ་འགོད་བྱས་ཟིན་པའི་སྡེ་དམངས་ཀྱི་མིང་ཐོར་བསམ་

འཆར་ཡོད་མཁན་དག་གིས། མིང་ཐོ་ཡོངས་བསྒྲགས་བྱས་པའི་ཉིན་ནས་བརྩིས་ཏེ་ཉིན་

ལྔའི་ནང་ཚུད་སྡེ་དམངས་འོས་བསྡུ་ལྷན་ཚོགས་ལ་ཞུ་གཏུགས་བྱེད་དགོས། སྡེ་དམངས་

འོས་བསྡུ་ལྷན་ཚོགས་ཀྱིས་ཞུ་གཏུགས་འབྱོར་རྗེས་ཀྱི་ཉིན་གསུམ་ནང་ཚུད་ཐག་གཅོད་

བྱེད་དགོས་པ་མ་ཟད། ཐག་གཅོད་ཀྱི་མཇུག་འབྲས་ཡོངས་བསྒྲགས་བྱེད་དགོས། 

དོན་ཚན་བཅོ་ལྔ་པ། སྡེ་དམངས་འཐུས་མི་ལྷན་ཚོགས་ཀྱི་འསོ་བསྡུའི་སྐབས། འསོ་བསྡུར་

མཉམ་ཞུགས་ཐོ་འགོད་བྱས་ཟིན་པའི་སྡེ་དམངས་ཀྱིས་ཐད་ཀར་འོས་མི་མིང་འདོན་བྱེད་

དགོས། སྡེ་དམངས་ཀྱིས་འསོ་མི་མིང་འདོན་སྐབས། ངེས་པར་དུ་སྡེ་དམངས་ཡོངས་ཀྱི་ཁེ་

ཕན་གཞིར་བཟུང་སྟེ། སྤྱི་ཕན་ཁྲིམས་སྲུང་། ཀུན་སྤྱོད་ལེགས་པ། དྲང་སྙོམས་བདེན་སྐྱོང་

། དམངས་ཞབས་ཧུར་བརྩོན། རིག་གནས་ཤེས་ཚད་ངེས་ཅན་ཡོད་པ་དང་བྱ་བ་སྒྲུབ་པའི་

འཇོན་ནུས་ལྡན་པའི་སྡེ་དམངས་གང་རུང་འསོ་འདོན་བྱ་དགོས། འསོ་མིའི་གྲངས་འབོར་ནི་

འསོ་གཞིའི་ས་མིག་ལས་མང་བ་དགོས། སྡེ་དམངས་འསོ་བསྡུ་ལྷན་ཚོགས་ཀྱིས་ངེས་པར་

དུ་འསོ་མི་གང་ཉིད་སྡེ་དམངས་དང་ཐད་ཀར་ཐུག་འཕྲད་གོ་སྒྲིག་དང་། འོས་མི་སོ་སོས་རང་

ཉིད་ཀྱིས་ལས་འགན་ཇི་ལྟར་ལེགས་སྒྲུབ་བྱ་རྒྱུའི་འཆར་གཞི་སྡེ་དམངས་ལ་ངོ་སྤྲོད་དང་། 

སྡེ་དམངས་ཀྱིས་བཏོན་པའི་དྲི་བར་ལན་འདེབས་བྱེད་དགོས། 

སྡེ་དམངས་འཐུས་མི་ལྷན་ཚོགས་ཀྱི་འསོ་བསྡུ་དེ་ནི། འསོ་བསྡུར་མཉམ་ཞུགས་ཐོ་འགོད་

བྱེད་མཁན་སྡེ་དམངས་མི་འབོར་གྱི་ཕྱེད་ཀ་ལས་མང་བས་འོས་འཕེན་བྱུང་ཚེ་འོས་བསྡུ་

ཁྲིམས་མཐུན་ཆགས་པ་ཡིན། འསོ་མི་གང་དེར་འསོ་འཕེན་མཉམ་ཞུགས་བྱེད་མཁན་སྡེ་

དམངས་མི་འབོར་ཀྱི་ཕྱེད་ཀ་ལས་མང་བའི་འསོ་ཤོག་ཐོབ་ཚེ་དངོས་སུ་བདམས་ཐོན་བྱུང་

བ་ཡིན། བདམས་ཐོན་བྱུང་བའི་འསོ་མིའི་གྲངས་འབོར་གྱིས་འསོ་གཞིའི་ས་མིག་ལ་མ་

འདང་ཚེ། མ་འདང་བའི་ས་མིག་ཐད་འསོ་བསྡུ་བསྐྱར་མ་བྱེད་དགོས། འསོ་བསྡུ་བསྐྱར་མའི་

སྐབས་ཐེངས་དང་པོའི་འསོ་བསྡུའི་སྐབས་འདེམས་ཐོན་བྱུང་མ་ཐུབ་པའི་འསོ་མིའི་ཁྲོད་ནས་

འསོ་ཤོག་མང་ཤོས་ཐོབ་མཁན་གྱི་རིམ་པ་ལྟར་བསྐྱར་དུ་འོས་མིར་མིང་འདོན་གྱི་ཐོག་ནས་

འསོ་བསྡུ་བྱས་ཏེ།  ཁོ་ཚོའི་ཁྲོད་འསོ་ཤོག་མང་ཤོས་ཐོབ་མཁན་དེ་འོས་མའི་ས་མིག་ཐོག་

འདེམས་ཐོན་བྱུང་བ་ཡིན།  ཡིན་ནའང་། འསོ་མི་དེར་ཐོབ་པའི་འསོ་ཤོག་གི་གྲངས་འབོར་

ནི་འསོ་ཤོག་སྤྱིའི་གྲངས་འབོར་ཀྱི་སུམ་ཆའི་གཅིག་ལས་མང་ཐོབ་དགོས།  

མཚན་རྟགས་གང་ཡང་མེད་པའི་འོས་ཤོག་གི་ལམ་ནས་འོས་བསྡུ་བྱེད་པ་དང་།  ཡོངས་

བསྒྲགས་ཐོག་འོས་ཤོག་རྩིས་བཤེར་བྱེད་ཐབས་སྤྱོད་དགོས།   འོས་བསྡུའི་མཇུག་

འབྲས་དུས་ཐོག་ཏུ་སྤྱི་བསྒྲགས་བྱེད་དགོས་པ་དང་།  འོས་བསྡུའི་སྐབས་ངེས་པར་དུ་

གསང་བའི་ཐོག་ནས་འོས་ཤོག་འཕེན་ས་གོ་སྒྲིག་བྱེད་དགོས། 

འོས་བསྡུར་མཉམ་ཞུགས་ཐོ་འགོད་བྱས་ཟིན་པའི་སྡེ་དམངས་རྣམས། འོས་བསྡུའི་སྐབས་

ཕྱི་ལོག་ཏུ་ཕྱིན་ཏེ་སོ་སོས་དངོས་སུ་འོས་འཕེན་ཐུབ་ཀྱི་མེད་ཚེ། སྡེ་བའི་ནང་གི་འོས་

འཕེན་ཐོབ་ཐང་ཡོད་མཁན་གྱི་སོ་སོའི་ཉེ་མི་ཞིག་ལ་ཡིག་ཐོག་ནས་རེ་ཞུ་ཕུལ་ནས་འོས་

བླུགས་ཆོག ཡིན་ནའང་། སྡེ་དམངས་འོས་བསྡུ་ལྷན་ཚོགས་ཀྱིས་ངེས་པར་དུ་རེ་ཞུ་བྱེད་

མཁན་དང་རེ་སྐུལ་དང་ལེན་བྱེད་མཁན་མི་སྣ་སོ་སོའི་མིང་ཐོ་སྤྱི་བསྒྲགས་བྱེད་དགོས། 

འོས་བསྡུ་བྱེད་ཕྱོགས་ཀྱི་ཞིབ་ཕྲའི་གནས་ཚུལ་ཞིང་ཆེན་དང་རང་སྐྱོང་ལྗོངས། ཐད་

གཏོགས་གྲོང་ཁྱེར་བཅས་ཀྱི་མི་དམངས་འཐུས་མི་ཚོགས་ཆེན་རྒྱུན་ལས་ལྷན་ཚོགས་

ཀྱིས་ཐག་གཅོད་བྱེད་དགོས། 

དོན་ཚན་བཅུ་དྲུག་པ། སྡེ་པ་སོ་སོའི་ལྔ་ཆའི་གཅིག་ཡན་གྱི་འོས་བསྡུའི་ཐོབ་ཐང་ཡོད་པའི་

སྡེ་དམངས་དང་། ཡང་ན། སུམ་ཆའི་གཅིག་ཡན་གྱི་སྡེ་དམངས་འཐུས་ཚབ་ཀྱིས་མཉམ་

འབྲེལ་ཐོག  སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་གང་ཞིག་ལས་དབྱུང་གཏོང་

དགོས་པའི་རེ་སྐུལ་དང་ལས་དབྱུང་གཏོང་དགོས་པའི་རྒྱུ་མཚན་བརྗོད་ཆོག  ལས་དབྱུང་

གཏོང་དགོས་པར་མིང་འདོན་བྱས་པའི་སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་

དེར་རང་ཉིད་ལ་དག་འདོན་བྱེད་པའི་དབང་ཆ་ཡོད།  

ལས་དབྱུང་གཏོང་དགོས་པའི་སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་དེར། ངེས་

པར་དུ་འོས་བསྡུར་ཐོ་འགོད་བྱས་ཟིན་པའི་སྡེ་དམངས་ཀྱི་ཕྱེད་ཀ་ལས་མང་བས་འོས་

ཤོག་བླུགས་ཏེ། འོས་ཤོག་སྤྱི་འབོར་གྱི་ཕྱེད་ཀ་ལས་མང་བའི་མང་མོས་ཐོབ་པ་བརྒྱུད་

གཏན་འཁེལ་བྱ་དགོས། 

དོན་ཚན་བཅུ་བདུན། དྲག་སྤྱོད་དང་འཇིགས་སྐུལ། མགོ་སྐོར། བསླུ་ཉོ། འོས་ཤོག་རྫུན་

བཟོ། འོས་ཤོག་ཐོབ་གྲངས་རྫུན་སྒྲོག་སོགས་རྒྱུན་ལྡན་མ་ཡིན་པའི་བྱེད་ཐབས་སྤྱད་དེ་སྡེ་

དམངས་འཐུས་མི་ལྷན་ཚོགས་ཀྱི་ཚོགས་མིར་འདེམས་ཐོན་བྱུང་བ་རྣམས་རྩིས་མེད་ཡིན། 

དྲག་སྤྱོད་དང་འཇིགས་སྐུལ། མགོ་སྐོར། བསླུ་ཉོ། འོས་ཤོག་རྫུན་བཟོ། འོས་གྲངས་

རྫུན་སྒྲོག་སོགས་ཚུལ་མཐུན་མིན་པའི་བྱེད་ཐབས་སོགས་སྤྱད་ནས། སྡེ་དམངས་ཀྱི་

འོས་འཕེན་པའི་ཐོབ་ཐང་དང་འོས་མི་འཕེན་པའི་ཐོབ་ཐང་ལ་གནོན་སྐྱོན་བཟོས་པ་དང་

། སྡེ་དམངས་འཐུས་མི་ལྷན་ཚོགས་ཀྱི་འོས་བསྡུར་གཏོར་བརླག་གི་བྱ་སྤྱོད་རྣམས།  སྡེ་

དམངས་ཀྱིས་ས་གནས་ཞང་དང་མི་རིགས་ཞང་། གྲོང་རྡལ་བཅས་ཀྱི་མི་དམངས་འཐུས་

མི་ཚོགས་ཆེན་དང་མི་དམངས་སྲིད་གཞུང་། དེ་བཞིན། རྫོང་རིམ་པའི་མི་དམངས་འཐུས་

མི་ཚོགས་ཆེན་རྒྱུན་ལས་ལྷན་ཚོགས་དང་མི་དམངས་སྲིད་གཞུང་། དེ་མིན་གྱི་འབྲེལ་

ཡོད་སྡེ་ཁག་བཅས་ལ་ཞུ་གཏུགས་བྱེད་པའི་ཐོབ་ཐང་ཡོད་ལ། ཞང་རིམ་པ་དང་རྫོང་རིམ་

པའི་མི་དམངས་སྲིད་གཞུང་གིས་འགན་ཁྱེར་ཏེ་ཞིབ་བཤེར་བྱེད་དགོས་པ་མ་ཟད་ཁྲིམས་

ལྟར་ཐག་གཅོད་བྱེད་དགོས།  

དོན་ཚན་བཅོ་བརྒྱད། སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་གང་ཞིག་ལས་དོན་

སྒྲུབ་པའི་ནུས་པ་ཉམས་པ་དང་ཁྲིམས་ལྟར་ཉེས་ཆད་ཕོག་ཚེ་རང་བཞིན་གྱིས་ལས་འགན་

མཚམས་འཇོག་བྱས་པ་ཡིན།

དོན་ཚན་བཅུ་དགུ་པ།  སྡེ་དམངས་འཐུས་མི་ལྷན་ཚོགས་ཀྱི་ཚོགས་མིའི་ས་མིག་སྟོང་

བ་ཆགས་ཚེ། སྡེ་དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་འདུ་བརྒྱུད་ཁ་

གསབ་འདེམས་བསྐོ་བྱེད་ཆོག ཁ་གསབ་འདེམས་བསྐོའི་གོ་རིམ་ནི་ཁྲིམས་ཡིག་འདི་ཉིད་

ཀྱི་དོན་ཚན་བཅོ་ལྔ་པའི་གཏན་འབེབས་གཞིར་བཟུང་ཐག་གཅོད་བྱ་དགོས། ཁ་གསབ་

འདེམས་བསྐོ་བྱས་པའི་སྡེ་དམངས་འཐུས་མི་ལྷན་ཚོགས་ཀྱི་ཚོགས་མིའི་ལས་ཁུར་དུས་

ཡུན་ནི། སྐབས་དེ་གའི་སྡེ་དམངས་འཐུས་མི་ལྷན་ཚོགས་ཀྱི་ལས་ཁུར་དུས་ཡུན་མཇུག་

རྫོགས་པའི་བར་དུ་ཡིན། 

དོན་ཚན་ཉི་ཤུ། སྡེ་དམངས་འཐུས་མི་ལྷན་ཚོགས་ཀྱིས་ངེས་པར་དུ་སྐབས་གསར་བའི་

སྡེ་དམངས་འཐུས་མི་ལྷན་ཚོགས་འདེམས་བསྐོ་གྲུབ་རྗེས་ཀྱི་ཉིན་བཅུའི་ནང་ཚུད་དུ་ལས་

འགན་ཡོངས་རྫོགས་རྩིས་སྤྲོད་བྱས་ཚར་དགོས། ལས་འགན་རྩིས་སྤྲོད་ལས་དོན་ནི་སྡེ་

དམངས་འོས་བསྡུ་ལྷན་ཚོགས་ཀྱིས་གོ་སྒྲིག་བྱ་དགོས་ལ།  ཞང་དང་མི་རིགས་ཞང་། 

གྲོང་རྡལ་བཅས་ཀྱི་མི་དམངས་སྲིད་གཞུང་གིས་ལྟ་སྐུལ་བྱེད་དགོས། 

ལེའུ་བཞི་པ། སྡེ་དམངས་ཚོགས་འདུ་དང་སྡེ་དམངས་འཐུས་

ཚབ་ཚོགས་འདུ།

དོན་ཚན་ཉེར་གཅིག་པ། སྡེ་དམངས་ཚོགས་འདུ་ནི་སྡེ་པ་སོ་སོའི་རང་ལོ་བཅོ་བརྒྱད་ལ་

སོན་པའི་སྡེ་དམངས་ཀྱིས་གྲུབ་པ་ཡིན། 

སྡེ་དམངས་ཚོགས་འདུ་ནི་སྡེ་དམངས་འཐུས་མི་ལྷན་ཚོགས་ཀྱིས་བསྡུ་སྐོང་བྱ་དགོས་

ལ། བཅུ་ཆའི་གཅིག་ལས་མང་བའི་སྡེ་དམངས་དང་། ཡང་ན་གསུམ་ཆའི་གཅིག་ལས་

མང་པའི་སྡེ་དམངས་འཐུས་ཚབ་ཀྱིས་བསམ་འཆར་བཏོན་ཐོག ངེས་པར་དུ་སྡེ་དམངས་

ཚོགས་འདུ་བསྐོང་དགོས། སྡེ་དམངས་འཐུས་མི་ཚོགས་འདུ་སྐོང་སྐབས་ངེས་པར་དུ་ཉིན་

བཅུའི་སྔོན་ལ་སྡེ་དམངས་ལ་བརྡ་ཁྱབ་གཏོང་དགོས། 

དོན་ཚན་ཉེར་གཉིས། སྡེ་དམངས་ཚོགས་འདུ་སྐོང་བ་ལ། ངེས་པར་དུ་སྡེ་པ་སོ་སོའི་རང་

ལོ་བཅོ་བརྒྱད་ལ་སོན་པའི་སྡེ་དམངས་མི་འབོར་གྱི་ཕྱེད་ཀ་ལས་མང་བ་དང་། ཡང་ན་སྡེ་

པ་སོ་སོའི་སུམ་ཆའི་གཉིས་ལས་མང་བའི་ཁྱིམ་ཚང་འཐུས་ཚབ་མཉམ་ཞུགས་བྱ་དགོས། 

སྡེ་དམངས་ཚོགས་འདུའི་ཐག་གཅོད་རྣམས་ལ་ངེས་པར་དུ་ཚོགས་ཞུགས་མི་འབོར་གྱི་

ཕྱེད་ཀ་ལས་བརྒལ་བའི་མང་མོས་བྱུང་དགོས། ཁྲིམས་ལུགས་གཞིར་བཟུང་སྡེ་དམངས་



142

ཚོགས་འདུ་སྐོང་ཚོགས་དང་དེ་འབྲེལ་གྱི་གཏན་འབེབས་ཐད་ཀྱི་གཞན་པའི་ཐག་གཅོད་

ཡོད་རིགས་རྣམས། ཐག་གཅོད་དེ་དག་གཞིར་བཟུང་སྒྲུབ་དགོས། 

སྡེ་དམངས་ཚོགས་འདུ་འཚོགས་སྐབས། དགོས་མཁོར་གཞིགས་ཏེ་སྡེ་པའི་ནང་གནས་

སྡོད་ཁེ་ལས་དང་ལས་རིགས་སྡེ་ཁག མང་ཚོགས་ཀྱི་རྩ་འཛུགས་བཅས་ཀྱིས་འཐུས་མི་

ཆེད་གཏོང་གིས་ཚོགས་ཞུགས་བྱེད་ཆོག

དོན་ཚན་ཉེར་གསུམ་པ། སྡེ་དམངས་ཚོགས་འདུ་ཡིས་སྡེ་དམངས་འཐུས་མི་ལྷན་ཚོགས་

ཀྱི་ལོ་འཁོར་ལས་སྡོམ་སྙན་ཐོར་ཞིབ་བཤེར་དང་། སྡེ་དམངས་འཐུས་མི་ལྷན་ཚོགས་

ཀྱི་ཚོགས་མིའི་ལས་ཀར་དཔྱད་བསྡུར་བྱེད་དགོས། སྡེ་དམངས་འཐུས་མི་ལྷན་ཚོགས་

ཀྱི་འོས་འཚམས་མིན་པའི་ཐག་གཅོད་ཁག་རྩིས་མེད་དང་བཅོས་སྒྱུར་བྱེད་པའི་དབང་

ཚད་ཡོད། དེ་བཞིན། སྡེ་དམངས་འཐུས་ཚབ་ཚོགས་འདུའི་འོས་འཚམས་མིན་པའི་ཐག་

གཅོད་རྣམས་རྩིས་མེད་དང་བཅོས་སྒྱུར་བྱེད་པའི་དབང་ཚད་ཀྱང་ཡོད།   

སྡེ་དམངས་ཚོགས་འདུ་ཡིས་སྡེ་དམངས་འཐུས་ཚབ་ཚོགས་འདུ་ལ་སྡེ་དམངས་འཐུས་

མི་ལྷན་ཚོགས་ཀྱི་ལོ་འཁོར་ལས་སྡོམ་སྙན་ཐོར་ཞིབ་བཤེར་དང་། སྡེ་དམངས་འཐུས་མི་

ལྷན་ཚོགས་ཀྱི་ཚོགས་མིའི་ལས་ཀར་དཔྱད་བསྡུར་བྱེད་པ།  སྡེ་དམངས་འཐུས་མི་ལྷན་

ཚོགས་ཀྱི་འོས་འཚམས་མིན་པའི་ཐག་གཅོད་རྣམས་རྩིས་མེད་དང་བཅོས་སྒྱུར་གཏོང་བ་

བཅས་ཀྱི་དབང་ཚད་སྤྲད་ཆོག  

དོན་ཚན་ཉེར་བཞི་པ། སྡེ་དམངས་ཀྱི་ཁེ་ཕན་དང་འབྲེལ་བའི་གཤམ་གསལ་ལས་དོན་

ཁག སྡེ་དམངས་ཚོགས་འདུའི་དཔྱད་བསྡུར་ཐག་གཅོད་བརྒྱུད་སྒྲུབ་དགོས།

གཅིག སྡེ་པ་སོ་སོའི་ནང་དུ་བྱ་བའི་གུན་གསབ་རོགས་དངུལ་སྤྲོད་དགོས་པའི་མི་སྣ་དང་

གུན་གསབ་ཀྱི་ཚད་གཞི།

གཉིས། སྡེ་པའི་ཐུན་མོང་དཔལ་འབྱོར་གྱི་ཁེ་སྤོགས་བེད་སྤྱོད་བྱེད་ཐབས།

གསུམ། སྡེ་པ་སོ་སོའི་སྤྱི་ཕན་ལས་གཞི་གསར་སྤེལ་དང་། མ་དངུལ་དང་ངལ་རྩོལ་བསྡུ་

རུབ་ལས་གཞི་དང་འགན་གཙང་ལེན་འཛུགས་སྐྲུན་ལས་གཞི།

བཞི། ས་ཆ་འགན་གཙང་ལེན་བདག་གཉེར་ལས་གཞི།

ལྔ། སྡེ་པའི་ཐུན་མོང་དཔལ་འབྱོར་རྣམ་གྲངས་འཛུགས་སྐྲུན་དང་འགན་གཙང་ལེན་

ལས་གཞི།

དྲུག སྡོད་ཁང་ས་ཆ་བེད་སྤྱོད་ལས་གཞི།

བདུན། ས་ཆ་གཞུང་བཞེས་གུན་གསབ་བེད་སྤྱོད་དང་བགོ་འགྲེམས་ལས་གཞི།

བརྒྱད། བུན་གཏོང་དང་བོགས་གཡར། དེ་བཞིན། བྱེད་ཐབས་གཞན་སྤྱད་ནས་སྡེ་པའི་

ཐུན་མོང་རྒྱུ་ནོར་ཐག་གཅོད་བྱེད་ཐབས།

དགུ། སྡེ་དམངས་ཚོགས་འདུའི་ངོས་ནས་སྡེ་དམངས་ཚོགས་འདུའི་སྟེང་དཔྱད་བསྡུར་

ཐག་གཅོད་དགོས་རིགས་ཀྱི་སྡེ་དམངས་ཁེ་ཕན་དང་འབྲེལ་བའི་ལས་དོན་གཞན་དག

སྡེ་དམངས་ཚོགས་འདུ་ཡིས་སྡེ་དམངས་འཐུས་ཚབ་ཚོགས་འདུས་གོང་འཁོད་གཏན་

འབེབས་དོན་ཚན་ཁག་དཔྱད་བསྡུར་ཐག་གཅོད་བྱས་ཆོག་པའི་དབང་ཚད་སྤྲད་ཆོག

ཁྲིམས་ལུགས་ཀྱིས་གཏན་ལ་ཕབ་པའི་སྡེ་པའི་ཐུན་མོང་དཔལ་འབྱོར་གྱི་རྩ་འཛུགས་རྒྱུ་

ནོར་དང་ཚོགས་མིའི་ཁེ་དབང་གི་ལས་དོན་ཁག་ཐད། གཞན་པའི་ཐག་གཅོད་རིགས་ཡོད་

ཚེ་ཐག་གཅོད་གཞིར་བཟུང་སྒྲུབ་དགོས།

དོན་ཚན་ཉེར་ལྔ། མི་འབོར་ཅུང་མང་བ་དང་སྡོད་གནས་ཁ་འཐོར་ཡིན་པའི་སྡེ་པར། སྡེ་

དམངས་འཐུས་ཚབ་ཚོགས་འདུ་བཙུགས་ཏེ། སྡེ་དམངས་ཚོགས་འདུའི་དབང་ཚད་

སྤྲད་པའི་ལས་དོན་ཁག་ལ་དཔྱད་བསྡུར་ཐག་གཅོད་བྱེད་ཆོག  སྡེ་དམངས་འཐུས་ཚབ་

ཚོགས་འདུ་ནི་སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་དང་སྡེ་དམངས་འཐུས་

ཚབ་མི་སྣས་གྲུབ་པ་ཡིན། སྡེ་དམངས་འཐུས་ཚབ་མི་སྣས་ངེས་པར་དུ་སྡེ་དམངས་འཐུས་

ཚབ་ཚོགས་འདུའི་རྩ་འཛུགས་མི་སྣའི་ལྔ་ཆའི་བཞི་ཡན་ཟིན་དགོས། སྡེ་དམངས་འཐུས་

ཚབ་མི་སྣའི་ཁྲོད་ཀྱི་བུད་མེད་མི་འབོར་གྱིས་སྡེ་དམངས་འཐུས་ཚབ་ཚོགས་འདུའི་རྩ་

འཛུགས་མི་སྣའི་སུམ་ཆའི་གཅིག་ཡན་ཟིན་དགོས། 

སྡེ་དམངས་འཐུས་ཚབ་མི་སྣ་ནི་སྡེ་དམངས་ཁྱིམ་ཚང་ལྔ་ནས་བཅུ་བར་གྱིས་འཐུས་མི་རེ་

བདམས་དགོས། ཡང་ན་སྡེ་དམངས་སོ་སོའི་ཚོགས་ཆུང་རེ་ནས་འཐུས་ཚབ་མི་སྣ་འགའ་

རེ་བདམས་དགོས། སྡེ་དམངས་འཐུས་ཚབ་ཀྱི་ལས་ཡུན་དང་སྡེ་དམངས་འཐུས་མི་ལྷན་

ཚོགས་ཀྱི་ལས་ཡུན་གཅིག་མཚུངས་ཡིན། སྡེ་དམངས་འཐུས་ཚབ་མི་སྣ་རྣམས་བསྐྱར་དུ་

འདེམས་ཐོན་བྱུང་ཚེ་མུ་མཐུད་བསྡད་ཆོག

སྡེ་དམངས་འཐུས་ཚབ་མི་སྣས་སོ་སོའི་འདེམས་ཁོངས་ཁྱིམ་ཚང་དང་ཚོགས་ཆུང་ལ་

འགན་འཁུར་དགོས། སྡེ་དམངས་ཀྱི་ལྟ་སྐུལ་དང་ལེན་བྱེད་དགོས། 

དོན་ཚན་ཉེར་དྲུག  སྡེ་དམངས་འཐུས་ཚབ་མི་སྣའི་ཚོགས་འདུ་ནི་སྡེ་དམངས་འཐུས་མི་

ལྷན་ཚོགས་ཀྱིས་བསྡུ་སྐོང་བྱེད་དགོས། སྡེ་དམངས་འཐུས་ཚབ་མི་སྣའི་ཚོགས་འདུ་ནི་

དུས་ཚིགས་རེར་ཐེངས་རེ་འཚོགས་དགོས། ལྔ་ཆའི་གཅིག་ཡན་གྱི་སྡེ་དམངས་འཐུས་

ཚབ་མི་སྣའི་བསམ་འཆར་བཏོན་པ་ཡིན་ན། ངེས་པར་དུ་དུས་བསྟུན་སྡེ་དམངས་འཐུས་

ཚབ་མི་སྣའི་ཚོགས་འདུ་འཚོགས་དགོས།

སྡེ་དམངས་འཐུས་ཚབ་མི་སྣའི་ཚོགས་འདུ་ནི་ཚོགས་མིའི་གསུམ་ཆའི་གཉིས་ལས་མང་

བ་མཉམ་ཞུགས་ཐོག་སྐོང་དགོས། ཚོགས་ཐོག་གི་ཐག་གཅོད་རྣམས་ལ་ཚོགས་ཞུགས་

མི་འབོར་གྱི་ཕྱེད་ཀ་ལས་མང་བའི་མོས་འཐུན་ཐོབ་དགོས།

དོན་ཚན་ཉེར་བདུན། སྡེ་དམངས་ཚོགས་འདུ་ཡིས་སྡེ་དམངས་རང་སྐྱོང་སྒྲིག་ཡིག་དང་། སྡེ་

ཁྲིམས་དམངས་སྲོལ་གཏན་འབེབས་དང་བསྐྱར་བཅོས་བྱེད་ཆོག་ལ།  དེ་དག་ཞང་དང་མི་

རིགས་ཞང་། གྲོང་རྡལ་བཅས་ཀྱི་མི་དམངས་སྲིད་གཞུང་ལ་ཐོ་འགོད་སྙན་ཞུ་བྱེད་དགོས། 

སྡེ་དམངས་རང་སྐྱོང་སྒྲིག་ཡིག་དང་། སྡེ་ཁྲིམས་དམངས་སྲོལ། སྡེ་དམངས་ཚོགས་འདུ་

དང་སྡེ་དམངས་འཐུས་ཚབ་ཚོགས་འདུ་བཅས་ཀྱི་ཐག་གཅོད་ཁྲོད་དུ། བཅའ་ཁྲིམས་དང་

ཁྲིམས་ལུགས། ཁྲིམས་སྲོལ། རྒྱལ་ཁབ་ཀྱི་སྲིད་ཇུས་དང་མི་མཐུན་པའི་རིགས་ཡོད་མི་

ཆོག དེ་བཞིན། སྡེ་དམངས་ཀྱི་མི་ཚེ་ཁེ་དབང་དང་། དམངས་གཙོའི་ཁེ་དབང་། ཁྲིམས་

མཐུན་རྒྱུ་ནོར་ཁེ་དབང་བཙན་འཕྲོག་རིགས་ཀྱི་ནང་དོན་ཡང་ཡོད་མི་ཆོག

སྡེ་དམངས་རང་སྐྱོང་སྒྲིག་ཡིག་དང་། སྡེ་ཁྲིམས་དམངས་སྲོལ། སྡེ་དམངས་ཚོགས་འདུ་

དང་སྡེ་དམངས་འཐུས་ཚབ་ཚོགས་འདུའི་ཐག་བཅད་རྣམས། གོང་གསལ་དོན་ཚན་ཁག་

གི་གཏན་འབེབས་དང་འགལ་བའི་རིགས། ཞང་དང་མི་རིགས་ཞང་། གྲོང་རྡལ་བཅས་ཀྱི་

མི་དམངས་སྲིད་གཞུང་གིས་བཀའ་མངགས་གཞིར་བཟུང་ལེགས་བཅོས་བྱ་དགོས།

དོན་ཚན་ཉེར་བརྒྱད་པ། སྡེ་དམངས་ཚོགས་ཆུང་གི་ཚོགས་འདུ་སྐོང་སྐབས། ངེས་པར་དུ་

སྡེ་པ་སོ་སོའི་སྡེ་དམངས་ཚོགས་ཆུང་གི་རང་ལོ་བཅོ་བརྒྱད་ཡན་གྱི་སྡེ་དམངས་ཀྱི་སུམ་

ཆའི་གཉིས་ལས་མང་བ་དང་། ཡང་ན། སྡེ་པ་སོ་སོའི་སྡེ་དམངས་ཚོགས་ཆུང་གི་གསུམ་

ཆའི་གཉིས་ལས་མང་བའི་ཁྱིམ་ཚང་འཐུས་ཚབ་མཉམ་ཞུགས་བྱ་དགོས། ཚོགས་འདུའི་

སྟེང་གི་ཐག་གཅོད་རྣམས་ལ་ངེས་པར་དུ་ཚོགས་ཞུགས་མིི་སྣའི་གྲངས་འབོར་གྱི་ཕྱེད་ཀ་

ལས་བརྒལ་བའི་མང་མོས་ཐོབ་དགོས།

སྡེ་དམངས་ཚོགས་ཆུང་གི་ཚོགས་གཙོ་ནི་སྡེ་དམངས་ཚོགས་ཆུང་གི་ཚོགས་འདུའི་སྟེང་

འདེམས་ཐོན་བྱ་དགོས། སྡེ་དམངས་ཚོགས་ཆུང་གི་ཚོགས་གཙོའི་ལས་ཁུར་དུས་ཡུན་

ནི་སྡེ་དམངས་འཐུས་མི་ལྷན་ཚོགས་ཀྱི་ལས་ཁུར་དུས་ཡུན་དང་གཅིག་མཚུངས་ཡིན། 

བསྐྱར་དུ་འོས་འདེམས་བྱུང་ཚེ་མུ་མཐུད་ལས་འཁུར་བྱེད་ཆོག

སྡེ་དམངས་ཚོགས་ཆུང་ལ་དབང་བའི་ཐུན་མོང་གི་ས་ཆ་དང་ཁེ་ལས། གཞན་པའི་རྒྱུ་ནོར་

བཅས་ཀྱི་ཚོང་ལས་དོ་དམ་དང་སྤྱི་ཕན་གྱི་ལས་དོན་སྒྲུབ་ཕྱོགས་རྣམས། ཁྲིམས་ལུགས་ཀྱི་

གཏན་འབེབས་ལྟར་སྡེ་དམངས་ཚོགས་ཆུང་གི་ཚོགས་འདུའི་སྟེང་ཐག་གཅོད་བྱ་དགོས། 

དེ་བཞིན། ཐག་བཅད་དང་ལག་བསྟར་གྱི་གནས་ཚུལ་རྣམས་ངེས་པར་དུ་དུས་ཐོག་སྡེ་པ་སོ་

སོའི་སྡེ་དམངས་ཚོགས་ཆུང་སོ་སོའི་སྡེ་དམངས་ཡོངས་ལ་སྤྱི་བསྒྲགས་བྱ་དགོས།

ལེའུ་ལྔ་པ། དམངས་གཙོའི་དོ་དམ་དང་དམངས་གཙོའི་ལྟ་སྐུལ།

དོན་ཚན་ཉེར་དགུ་པ། སྡེ་དམངས་འཐུས་མི་ལྷན་ཚོགས་ཀྱིས་ངེས་པར་དུ་ཉུང་ཤས་ཀྱིས་

མང་མོས་ཀྱི་ཐག་གཅོད་བརྩི་སྲུང་དགོས་པའི་དམངས་གཙོའི་སྒྲིག་ལམ་དང་སྤྱི་བསྒྲགས་

གསལ་འདོན་གྱི་ལས་དོན་ལམ་ལུགས་བཅས་ལག་བསྟར་བྱས་ཏེ། ལས་དོན་ལམ་

ལུགས་སྣ་ཚོགས་འཛུགས་སྐྲུན་དང་འཐུས་ཚང་གཏོང་དགོས། 

དོན་ཚན་སུམ་ཅུ། སྡེ་དམངས་འཐུས་མི་ལྷན་ཚོགས་ཀྱིས་སྡེ་བའི་ལས་དོན་རྣམས་ཡོངས་

བསྒྲགས་ཀྱི་ལམ་ལུགས་ལག་བསྟར་བྱེད་དགོས། 

སྡེ་དམངས་འཐུས་མི་ལྷན་ཚོགས་ཀྱིས་ངེས་པར་དུ་གཤམ་གསལ་ལས་དོན་རྣམ་གྲངས་

ཁག་སྤྱི་བསྒྲགས་དང་སྡེ་དམངས་ཀྱི་ལྟ་སྐུལ་དང་ལེན་བྱེད་དགོས། 

གཅིག  ཁྲིམས་ཡིག་འདི་ཉིད་ཀྱི་དོན་ཚན་ཉེར་གསུམ་དང་ཉེར་བཞིས་གཏན་འབེབས་

ལྟར། སྡེ་དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་འདུའི་དཔྱད་བསྡུར་

ཐག་གཅོད་བྱས་པའི་ལས་དོན་ཁག་དང་དེ་དག་ལག་བསྟར་གྱི་གནས་ཚུལ། 

གཉིས།  རྒྱལ་ཁབ་ཀྱི་འཆར་ལྡན་བུ་སྐྱེས་སྲིད་ཇུས་ལག་བསྟར་གྱི་འཆར་གཞི་ཁག

གསུམ། སྲིད་གཞུང་གིས་མར་སྤྲད་པ་དང་སྤྱི་ཚོགས་ཀྱིས་ཞལ་འདེབས་སུ་ཕུལ་བའི་

རྒུད་སྐྱོབ་རོགས་རམ་དང་། གུན་གསབ་རོགས་སྐྱོར་སོགས་ཀྱི་མ་དངུལ་དང་། དངོས་

ཟོག་དོ་དམ་བེད་སྤྱོད་ཀྱི་གནས་ཚུལ། 

བཞི།  སྡེ་དམངས་འཐུས་མི་ལྷན་ཚོགས་ཀྱིས་མི་དམངས་སྲིད་གཞུང་གི་ལས་དོན་ལ་

རོགས་འདེགས་བྱས་པའི་གནས་ཚུལ།

ལྔ། སྡེ་པ་སོ་སོའི་སྡེ་དམངས་ཀྱི་ཁེ་ཕན་དང་སྡེ་དམངས་སྤྱིའི་དོ་ཁུར་བྱེད་བཞིན་པའི་

གཞན་པའི་ལས་དོན་ཁག 

དོན་ཚན་སྔ་མའི་ཐག་གཅོད་བྱས་པའི་ལས་དོན་རྣམ་གྲངས་ཁག་གི་ཁྲོད་ནས། སྤྱིར་

བཏང་གི་ལས་དོན་རྣམ་གྲངས་དག་ཉུང་མཐར་དུས་ཚིགས་རེར་ཐེངས་གཅིག་རེར་སྤྱི་

བསྒྲགས་བྱ་དགོས། ཐུན་མོང་གི་རྒྱུ་ནོར་འཁོར་རྒྱུགས་ཅུང་མང་བའི་རིགས་ཀྱི་རྒྱུ་ནོར་གྱི་

འགྲོ་སོང་དང་ཡོང་འབབ་གནས་ཚུལ་ངེས་པར་དུ་ཟླ་བ་རེ་རེར་སྤྱི་བསྒྲགས་ཐེངས་གཅིག་

རེ་བྱེད་དགོས། སྡེ་དམངས་ཀྱི་ཁེ་ཕན་དང་འབྲེལ་བའི་ལས་དོན་རྣམ་གྲངས་གལ་ཆེ་ཁག་

ངེས་པར་དུ་དུས་ཐོག་སྤྱི་བསྒྲགས་བྱེད་དགོས།

སྡེ་དམངས་འཐུས་མི་ལྷན་ཚོགས་ཀྱིས་ངེས་པར་དུ་སྤྱི་བསྒྲགས་བྱས་པའི་ལས་དོན་

རྣམས་གྲངས་ཁག་གི་དྲང་བདེན་རང་བཞིན་ལ་ཁག་ཐེག་བྱེད་དགོས་པ་མ་ཟད། སྡེ་

དམངས་ཀྱི་ཞིབ་བཤེར་དང་དོགས་འདྲི་ཁག་དང་ལེན་བྱེད་དགོས།

དོན་ཚན་སོ་གཅིག་པ། སྡེ་དམངས་འཐུས་མི་ལྷན་ཚོགས་ཀྱིས་ངེས་པར་སྤྱི་བསྒྲགས་

བྱེད་དགོས་པའི་རིགས་དུས་ལྟར་སྤྱི་བསྒྲགས་མ་བྱས་པ་དང་།  སྤྱི་བསྒྲགས་བྱས་པ་

རྣམས་དྲང་བདེན་མིན་ཚེ། སྡེ་དམངས་ཀྱིས་ཞང་དང་མི་རིགས་ཞང་། གྲོང་རྡལ་བཅས་

ཀྱི་མི་དམངས་སྲིད་གཞུང་དང་། ཡང་ན་རྫོང་རིམ་པའི་མི་དམངས་སྲིད་གཞུང་། འབྲེལ་

ཡོད་སྡེ་ཁག་བཅས་ལ་ཞུ་གཏུགས་བྱེད་པའི་ཐོབ་ཐང་ཡོད། འབྲེལ་ཡོད་མི་དམངས་སྲིད་

གཞུང་དང་འགན་ལེན་སྡེ་ཁག་གིས་ངེས་པར་དུ་ལས་དོན་གང་དེར་ཞིབ་བཤེར་གྱི་འགན་

འཁུར་ཏེ་ཁྲིམས་ལྟར་ཐག་གཅོད་སྤྱི་བསྒྲགས་བྱ་དགོས། ཁྲིམས་འགལ་གྱི་བྱ་སྤྱོད་ཡོད་

པ་དངོས་སུ་ཞིབ་བཤེར་བདེན་དཔང་བྱུང་ཚེ་འབྲེལ་ཡོད་མི་སྣར་ཁྲིམས་ལྟར་ལས་དོན་ལ་

འགན་འཁུར་འཇུག་དགོས། 

དོན་ཚན་སོ་གཉིས་པ། སྡེ་པ་སོ་སོས་ངེས་པར་དུ་སྡེ་དོན་ལྟ་སྐུལ་ལྷན་ཚོགས་དང་

། རྣམ་པ་གཞན་པའི་སྡེ་དོན་ལྟ་སྐུལ་སྡེ་ཁག་བཅས་ཀྱིས།  སྡེ་དམངས་ཀྱིས་དམངས་

གཙོའི་སྒོ་ནས་རྒྱུ་ནོར་དོ་དམ་བྱེད་པར་འགན་ཁུར་ཏེ།  སྡེ་དོན་ལ་ལྟ་སྐུལ་གྱིས་ཡོངས་

བསྒྲགས་བྱེད་པ་སོགས་ཀྱི་ལམ་ལུགས་ལག་བསྟར་བྱ་དགོས།  ཚོགས་མི་དེ་དག་སྡེ་

དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་འདུའི་སྟེང་སྡེ་དམངས་ཀྱིས་

འོས་འདེམས་བྱ་དགོས་ལ། ངེས་པར་དུ་ཁོ་ཚོའི་ཁྲོད་དངུལ་རྩིས་དང་དོ་དམ་ཐད་ཤེས་

འཇོན་ཅན་གྱི་མི་སྣ་ཡོད་དགོས། 

སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་དང་གཉེན་ཉེ་འབྲེལ་གྱིས་སྡེ་དོན་ལྟ་

སྐུལ་སྡེ་ཁག་གི་ཚོགས་མིའི་འགན་འཁུར་མི་ཆོག་ལ།  སྡེ་དོན་ལྟ་སྐུལ་སྡེ་ཁག་གི་

ཚོགས་མི་ཡིས་སྡེ་དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་འདུར་

འགན་ཁྱེར་དགོས་པ་མ་ཟད། སྡེ་དམངས་འཐུས་མི་ལྷན་ཚོགས་ཀྱི་ཚོགས་འདུ་ལ་

མཉམ་ཞུགས་བྱེད་ཆོག 

དོན་ཚན་སོ་གསུམ་པ། སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་དང་སྡེ་དམངས། 

དེ་བཞིན། སྡེ་པའི་ཐུན་མོང་ལས་ཀའི་གུན་གསབ་འགན་ལེན་མཁན་གྱི་གདན་ཞུ་མི་སྣ་

བཅས་ཀྱིས།  ངེས་པར་དུ་སྡེ་དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་

འདུ་སྟེང་། ལས་འགན་ལག་བསྟར་གནས་སྟངས་ཐད་ཀྱི་དམངས་གཙོའི་དཔྱད་བསྡུར་

དང་ལེན་བྱེད་དགོས། 

སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་གང་རུང་བསྟུད་མར་ཐེངས་གཉིས་ལ་ལས་

འགན་མི་ལེགས་པའི་གྲས་སུ་དཔྱད་འཇོག་བྱུང་ཚེ་ལས་འགན་མཚམས་འཇོག་བྱ་དགོས། 

དོན་ཚན་སོ་བཞི་པ། སྡེ་དམངས་འཐུས་མི་ལྷན་ཚོགས་དང་སྡེ་དོན་ལྟ་སྐུལ་སྡེ་ཁག་གིས་

ངེས་པར་དུ་སྡེ་དོན་ཡིག་ཚགས་བཟོ་དགོས། སྡེ་དོན་ཡིག་ཚགས་ཀྱི་ཁོངས་སུ་འོས་

བསྡུའི་ཡིག་ཆ་དང་འོས་ཤོག  ཚོགས་འདུའི་ཟིན་ཐོ། ས་ཆ་འགན་གཙང་སྤྲོད་དང་འགན་

གཙང་ལེན་གྱི་ཆོད་གན། དཔལ་འབྱོར་ཆོད་གན། ཐུན་མོང་རྒྱུ་ནོར་གྱི་རྩིས་ཐོ། ཐུན་མོང་

ཐོན་སྐྱེད་ཐོ་འགོད་ཡིག་ཆ། སྤྱི་ཕན་གྱི་རྨང་གཞིའི་མཁོ་ཆས།  རྨང་གཞི་འཛུགས་སྐྲུན་

རྒྱུ་ཆ། ས་ཁང་བྱེད་སྤྱོད་སྒྲིག་གཞི། ས་ཆ་གཞུང་བཞེས་གུན་གསབ་བེད་སྤྱོད་དང་བགོ་

འགྲེམས་བྱེད་ཐབས་སོགས་འདུས་ཡོད་ལ།  སྡེ་དོན་ཡིག་ཚགས་རྣམས་ངེས་པར་དུ་དོན་

དངོས་དང་ཡང་དག  འཐུས་ཚང་། ཚད་ལྡན་བཅས་ཡིན་དགོས། 

དོན་ཚན་སོ་ལྔ་པ། སྡེ་དམངས་འཐུས་མི་ལྷན་ཚོགས་ཀྱི་ཚོགས་མིས་ལས་ཁུར་དང་ལས་

འཁྱུར་སྐབས་ཀྱི་དཔལ་འབྱོར་འོས་འགན་ལ་ཞིབ་བཤེར་རྩིས་སྤྲོད་བྱ་དགོས།

ཞིབ་བཤེར་རྩིས་སྤྲོད་དགོས་པའི་ལས་དོན་རྣམ་གྲངས་ཁག་ནི་གཤམ་གསལ། 

གཅིག  སྡེ་པ་སོ་སོའི་རྒྱུ་ནོར་འགྲོ་སོང་དང་ཡོང་འབབ་ཀྱི་གནས་སྟངས།

གཉིས། སྡེ་པ་སོ་སོའི་བུད་ལོན་དང་བུད་ལོན་བདག་དབང་གནས་སྟངས།

གསུམ། སྲིད་གཞུང་གིས་མར་གནང་བ་དང་བསྡུ་ལེན་བྱས་པའི་སྤྱི་ཚོགས་ཀྱི་ཞལ་

འདེབས་མ་དངུལ་དང་དངོས་ཟོག་དོ་དམ་བེད་སྤྱོད་ཀྱི་གནས་སྟངས། 

བཞི། སྡེ་པ་སོ་སོའི་ཐོན་སྐྱེད་བདག་ཉར་དང་འཛུགས་སྐྲུན་རྣམ་གྲངས་འགན་གཙང་སྤྲོད། 

སྤྱི་ཕན་ལས་གཞི་འཛུགས་སྐྲུན་རྣམ་གྲངས་འགན་གཙང་སྤྲོད་དང་གཙང་ལེན་བྱ་ཐབས་

ཀྱི་སྒྲིག་གཞིའི་གནས་སྟངས། 

ལྔ། སྡེ་པ་སོ་སོའི་མ་དངུལ་དོ་དམ་བེད་སྤྱོད་དང་སྡེ་པ་སོ་སོའི་ཐུན་མོང་ཐོན་སྐྱེད་མ་

རྩ།  ཐོན་ཁུངས་བཅས་འགན་གཙང་ལེན་དང་། བོགས་གཏོང་། འགན་ལེན། ཕྱིར་གཏོང་

བཅས་ཀྱི་གནས་སྟངས། ས་ཆ་གཞུང་བཞེས་གུན་གསབ་བེད་སྤྱོད་དང་བགོ་འགྲེམས་

གནས་སྟངས། 

དྲུག སྡེ་པ་སོ་སོའི་ལྔ་ཆའི་གཅིག་ཡན་གྱི་སྡེ་དམངས་ཀྱིས་ཞིབ་བཤེར་རྩིས་འབུལ་

དགོས་པའི་རེ་སྐུལ་བྱས་པའི་ལས་གཞི་རྣམ་གྲངས་གཞན་དག 

སྡེ་དམངས་འཐུས་མི་ལྷན་ཚོགས་ཀྱི་ཚོགས་མིའི་ལས་ཁུར་དང་ལས་འཁྱུར་གྱི་དཔལ་

འབྱོར་འོས་འགན་རྩིས་བཤེར་ལས་དོན་ནི།  རྫོང་རིམ་པའི་མི་དམངས་སྲིད་གཞུང་

གི་ཞིང་ལས་སྡེ་ཁག་དང་ནོར་སྲིད་སྡེ་ཁག  དེ་བཞིན། ཞིང་དང་གྲོང་རྡལ་བཅས་ཀྱི་མི་

དམངས་སྲིད་གཞུང་གིས་འགན་ལེན་རྩ་འཛུགས་དང་ཞིབ་བཤེར་མཇུག་འབྲས་ངེས་པར་

དུ་སྤྱི་བསྒྲགས་བྱ་དགོས། དེའི་ཁྲོད་ལས་འཁྱུར་དཔལ་འབྱོར་འོས་འགན་རྩིས་བཤེར་

མཇུག་འབྲས་ངེས་པར་དུ་སྐབས་རྗེས་མིའི་སྡེ་དམངས་འཐུས་མི་ལྷན་ཚོགས་འོས་བསྡུའི་

སྔོན་ལ་སྤྱི་བསྒྲགས་བྱ་དགོས། 

དོན་ཚན་སོ་དྲུག་པ།  སྡེ་དམངས་འཐུས་མི་ལྷན་ཚོགས་དང་སྡེ་དམངས་འཐུས་མི་ལྷན་

ཚོགས་ཀྱི་ཚོགས་མིས་ཐག་གཅོད་བྱས་པའི་ཁྲོད་དུ། སྡེ་དམངས་ཀྱི་ཁྲིམས་མཐུན་ཁེ་

དབང་ལ་གནོད་པའི་རིགས་རྣམས།  གནོན་སྐྱོན་ཕོག་ཡུལ་སྡེ་དམངས་ཀྱིས་མི་དམངས་

ཁྲིམས་ཁང་ལ་ཞུ་གཏུགས་བྱས་ཏེ་རྩིས་མེད་བཟོ་ཆོག་པ་མ་ཟད། ཁྲིམས་ལྟར་འགན་ཡོད་

མི་སྣས་ཁྲིམས་ཐོག་ནས་ཐག་གཅོད་བྱས་ཡོད་པའི་འགན་རྣམས་འཁུར་དགོས། 

སྡེ་དམངས་འཐུས་མི་ལྷན་ཚོགས་ཀྱིས་ཁྲིམས་ལུགས་དང་ཁྲིམས་སྲོལ་གཞིར་མ་བཟུང་

བར། རང་སྣང་ཐག་གཅོད་ཀྱིས་ལག་བསྟར་བྱས་པའི་སྒྲིག་གཞི་ལས་དོན་ཁག   ཞང་

དང་མི་རིགས་ཞང་། གྲོང་རྡལ་བཅས་ཀྱི་མི་དམངས་སྲིད་གཞུང་གི་བཀའ་མངགས་ལྟར་

ལེགས་བཅོས་བྱེད་དགོས། 

ཞང་དང་མི་རིགས་ཞང་། གྲོང་རྡལ་བཅས་ཀྱི་མི་དམངས་སྲིད་གཞུང་གིས་ཁྲིམས་ལུགས་

གཞིར་བཟུང་སྡེ་དམངས་རང་སྐྱོང་གི་ཁོངས་སུ་གཏོགས་པའི་ལས་དོན་ཁག་ལ་ཐེ་

གཏོགས་བྱ་དགོས་བྱུང་ཚེ།  རིམ་པ་གོང་མའི་མི་དམངས་སྲིད་གཞུང་གི་བཀའ་མངགས་

གཞིར་བཟུང་ལེགས་བཅོས་བྱ་དགོས། 

ལེའུ་དྲུག་པ། ཟུར་བཀོད།

དོན་ཚན་སོ་བདུན། མི་དམངས་སྲིད་གཞུང་གིས་སྡེ་དམངས་འཐུས་མི་ལྷན་ཚོགས་ཀྱིས་

སྲིད་གཞུང་ལས་ཀར་རོགས་འདེགས་བྱེད་པར་ངེས་པར་དུ་དགོས་ངེས་ཀྱི་མཐུན་རྐྱེན་

བསྐྲུན་དགོས། མི་དམངས་སྲིད་གཞུང་གི་འབྲེལ་ཡོད་སྡེ་ཁག་གིས་རེ་བཅོལ་ལྟར་སྡེ་

དམངས་འཐུས་མི་ལྷན་ཚོགས་ཀྱིས་ལས་ཀ་སྒྲུབ་སྐབས་གྲོན་དངུལ་གཏོང་དགོས་རིགས་

ལ། རེ་བཅོལ་བྱེད་མཁན་འབྲེལ་ཡོད་སྡེ་ཁག་གིས་འགན་འཁུར་དགོས། 

སྡེ་དམངས་འཐུས་མི་ལྷན་ཚོགས་ཀྱིས་སྡེ་པ་སོ་སོར་ཐུན་མོང་ལ་ཕན་པའི་ལས་གཞི་

རིགས་སྒྲུབ་པར་དགོས་ངེས་ཀྱི་གྲོན་དངུལ་རྣམས། སྡེ་དམངས་ཚོགས་འདུའི་སྟེང་མོས་

མཐུན་ཐག་གཅོད་བརྒྱུད་མ་དངུལ་བསྡུ་རུབ་དང་ངལ་རྩོལ་གོ་སྒྲིག་གཏན་འབེབས་བྱ་

དགོས། གྲོན་དངུལ་ལ་དངོས་གནས་དཀའ་ངལ་ཡོད་རིགས་ལ་ས་གནས་མི་དམངས་

སྲིད་གཞུང་གིས་འོས་འཚམ་གྱིས་རྒྱབ་སྐྱོང་གནང་དགོས། 

དོན་ཚན་སོ་བརྒྱད་པ། སྡེ་པའི་ནང་བཅའ་སྡོད་གཞུང་འབྲེལ་སྡེ་ཁག་དང་ཚོགས་པ། རུ་

ཁག  རྒྱལ་གཉེར་དང་རྒྱལ་གཉེར་མ་གཏོང་ཁེ་ལས་དང་ལས་གཞི་སྡེ་ཁག་གི་འབྲེལ་ཡོད་

མི་སྣ་བཅས། སྡེ་དམངས་འཐུས་མི་ལྷན་ཚོགས་ཀྱི་རྩ་འཛུགས་ཁྲོད་འཛུལ་ཞུགས་བྱེད་

མི་ཆོག  ཡིན་ནའང་། རྣམ་པ་འདྲ་མིན་བརྒྱུད་ནས་ཞིང་སྡེ་ས་ཁུལ་འཛུགས་བསྐྲུན་ཁྲོད་

མཉམ་ཞུགས་བྱས་ཆོག  འོན་ཀྱང་དེ་དང་འབྲེལ་ཡོད་ཀྱི་སྡེ་ཁྲིམས་དམངས་སྲོལ་བརྩི་

སྲུང་བྱ་དགོས། 

དོན་ཚན་སྔོན་མ་ཁག་གི་ནང་གཏན་ལ་ཕབ་པའི་སྡེ་ཁག་དང་འབྲེལ་ཡོད་ལས་གཞི་རྣམ་

གྲངས་ཁག  སྡེ་དམངས་འཐུས་མི་ལྷན་ཚོགས་དང་སྡེ་དམངས་ཚོགས་འདུ། སྡེ་དམངས་

འཐུས་ཚབ་ཚོགས་འདུ་བཅས་ཀྱི་གྲོས་བསྡུར་ཐག་གཅོད་བརྒྱུད་ཕན་ཚུན་གྲོས་མོལ་བྱས་ཆོག    

དོན་ཚན་སོ་དགུ་པ།  ས་གནས་རིམ་པའི་མི་དམངས་འཐུས་མི་ཚོགས་ཆེན་དང་རྫོང་

རིམ་པ་ཡན་གྱི་ས་གནས་རིམ་པའི་མི་དམངས་འཐུས་མི་ཚོགས་ཆེན་རྒྱུན་ལས་ལྷན་

ཚོགས་ཀྱིས།  ས་གནས་སྲིད་འཛིན་ཁྱབ་ཁོངས་སུ་ཁྲིམས་ཡིག་འདི་ལག་བསྟར་ཡོང་

བར་འགན་ལེན་བྱ་དགོས་པ་དང་། སྡེ་དམངས་ཀྱིས་ཁྲིམས་ལྟར་རང་སྐྱོང་བྱེད་པའི་ཁེ་

དབང་ལ་ཁག་ལེན་བྱ་དགོས། 

དོན་ཚན་བཞི་བཅུ་པ།  ཞིང་ཆེན་དང་རང་སྐྱོང་ལྗོངས། ཐད་གཏོགས་གྲོང་ཁྱེར་བཅས་ཀྱི་

མི་དམངས་འཐུས་མི་ཚོགས་ཆེན་རྒྱུན་ལས་ལྷན་ཚོགས་ཀྱིས་ཁྲིམས་ལུགས་འདི་གཞིར་

བཟུང་། ས་གནས་སྲིད་འཛིན་ཁྱབ་ཁོངས་སུ་ས་གནས་ཀྱི་དོན་དངོས་གནས་སྟངས་དང་

ཟུང་འབྲེལ་གྱི་སྒོ་ནས་ལག་བསྟར་བྱ་ཐབས་གཏན་འབེབས་བྱ་དགོས། 

དོན་ཚན་ཞེ་གཅིག  ཁྲིམས་ཡིག་འདི་བཞིན་སྤྱི་བསྒྲགས་བྱས་པའི་ཉིན་ནས་བཟུང་ལག་

བསྟར་བྱ་དགོས།  

བོད་རང་སྐྱོང་ལྗོངས་སྡེ་དམངས་འཐུས་མི་ལྷན་ཚོགས་འོས་བསྡུ་

བྱ་ཐབས་སྒྲིག་གཞི།

བོད་རང་སྐྱོང་ལྗོངས་མི་དམངས་འཐུས་མི་ཚོགས་ཆེན་གྱི་རྒྱུན་ལས་ལྷན་ཁང་།

༼ཕྱི་ལོ་ ༢༠༠༢ ཟླ་ ༡ པོའི་ཚེས་ ༢༠ ཉིན་བོད་རང་སྐྱོང་ལྗོངས་མི་དམངས་འཐུས་མི་ཚོགས་ཆེན་རྒྱུན་ལས་ལྷན་

ཚོགས་སྐབས་བདུན་པའི་ཚོགས་ཆེན་ཐེངས་ ༢༤ སྟེང་གྲོས་བསྡུར་བརྒྱུད་གཏན་ལ་ཕབ།༽

ལེའུ་དང་པོ། སྤྱིའི་རྩ་འཛིན།

དོན་ཚན་དང་པོ། སྡེ་དམངས་འཐུས་མི་ལྷན་ཚོགས་ཀྱི་འོས་བསྡུ་ལམ་ལུགས་འཐུས་ཚང་དང་

། ཁྲིམས་ལྟར་སྡེ་དམངས་ཀྱིས་མང་གཙོའི་འོས་བསྡུ་བྱེད་པའི་ཁེ་དབང་ལ་ཁག་ཐག་བཅས་

ཀྱི་ཆེད།༼རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱི་སྡེ་དམངས་འཐུས་མི་ལྷན་ཚོགས་རྩ་

འཛུགས་བཅའ་ཁྲིམས༽དང་། རང་ལྗོངས་ཀྱི་དོན་དངོས་གནས་སྟངས་གཞིར་བཟུང་སྲོལ་

ཡིག་འདི་གཏན་འབེབས་བྱས་པ་ཡིན། 

དོན་ཚན་གཉིས་པ། སྡེ་དམངས་འཐུས་མི་ལྷན་ཚོགས་འོས་བསྡུའི་ལས་གཞི་འདྲ་མཉམ་

དང་དྲང་བདེན། ཡོངས་བསྒྲགས་ཐོག་ཐད་ཀར་འདེམ་བསྐོ་ཡོང་བའི་རྩ་དོན་ལྟར་དམངས་

གཙོ་དར་སྤེལ་རྒྱུན་སྐྱོང་བྱས་ཏེ།  ཁྲིམས་ལུགས་ཐོག་གཏན་ལ་ཕབ་པའི་སྒྲིག་གཞི་ཁག་

ལག་བསྟར་ནན་མོ་བྱེད་དགོས། 

དོན་ཚན་གསུམ་པ། སྡེ་དམངས་འཐུས་མི་ལྷན་ཚོགས་ལ་འགན་འཛིན་དང་འགན་འཛིན་

གཞོན་པ། འཐུས་མི་བཅས་ཁྱོན་བསྡོམས་མི་ ༣ ནས་ ༥ ཡིས་གྲུབ་དགོས།  བྱེ་བྲག་མི་

སྣའི་གྲངས་འབོར་འདེམས་སྒྲུག་ནི་ས་གནས་ཞང་དང་མི་རིགས་ཞང་། གྲོང་བརྡལ་བཅས་

ཀྱི་མི་དམངས་སྲིད་གཞུང་གིས་སྡེ་པ་སོ་སོའི་དོན་དངོས་གནས་སྟངས་ལྟར་གྲོས་གཞི་བཏོན་

ཐོག  སྡེ་དམངས་འཐུས་མི་ལྷན་ཚོགས་ཀྱི་ཚོགས་འདུ་དང་། སྡེ་དམངས་འཐུས་ཚབ་མི་

སྣའི་ཚོགས་འདུའི་ཐོག་གྲོས་བསྡུར་བརྒྱུད་ཐག་གཅོད་བྱེད་དགོས།  

དོན་ཚན་བཞི་པ། སྡེ་དམངས་འཐུས་མི་ལྷན་ཚོགས་ཀྱི་འགན་འཛིན་དང་། འགན་འཛིན་

གཞོན་པ། འཐུས་མི་བཅས་ནི།  འོས་འདེམས་ཀྱི་ཁེ་དབང་ཡོད་པའི་སྡེ་པ་སོ་སོའི་སྡེ་མི་

རྣམས་ཀྱིས་ཐད་ཀར་འོས་བསྡུ་བྱ་དགོས། ཚོགས་པ་སྒྲིག་འཛུགས་དང་མི་སྒེར་སུ་གང་

གི་མངག་བཅོལ་ལྟར། སྡེ་དམངས་འཐུས་མི་ལྷན་ཚོགས་ཀྱི་འཐུས་མི་བསྐོ་འཇོག་དང་བརྗེ་

སྤོར་བྱེད་མི་ཆོག 

སྐབས་རེ་རེའི་སྡེ་དམངས་འཐུས་མི་ལྷན་ཚོགས་ཀྱི་ལས་ཁུར་དུས་ཡུན་ལོ་གསུམ་ཡིན། 

དུས་ཡུན་རྫོགས་མཚམས་དུས་ཐོག་འོས་བསྡུ་ལག་བསྟར་བྱ་དགོས། སྡེ་དམངས་འཐུས་

མི་ལྷན་ཁང་གི་འཐུས་མི་གང་ཞིག་འོས་འདེམས་བརྒྱུད་བསྟུད་མར་ལས་འཁུར་བྱས་ཆོག  

དོན་ཚན་ལྔ་པ། སྡེ་དམངས་འཐུས་མི་ལྷན་ཚོགས་ཀྱི་ལོས་བསྡུའི་ལས་དོན་ནི་རང་སྐྱོང་

ལྗོངས་མི་དམངས་སྲིད་གཞུང་ནས་གཅིག་གྱུར་བཀོད་སྒྲིག་ཐོག  རྫོང་(གྲོང་ཁྱེར་དང་ཁུལ)

དང་ཞང་། མི་རིགས་ཞང་། གྲོང་བརྡལ་བཅས་ཀྱི་མི་དམངས་སྲིད་གཞུང་དང་མི་དམངས་

སྲིད་གྲོས་སྡེ་ཁག་དག་གིས་མཛུབ་སྟོན་བྱེད་དགོས།

དོན་ཚན་དྲུག་པ། སྡེ་དམངས་འཐུས་མི་ལྷན་ཚོགས་ཀྱི་འོས་བསྡུའི་འགྲོ་གྲོན་ནི། རང་སྐྱོང་

ལྗོངས་དང་། རྫོང་༼གྲོང་ཁྱེར་དང་ཁུལ༽མི་དམངས་སྲིད་གཞུང་གིས་ཐག་གཅོད་བྱེད་དགོས།

ལེའུ་གཉིས་པ། འོས་བསྡུ་ལས་དོན་སྒྲིག་གཞི།

དོན་ཚན་བདུན་པ། སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་བརྗེ་སྤོར་འདེམ་བསྐོའི་

སྐབས། རིམ་པ་སོ་སོའི་མི་དམངས་སྲིད་གཞུང་གིས་སྡེ་པ་སོ་སོའི་སྡེ་དམངས་འཐུས་མི་ལྷན་

ཚོགས་ཀྱི་འོས་བསྡུ་ལས་དོན་མཛུབ་སྟོན་ཚོགས་ཆུང་བཙུགས་ཏེ། སོ་སོའི་སྲིད་འཛིན་ས་

ཁོངས་ཀྱི་སྡེ་དམངས་འཐུས་མི་ལྷན་ཚོགས་ཀྱི་འོས་བསྡུ་ལས་དོན་ལ་འགན་ཁུར་ནས་མཛུབ་

སྟོན་དང་རོགས་འདེགས་བྱེད་དགོས།  ལས་འགན་གཙོ་བོ་ཁག་ནི་གཤམ་གསལ་ལྟར།

དང་པོ། སྡེ་དམངས་འཐུས་མི་ལྷན་ཚོགས་ཀྱི་འོས་བསྡུ་བཅའ་ཁྲིམས་དང་སྒྲིག་གཞི། སྲིད་

ཇུས་ཁག་དྲིལ་བསྒྲགས་དང་ལག་བསྟར་བྱེད་པ།

གཉིས་པ། སྡེ་དམངས་འཐུས་མི་ལྷན་ཚོགས་ཀྱི་འཐུས་མི་བརྗེ་སྤོར་འོས་བསྡུའི་ལས་དོན་

འཆར་གཞི་གཏན་འབེབས་དང་ལག་བསྟར་བྱེད་པ།

གསུམ་པ། སྡེ་དམངས་འཐུས་མི་ལྷན་ཚོགས་ཀྱི་འོས་བསྡུ་ལས་དོན་ལ་ལྟ་སྐུལ་དང་མཛུབ་

སྟོན་བྱེད་པ།

བཞི་པ། སྡེ་དམངས་འཐུས་མི་ལྷན་ཚོགས་ཀྱི་འོས་བསྡུ་བྱེད་སྟངས་གཏན་འབེབས་བྱེད་པ།

ལྔ་བ། འོས་བསྡུའི་ལས་རིམ་ཁྲོད་སྡེ་དམངས་ཀྱི་ཞུ་གཏུགས་རྣམས་དང་ལེན་བྱེད་པ། 

དྲུག་པ། འོས་བསྡུའི་ལག་ཁྱེར་དང་། འོས་བསྡུའི་འགེངས་ཤོག  སྡེ་དམངས་འཐུས་མི་ལྷན་

ཁང་གི་སྒྲིག་འཛུགས་མི་སྣར་འདེམས་སྒྲིག་ལག་ཁྱེར་སོགས་པར་སྐྲུན་བྱེད་པ། 

བདུན་པ། འོས་བསྡུའི་ལས་དོན་མི་སྣ་གཏན་འབེབས་དང་ཟབ་སྦྱོང་སྤྲོད་པ། 

བརྒྱད་པ། འོས་བསྡུའི་ལས་དོན་ཀྱི་ཉམས་མྱོང་བརྗེ་རེས་དང་མཇུག་སྡོམ་བྱེད་པ། 

དགུ་བ། འོས་བསྡུའི་ལས་དོན་ཁྲོད་ཀྱི་ལས་ཀའི་རྣམ་གྲངས་གཞན་ལ་འགན་ལེན་བྱེད་པ། 

དོན་ཚན་བརྒྱད་པ། སྡེ་དམངས་འཐུས་མི་ལྷན་ཚོགས་ཀྱིས་སྡེ་དམངས་འོས་བསྡུ་ལྷན་ཚོགས་

འཛུགས་དགོས་པ་དང་། སྡེ་དམངས་འོས་བསྡུ་ལྷན་ཚོགས་ཀྱིས་སྡེ་པ་སོ་སོའི་སྡེ་དམངས་

འཐུས་མི་ལྷན་ཚོགས་ཀྱི་འོས་བསྡུའི་ལས་དོན་ལ་མགོ་འཛིན་བྱེད་དགོས།  སྡེ་དམངས་

འོས་བསྡུ་ལྷན་ཚོགས་ཀྱི་ཚོགས་མི་ནི། སྐབས་སྔོན་མའི་སྡེ་དམངས་འཐུས་མི་ལྷན་ཚོགས་

དང་། ས་གནས་ཞང་དང་མི་རིགས་ཞང་། གྲོང་བརྡལ་བཅས་ཀྱི་སྡེ་དམངས་འཐུས་མི་ལྷན་

ཚོགས་ཀྱི་འོས་བསྡུའི་ལས་དོན་མཛུབ་སྟོན་ཚོགས་ཆུང་གིས་འགོ་འཛིན་འོག་སྡེ་དམངས་

ཚོགས་འདུ་དང་སྡེ་དམངས་འཐུས་ཚབ་ཚོགས་འདུ་བསྐངས་ཏེ་འདེམས་སྒྲིག་བྱེད་དགོས་

པ་མ་ཟད་སྡེ་དམངས་ལ་ཁྱབ་བསྒྲགས་བྱེད་དགོས།  

སྡེ་དམངས་འཐུས་མི་ལྷན་ཚོགས་ཀྱི་འགན་འཛིན་དང་འགན་འཛིན་གཞོན་པ། འཐུས་མི་

བཅས་ཀྱི་འོས་གཞིའི་ནང་བསླེབས་ཡོད་མཁན་རྣམས་ཀྱིས་སྡེ་དམངས་འོས་བསྡུ་ལྷན་ཚོགས་

ཀྱི་མི་སྣའི་ལས་འགན་འཁུར་མི་ཆོག  

སྡེ་དམངས་འོས་བསྡུ་ལྷན་ཚོགས་ཀྱི་མི་སྣས་ངེས་པར་དུ་རྒྱལ་ཁབ་ཀྱི་ཁྲིམས་ལུགས་དང་

ཁྲིམས་སྒྲིག་སྲུང་བརྩི་ཞུ་དགོས། སྡེ་དམངས་ཁེ་ཕན་གྱི་འཐུས་ཚབ་བྱས་ཏེ་སྡེ་དམངས་ཀྱི་

བསམ་འཆར་ལ་ཉན་པ་དང་། དྲང་བདེན་གྱིས་ལས་དོན་སྒྲུབ་པ། སྤྱོད་གཙང་ལུགས་མཐུན་

བྱེད་པ། ལྷག་བསམ་རྣམ་དག་གིས་སྡེ་དམངས་ལ་ཞབས་ཞུ་བྱེད་དགོས།  

དོན་ཚན་དགུ་བ། སྡེ་དམངས་འོས་བསྡུ་ལྷན་ཚོགས་ཀྱི་ལས་འགན། 

དང་པོ། འབྲེལ་ཡོད་ཁྲིམས་ལུགས་དང་སྒྲིག་གཞི་ཁག་དྲིལ་བསྒྲགས་ཐོག  འོས་བསྡུ་ཐད་

སྡེ་དམངས་ཀྱི་བསམ་འཆར་བསྡུ་ལེན་གྱིས་ལན་འདེབས་གསལ་བཤད་བྱེད་དགོས། 

གཉིས་པ། འོས་བསྡུའི་ལས་དོན་འཆར་གཞི་གཏན་འབེབས་བྱས་ཐོག གོང་རིམ་སྲིད་གཞུང་

ལ་སྙན་སེང་བྱེད་པ།

གསུམ་པ། འོས་བསྡུར་འཛུལ་ཞུགས་བྱེད་མཁན་མང་ཚོགས་ཐོ་འགོད་དང་འོས་འཕེན་ཆ་

རྐྱེན་ཚང་མིན་ཞིབ་བཤེར། འོས་བསྡུར་འཛུལ་ཞུགས་མང་ཚོགས་ཀྱི་མིང་ཐོ་ཁྱབ་བསྒྲགས་

དང་འོས་འཕེན་དཔང་ཡིག་འགྲེམས་སྤེལ་བྱེད་དགོས། 

བཞི་པ། འོས་འཕེན་མི་མང་གོ་སྒྲིག་དང་། སྡེ་དམངས་འཐུས་མི་ལྷན་ཚོགས་ཀྱི་འོས་མི་མིང་

འདོན་དང་། འོས་མིའི་ཆ་རྐྱེན་ཐག་གཅོད། འོས་མིའི་མིང་ཐོ་ཁྱབ་བསྒྲགས་བཅས་བྱེད་དགོས། 

ལྔ་པ། འོས་བསྡུའི་ཉིན་མོ་འདེམས་བསྐོ་དུས་ཚོད་དང་ས་གནས། འོས་བསྡུའི་ཐབས་བྱུས་

སོགས་ཁྱབ་བསྒྲགས་བྱེད་པ།

དྲུག་པ། འོས་བསྡུའི་ཚོགས་ཆེན་བསྡུ་སྐོང་དང་ཚོགས་ཆེན་ལ་མདོ་འཛིན་བྱེད་པ། འོས་

འཕེན་འདེམས་བསྐོ་བཀོད་སྒྲིག་བྱེད་པ། འོས་བསྡུ་གྲུབ་འབྲས་ཁྱབ་བསྒྱགས་བྱེད་པ་བཅས་

བྱེད་དགོས།

བདུན་པ། འོས་བསྡུའི་ལས་གཞི་དང་འབྲེལ་བའི་མང་ཚོགས་ཀྱི་འཕྲིན་ཡིག་དང་བཅར་འདྲི་

ཁག་ཐག་གཅོད་བྱེད་པ།

བརྒྱད་པ། གོང་རིམ་ལ་འོས་བསྡུའི་ལས་དོན་སྐོར་གྱི་མཇུག་སྡོམ་སྙན་སེང་ཞུ་བ། གཞན་

འདེམས་བསྐོ་ལས་དོན་སྐོར་ལ་ཡིག་ཚགས་བཟོ་བ།

སྡེ་དམངས་འོས་བསྡུ་ལྷན་ཚོགས་གསར་པའི་ཚོགས་འདུ་ཐེངས་དང་པོ་མ་ཚོགས་བར་དུ་

༼ལྷན་ཚོགས་རྙིང་པས་༽ལས་ཀ་རྒྱུན་འཁྱོངས་བྱེད་པ།

དོན་ཚན་བཅུ་བ། གལ་ཏེ་ཆུ་ཚོད་གཏན་འབེབས་བྱས་པ་ནང་བཞིན་འོས་བསྡུ་བྱེད་མ་ཐུབ་

ཚེ། སྡེ་དམངས་འོས་བསྡུ་ལྷན་ཚོགས་ཀྱིས་བསམ་འཆར་བཏོན་ནས། ཞང་དང་མི་རིགས་

ཞང་། གྲོང་བརྡལ་སྡེ་དམངས་འཐུས་མི་ལྷན་ཚོགས་ཀྱི་འོས་བསྡུ་ལས་དོན་བཀོད་སྒྲིག་

ཚོགས་ཆུང་གི་ངོས༌ལེན་བརྒྱུད་འོས་བསྡུ་བྱེད་པའི་ཆུ་ཚོད་ཕར་འགྱངས་བྱེད་ཆོག་ལ། དེ་

ཡང་དུས་བཀག་ཉིན་ ༣༠ ལས་བརྒལ་མི་ཆོག

ལེའུ་གསུམ་པ།འདེམས་དམངས་ཐོ་འགོད་ཀྱི་སྐོར།

དོན་ཚན་བཅུ་གཅིག་པ། རང་ལོ་ ༡༨ ལ་སོན་པའི་སྡེ་དམངས་སུ་ཞིག་ཡིན་རུང་། མི་རིགས་

དང་རིགས་རུས། ཕོ་མོ། ལས་ཀ ཁྱིམ་ཚང་གི་རྒྱབ་ལྗོངས་དང་ཆོས་ལུགས་དད་མོས། སློབ་

སྦྱོང་གི་གནས་ཚད། རྒྱུ་འབྱོར་བ། སྡེ་པའི་ནང་དུ་འཚོ་སྡོད་བྱས་པའི་དུས་ཡུན་སོགས་ཀྱི་

དབྱེ་བ་གང་ཡང་མེད་པར་འདེམས་བསྐོ་དང་བདམ་བྱའི་འོས་མི་ཡི་གྲས་སུ་འཛུལ་ཞུགས་

བྱས་ཆོག་པ་ཡིན་ལ། ཡིན་ནའང་། ཁྲིམས་འགལ་གྱི་ལས་ལ་ཞུགས་ནས་ཁྲིམས་ལུགས་

གཏན་འབེབས་བཞིན་ཆབ་སྲིད་ཀྱི་བདག་དབང་འཕྲོག་ཚར་མཁན་ལ་འདེམས་བསྐོ་ཐོབ་

ཐང་སོགས་མེད། འདེམས་དམངས་ཀྱི་ལོ་ཚད་དེ་སྡེ་བ་དེའི་འདེམས་བསྐོ་ཉིན་མོ་དེ་ལ་ཚད་

གཞག་ནས་བརྩི་དགོས།

དོན་ཚན་བཅུ་གཉིས་པ། འོས་བསྡུའི་ཐོབ་ཐང་ཡོད་པའི་སྡེ་དམངས་ཀྱིས་རང་གི་ཁྱིམ་ཐོ་ཐོ་

འགོད་བྱེད་སའི་ས་གནས་དེ་རང་ནས་འདེམས་དམངས་ཐོ་འགོད་བྱེད་དགོས་ལ། གཤམ་

འོག་གི་གནས་ཚུལ་དམིགས་བསལ་འདི་འདྲ་དང་ལྡན་པའི་སྡེ་དམངས་རྣམས་ཀྱིས་རང་

གི་ཁྱིམ་ཐོའི་མ་ཁོངས་རང་ནས་འདེམས་དམངས་ཐོབ་ཐང་ཡོད་པ་བདེན་དཔང་བྱས་རྗེས། 

ད་ལྟའི་སྡོད་སའི་སྡེ་དམངས་འོས་བསྡུ་ལྷན་ཚོགས་ཀྱི་ངོས་ལེན་བརྒྱུད། ད་ལྟ་གནས་སྡོད་

བྱེད་སའི་ས་གནས་རང་ནས་འདེམས་དམངས་ཐོ་འགོད་བྱེད་ཆོག དེ་ཡང་།

དང་པོ། གཉེན་སྒྲིག་བྱས་རྗེས་སྡོད་གནས་རང་གི་བཟའ་ཟླ་གནས་སྡོད་བྱེད་སའི་གྲོང་ཚོ་རུ་

ཡོད་པ་དང་། རང་གི་ཐེམ་ཐོ་ད་དུང་མ་ཁུངས་ས་གནས་ནས་གནས་སྤོར་བྱས་མེད་མཁན།

གཉིས་པ། ས་ཁུལ་གཞན་ནས་གནས་སྡོད་བྱས་ཏེ་ལས་ཀར་ཞུགས་ཡོད་པའི་ཁར། ས་

ཁུལ་དེ་ནས་འདེམས་དམངས་ཐོ་འགོད་བྱེད་མི་ཆོག་མཁན།

དོན་ཚན་བཅུ་གསུམ་པ། རིག་འཚོ་མི་ཟིན་པ་སྟེ་འདེམས་བསྐོ་དབང་ཆ་རང་ལྕོགས་ངང་

བེད་སྤྱོད་གཏོང་མི་ཐུབ་པ། དེ་ཡང་སྡེ་དམངས་འོས་བསྡུ་ལྷན་ཚོགས་ནས་མི་ག་གེ་མོ་དེ་

རིག་འཚོ་མ་ཟིན་པར་ངོས་འཛིན་བྱས་ཚར་མཁན་ཀྱི་རིགས་འདེམས་དམངས་མིང་ཐོ་རུ་

མ་བཀོད་པའི་འཐུས། གཞན་ཕྱིར་གྱར་དུས་ཡུན་ལོ་ཕྱེད་ལས་བརྒལ་ཚར་བ་དང་། འོས་

བསྡུའི་དུས་སྐབས་སུ་འབྲེལ་བ་བྱེད་མི་ཐུབ་པའི་རིགས།ཡང་ན་རྒྱུ་རྐྱེན་གཞན་པས་རང་སྡེར་

ལོག་ནས་འོས་བསྡུའི་ལས་རིམ་ལ་འཛུལ་ཞུགས་བྱེད་མི་ཐུབ་མཁན། ད་དུང་། འོས་བསྡུའི་

ཐོ་འགོད་ཉིན་མཐའ་མའི་སྔོན་དུ་འདེམས་དམངས་གཞན་ལ་འོས་ཤོག་འཕེན་པར་རེ་སྐུལ་

ཞུས་པ་མ་ཡིན་པའི་རིགས་འདེམས་དམངས་མིང་ཐོ་རུ་འགོད་མི་དགོས་ལ། དུས་མཚུངས་

སུ། ཐེངས་དེའི་འོས་བསྡུའི་འདེམས་དམངས་ཀྱི་གྲངས་འབོར་ནང་དུ་ཡང་བརྩིས་མི་དགོས།

གནས་སྡོད་བྱེད་སའི་ས་ཁུལ་དུ་འདེམས་དམངས་ཐོ་འགོད་བྱས་ཚར་བའི་རིགས་ལ།ཐེམ་

ཐོ་མ་ཁུངས་ཡོད་སའི་ས་གནས་སུ་ཡང་བསྐྱར་ཐོ་འགོད་བྱེད་མི་དགོས།

དོན་ཚན་བཅུ་བཞི། ཐོ་འགོད་དང་ངོས་ལེན་བྱས་ཚར་བའི་འདེམས་དམངས་ཀྱི་འདེམས་བསྐོ་

ཐོབ་ཐང་དུས་ཡུན་རིང་པོར་སྤྱོད་ཆོག་ལ། འདེམས་བསྐོར་མ་ཞུགས་པའི་སྔུན་ལ་འདེམས་

དམངས་ཟིན་ཐོ་སྔོན་མ་དང་བསྡུར་ནས་འདེམས་བསྐོ་ཐོབ་ཐང་གི་དུས་ཡུན་ལོ་ ༡༨ ་ཟིན་

ཚར་མཁན་དང་། གཞན་ཉེ་ལམ་སྡེ་པའི་ནང་དུ་ཡོང་བ་གང་ཞིག་འདེམས་བསྐོ་ཐོབ་ཐང་ཡོད་

མཁན། ཆབ་སྲིད་དབང་ཆ་བསྐྱར་གསོ་བྱས་ཚར་ཡོད་མཁན་གྱི་སྡེ་མི་རྣམས་ལ་ཡང་བསྐྱར་

འདེམས་བསྐོ་ཐོ་འགོད་བྱེད་དགོས་ལ། དེ་ལས་ལྡོག་སྟེ། སྡེ་ཁུངས་ནས་ཕྱིར་སྤོས་བྱས་ཚར་

བ་དང་འདས་གྲོངས་སུ་གྱུར་ཚར་བའི་སྡེ་མི། དེ་མིན་ཁྲིམས་ལྟར་ཆབ་སྲིད་བདག་དབང་

འཕྲོག་ཚར་ཡོད་མཁན་རྣམས་ཀྱི་མིང་ཐོ་འདེམས་དམངས་ཟིན་ཐོ་ལས་མེད་པར་བཟོ་དགོས།

དོན་ཚན་བཅོ་ལྔ། སྡེ་དམངས་འོས་བསྡུ་ལྷན་ཚོགས་ནས་འོས་བསྡུའི་ཉིན་ ༢༠ ཡར་སྔོན་དུ་

འདེམས་དམངས་ཟིན་ཐོ་བསྡུས་ནས་མིང་ཐོ་ཁྱབ་བསྒྲགས་བྱེད་དགོས་པར་མ་ཟད། འདེམས་

དམངས་ལ་འོས་བསྡུའི་ལག་ཁྱེར་ཡང་སྤྲད་ཚར་བ་བྱེད་དགོས། སྡེ་དམངས་ཀྱིས་འདེམས་

དམངས་མིང་གཞུང་ཁྲོད་དོགས་ཅན་གྱི་མི་སྣ་འདྲ་ཡོད་ཚེ། སྡེ་དམངས་འོས་བསྡུ་ལྷན་ཚོགས་

ལ་ཡར་ཞུ་བྱས་ཆོག་པ་དང་། སྡེ་དམངས་འོས་བསྡུ་ལྷན་ཚོགས་ཀྱིས་གནས་ཚུལ་དེའི་རིགས་

འོས་བསྡུ་མ་བྱས་པའི་ཉིན་ ༡༠ ་ཡི་ཡར་སྔོན་དུ་ཐག་གཅོད་བྱས་ཚར་པ་བྱེད་དགོས། སྡེ་

དམངས་ལ་གནས་ཚུལ་ཐག་གཅོད་ཐད་ད་དུང་དོགས་པ་འདྲ་མཆིས་ཚེ། མུ་མཐུད་དུ་རྫོང་

རིམ་པའི་༼གྲོང་ཁྱེར་དང་ཁུལ།༽སྡེ་དམངས་འཐུས་མི་ལྷན་ཚོགས་འོས་བསྡུ་མཛུབ་སྟོན་

ཚོགས་ཆུང་ལ་བསམ་འདུན་བསྐྱར་ཞུ་བྱས་ཆོག་པ་དང་། རྫོང་རིམ་པའི་སྡེ་དམངས་འཐུས་

མི་ལྷན་ཚོགས་འོས་བསྡུ་མཛུབ་སྟོན་ཚོགས་ཆུང་གིས་སྡེ་མིའི་དག་སེལ་ཞུ་འབུལ་ལ་ཉིན་ 

༥ ཡི་ནང་ཐག་གཅོད་ལན་འདེབས་བྱེད་དགོས།

ལེའུ་བཞི་པ། སྔོན་འགྲོའི་འོས་མི་འདེམས་གསེས་

བྱེད་སྟངས།

དོན་ཚན་བཅུ་དྲུག་པ། སྡེ་དམངས་འཐུས་མི་ལྷན་ཚོགས་ཀྱི་སྔོན་འགྲོའི་འོས་མི་རྣམས་ལ་

ཚང་དགོས་པའི་ཆ་རྐྱེན་ཁག་ནི།

དང་པོ། རྒྱ་ནག་དམར་ཤོག་ཚོགས་པའི་མགོ་ཁྲིད་སྲུང་སྐྱོང་དང་། སྤྱི་ཚོགས་རིང་ལུགས་

ཀྱི་མེས་རྒྱལ་ལ་དགའ་ཞེན། རྒྱལ་ཁབ་གཅིག་གྱུར་དང་མི་རིགས་མཐུན་སྒྲིལ་སྲུང་སྐྱོབ། 

ཁ་བྲལ་ལ་ངོ་རྒོལ།

གཉིས་པ། རྒྱལ་ཁབ་ཀྱི་རྩ་ཁྲིམས་དང་བཅའ་ཁྲིམས། དེ་མིན་ཁྲིམས་ལུགས་གཏན་འབེབས་

དང་སྲིད་ཇུས་ལ་བརྩི་སྲུང་བྱེད་པ།

གསུམ་པ། དྲང་བདེན་དང་བག་ཡོད། སྤྱོད་པ་ལུགས་དང་མཐུན་པ། ལས་དོན་ལ་དྲང་བདེན་

བྱེད་པ། བརྩེ་སེམས་འཁོལ་བའི་ངང་སྡེ་མི་ལ་ཞབས་འདེགས་ཞུ་བ།

བཞི་པ། སྡེ་པའི་གནས་སྟངས་ལ་ཆ་རྒྱུས་ཡག་པོ་ཡོད་པ། སྣེ་ཁྲིད་ཀྱི་ནུས་བ་ཕུན་སུམ་

ཚོགས་པོ་ཡོད་པ། སྡེ་དམངས་ལ་སྣེ་ཁྲིད་བྱས་ནས་མཉམ་དུ་འབྱོར་ཕྱུག་གི་ལམ་ལ་བགྲོད་

ཐུབ་མཁན།

དོན་ཚནབཅུ་བདུན་པ། སྡེ་དམངས་འཐུས་མི་ལྷན་ཚོགས་ཀྱི་ཚོགས་མིའི་ནང་དུ་ཚོགས་མི་

བུད་མེད་ཅིག་ཡོད་དགོས་པ་དང་། མི་རིགས་མང་པོ་འདུས་སྡོད་བྱས་ཡོད་པའི་སྡེ་དམངས་

འཐུས་མི་ལྷན་ཚོགས་ནང་དུ་གྲངས་ཉུང་མི་རིགས་ཀྱི་ཚོགས་མི་ཡོད་དགོས་པ། སྡེ་དམངས་

འཐུས་མི་ལྷན་ཚོགས་ཀྱི་ཚོགས་མི་ཕན་ཚུན་བར་བཟའ་ཟླ་དང་གཉེན་ཉེ་ཡི་འབྲེལ་བ་ཡོད་

མི་ཆོག་པ།

དོན་ཚན་བཅོ་བརྒྱད་པ། སྡེ་དམངས་འཐུས་མི་ལྷན་ཚོགས་ཀྱི་སྔོན་འགྲོའི་འོས་མི་རྣམས་

འདེམས་དམངས་ཀྱིས་ཐད་ཀར་འོས་བསྡུ་བྱེད་དགོས་པ་དང་། འདེམས་དམངས་ཀྱིས་མི་

སྒེར་ངོས་ནས་སྔོན་འགྲོའི་འོས་མིའི་མིང་ཐོ་འདོན་ཆོག་ལ། འདེམས་དམངས་ཁ་ཤས་མཉམ་

འབྲེལ་ཐོག་སྔོན་འགྲོའི་འོས་མི་ཡང་འདོན་ཆོག

དོན་ཚན་བཅུ་དགུ་པ། སྡེ་དམངས་ཨུ་ཡོན་ལྷན་ཁང་གི་སྔོན་འགྲོའི་འོས་མི་འདོན་སྐབས་

འོས་མི་དེ་སྡེ་དམངསའཐུས་མི་ལྷན་ཚོགས་ཀྱི་འགན་འཛིན་གྱི་འོས་མིར་མིང་འདོན་བྱས་པ་

དང་ཡང་ན་འགན་འཛིན་གཞོན་པ། དེ་མིན་ཚོགས་མི་ལ་མིང་འདོན་བྱས་པ་སོགས་འགེངས་

ཤོག་ཏུ་བསྐང་དགོས།

དོན་ཚན་ཉི་ཤུ་པ། སྡེ་དམངས་འཐུས་མི་ལྷན་ཚོགས་ཀྱི་འོས་བསྡུ་ལམ་ལུགས་དེ་བོད་རང་

སྐྱོང་ལྗོངས་ཀྱི་སྐབས་བདུན་པའི་མི་དམངས་འཐུས་མི་ཚོགས་ཆེན་རྒྱུན་ལས་ཚོགས་འདུ་

ཐེངས་ཉེར་བཞི་སྟེང་གྲོས་མཐུན་བྱུང་བའི་༼ལྗོངས་ཡོངས་ལ་གནས་སྐབས་རིང་སྔོན་འགྲོའི་

འོས་མིའི་གྲངས་འབོར་དངོས་གཞིའི་ས་མིག་ལ་མང་བའི་འོས་བསྡུ་ལག་བསྟར་མི་བྱེད་པར་

སྔོན་འགྲོའི་འོས་མིའི་གྲངས་འབོར་དང་དངོས་གཞིའི་ས་མིག་གཅིག་མཚུངས་ཀྱི་འོས་བསྡུ་

ལག་བསྟར་བྱེད་པའི་གཏན་འབེབས༽གཞིར་བཟུང་འོས་མི་དང་ས་མིག་གཅིག་མཚུངས་ཀྱི་

འོས་བསྡུ་ལག་བསྟར་བྱེད་དགོས་པ།

དོན་ཚན་ཉེར་གཅིག་པ། སྡེ་དམངས་འཐུས་མི་ལྷན་ཚོགས་ཀྱི་འགན་འཛིན་གཙོ་གཞོན་དང་

ཚོགས་མི་བཅས་ཀྱི་སྔོན་འགྲོའི་འོས་མི་གཏན་འཁེལ་གནང་རྗེས།འོས་མིའི་མིང་ཐོ་བོད་ཡིག་

གི་གསལ་བྱེད་གོ་རིམ་ནང་བཞིན་འོས་བསྡུ་འདེམས་བསྐོ་མ་བྱས་པའི་ཉིན་ ༥ ཡི་སྔོན་ལ་

སྦྱར་པང་སོགས་སུ་ཁྱབ་བསྒྲགས་བྱེད་དགོས་པ། ཁྲིམས་ལྟར་གཏན་འཁེལ་གནང་ཡོད་

པའི་སྔོན་འགྲོའི་ྲའོས་མི་རྣམས་མི་སྒེར་དང་ཚོགས་པ་གང་གིས་ཀྱང་བརྗེ་སྤོར་དང་འགྱུར་

བ་བཏང་མི་ཆོག

ལེའུ་ལྔ་བ། འོས་བསྡུའི་གོ་རིམ།

དོན་ཚན་ཉེར་གཉིས་པ། སྡེ་དམངས་འོས་བསྡུ་ལྷན་ཚོགས་ཀྱིས་འོས་བསྡུ་མ་བྱས་པའི་ཉིན་ 

༥ ཡི་སྔོན་ལ་འོས་བསྡུ་བྱེད་སའི་ས་ཚིགས་དང་དུས་ཚོད། དེ་མིན་འོས་བསྡུའི་ཐབས་ལམ་

སོགས་ཁྱབ་བསྒྲགས་བྱེད་དགོས།

དོན་ཚན་ཉེར་གསུམ་པ། འོས་བསྡུ་བྱེད་དུས། སྡེ་དམངས་འོས་བསྡུ་ལྷན་ཚོགས་ཀྱིས་འགན་

འཁུར་ནས་འོས་བསྡུ་ཚོགས་ཆེན་བསྐོང་དགོས་པ་དང་ཚོགས་ཆེན་ལ་མདོ་འཛིན་མཛད་

དགོས། གཞན་འོས་བསྡུ་ཚོགས་ཆེན་སྟེང་གི་འོས་བསྡུ་སྒྲོགས་རྒྱང་བྱེད་མཁན་དང་། ལྟ་

རྟོགས་བྱེད་མཁན། འོས་ཤོག་རྩིས་བཤེར་བྱེད་མཁན་མི་གཉིས་ཡན་ཆད་འདེམས་སྒྲུག་

བྱེད་དགོས་པ་དང་། དེ་ཡང་སྔོན་འགྲོའི་འོས་མི་ཡི་བཟའ་ཟླ་དང་གཉེན་ཉེ་ནང་ཚན་སོགས་

འོས་ཤོག་སྒྲོགས་རྒྱང་བྱེད་མཁན་དང་རྩིས་བཤེར་བྱེད་མཁན་དེ་མིན་ལྟ་རྟོག་བྱེད་མཁན་

ཀྱི་འགན་འཁུར་མི་ཆོག སྡོད་གནས་ཐར་ཐོར་དུ་ཡོད་པའི་གྲོང་སྡེ་ཁག་ལ། ཚོགས་ཆེན་

ཡན་ལག་ཅན་དུ་བྱས་ནས་ཚོགས་ཆོག་ལ་འོས་འཕེན་ས་ཚིགས་ཀྱང་ཡན་ལག་ཅན་དང་

ཡང་ན་སྐོར་བསྐྱོད་འདེམས་སྒམ་སོགས་བཟོ་ཆོག དེ་ཡང་འོས་འཕེན་ས་ཚིགས་དང་ཡང་

ན་སྐོར་བསྐྱོད་འདེམས་སྒམ་ས་ཚིགས་སུ་འོས་བསྡུར་ལྟ་རྟོག་བྱེད་མཁན་མི་ ༢ ཡི་ཡན་

ཆད་ཡོད་དགོས་པ།

དོན་ཚན་ཉེར་བཞི་པ། སྡེ་དམངས་འཐུས་མི་ལྷན་ཚོགས་ཀྱི་འགན་འཛིན་གཙོ་གཞོན་གཉིས་

དང་ཚོགས་མི་འདེམས་གསེས་བྱེད་པ་ལ་འོས་བསྡུ་སོ་སོར་དབྱེ་ནས་རིམ་ཅན་དུ་བྱས་ཆོག་

ལ་འོས་བསྡུ་མཉམ་གཅིག་ཏུའང་བྱས་ཆོག འོས་བསསྡུའི་རྣམ་པའི་ཆ་ནས། སྡེ་དམངས་

འོས་བསྡུ་ལྷན་ཚོགས་ཀྱིས་སྐབས་དེའི་གནས་སྟངས་དངོས་ལ་གཞིར་བཅས་ནས་གཏན་

འཁེལ་བྱས་ཆོག

དོན་ཚན་ཉེར་ལྔ་པ། འོས་བསྡུ་བྱེད་སྟངས་འདེམས་དམངས་ཀྱིས་རང་མིང་མི་འགོད་པའི་

རྣམ་པའི་ཐོག་ནས་འདེམས་དགོས་པས། འོས་བསྡུ་ཚོགས་རར་གསང་བའི་ངང་འོས་མིང་

འབྲི་སའི་ས་ཆ་གཏན་འབེབས་གནང་དགོས་ལ། གལ་ཏེ་འདེམས་དམངས་ནང་དུ་ཡི་གེ་

འབྲི་ཀློག་མི་ཤེས་པ༼ཡིག་རྨོངས༽དང་དབང་པོ་སྐྱོན་ཤོར་བའི་རྐྱེན་གྱིས་ཡི་གེ་འབྲི་མི་

ཐུབ་པ་ཡོད་ཚེ་རང་གིས་ཡིད་ཆེས་བྱས་ཆོག་པའི་མི་ལ་རེ་སྐུལ་ཞུས་ནས་རང་གི་བློ་ཡིད་

དུ་ཡོད་པའི་འོས་མི་དེ་འདེམས་བཅུག་ཆོག

འདེམས་དམངས་རེ་རེར་འོས་བསྡུའི་བརྒྱུད་རིམ་ཁྲོད་འོས་ཤོག་གཅིག་རེ་འཕེན་པའི་དབང་

ཆ་མ་གཏོགས་མེད་པ་དང་། དེ་ཡང་འདེམས་དམངས་ཀྱིས་སྔོན་འགྲོའི་འོས་མིར་རྒྱབ་སྐྱོར་

འོས་ཤོག་འཕེན་ཆོག་ལ། རང་ཉིད་ཀྱི་འོས་ཤོག་དེ་རྩིས་མེད་དུ་ཡང་བཏང་ཆོག གཞན་འོས་

སྦྱོར་བྱས་པའི་འོས་མི་དེ་ལ་མོས་མཐུན་མེད་ཚེ་མོས་མཐུན་མེད་པའི་འོས་ཤོག་ཕངས་ནས་

རང་གི་འདོད་མོས་ཡོད་པའི་འོས་མི་གཞན་འདེམས་ཆོག

དོན་ཚན་ཉེར་དྲུག་པ། ཐོ་འགོད་བྱས་ཚར་བའི་འདེམས་དམངས་སུ་ཞིག་འོས་བསྡུའི་ཉིན་

མོར་འོས་བསྡུ་ཚོགས་ཐོག་ཏུ་བཅར་མ་ཐུབ་ཚེ།སྡེ་དམངས་འཐུས་མི་ལྷན་ཚོགས་ཀྱི་མོས་

མཐུན་བཞིན་སྐྱེས་བུ་གཉིས་པ་ཞིག་གིས་གནས་ཞུགས་མ་ཡིན་པའི་མི་དེ་ཡི་རེ་སྐུལ་བཞིན་

ཚབ་ཏུ་འོས་ཤོག་ཕངས་ཆོག་ལ། དེ་ཡང་འཐུས་ཚབ་འོས་ཤོག་མི་གྲངས་གསུམ་ལས་ཡན་

དང་ལེན་བྱས་མི་ཆོག

དོན་ཚན་ཉེར་བདུན། སྡེ་དམངས་འཐུས་མི་ལྷན་ཚོགས་འོས་བསྡུ་བྱེད་པ་ལ། འོས་ཤོག་གི་

གྲངས་ཚད་དེ་འོས་བསྡུའི་ཐོབ་ཐང་ཡོད་པའི་འདེམས་དམངས་ཀྱི་གྲངས་ཚད་ལས་ཕྱེད་ཀ་

བརྒལ་ན་འོས་བསྡུ་དེ་ཚད་ལྡན་དུ་བརྩིས་ཆོག་པ་དང་། འོས་ཤོག་གི་གྲངས་ཚད་དེ་འདེམས་

དམངས་ཀྱི་གྲངས་ཚད་དང་མཚུངས་པ་དང་ཡང་ན་ཉུང་བ་ཡིན་ཚེ་ཡང་འོས་བསྡུ་དེ་རྩིས་

ཡོད་དུ་བཏང་ཆོག གཞན་འོས་ཤོག་གི་གྲངས་ཚད་དེ་འདེམས་དམངས་ཀྱི་གྲངས་ཚད་ལས་

བརྒལ་བ་ཡིན་ན་འོས་བསྡུ་དེ་རྩིས་མེད་ཡིན་པ་ཡིན་ནོ།

དོན་ཚན་ཉེར་བརྒྱད་པ། འོས་ཤོག་སྟེང་འོས་འཕེན་མཁན་གྱིས་འདེམས་བསྐོ་བྱས་པའི་

འོས་མིའི་གྲངས་ཚད་དེ་གཏན་འབེབས་གྲངས་ཚད་དང་མཉམ་པའམ་གྲངས་ཚད་དེ་ལས་

ཉུང་བའི་འོས་ཤོག་ཚད་ལྡན་དུ་རྩིས་ཆོག་ལ། དེ་ལས་མང་བ་ཡིན་ཚེ་རྩིས་མེད་དུ་གཏོང་

དགོས། གཞན་འོས་ཤོག་སྟེང་བྲིས་པའི་ཡི་གེ་ཁ་མི་གསལ་བ་དང་འོས་བསྡུའི་སྒྲིག་གཞི་

བཞིན་འགེངས་ཤོག་བསྐངས་མེད་པའི་འོས་ཤོག་དག་ཀྱང་རྩིས་མེད་དུ་གཏོང་དགོས།

དོན་ཚན་ཉེར་དགུ་པ། འོས་འཕེན་འདེམས་བསྐོ་སྐབས།འོས་གྲངས་རྩིས་ཞིབ་དེ་ཡོངས་

བསྒྲགས་ཀྱི་ངོས་ནས་རྩིས་ཞིབ་བྱེད་དགོས་པ་དང་། འོས་འཕེན་ལས་རིམ་ཚར་རྗེས་བདམས་

ཐོན་མིང་ཤོག་ཁྱབ་བསྒྲགས་མཁན་དང་ལྟ་རྟོག་མཁན། དེ་བཞིན་འོས་ཤོག་རྩིས་ཞིབ་བྱེད་

མཁན་བཅས་ཀྱིས་འོས་སྒམ་ཆ་ཚང་འོས་བསྡུའི་ཚོགས་རར་ཁྱེར་ཡོང་ནས་ཚོགས་ར་རང་

ནས་འོས་ཤོག་ཞིབ་བཤེར་དང་ཁྱབ་བསྒྲགས་དེ་མིན་འོས་ཤོག་རྩིས་ཞིབ་དང་ཐོ་འགོད་བྱེད་

དགོས་པ་དང་། མཐའ་མ་དེར་འོས་ཤོག་ལྟ་རྟོག་མི་སྣས་ཕྱག་རྟགས༼ས་ཡིག༽་བཀོད་རྗེས་

ཡིག་ཚགས་ཉར་དགོས།

དོན་ཚན་སུམ་ཅུ་པ། སྔོན་འགྲོའི་འོས་མི་ལ་ཐོབ་པའི་འོས་གྲངས་དེ་འོས་བསྡུར་འཛུལ་ཞུགས་

བྱེད་མཁན་གྱི་མི་གྲངས་ཀྱི་ཕྱེད་ཀ་བརྒལ་ཚེ་འོས་མི་དེ་བདམ་ཐོན་བྱུང་བར་རྩིས་དགོས་པ་

དང་། འོས་གྲངས་ཕྱེད་ཀ་ཡན་ཐོབ་པའི་བདམ་བྱའི་འོས་མིའི་གྲངས་ཚད་དེ་གཏན་འབེབས་

འོས་མིའི་གྲངས་ཚད་ལས་བརྒལ་བ་ཡིན་ཚེ།འོས་གྲངས་མང་ཤོས་དེ་འདེམས་དགོས་པ་

དང་། གལ་ཏེ་འོས་གྲངས་གཅིག་མཚུངས་ཅན་བྱུང་ཚེ།འོས་གྲངས་གཅིག་མཚུངས་ཐོབ་

པའི་སྔོན་འགྲོའི་འོས་མི་དེ་དག་ལ་ཡང་བསྐྱར་འོས་ཤོག་འཕེན་དགོས། འོས་གྲངས་ཕྱེད་ཀ་

ཡན་ཐོབ་པའི་སྔོན་འགྲོའི་འོས་མིའི་གྲངས་ཚད་དེ་གཏན་འབེབས་འོས་མིའི་གྲངས་ཚད་ལས་

ཉུང་བ་ཡིན་ཚེ། མ་འདང་བའི་སྟོང་ཆ་དེ་འདེམས་ཐོན་མ་བྱུང་བའི་སྔོན་འགྲོའི་འོས་མི་ཁྲོད་

ནས་བསྐྱར་འདེམས་བརྒྱུད་དེ་ཁ་སྐོང་བྱེད་དགོས་པ་དང་། དེ་ཡང་ཐེངས་གཉིས་པའི་བསྐྱར་

འདེམས་ཁྲོད། བདམ་བྱའི་འོས་མི་ལ་ཐོབ་པའི་འོས་གྲངས་དེ་འོས་བསྡུར་འཛུལ་ཞུགས་

བྱེད་མཁན་གྱི་མི་གྲངས་ཀྱི་ཕྱེད་ཀ་བརྒལ་ཚེ་འོས་མི་དེ་བདམ་ཐོན་བྱུང་བར་རྩིས་དགོས།

དོན་ཚན་སོ་གཅིག་པ། གོང་འོག་ཐེངས་གཉིས་ལ་འོས་འདེམས་བྱས་ཀྱང་། བདམ་ཐོན་བྱུང་

བའི་མི་གྲངས་དེ་གཏན་འབེབས་འོས་མིའི་གྲངས་ཚད་དུ་མ་ལོན་ཚེ། གཏན་འབེབས་འོས་

མི་མ་འདང་བའི་ཆ་དེ་རེ་ཞིག་སྟོང་པར་བཞག་ཆོག་ལ། དེའི་ནང་དུ་འགན་འཛིན་ཀྱི་གནས་

རིམ་སྟོང་པ་ཆགས་ན། འོས་གྲངས་མང་ཤོས་ཐོབ་མཁན་གྱི་འགན་འཛིན་གཞོན་པས་སྐབས་

འཕྲལ་རིང་སྡེ་དམངས་འཐུས་མི་ལྷན་ཚོགས་ཀྱི་ལས་ཀའི་འགན་འཁུར་དགོས་ལ། གོང་

གི་འགན་འཛིན་གནས་རིམ་གྱི་ས་མི་སྟོང་ཆ་དེ་ཕྱིས་ཀྱི་ཟླ་ངོ་ ༢ ཡི་རིང་མང་གཙོའི་ལམ་

ནས་འོས་བསྡུ་བྱེད་དགོས།

དོན་ཚན་སོ་གཉིས། སྡེ་དམངས་འོས་བསྡུ་ལྷན་ཚོགས་ཀྱིས་འོས་བསྡུའི་གྲུབ་འབྲས་ཚུལ་

མཐུན་ཡིན་པ་གཏན་འཁེལ་བྱས་རྗེས། འོས་བསྡུའི་གྲུབ་དོན་འདེམས་དམངས་མང་ཚོགས་

ཀྱི་མདུན་སར་ཁྱབ་བསྒྲགས་བྱེད་དགོས་པར་མ་ཟད། ཡིག་ཐོག་ནས་ཀྱང་ཁྱབ་བསྒྲགས་བྱེད་

དགོས། གཞན་སྡེ་དམངས་འོས་བསྡུ་ལྷན་ཚོགས་ཀྱིས་འོས་བསྡུ་གྲུབ་འབྲས་ཞང་རིམ་པ་དང་

མི་རིགས་ཞང་། གྲོང་བརྡལ་སྲིད་གཞུང་དང་རྫོང་༼གྲོང་ཁྱེར་དང་ཁུལ༽རིམ་པའི་དམངས་

སྲིད་ལས་ཁུངས་ཁག་ལ་ཡར་ཞུ་བྱས་ནས་ཟིན་ཐོར་འགོད་དགོས།

ལེའུ་དྲུག་པ། ལས་དབྱུང་དང་ལས་ཁུར་དགོངས་ཞུ། ལས་

གནས་ཁ་གསབ་འདེམས་བསྐོ།

དོན་ཚན་སོ་གསུམ་པ། སྡེ་དམངས་འཐུས་མི་ལྷན་ཚོགས་ཀྱི་ལས་ཀ་ཁག་ལ་སྡེ་དམངས་

རྣམས་ཀྱིས་ལྟ་རྟོག་བྱས་ཡོད་པས། གྲོང་སྡེ་ནང་གི་འོས་བསྡུའི་ཐོབ་ཐང་ཡོད་པའི་སྡེ་མི་

མི་ལྔ་མཉམ་རུབ་ཐོག་གནད་དོན་ཡོད་པའི་སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་

གང་ཡང་རུང་བ་ཞིག་ལས་དབྱུང་གཏང་དགོས་པའི་་རེ་བ་བཏོན་ཆོག ལས་དབྱུང་རེ་སྐུལ་

དེ་ཡང་ངེས་པར་སྡེ་དམངས་འཐུས་མི་ལྷན་ཚོགས་སམ་ཡང་ན་ཞང་དང་མི་རིགས་ཞང་། 

གྲོང་བརྡལ་མི་དམངས་སྲིད་གཞུང་ལ་ཁག་ལ་ཡིག་ཐོག་ནས་ཞུས་དགོས་ལ། མཉམ་དུ་ལས་

དབྱུང་ངམ་ལས་གནས་དབྱུང་དགོས་པའི་རྒྱུ་མཚན་གསལ་པོ་འབྲི་དགོས།

སྡེ་དམངས་ཀྱིས་བཏོན་པའི་ལས་དབྱུང་རེ་སྐུལ་དེར། སྡེ་དམངས་འཐུས་མི་ལྷན་ཚོགས་

ངམ་ཡང་ན་ཞང་དང་མི་རིགས་ཞང་། གྲོང་བརྡལ་མི་དམངས་སྲིད་གཞུང་ཁག་གིས་ཉིན་ 

༣༠ ཡི་ནང་སྡེ་དམངས་ཚོགས་འདུ་འམ་སྡེ་དམངས་འཐུས་མི་ཚོགས་འདུ་བསྐངས་ནས་

མང་མོས་འོས་ཤོག་གི་ལམ་ནས་ཐག་གཅོད་བྱེད་དགོས།

སྡེ་དམངས་ཚོགས་འདུ་འམ་སྡེ་དམངས་འཐུས་མི་ཚོགས་འདུ་སྟེང་ཚོགས་མི་ལས་དབྱུང་

གཏོང་བའི་གནད་དོན་ཐག་གཅོད་བྱེད་དུས། ལས་དབྱུང་གཏོང་ས་སྡེ་དམངསའཐུས་མི་

ལྷན་ཚོགས་ཀྱི་ཚོགས་མི་དེར་རང་ཉིད་ཁུངས་སྐྱེལ་དག་འབུལ་བྱེད་པའི་དབང་ཆ་ཡོད་ལ། 

ལས་དབྱུང་གྲུབ་དོན་དེ་ཡང་འོས་བསྡུའི་ཐོབ་ཐང་ལྡན་པའི་སྡེ་དམངས་ཕྱེད་ཀ་ལས་ལྷག་

པར་མོས་མཐུན་ཡོད་ཚེ་ད་གཟོད་ལག་ལེན་བྱས་ཆོག

དོན་ཚན་སོ་བཞི་པ། སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་སུ་ཞིག་ལས་ཁུར་ནས་

རྩ་དགོངས་ཞུས་དགོས་ཚེ། དང་ཐོག་ངེས་པར་དུ་སྡེ་དམངས་ཚོགས་འདུ་འམ་སྡེ་དམངས་

འཐུས་མི་ཚོགས་འདུ་ཚོགས་ནས་གྲོས་བསྡུར་ཐག་གཅོད་བྱེད་དགོས།

དོན་ཚན་སོ་ལྔ་པ། སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་སུ་ཞིག་ལས་དབྱུང་དང་

ལས་ཁུར་རྩ་དགོངས་ཞུས་རྗེས། ལས་གནས་ས་མིག་སྟོང་པ་དེ་ངེས་པར་དུ་སྡེ་དམངས་

འཐུས་མི་ལྷན་ཚོགས་ཀྱི་འོས་བསྡུའི་ལམ་ལུགས་གཞིར་བཞག་ཐོག་ཚོགས་མི་ཁ་གསབ་

འདེམས་བསྐོ་བྱེད་དགོས་ལ། ཚོགས་མི་ཁ་གསབ་འདེམས་བསྐོའི་ལས་གཞི་དེ་སྡེ་དམངས་

འཐུས་མི་ལྷན་ཚོགས་ཀྱིས་གཙོ་སྐྱོང་བྱེད་དགོས།

ཁ་གསབ་འདེམས་བསྐོ་བྱས་པའི་སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་དེའི་ལས་

ཡུན་ནི། ཐེངས་དེའི་སྡེ་དམངས་འཐུས་མི་ལྷན་ཚོགས་ཀྱི་ལས་ཡུན་མཇུག་མ་རྫོགས་བར་

དུ་ཡིན།

དོན་ཚན་སོ་དྲུག་པ། སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་སུ་ཞིག་ཁྲིམས་འགལ་

གྱི་རྐྱེན་པས་ཉེས་ཁྲིམས་ཆད་པ་ཁུར་དགོས་ཚེ། སྡེ་དམངས་ཚོགས་འདུ་འམ་སྡེ་དམངས་

འཐུས་མི་ཚོགས་འདུ་བསྐོངས་ནས་ལས་དབྱུང་གཏོང་དགོས།

དོན་ཚན་སོ་བདུན་པ། ལས་དབྱུང་ངམ་ལས་ཁུར་དགོངས་ཞུ། དེ་མིན་གནས་ཚུལ་གཞན་

པས་སྡེ་དམངས་འཐུས་མི་ལྷན་ཚོགས་ཀྱི་ཚོགས་མིར་འགྱུར་བ་གཏང་དགོས་ཚེ། གནས་

ཚུལ་ཁག་ཞང་དང་མི་རིགས་ཞང་། དེ་མིན་གྲོང་བརྡལ་སྲིད་གཞུང་དང་རྫོང་༼གྲོང་ཁྱེར་

དང་ཁུལ༽དམངས་སྲིད་ལས་ཁུངས་ལ་ཡར་ཞུ་བྱས་ནས་ཐོ་འགོད་སྙན་སེང་བྱེད་དགོས།

ལེའུ་བདུན་པ། ཁྲིམས་ལུགས་འགན་འཁྲིའི་སྐོར།

དོན་ཚན་སོ་བརྒྱད་པ། མི་སྡེ་སུ་ཞིག་གིས་སྒྲིག་གཞི་དོན་ཚན་འདི་དག་ལ་རྒྱབ་འགལ་བྱས་

པ་དང་།སྡེ་དམངས་འཐུས་མི་ལྷན་ཚོགས་ཀྱི་བདམ་བྱ་ཚོགས་མི་གང་བྱུང་དུ་བསྒྱུར་བཅོས་

བཏང་བ། འཕོ་འགྱུར་བཏང་བ། མིང་འདོན་བྱེད་པ་དང་བསྐོ་མངག་སོགས་བྱས་པ་ཡིན་ན། 

སྲིད་གཞུང་རིམ་པ་གོང་མས་འཕོ་འགྱུར་གང་བཏང་ལ་དག་བཅོས་བྱས་རྗེས། གནས་ཚུལ་

ཡང་ལྕི་ལ་གཞིགས་ནས་འབྲེལ་ཡོད་མི་སྣར་ཀྱི་སྲིད་གཞུང་གི་ངོས་ནས་ཆད་པ་གཅོད་པ།

དོན་ཚན་སོ་དགུ་པ། འཇིགས་སྐུལ་དང་ལྐོག་ངན། དེ་མིན་འོས་ཤོག་རྫུན་བཟོ་ཡི་ལམ་ནས་

སྡེ་དམངས་འཐུས་མི་ལྷན་ཚོགས་ཀྱི་ཚོགས་མིར་ཆགས་པའི་རིགས་ལ། ཞང་དང་མི་རིགས་

ཞང་། གྲོང་བརྡལ་མི་དམངས་སྲིད་གཞུང་དང་རྫོང་༼གྲོང་ཁྱེར་དང་ཁུལ༽རིམ་པའི་དམངས་

སྲིད་ལས་ཁུངས་ནས་གོང་གི་མི་སྣ་དེ་དག་གི་ལས་གནས་རྩིས་མེད་ཡིན་པ་ཁྱབ་བསྒྲགས་

བྱེད་དགོས་ལ། ལྷག་པར་དུ་གནས་སྟངས་ཛ་དྲག་ཡིན་པ་དང་ཁྲིམས་ལུགས་གཏན་འབེབས་

དང་རྒྱབ་འགལ་སོང་ཡོད་པའི་རིགས་ལ། ཁྲིམས་འཛིན་ལས་ཁུངས་ནས་ཁྲིམས་ལྟར་ཉེས་

ཁྲིམས་ཀྱི་འགན་འཁུར་དུ་འཇོག་དགོས།

དོན་ཚན་བཞི་བཅུ་པ། འོས་བསྡུའི་རྒྱུད་རིམ་ཁྲོད། མི་སྡེ་སུ་ཞིག་གིས་སྡེ་དམངས་ཀྱི་འོས་

འཕེན་ཐོབ་ཐང་ལག་ལེན་བྱེད་པར་དགག་བྱེད་པ་དང་། དོན་མེད་དུ་ཟིང་ཆ་བསློང་བ། འོས་

བསྡུའི་སྒྲིག་ཆས་ལ་གཏོར་སྐྱོན་གཏོང་བ། འོས་བསྡུའི་སྒྲིག་ལམ་ལ་གཏོར་བརླགས་གཏོང་

བ་སོགས་བྱས་ཚེ། སྤྱི་བདེ་ལས་ཁུངས་ཀྱིས་༼རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱི་

བདེ་འཇགས་དོ་དམ་གྱི་ཉེས་ཁྲིམས༽ལྟར་ཉེས་ཆད་གཅོད་དགོས་ལ། ལྷག་པར་དུ། ཁྲིམས་

ལུགས་གཏན་འབེབས་དང་འགལ་བ་ཡིན་ཚེ། ཁྲིམས་འཛིན་ལས་ཁུངས་ནས་ཁྲིམས་ལྟར་

ཉེས་ཁྲིམས་ཀྱི་འགན་འཁུར་དུ་འཇོག་དགོས།

དོན་ཚན་ཞེ་གཅིག་པ། མི་སྡེ་སུ་ཞིག་གིས་འོས་བསྡུ་ཁྲིམས་མཐུན་མ་ཡིན་པའི་རིགས་ཡར་

ཞུ་བྱེད་མཁན་དང་ཚོགས་མི་ལས་དབྱུང་གཏོང་དགོས་པའི་སྐོར་བསམ་འཆར་འདོན་མཁན་

གྱི་སྡེ་དམངས་ལ་འཁོན་ལན་བསློགས་པ་ཡིན་ན། ཞང་དང་མི་རིགས་ཞང་། གྲོང་བརྡལ་མི་

དམངས་སྲིད་གཞུང་དང་རྫོང་༼གྲོང་ཁྱེར་དང་ཁུལ༽རིམ་པའི་དམངས་སྲིད་ལས་ཁུངས་ནས་

ཐག་གཅོད་བྱེད་དགོས་ལ། ལྷག་པར་དུ། ཁྲིམས་ལུགས་གཏན་འབེབས་དང་འགལ་བ་ཡིན་

ཚེ། ཁྲིམས་འཛིན་ལས་ཁུངས་ནས་ཁྲིམས་ལྟར་ཉེས་ཁྲིམས་ཀྱི་འགན་འཁུར་དུ་འཇོག་དགོས།

དོན་ཚན་ཞེ་གཉིས་པ། ཉེས་ཆད་ཕོག་མཁན་གྱི་མི་སྣས་གོང་རིམ་གྱི་ཐག་གཅོད་གང་བྱས་

ལ་འདོད་པ་མ་ཁེངས་ཚེ། འབྲེལ་ཡོད་ལས་ཁུངས་ལ་ཞུ་གཏུགས་བྱེད་ཆོག  དེ་བཞིན། 

ཁྲིམས་ལྟར་སྲིད་འཛིན་བསྐྱར་གྲོས་སམ་ཡང་ན་ཁྲིམས་གཏུགས་བྱེད་ཆོག 

དོན་ཚན་ཞེ་གསུམ་པ། སྡེ་དམངས་ཀྱིས་སྒྲིག་གཞི་འདི་ལ་རྒྱབ་འགལ་བྱེད་མཁན་དག་ཞང་

དང་མི་རིགས་ཞང་། གྲོང་བརྡལ་མི་དམངས་སྲིད་གཞུང་དང་རྫོང་༼གྲོང་ཁྱེར་དང་ཁུལ༽རིམ་

པའི་དམངས་སྲིད་ལས་ཁུངས་ལ་ཐེར་འདོན་གོང་ཞུ་བྱེད་ཆོག་ལ། ཞང་དང་མི་རིགས་ཞང་། 

གྲོང་བརྡལ་མི་དམངས་སྲིད་གཞུང་དང་རྫོང་༼གྲོང་ཁྱེར་དང་ཁུལ༽རིམ་པའི་དམངས་སྲིད་

ལས་ཁུངས་ཀྱིས་ཐེར་འདོན་གོང་ཞུ་རག་པ་ནས་བརྩིས་པའི་ཉིན་ ༣༠ ཡི་ནང་གནད་དོན་

ཐག་གཅོད་བྱེད་དགོས་པ་དང་། གལ་ཏེ་གནད་དོན་དུས་ལྟར་ཐག་གཅོད་མ་བྱས་པ་ཡིན་

ཚེ། སྡེ་དམངས་ཀྱིས་འབྲེལ་ཡོད་གནད་དོན་རྫོང་༼གྲོང་ཁྱེར་དང་ཁུལ༽མི་དམངས་འཐུས་

མི་ཚོགས་ཆེན་གྱི་རྒྱུན་ལས་ལྷན་ཚོགས་ལ་གོང་ཞུ་བྱས་ཆོག

ལེའུ་བརྒྱད་པ། ཟུར་བཀོད།

དོན་ཚན་ཞེ་བཞི་པ། སྒྲིག་གཞི་འདི་ཕྱི་ལོ་ ༢༠༠༢ ཕྱི་ཟླ་ ༣ པའི་ཚེས་ ༡ ཉིན་ནས་ལག་

བསྟར་བྱ་རྒྱུ་ཡིན།

བོད་རང་སྐྱོང་ལྗོངས་ཀྱི་༼རྒྱ་ནག་མི་དམངས་སྤྱི་མཐུན་རྒྱལ་ཁབ་

སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་ཁྲིམས༽

ལག་བསྟར་བྱེད་ཐབས།

 

<<བོད་རང་སྐྱོང་ལྗོངས་ཀྱི་༼རྒྱ་ནག་མི་དམངས་སྤྱི་མཐུན་རྒྱལ་ཁབ་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་

ཁྲིམས༽ལག་བསྟར་བྱེད་ཐབས།>> ནི། (ཕྱི་ལོ་ ༡༩༩༣ ཟླ་ ༡༢ ཚེས་ ༢༦ ཉིན། བོད་རང་སྐྱོང་ལྗོངས་སྐབས་དྲུག་པའི་

མི་དམངས་འཐུས་མི་ཚོགས་ཆེན་རྒྱུན་ལས་ལྷན་ཚོགས་ཐེངས་བདུན་པའི་སྟེང་གཏན་འབེབས་བྱུང་། ཕྱི་ལོ་ ༢༠༡༢ ཟླ་ 

༣ ཚེས་ ༡༠ ཉིན་བོད་རང་སྐྱོང་ལྗོངས་སྐབས་དགུ་བའི་མི་དམངས་འཐུས་མི་ཚོགས་ཆེན་རྒྱུན་ལས་ལྷན་ཚོགས་ཐེངས་

ཉེར་བདུན་པའི་སྟེང་བསྐྱར་བཅས་བྱས། ཕྱི་ལོ་ ༢༠༡༢ ཟླ་ ༦ ཚེས་ ༡ ཉིན་བཟུང་ལག་བསྟར་བྱེད་མགོ་བརྩམས།)

བོད་རང་སྐྱོང་ལྗོངས་སྐབས་དགུ་བའི་མི་དམངས་འཐུས་མི་ཚོགས་ཆེན་རྒྱུན་ལས་ལྷན་ཚོགས་ཀྱིས་སྤྱི་བསྒྲགས་ཡིག་

ཆ་ཨང་[ ༢༠༡༢] ༤ པ།  

བོད་རང་སྐྱོང་ལྗོངས་མི་དམངས་འཐུས་མི་ཚོགས་ཆེན་རྒྱུན་ལས་ལྷན་ཚོགས་ནས། ཕྱི་ལོ་ ༢༠༡༢ ཟླ་ ༣ ཚེས་ ༣༠ ཉིན།   

      

ལེའུ་དང་པོ། སྤྱིའི་རྩ་འཛིན།   

དོན་ཚན་དང་པོ།  ཞིང་གྲོང་ཁག་ཏུ་སྡེ་དམངས་རང་སྐྱོང་ལག་བསྟར་ཡོང་བར་ཁག་ཐེག་

དང་། སྡེ་དམངས་ཀྱིས་ཁྲིམས་ལྟར་རང་ཉིད་ཀྱི་ལས་དོན་སྒྲུབ་པ། ཞིང་གྲོང་ཁག་ཏུ་གཞི་

རིམ་དམངས་གཙོ་འཕེལ་རྒྱས་དང་སྡེ་དམངས་ཀྱི་ཁྲིམས་མཐུན་ཁེ་དབང་སྲུང་སྐྱོབ། སྤྱི་

ཚོགས་རིང་ལུགས་ཀྱི་ཞིང་གྲོང་གསར་བ་འཛུགས་སྐྲུན་འཕེལ་རྒྱས་བཅས་ཀྱི་ཆེད་དུ།  ༼རྒྱ་

ནག་མི་དམངས་སྤྱི་མཐུན་རྒྱལ་ཁབ་སྡེ་དམངས་འཐུས་མི་ལྷན་ཚོགས་རྩ་འཛུགས་བཅའ་

ཁྲིམས༽གཞིར་བཟུང་།   རང་སྐྱོང་ལྗོངས་ཀྱི་གནས་བབས་དང་འབྲེལ་བའི་སྒོ་ནས་བཅའ་

ཁྲིམས་འདི་བཞིན་གཏན་འབེབས་བྱས་པ་ཡིན། 

དོན་ཚན་གཉིས་པ། སྡེ་དམངས་འཐུས་མི་ལྷན་ཚོགས་ནི་སྡེ་དམངས་ཀྱིས་རང་ཉིད་ལ་དོ་

དམ་དང་སློབ་གསོ། ཞབས་འདེགས་བཅས་སྒྲུབ་པའི་གཞི་རིམ་མང་ཚོགས་རང་བཞིན་གྱི་

རང་སྐྱོང་རྩ་འཛུགས་ཤིག་ཡིན་ལ། དམངས་གཙོའི་འོས་འདེམས་དང་དམངས་གཙོའི་ཐག་

གཅོད། དམངས་གཙོའི་དོ་དམ། དམངས་གཙོའི་ལྟ་སྐུལ་བཅས་ལག་བསྟར་བྱེད་དགོས། 

དོན་ཚན་གསུམ་པ། སྡེ་དམངས་འཐུས་མི་ལྷན་ཚོགས་ནི་སྡེ་དམངས་ཀྱི་གཞིས་ཆགས་

གནས་སྟངས་དང་མི་འབོར་མང་ཉུང་། ལོ་རྒྱུས་གོམས་སྲོལ་ལྟར་སྡེ་དམངས་རང་སྐྱོང་དང་། 

དཔལ་འབྱོར་འཕེལ་རྒྱས། སྤྱི་ཚོགས་དོ་དམ་གྱི་ལམ་ལུགས་གཞིར་བཟུང་འཛུགས་དགོས་

པ་མ་ཟད། ལྟོས་ས་ལྟོས་འཇོག་གི་སྒོ་ནས་སྤྱི་ཚོགས་བརྟན་ལྷིང་རྒྱུན་སྐྱོང་ཐུབ་དགོས། 

སྡེ་དམངས་འཐུས་མི་ལྷན་ཚོགས་གསར་འཛུགས་དང་རྩིས་མེད། ཁྱབ་ཁོངས་འདེམས་སྒྲིག་

བཅས་ནི། ཞང་དང་མི་རིགས་ཞང་། གྲོང་རྡལ་བཅས་ཀྱི་མི་དམངས་སྲིད་གཞུང་གིས་གྲོས་

མགོ་བཏོན་ཐོག  སྡེ་དམངས་ཚོགས་འདུའི་ཐོག་བགྲོ་གླེང་མོས་མཐུན་བྱུང་རྗེས། རྫོང་མི་

དམངས་སྲིད་གཞུང་ལ་སྙན་ཞུ་ཕུལ་ཏེ་ཆོག་མཆན་ཞུ་དགོས། 

སྡེ་དམངས་འཐུས་མི་ལྷན་ཚོགས་ཀྱིས་སྡེ་དམངས་གཞིས་ཆགས་ཀྱི་གནས་སྟངས་གཞིར་

བཟུང་། སྤྱི་པའི་ས་ཆའི་བདག་དབང་འབྲེལ་བ་སོགས་སྡེ་དམངས་ཚོགས་ཆུང་གང་རུང་ལ་

བགོ་འགྲེམས་བྱེད་ཆོག 

དོན་ཚན་བཞི་པ། སྡེ་དམངས་འཐུས་མི་ལྷན་ཚོགས་ཀྱིས་དམར་ཤོག་ཚོགས་པའི་གཞི་རིམ་

རྩ་འཛུགས་ཀྱི་མགོ་ཁྲིད་འོག་དབང་ཆ་བེད་སྤྱོད།  རྩ་ཁྲིམས་དང་ཁྲིམས་ལུགས། ཁྲིམས་

སྒྲིག་གཞིར་བཟུང་རང་སྐྱོང་བྱ་འགུལ་སྤེལ་བ་དང་། ཐད་ཀར་དམངས་གཙོ་ཁེ་དབང་བེད་

སྤྱོད་བྱེད་དགོས།

 

དོན་ཚན་ལྔ་པ། ཞང་དང་མི་རིགས་ཞང་། གྲོང་རྡལ་བཅས་ཀྱི་མི་དམངས་སྲིད་གཞུང་གིས། 

སྡེ་དམངས་འཐུས་མི་ལྷན་ཚོགས་ཀྱི་ལས་དོན་ལ་མཛུབ་སྟོན་དང་རྒྱབ་སྐྱོར། རོགས་རམ་

བཅས་བྱེད་དགོས། ཡིན་ནའང་། ཁྲིམས་གཞིར་བཟུང་སྡེ་དམངས་རང་སྐྱོང་ཁྱབ་ཁོངས་སུ་

གཏོགས་པའི་ལས་དོན་ཁག་ལ་ཐེ་ཇུས་བྱེད་མི་རུང་། 

སྡེ་དམངས་འཐུས་མི་ལྷན་ཚོགས་ཀྱིས་ཞང་དང་མི་རིགས་ཞང་། གྲོང་རྡལ་བཅས་ཀྱི་མི་

དམངས་སྲིད་གཞུང་ལ་རོགས་འདེགས་ལས་དོན་སྤེལ་དགོས།

 

དོན་ཚན་དྲུག་པ། མི་དམངས་སྲིད་གཞུང་གིས་སྡེ་དམངས་འཐུས་མི་ལྷན་ཚོགས་ལ་རོགས་

འདེགས་བྱས་ཏེ། ལས་དོན་སྒྲུབ་པར་ངེས་པར་མཁོ་བའི་ཆ་རྐྱེན་དག་མཐུན་འགྱུར་བྱ་དགོས། 

མི་དམངས་སྲིད་གཞུང་གི་འབྲེལ་ཡོད་སྡེ་ཁག་གིས་སྡེ་དམངས་འཐུས་མི་ལྷན་ཚོགས་ལ་

འགན་བཀལ་བའི་ལས་དོན་ཁག་སྒྲུབ་པར་འགྲོ་གྲོན་མ་དངུལ་འབུལ་དགོས་ཚེ། འབྲེལ་

ཡོད་སྡེ་ཁག་རང་ནས་འགན་འཁུར་དགོས།

དོན་ཚན་བདུན་པ། སྡེ་དམངས་འཐུས་མི་ལྷན་ཚོགས་ཀྱི་ལས་ཀའི་འགྲོ་གྲོན་དང་། སྡེ་དམངས་

འཐུས་མི་ལྷན་ཚོགས་ཀྱི་ཚོགས་མིའི་གཞི་རྩའི་གྲོན་དངུལ།  ལས་དོན་འགན་ལེན་ཐད་ཀྱི་

བྱ་དགའ། ལས་འགན་འཁུར་ཡུན་གྱི་གཟུགས་པོར་བརྟག་དཔྱད་འགྲོ་གྲོན། ཟབ་སྦྱོང་གྲོན་

དངུལ་སོགས་ནོར་སྲིད་སྡེ་ཁག་གིས་ཁག་ལེན་བྱེད་དགོས།

སྡེ་དམངས་འཐུས་མི་ལྷན་ཚོགས་ཀྱིས་རྩ་འཛུགས་བྱས་པའི་དམངས་ཕན་རང་བཞིན་གྱི་

ལས་གཞི་རྣམས། སྡེ་དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་འདུའི་སྟེང་

བགྲོ་གླེང་ཐག་གཅོད་བྱུང་རྗེས། མ་དངུལ་བསྡུ་རུབ་དང་ངལ་རྩོལ་གོ་སྒྲིག་སོགས་ཐག་གཅོད་

བྱེད་ཆོག ས་གནས་ཀྱི་མི་དམངས་སྲིད་གཞུང་གི་ངོས་ནས། སྡེ་དམངས་འཐུས་མི་ལྷན་

ཚོགས་ཀྱིས་རང་སྟེང་ནས་སྤྱི་ཕན་རང་བཞིན་གྱི་ལས་དོན་རྩ་འཛུགས་ལེགས་འགྲུབ་ཐུབ་

རྒྱུར་ངེས་པར་དུ་རྒྱབ་སྐྱོར་དང་རོགས་འདེགས་བྱེད་དགོས།

དོན་ཚན་བརྒྱད་པ། སྡེ་དམངས་འཐུས་མི་ལྷན་ཚོགས་ཀྱི་ཚོགས་མིར་གཞི་རྩའི་འགན་ལེན་

དངུལ་དང་ལས་འགན་ཁུར་ལེན་ཐད་བྱ་དགའ་ཡི་ལམ་ལུགས་བཅས་ལག་བསྟར་བྱེད་དགོས།

དོན་ཚན་དགུ་པ། རྫོང་རིམ་པ་ཡན་ཆད་ཀྱི་མི་དམངས་སྲིད་གཞུང་གིས་ངེས་པར་དུ། སྡེ་

དམངས་འཐུས་མི་ལྷན་ཚོགས་ཀྱི་ཚོགས་མིར་སྡེ་དམངས་རང་སྐྱོང་སྐོར་གྱི་ཁྲིམས་དང་སྒྲིག་

གཞི། ལས་དོན་སྒྲུབ་ཕྱོགས་ཀྱི་ཤེས་ཡོན་ཟབ་སྦྱོང་སྤྲོད་དགོས། གསར་འདེམས་བྱུང་བའི་

སྡེ་དམངས་འཐུས་མི་ལྷན་ཚོགས་ཀྱི་ཚོགས་མིར་ཉུང་མཐར་ཡང་ལས་ཁུར་དུས་ཡུན་རིང་

ཟབ་སྦྱོང་ཐེངས་གཅིག་སྤྲོད་དགོས།  སྡེ་དམངས་འཐུས་མི་ལྷན་ཚོགས་ཀྱི་ཚོགས་མིར་ཟབ་

སྦྱོང་སྤྲོད་པའི་ལས་འགན་དེ་རྫོང་རིམ་པ་ཡན་གྱི་མི་དམངས་སྲིད་གཞུང་གི་དམངས་སྲིད་སྡེ་

ཁག་གིས་འགན་ལེན་མཛུབ་སྟོན་བྱ་དགོས།

ལེའུ་གཉིས་པ། སྡེ་དམངས་འཐུས་མི་ལྷན་ཚོགས་ཀྱི་རྩ་འཛུགས་

དང་ལས་འགན།

 

དོན་ཚན་བཅུ་པ། སྡེ་དམངས་འཐུས་མི་ལྷན་ཚོགས་ནི་འགན་འཛིན་དང་འགན་འཛིན་གཞོན་

པ། ཚོགས་མི་བཅས་ཁྱོན་བསྡོམས་མི་ ༥ ནས་ ༧ བར་གྱིས་གྲུབ་པ་ཡིན། 

སྡེ་དམངས་འཐུས་མི་ལྷན་ཚོགས་ཀྱི་ཚོགས་མིའི་ཁྲོད་བུད་མེད་འཐུས་མི་ཡོད་དགོས་པ་དང་། 

མི་རིགས་མང་པོ་འདུས་སྡོད་ཀྱི་སྡེ་བར་མི་འབོར་ཉུང་བའི་མི་རིགས་ཀྱི་འཐུས་མི་ཡོད་དགོས། 

དོན་ཚན་བཅུ་གཅིག་པ། སྡེ་དམངས་འཐུས་མི་ལྷན་ཚོགས་ཀྱིས་དགོས་མཁོར་གཞུགས་ཏེ། 

མི་དམངས་ལ་འདུམ་སྒྲིགས་དང་། བདེ་སྲུང་གོ་སྒྲིག སྤྱི་བའི་འཕྲོད་བསྟེན། སྤྱི་ཚོགས་འགན་

ལེན། རིག་གནས་དང་སློབ་གསོ་སོགས་ཀྱི་འཐུས་མི་ཚོགས་པ་གསར་འཛུགས་བྱ་དགོས།

དོན་ཚན་བཅུ་གཉིས། སྡེ་དམངས་འཐུས་མི་ལྷན་ཚོགས་ཀྱི་ལས་འགན་གཙོ་བོ།

གཅིག རྩ་ཁྲིམས་དང་བཅའ་ཁྲིམས། ཁྲིམས་སྒྲིག རྒྱལ་ཁབ་ཀྱི་སྲིད་ཇུས་བཅས་དྲིལ་བསྒྲགས།

གཉིས། སྡེ་དམངས་རྣམས་རྒྱ་ནག་དམར་ཤོག་ཚོགས་པ་ལ་དགའ་བ་དང་། སྤྱི་ཚོགས་རིང་

ལུགས་མེས་རྒྱལ་ལ་དགའ་བ། ཁ་བྲལ་ལ་ངོ་རྒོལ། མེས་རྒྱལ་གཅིག་གྱུར་དང་མི་རིགས་

མཐུན་སྒྲིལ་ལ་སྲུང་སྐྱོབ་བཅས་ཀྱི་སློབ་གསོ་རྒྱག་དགོས།

གསུམ། སྡེ་དམངས་ཀྱིས་རྒྱལ་ཁབ་དང་རང་སྐྱོང་ལྗོངས་ཀྱི་གཙོ་གནད་འཛུགས་སྐྲུན་རྣམ་

གྲངས་ལ་རྒྱབ་སྐྱོར་ཡོང་བའི་སློབ་གསོ་རྒྱག་དགོས།

བཞི། སྡེ་དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་འདུའི་ཐག་གཅོད་དང་

གྲོས་ཆོད་རིགས་ལག་བསྟར།

ལྔ། སྡེ་དམངས་རང་སྐྱོང་སྒྲིག་ཡིག་དང་། སྡེ་ཁྲིམས་དམངས་སྲོལ་བཅས་ལག་ལེན་དང་

བརྩི་སྲུང་བྱེད་དགོས།

དྲུག སྡེ་དམངས་ཀྱིས་ཁྲིམས་ལྟར་རྣམ་པ་འདྲ་མིན་གྱི་མཉམ་འབྲེལ་དཔལ་འབྱོར་དང་། དེ་

མིན་གྱི་གཞན་པའི་དཔལ་འབྱོར་བཅས་དར་སྤེལ་བྱེད་པར་རྒྱབ་སྐྱོར་དང་རྩ་འཛུགས་བྱེད་

དགོས།  ངལ་རྩོལ་ནུས་ཤུགས་དང་རྣམ་གྲངས་ཕྱིར་གཏོང་རྩ་འཛུགས། རིམ་པ་ཡོད་པའི་

སྒོ་ནས་ལས་གཞི་འཛུགས་སྐྲུན་ཁྲོད་སྡེ་དམངས་འཛུལ་ཞུགས་བྱེད་པར་སྣེ་ཁྲིད་བཅས་བྱས་

ཏེ།   སྡེ་དམངས་ཀྱི་དཔལ་འབྱོར་ཡོང་འབབ་གོང་སྤེལ་གཏོང་དགོས།

བདུན། སྡེ་བ་སྤྱི་ལ་དབང་བའི་ས་ཆ་དང་རྩྭ་ས། ནགས་ཚལ། སྤྱི་པའི་ཞབས་ཞུ་ལས་གཞི་

འཛུགས་སྐྲུན་དང་གཞན་པའི་རྒྱུ་ནོར་བཅས་ལ་དོ་དམ་བྱ་དགོས།  སྡེ་དམངས་ཀྱིས་ལུགས་

མཐུན་སྒོས་རང་བྱུང་ཐོན་ཁུངས་བེད་སྤྱོད་དང་། སྐྱེས་ཁམས་ཁོར་ཡུག་ལེགས་བཅོས་དང་

སྲུང་སྐྱོབ་ཡོང་བར་འཁྲིད་སྟོན་བྱ་དགོས།

བརྒྱད། ཐུན་མོང་དཔལ་འབྱོར་རྩ་འཛུགས་ཀྱིས་ཁྲིམས་ལྟར་རང་དབང་གི་སྒོ་ནས་དཔལ་

འབྱོར་འཛུགས་སྐྲུན་བྱ་འགུལ་སྤེལ་རྒྱུར་རྩིས་མཐོང་དང་རྒྱབ་སྐྱོར་བྱ་དགོས། ཁྱིམ་ཚང་

གིས་འགན་གཙང་ལེན་ལམ་ལུགས་ཀྱི་རྨང་གཞིའི་ཐོག  གཅིག་གྱུར་དང་བགོ་འགྲེམས་ཀྱི་

རིམ་པ་གཉིས་ལྡན་བདག་གཉེར་ལམ་ལུགས་སྲུང་སྐྱོབ་བྱེད་དགོས། ཐུན་མོང་དཔལ་འབྱོར་

རྩ་འཛུགས་དང་སྡེ་དམངས་ཀྱི་ཁྲིམས་མཐུན་རྒྱུ་ནོར་ཁེ་དབང་།  གཞན་པའི་ཁྲིམས་མཐུན་

ཁེ་དབང་བཅས་འགན་སྲུང་བྱེད་དགོས།

དགུ། སྡེ་པ་སོ་སོའི་སྤྱིའི་ལས་དོན་དང་སྤྱི་ཕན་ལས་གཞི་སྒྲུབ་དགོས་ལ།  ཁྲིམས་གཞིར་

བཟུང་ཞབས་ཞུ་རང་བཞིན་དང་། སྤྱི་ཕན་རང་བཞིན། རོགས་རེས་རང་བཞིན་ཀྱི་བྱ་འགུལ་

སྤེལ་བར་རྒྱབ་སྐྱོར་བྱས་ཏེ། ཞིང་འབྲོག་ཁུལ་དུ་ས་ཁུལ་ཆུང་ཚེགས་འཛུགས་སྐྲུན་ཐད་སྐུལ་

འདེད་བྱེད་དགོས།

བཅུ། གཞུང་ལམ་དང་ལྕགས་ལམ། ཟམ་པ། ལམ་འགྲམ་བྱང་བུ། གནམ་གྲུའི་བརྡ་རྟགས། 

སྦུག་ལམ། འཛུགས་སྐྲུན་མ་ལག  རྒྱུན་གནས་རང་བཞིན་གྱི་ཚད་མཇལ་བརྡ་རྟགས། ས་

མཚམས་རྡོ་རིང་སོགས་སྤྱི་པའི་རྒྱུ་ནོར་ལ་སྲུང་སྐྱོབ་དགོས་པའི་ཐད་སྡེ་དམངས་ལ་སློབ་

གསོ་རྒྱག་དགོས།

བཅུ་གཅིག  ས་གནས་མི་དམངས་སྲིད་གཞུང་དང་འབྲེལ་ཡོད་སྡེ་ཁག་གིས། གཞི་རིམ་སྤྱི་

ཚོགས་ཞབས་ཞུ་དང་དོ་དམ་ལག་བསྟར་ཐད་རོགས་འདེགས་བྱེད་དགོས།

བཅུ་གཉིས། སྡེ་དམངས་ལ་ཚན་རིག་རིག་གནས་ཤེས་བྱ་སློབ་སྦྱོང་རྩ་འཛུགས་དང་། སྤྱི་

ཚོགས་བདེ་ཐང་ལ་ཕན་པའི་རིག་གནས་བྱ་འགུལ་ཤུགས་ཆེན་པོ་སྤེལ་དགོས།

བཅུ་གསུམ། ཁྲིམས་དང་སྒྲིག་གཞིའི་གཏན་ལ་ཕབ་པའི་ལས་འགན་ཁག་སྡེ་དམངས་ཀྱིས་

ལག་ལེན་ཡོང་བར་སློབ་གསོ་རྒྱག་དགོས། 

བཅུ་བཞི། སྡེ་དམངས་འཐུས་མི་ལྷན་ཚོགས་ཀྱིས་སྒྲུབ་དགོས་པའི་ལས་དོན་གཞན་དག   

 

དོན་ཚན་བཅུ་གསུམ་པ། སྡེ་དམངས་འཐུས་མི་ལྷན་ཚོགས་ཀྱི་འཐུས་མིས་རྩ་ཁྲིམས་དང་

བཅའ་ཁྲིམས། ཁྲིམས་སྲོལ་དང་རྒྱལ་ཁབ་ཀྱི་སྲིད་ཇུས་བཅས་བརྩི་སྲུང་བྱེད་དགོས། ཁ་བྲལ་

བར་ངོ་རྒོལ་དང་བརྟན་ལྷིང་སྲུང་སྐྱོབ། སྤྱི་ཚོགས་འཆམ་མཐུན་འཕེལ་རྒྱས། དྲང་སྙོམས་

ཀྱིས་ལས་དོན་སྒྲུབ་པ། ལས་དོན་ཕྱི་གསལ་ནང་གསལ་བྱེད་པ། སྤྲོ་སེམས་ཀྱི་སྒོ་ནས་སྡེ་

དམངས་ལ་ཞབས་ཞུ་སྒྲུབ་པ། སྡེ་དམངས་ཀྱི་ལྟ་སྐུལ་དང་ལེན་བཅས་བྱེད་དགོས།

ལེའུ་གསུམ་པ། སྡེ་དམངས་འཐུས་མི་ལྷན་ཚོགས་ཀྱི་འོས་བསྡུ།

དོན་ཚན་བཅུ་བཞི། སྡེ་དམངས་འཐུས་མི་ལྷན་ཚོགས་ཀྱི་འགན་འཛིན་དང་འགན་འཛིན་

གཞོན་པ། ཚོགས་མི་རྣམས་ནི། སྡེ་པ་སོ་སོའི་འོས་བསྡུའི་ཐོབ་ཡོད་པའི་སྡེ་དམངས་ཀྱིས་

འོས་བསྡུ་བརྒྱུད་འདེམས་ཐོན་བྱ་དགོས།

སྡེ་དམངས་འཐུས་མི་ལྷན་ཚོགས་སྐབས་སོ་སོའི་ལས་ཁུར་དུས་ཡིན་ལོ་གསུམ་ཡིན། སྡེ་

དམངས་འཐུས་མི་ལྷན་ཚོགས་ཀྱི་ཚོགས་མི་རྣམས་བསྐྱར་དུ་འདེམས་ཐོན་བྱུང་ཚེ་མུ་མཐུད་

ལས་འཁུར་བྱེད་ཆོག

 

དོན་ཚན་བཅོ་ལྔ་པ། རང་ལོ་བཅོ་བརྒྱད་ལ་སོན་པའི་སྡེ་དམངས་རྣམས། མི་རིགས་དང་ཕོ་

མོ། ལས་གནས། སྐྱེས་ཡུལ་ཁྱིམ་ཚང་། ཆོས་ལུགས་དད་མོས། ཤེས་ཡོན་ཆུ་ཚད། དཔལ་

འབྱོར་གནས་སྟངས། གནས་སྡོད་དུས་ཡུན་བཅས་ཀྱི་དབྱེ་འབྱེད་མེད་པར་ཚང་མར་འོས་

འཕེན་པ་དང་འོས་མི་འཕེན་པའི་ཐོབ་ཐང་ཡོད། ཡིན་ནའང་། ཁྲིམས་ལུགས་ལྟར་ཆབ་སྲིད་

ཁེ་དབང་འཕྲོག་ཟིན་པའི་མི་རྣམས་ཐོབ་ཐང་དེའི་ནང་མི་ཚུད།

 

སྡེ་དམངས་འཐུས་མིའི་ལྷན་ཚོགས་འོས་བསྡུ་མ་བྱས་པའི་སྔོན་ལ། གཤམ་གསལ་མི་སྣ་

རྣམས་ཐོ་འགོད་བྱས་ཏེ། འོས་བསྡུར་མཉམ་ཞུགས་བྱེད་མཁན་གྱི་སྡེ་དམངས་མིང་ཐོའི་

ནང་འཇུག་དགོས།

གཅིག  ཁྱིམ་ཐོ་སྡེ་པའི་ཡོད་པ་མ་ཟད་མུ་མཐུད་སྡེ་པའི་ནང་གནས་སྡོད་བྱེད་བཞིན་པའི་

སྡེ་དམངས།

གཉིས།  ཁྱིམ་ཐོ་སྡེ་པའི་ནང་ཡོད་ཀྱང་། ད་ལྟ་སྡེ་པའི་ནང་གནས་སྡོད་བྱེད་ཀྱིན་མེད་པ། ཡིན་

ནའང་། མི་སྒེར་རང་ངོས་ནས་འོས་བསྡུར་མཉམ་ཞུགས་བྱ་འདུན་ཡོད་མཁན་གྱི་སྡེ་དམངས།

གསུམ། ཁྱིམ་ཐོ་སྡེ་པའི་ནང་མེད་ཀྱང་། སྡེ་པའི་ནང་ལོ་གཅིག་ཡན་ལ་གནས་སྡོད་བྱས་

ཟིན་པ་དང་།  མི་སྒེར་རང་ངོས་ནས་འོས་བསྡུའི་ཁྲོད་མཉམ་ཞུགས་བྱ་འདུན་ཡོད་པ། དེར་

མ་ཟད། སྡེ་དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་འདུའི་སྟེང་འོས་བསྡུར་

ཞུགས་ཆོག་པའི་མོས་མཐུན་ཐོབ་ཡོད་པའི་སྤྱི་དམངས།

སོ་སོའི་ཁྱིམ་ཐོ་ཡོད་སའི་སྡེ་བའམ་འདུག་སྡོད་བྱ་ཡུལ་སྡེ་པ་གང་རུང་དུ་འོས་བསྡུ་མཉམ་

ཞུགས་ཐོ་འགོད་བྱས་ཟིན་པའི་སྡེ་དམངས་རྣམས། ས་གནས་གཞན་གྱི་སྡེ་དམངས་འཐུས་

མི་ལྷན་ཚོགས་ཀྱི་འོས་བསྡུའི་ཁྲོད་ཡང་བསྐྱར་འཛུལ་ཞུགས་བྱེད་མི་ཆོག

 

དོན་ཚན་བཅུ་དྲུག་པ། འོས་བསྡུར་འཛུལ་ཞུགས་ཐོ་འགོད་བྱས་ཟིན་པའི་སྡེ་དམངས་ཀྱིས་

སྡེ་དམངས་འཐུས་མི་ལྷན་ཚོགས་ཀྱི་འོས་མི་མིང་འདོད་བྱེད་ཆོག  དེའང་སོ་སོ་སྒེར་ངོས་

ནས་འོས་མི་མིང་འདོན་བྱེད་ཆོག་ལ་མཉམ་རུབ་ཐོག་འོས་མི་མིང་འདོན་བྱས་ནའང་ཆོག སྡེ་

དམངས་འོས་བསྡུ་ལྷན་ཁང་གིས་མིང་འདོན་བྱས་པའི་འོས་མི་རྩིས་ལེན་བྱེད་སྐབས། ངེས་

པར་དུ་འོས་གཞིའི་མི་འབོར་ཁྲོད་ཉུང་མཐར་བུད་མེད་འོས་མི་གཅིག་ཡོད་དགོས།

སྡེ་དམངས་འཐུས་མི་ལྷན་ཚོགས་ཀྱི་འོས་མིར་ངེས་པར་དུ་གཤམ་གྱི་ཆ་རྐྱེན་དག་ཚང་

དགོས།

གཅིག རྒྱ་ནག་དམར་ཤོག་ཚོགས་པའི་མགོ་ཁྲིད་ལ་བརྩི་བཀུར་དང་། སྤྱི་ཚོགས་རིང་ལུགས་

མེས་རྒྱལ་ལ་དགའ་ཞེན། མེས་རྒྱལ་གཅིག་གྱུར་དང་མི་རིགས་མཐུན་སྒྲིལ་སྲུང་སྐྱོབ། ཁ་

བྲལ་ལ་ངོ་རྒོལ་བཅས་བྱེད་དགོས།

གཉིས། བཅའ་ཁྲིམས་དང་ཁྲིམས་སྲོལ་བརྩི་སྲུང་དང་། དམར་ཤོག་ཚོགས་པ་དང་རྒྱལ་

ཁབ་ཀྱི་སྲིད་ཇུས་དང་བྱེད་ཕྱོགས། ལམ་ཕྱོགས་བཅས་ལག་བསྟར་དོན་འཁྱོལ་བྱེད་དགོས།

གསུམ། ཀུན་སྤྱོད་ལེགས་པ། བདེན་པ་དྲང་སྙོམས། དམངས་གཙོར་དང་དོད། ཁྲིམས་སྲུང་

སྤྱོད་གཙང་། སྡེ་དམངས་ལ་ཞབས་ཞུ་བཅས་སྒྲུབ་རྒྱུར་སྤྲོ་སེམས་ཡོད་པ།

བཞི།  གཟུགས་གཞི་བདེ་ཐང་། སྡེ་པའི་གནས་སྟངས་ལ་རྒྱུས་མངའ་ཡོད་པ། དེ་བཞིན་རིག་

གནས་ཆུ་ཚད་ངེས་ཅན་ལྡན་པ་དང་རྩ་འཛུགས་སྣེ་ཁྲིད་ཀྱི་ཐོག་ནས་སྡེ་དམངས་སྤྱི་ཡོངས་

ཕྱུག་འགྱུར་གྱི་ལས་དོན་སྒྲུབ་པའི་ནུས་པ་ལྡན་པ། 

 

དོན་ཚན་བཅུ་བདུན་པ། སྡེ་དམངས་འཐུས་མི་ལྷན་ཚོགས་ཀྱི་འོས་བསྡུ་ནི་མིང་རྟགས་མེད་

པའི་ཐོག་ནས་འོས་བླུགས་དགོས་པ་དང་ཡོངས་བསྒྲགས་ཐོག་འོས་ཤོག་རྩིས་བཤེར་བཅས་

ཀྱི་བྱེད་ཐབས་སྤྱོད་དགོས། འོས་བསྡུའི་སྐབས་ངེས་པར་དུ་གསང་བའི་ཐོག་ནས་འོས་བླུགས་

ས་གོ་སྒྲིག་བྱེད་དགོས།

 

སྡེ་དམངས་འོས་བསྡུ་ལྷན་ཚོགས་ཀྱིས་འོས་བསྡུ་བྱེད་སྐབས། འོས་བླུགས་མཁན་གྱི་མི་

འབོར་དེ་འོས་བསྡུར་མཉམ་ཞུགས་ཐོ་འགོད་བྱས་ཟིན་པའི་སྡེ་དམངས་མི་འབོར་གྱི་ཕྱེད་

ཀ་བརྒལ་ཐུབ་པ་བྱུང་ཚེ་འོས་བསྡུ་ཁྲིམས་མཐུན་ཆགས་པ་ཡིན།  དེ་བཞིན། འོས་མི་གང་

དེར་ཐོབ་པའི་འོས་ཤོག་གྲངས་འབོར་དེ་འོས་བླུགས་མཁན་སྡེ་དམངས་སྤྱི་འབོར་གྱི་ཕྱེད་

ཀ་ལས་མང་པ་ཐོབ་པ་ཡིན་ན་འོས་འདེམས་བྱུང་བ་ཡིན།

འོས་བསྡུའི་ཁྲོད་འཛུལ་ཞུགས་མིང་ཐོ་ཐོ་འགོད་བྱས་ཡོད་པའི་སྡེ་དམངས་སུ་ཞིག  འོས་

བསྡུའི་ཉིན་མོར་དངོས་སུ་འོས་འཕེན་རྒྱུར་འཛུལ་ཞུགས་བྱེད་མི་ཐུབ་ཚེ། ཡིག་ཐོག་ནས་

སོ་སོའི་སྡེ་པའི་ནང་གི་འོས་འཕེན་གྱི་ཐོབ་ཐང་ཡོད་པའི་མི་གཞན་ཞིག་ལ་སོ་སོའི་ཚབ་ཏུ་

འོས་འཕེན་རྒྱུའི་རེ་སྐུལ་ཡི་གེ་ཕུལ་ནས་འོས་འཕེན་དུ་འཇུག་ཆོག  ཡིན་ནའང་། གཞན་གྱི་

ཚབ་ཏུ་འོས་འཕེན་མཁན་གྱི་མི་གཅིག་གིས་མི་གསུམ་ལས་བརྒལ་བའི་ཚབ་བྱས་ཏེ་འོས་

བླུགས་མི་ཆོག སྡེ་དམངས་འོས་བསྡུ་ལྷན་ཚོགས་ཀྱི་ཚོགས་མི་དང་འོས་གཞིར་ལངས་

མཁན་གྱི་མི་ཡི་རྣམས་ཀྱིས། སྡེ་དམངས་གང་རུང་གི་ཚབ་བྱས་ཏེ་འོས་བླུགས་མི་ཆོག  དེ་

བཞིན། སྡེ་དམངས་འོས་བསྡུ་ལྷན་ཚོགས་ཀྱིས་སོ་སོའི་ཚབ་ཏུ་གཞན་ལ་འོས་བླུགས་རྒྱུར་

རེ་སྐུལ་ཞུ་མཁན་གྱི་མི་དང་། གཞན་གྱི་རེ་སྐུལ་དང་ལེན་བྱེད་མཁན་གྱི་མི་བཅས་ཀྱི་མིང་ཐོ་

སྡེ་དམངས་ལ་སྤྱི་བསྒྲགས་བྱེད་དགོས།

 

སྡེ་དམངས་འོས་བསྡུ་ལྷན་ཚོགས་ཀྱིས་འོས་བསྡུའི་མཇུག་འབྲས་ཐོན་པ་ངོས་ལེན་ཐོབ་རྗེས། 

འོས་བསྡུའི་མཇུག་འབྲས་སྤྱི་བསྒྲགས་བྱེད་དགོས་པ་མ་ཟད། འོས་བསྡུའི་མཇུག་འབྲས་དེ་

ས་གནས་ཞང་དང་མི་རིགས་ཞང་། གྲོང་རྡལ་བཅས་ཀྱི་མི་དམངས་སྲིད་གཞུང་ལ་ཐོ་འགོད་

སྙན་སེང་བྱེད་དགོས།

དོན་ཚན་བཅོ་བརྒྱད་པ།  གཤམ་གསལ་གནས་ཚུལ་གང་རུང་དང་འབྲེལ་བ་ཡོད་པའི་སྡེ་

དམངས་འཐུས་མི་ལྷན་ཚོགས་ཀྱི་ཚོགས་མི་དག་གིས་རང་བཞིན་གྱི་སྒོ་ནས་ལས་གནས་

ངེས་པར་དུ་མཚམས་འཇོག་དགོས།

གཅིག ལས་འགན་སྒྲུབ་རྒྱུའི་དབང་ནུས་ཉམས་པར་གྱུར་བ།

གཉིས། ཉེས་ཁྲིམས་ཕོག་པ།

གསུམ། ཁྲིམས་ཐོག་ནས་གར་སོང་ཆ་མེད་གྱུར་བ་དང་རྐྱེན་འདས་ཕྱིན་པ་ཡོངས་བསྒྲགས་

བྱུང་པ། དེ་བཞིན་རྒྱུན་ལྡན་རང་བཞིན་གྱིས་འདས་གྲོངས་ཕྱིན་པ།

བཞི། སྡེ་དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་འདུའི་སྟེང་། བསྟུད་མར་

ལོ་གཉིས་རིང་དམངས་གཙོའི་དཔྱད་གླེང་བརྒྱུད་ལས་འགན་སྒྲུབ་པ་མི་ལེགས་པར་ངོས་

འཛིན་ཐོབ་པ།

ལྔ། བཅའ་ཁྲིམས་དང་ཁྲིམས་སྲོལ་གྱིས་གཏན་ལ་ཕབ་པའི་གནས་ཚུལ་གཞན་པ།

ཉེན་རྟོག་སྡེ་ཁག་གིས་སྲིད་འཛིན་བཀག་ཉར་འོག་ཚུད་པའི་སྡེ་དམངས་འཐུས་མི་ལྷན་ཚོགས་

ཀྱི་ཚོགས་མི་ཡི་ལས་འགན་མཚམས་འཇོག་བྱེད་དགོས།

ལེའུ་བཞི་པ།  སྡེ་དམངས་ཚོགས་ཆེན་དང་སྡེ་དམངས་འཐུས་

ཚབ་ཚོགས་འདུ།

དོན་ཚན་བཅུ་དགུ། སྡེ་དམངས་ཚོགས་ཆེན་ནི་སྡེ་པ་སོ་སོའི་རང་ལོ་བཅོ་བརྒྱད་ཡན་གྱི་

སྡེ་དམངས་ཀྱིས་གྲུབ་པ་ཡིན།

སྡེ་དམངས་ཚོགས་ཆེན་ནི་སྡེ་དམངས་འཐུས་མི་ལྷན་ཁང་གིས་བསྡུ་སྐོང་བྱེད་དགོས་ལ། 

བཅུ་ཆའི་གཅིག་ལས་མང་པའི་སྡེ་དམངས་དང་། ཡང་ན་གསུམ་ཆའི་གཅིག་ལས་མང་བའི་

སྡེ་དམངས་འཐུས་ཚབ་མི་སྣའི་བསམ་འཆར་བཏོན་པའི་ཐོག་ནས་སྡེ་དམངས་ཚོགས་ཆེན་

བསྐོང་དགོས།

སྡེ་དམངས་ཚོགས་ཆེན་འཚོགས་པར་སྡེ་པ་སོ་སོའི་རང་ལོ་ ༡༨ ཡན་གྱི་སྡེ་དམངས་མི་

འབོར་གྱི་ཕྱེད་ལས་མང་བའི་སྡེ་མི་དང་། ཡང་ན། གསུམ་ཆ་གཉིས་ལས་མང་པའི་སྡེ་པའི་

ཁྱིམ་ཚང་སོ་སོའི་འཐུས་ཚབ་མཉམ་ཞུགས་བྱ་དགོས། ཚོགས་ཆེན་ཐོག་ཐག་གཅོད་གཏན་

འབེབ་རིགས་ལ་ངེས་པར་དུ་ཚོགས་ཞུགས་མི་གྲངས་གྱི་ཕྱེད་ལས་མང་བའི་སྡེ་དམངས་ཀྱི་

མོས་མཐུན་ཐོབ་དགོས།

དོན་ཚན་ཉི་ཤུ་པ། སྡེ་དམངས་ཀྱི་ཁེ་ཕན་དང་འབྲེལ་བའི་གཤམ་གསལ་ལས་དོན་ཁག་ནི། 

སྡེ་དམངས་ཚོགས་ཆེན་གྱི་བགྲོ་གླེང་ཐག་གཅོད་བརྒྱུད་ལག་བསྟར་དགོས།

 

གཅིག སྡེ་དམངས་འཐུས་མི་ལྷན་ཁང་གི་ལོ་འཁོར་བྱ་བའི་སྙན་ཐོ་ཞིབ་བཤེར་དང་། སྡེ་

དམངས་འཐུས་མི་ལྷན་ཁང་གི་འཐུས་མིའི་ལས་ཀར་དཔྱད་བསྡུར།

གཉིས། སྡེ་བ་སོ་སོའི་སྤྱི་བའི་ཁེ་ཕན་ལས་རིགས་གསར་འཛུགས་དང་། མ་དངུལ་བསྡུ་

རུབ་དང་ངལ་རྩོལ་བསྡུ་རུབ་འཆར་གཞི། བག་མར་གཏོང་ཐབས་འཛུགས་སྐྲུན། མཉམ་རུབ་

དཔལ་འབྱོར་རྣམ་གྲངས་གསར་འཛུགས་བྱེད་ཐབས་དང་བག་མར་གཏོང་ཐབས།

གསུམ།  ས་ཆ་བག་མར་གཏོང་བ་དང་། དཔལ་འབྱོར་ཁེ་ལས་ཚོང་བསྒྱུར་བྱེད་ཐབས།

བཞི། ས་ཆ་གཞུང་བཞེས་གུན་གསབ་རོགས་སྣོན་བེད་སྤྱོད་དང་བགོ་འགྲེམས་བྱེད་ཐབས།

ལྔ།  སྤྱི་པའི་དཔལ་འབྱོར་ལས་ཐོབ་པའི་ཁེ་སྤོགས་བེད་སྤྱོད་དང་བུན་གཏོང་། གཡར་འཇོག 

དེ་བཞིན་བྱེད་ཐབས་གཞན་པའི་སྒོ་ནས་སྤྱི་པའི་རྒྱུ་ནོར་དོ་དམ།

དྲུག  སྡེ་དམངས་འཐུས་མི་ལྷན་ཁང་གི་འོས་མཚམས་མིན་པའི་ཐག་གཅོད་ཁག་བཅོས་

སྒྱུར་དང་རྩིས་མེད་བཟོ་བ།

བདུན། སྡེ་དམངས་རང་སྐྱོང་སྒྲིག་ཡིག་དང་སྡེ་ཁྲིམས་དམངས་སྲོལ་བཅས་གཏན་འབེབས་

དང་ལེགས་བཅོས་བྱེད་པ།

བརྒྱད། སྡེ་དམངས་ཚོགས་འདུའི་ངོས་ནས་སྡེ་དམངས་ཚོགས་འདུའི་བགྲོ་གླེང་ཐག་གཅོད་

བྱེད་འོས་པའི་སྡེ་དམངས་ཀྱི་ཁེ་ཕན་དང་འབྲེལ་བའི་ལས་དོན་རྣམ་གྲངས་གཞན།

 

སྡེ་དམངས་ཚོགས་འདུས་ཁྲིམས་ལུགས་གཞིར་བཟུང་གོང་བཀོད་དོན་ཚན་ཁག་གིས་གཏན་

ལ་ཕབ་པའི་ལས་དོན་རྣམ་གྲངས་ཁག་སྡེ་དམངས་འཐུས་ཚབ་ཚོགས་འདུས་བགྲོ་གླེང་ཐག་

གཅོད་ཆོག་པའི་དབང་ཆ་སྤྲོད་ཆོག

 

དོན་ཚན་ཉེར་གཅིག  སྡེ་དམངས་འཐུས་ཚབ་ཚོགས་འདུ་ནི་སྡེ་དམངས་འཐུས་མི་ལྷན་ཁང་

གི་བསྡུ་སྐོང་བྱ་དགོས། སྡེ་དམངས་འཐུས་ཚབ་ནི་ཁྱིམ་ཚང་རེ་ནས་འཐུས་མི་རེ་འདེམས་

དགོས། སྡེ་དམངས་འཐུས་ཚབ་ཚོགས་འདུ་ལོ་རེའི་ནང་ཉུང་མཐར་ཐེངས་གཉིས་ཚོགས་

དགོས། དེ་བཞིན། ལྔ་ཆའི་གཅིག་ལས་མང་པའི་སྡེ་དམངས་འཐུས་ཚབ་ཀྱིས་བསམ་འཆར་

བཏོན་པའི་འོག  སྡེ་དམངས་འཐུས་ཚབ་ཚོགས་འདུ་བསྡུ་སྐོང་བྱས་ཆོག

 

སྡེ་དམངས་འཐུས་ཚབ་ཚོགས་འདུ་ནི་སྡེ་དམངས་འཐུས་མི་ལྷན་ཚོགས་ཀྱི་ཚོགས་མི་དང་

སྡེ་དམངས་འཐུས་ཚབ་ཀྱིས་གྲུབ་པ་ཡིན། སྡེ་དམངས་འཐུས་ཚབ་ཚོགས་འདུ་དེ་སུམ་ཆ་

གཉིས་ལས་མང་བའི་སྡེ་དམངས་འཐུས་ཚབ་མི་སྣ་མཉམ་ཞུགས་ཐོག་བསྡུ་སྐོང་བྱེད་དགོས་

ལ།  ཐག་གཅོད་བྱས་པའི་ལས་དོན་ཁག་ལ་ཚོགས་ཞུགས་མི་སྣའི་ཕྱེད་ཀ་ལས་མང་བའི་

མོས་མཐུན་ངོས་འཛིན་ཐོབ་དགོས།

 

དོན་ཚན་ཉེར་གཉིས་པ། སྡེ་དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་འདུ་

འཚོགས་སྐབས། དགོས་མཁོ་གཞིར་བཟུང་མགྲོན་འབོད་བྱས་པ་ལྟར། སྡེ་པ་སོ་སོའི་ནང་

རྟེན་གཞི་བྱས་པའི་ཁེ་ལས་དང་ལས་རིགས་སྡེ་ཁག མང་ཚོགས་རྩ་འཛུགས་བཅས་ཀྱི་འཐུས་

ཚབ་མི་སྣ་ཆེད་གཏོང་གིས་ཚོགས་ཞུགས་བྱས་ཆོག

ལེའུ་ལྔ་པ། དམངས་གཙོའི་དོ་དམ་དང་དམངས་གཙོའི་ལྟ་སྐུལ།

དོན་ཚདན་ཉེར་གསུམ་པ། སྡེ་དམངས་འཐུས་མི་ལྷན་ཚོགས་ཀྱིས་ཉུང་ཤོས་ཀྱིས་མང་མོས་

ཀྱི་ཐག་གཅོད་ལ་བརྩི་འཇོག་བྱེད་དགོས་པའི་དམངས་གཙོའི་ལམ་ལུགས་དང་། ཕྱི་གསལ་

ནང་གསལ་གྱི་ལས་ཀའི་བྱེད་ཕྱོགས་བཅས་ལག་བསྟར་བྱེད་དགོས། དེ་བཞིན། ལས་དོན་

བྱེད་ཕྱོགས་ལམ་ལུགས་རྣམས་འཛུགས་སྐྲུན་དང་འཐུས་ཚང་གཏོང་དགོས།

 

དོན་ཚན་ཉེར་བཞི་བ། སྡེ་དམངས་འཐུས་མི་ལྷན་ཚོགས་ཀྱིས་སྡེ་བའི་ལས་དོན་རྣམས་

ཡོངས་བསྒྲགས་ལམ་ལུགས་ལག་བསྟར་དང་། སྡེ་དམངས་ཀྱི་ལྟ་སྐུལ་དང་ལེན་བྱེད་དགོས།

 

སྡེ་པའི་ལས་དོན་ཡོངས་བསྒྲགས་ཀྱི་རྣམ་གྲངས་གཙོ་བོ་ཁག

གཅིག  སྡེ་དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་འདུའི་སྟེང་བགྲོ་གླེང་ཐག་

གཅོད་བྱས་པའི་ལས་དོན་རྣམ་གྲངས་ཁག་དང་། དེ་དག་ལག་བསྟར་བྱས་པའི་གནས་སྟངས།

གཉིས། རིམ་པ་སོ་སོའི་མི་དམངས་སྲིད་གཞུང་གིས་གཞི་རིམ་དུ་བཏང་བའི་རོགས་སྐྱོར་



183

རྣམས་བེད་སྤྱོད་ཀྱི་གནས་ཚུལ།

གསུམ། སྤྱི་ཚོགས་ཀྱིས་ཞལ་འདེབས་སུ་ཕུལ་འབྱོར་བྱུང་བའི་རྒུད་སྐྱོབ་ཀྱི་རོགས་དངུལ་

དང་དངོས་ཟོག་རྣམས་བེད་སྤྱོད་དང་དོ་དམ་གྱི་གནས་ཚུལ།

བཞི།  ཞིང་སྡེ་ཡི་ཆེས་དམའ་བའི་འཚོ་གནས་འགན་ལེན་དང་འགན་ལེན་ལྔའི་རོགས་གསོ་

ལག་བསྟར་གྱི་གནས་ཚུལ།

ལྔ། སྡེ་དམངས་འཐུས་མི་ལྷན་ཚོགས་ཀྱིས་ས་གནས་མི་དམངས་སྲིད་གཞུང་གིས་སྒྲུབ་

ཀྱིན་པའི་ལས་དོན་གནས་སྟངས་ལ་རོགས་འདེགས་བྱ་དགོས།

དྲུག  སྡེ་བ་སོ་སོའི་སྡེ་དམངས་ཀྱི་ཁེ་ཕན་དང་སྡེ་དམངས་སྤྱིའི་དོ་ཁུར་བྱེད་ཀྱིན་པའི་འབྲེལ་

ཡོད་ལས་དོན་རྣམ་གྲངས་གཞན་དག

 

སྤྱིར་བཏང་གི་ནོར་སྲིད་ཡོང་འབབ་དང་འགྲོ་སོང་ལས་དོན་རྣམས་ལོ་རེར་ཉུང་མཐར་ཐེངས་

གཉིས་ལ་སྤྱི་བསྒྲགས་བྱེད་དགོས། སྡེ་དམངས་ཀྱི་ཁེ་ཕན་དང་འབྲེལ་བའི་ལས་དོན་གལ་

ཆེན་ཁག་དུས་ཐོག་སྤྱི་བསྒྲགས་བྱེད་དགོས།

 

སྡེ་དམངས་འཐུས་མི་ལྷན་ཁང་གི་ངོས་ནས། སྤྱི་བསྒྲགས་བྱས་པའི་ལས་དོན་ཁག་གི་དངོས་

བདེན་རང་བཞིན་ལ་ཁག་ཐེག་བྱེད་དགོས་པ་མ་ཟད། སྡེ་དམངས་ཀྱིས་ཞིབ་བཤེར་དང་

ལེན་བྱེད་དགོས།

 

དོན་ཚན་ཉེར་ལྔ།  སྡེ་པ་སོ་སོས་ངེས་པར་དུ་སྡེ་པའི་ལས་དོན་ལྟ་སྐུལ་ལྷན་ཚོགས་འཛུགས་

དགོས། ལྷན་ཚོགས་དེའི་ཚོགས་མི་རྣམས་ནི་སྡེ་དམངས་ཚོགས་འདུ་དང་། ཡང་ན་སྡེ་

དམངས་འཐུས་ཚབ་ཚོགས་འདུ་བརྒྱུད་སྡེ་དམངས་ཁྲོད་ནས་འདེམས་སྒྲིག་བྱ་དགོས་ལ། 

སྡེ་དམངས་ཚོགས་འདུ་དང་སྡེ་དམངས་འཐུས་ཚབ་ཚོགས་འདུ་ལ་འགན་ཁྱེར་དགོས་པ་

མ་ཟད་ལས་དོན་ཁག་ཡར་ཞུ་བྱེད་དགོས།

སྡེ་དོན་ལྟ་སྐུལ་ལྷན་ཚོགས་ཀྱི་ཚོགས་མི་རྣམས་སྡེ་དམངས་འཐུས་མི་ལྷན་ཁང་གི་ཚོགས་

འདུར་མཉམ་ཞུགས་བྱེད་ཆོག  སྡེ་དམངས་འཐུས་མི་ལྷན་ཁང་གི་ཚོགས་མི་དང་ཁོ་ཚོའི་ནང་

མི་ཉེ་འབྲེལ་གྱིས་སྡེ་དོན་ལྟ་སྐུལ་ལྷན་ཚོགས་ཀྱི་ཚོགས་མིས་འགན་ཁུར་མི་ཆོག

དོན་ཚན་ཉེར་དྲུག  སྡེ་དོན་ལྟ་སྐུལ་ལྷན་ཚོགས་ཀྱི་ལས་འགན་གཙོ་བོ།

གཅིག  སྡེ་དམངས་འཐུས་མི་ལྷན་ཁང་གསར་འཛུགས་དང་། སྡེ་དམངས་རང་སྐྱོང་གི་ལས་

དོན་ཁག་གི་ལམ་ལུགས་གི་ལམ་ལུགས་འཐུས་ཚང་གཏོང་བར་ལྟ་སྐུལ་བྱེད་དགོས།

གཉིས། སྡེ་དམངས་འཐུས་མི་ལྷན་ཁང་གིས་སྡེ་དམངས་ཚོགས་འདུ་དང་སྡེ་དམངས་འཐུས་

ཚབ་ཚོགས་འདུའི་གཏན་འབེབས་དང་གྲོས་ཆོད་ཁག་ལག་བསྟར་ཐད་ལ་ལྟ་སྐུལ་དང་ཞིབ་

བཤེར་བྱེད་དགོས།

གསུམ། སྡེ་པའི་ནོར་སྲིད་རྩིས་ཁྲ་དང་འབྲེལ་ཡོད་དཔལ་འབྱོར་བྱ་འགུལ་རྣམ་གྲངས་བཅས་

ལ་རྩིས་ཞིབ་དང་ཞིབ་བཤེར་བྱེད་དགོས།

བཞི།  སྤྱི་པའི་དཔལ་འབྱོར་འཛུགས་སྐྲུན་འགན་ལེན་མི་སྣ་དང་ནོར་སྲིད་དོ་དམ་མི་སྣས་

ནོར་སྲིད་ལམ་ལུགས་ལག་བསྟར་དང་། ནོར་སྲིད་དང་དཔལ་འབྱོར་སྒྲིག་གཞི་བརྩི་སྲུང་

བཅས་ཀྱི་གནས་སྟངས་ལ་ལྟ་སྐུལ་བྱེད་དགོས།

ལྔ། སྡེ་དོན་སྤྱི་བསྒྲགས་ལམ་ལུགས་ལག་བསྟར་གནས་སྟངས་ཐད་ལ་ཞིབ་བཤེར་དང་ལྟ་

སྐུལ་བྱེད་དགོས།

དྲུག  སྡེ་དམངས་འཐུས་མི་ལྷན་ཁང་གི་ཚོགས་མིས་ལས་འགན་ལག་བསྟར་བྱས་པའི་གནས་

སྟངས་ཐད་ལ་དམངས་གཙོའི་དཔྱད་བསྡུར་ལས་དོན་མགོ་འཛིན་བྱེད་དགོས།

བདུན། སྡེ་དམངས་འཐུས་མི་ལྷན་ཁང་ལ་སྡེ་དམངས་ཀྱི་ལུགས་མཐུན་གྲོས་གཞི་དང་བསམ་

ཚུལ་ཡར་ཞུ་བྱེད་དགོས་པ་མ་ཟད།  སྡེ་དམངས་འཐུས་མི་ལྷན་ཚོགས་ཀྱིས་དུས་ལྟར་ལས་

དོན་སྒྲུབ་ཀྱི་ཡོད་མེད་ཐད་ལ་ལྟ་སྐུལ་བྱེད་དགོས།

བརྒྱད།  སྡེ་པ་སོ་སོའི་སྡེ་དམངས་ཀྱི་ཁེ་ཕན་དང་སྡེ་དམངས་སྤྱི་ཡོངས་ཀྱིས་དོ་ཁུར་བྱེད་

ཀྱིན་པའི་ལས་དོན་དང་འབྲེལ་བའི་རྣམ་གྲངས་གཞན་ལ་ལྟ་སྐུལ་བྱེད་དགོས།

ཞང་དང་མི་རིགས་ཞང་། གྲོང་རྡལ་བཅས་ཀྱི་མི་དམངས་སྲིད་གཞུང་གིས་ངེས་པར་དུ་སྡེ་

དོན་ལྟ་སྐུལ་ལྷན་ཚོགས་ཀྱིས་གོང་གསལ་དོན་ཚན་ཁག་གི་གཏན་ལ་ཕབ་པའི་ལས་འགན་

ཁག་ལག་བསྟར་ཐད་མཛུབ་སྟོན་བྱེད་དགོས།

 

དོན་ཚན་ཉེར་བདུན།  སྡེ་དོན་ལྟ་སྐུལ་ལྷན་ཚོགས་ཀྱི་ཚོགས་མིའི་ལས་ཚེགས་གུན་གསབ་

རོགས་དངུལ་དང་གུན་གསབ་ཀྱི་ཚད་གཞི་བཅས་ནི། སྡེ་དམངས་ཚོགས་འདུ་དང་སྡེ་དམངས་

འཐུས་ཚབ་ཚོགས་འདུའི་གཏན་འབེབས་བྱེད་དགོས། སྒེར་གྱི་ལས་ཚེགས་གུན་གསབ་

རོགས་དངུལ་སྤྲོད་དགོས་རིགས་རྣམས་སྡེ་པ་རིམ་པའི་འཛུགས་སྐྲུན་ལས་ཀའི་གྲོན་དངུལ་

ཁྲོད་ནས་སྤྲོད་དགོས།

དོན་ཚན་ཉེར་བརྒྱད།  སྡེ་དམངས་འཐུས་མི་ལྷན་ཁང་གིས་ངེས་པར་དུ་སྡེ་དོན་ཡིག་ཚགས་

བཟོ་དགོས། སྡེ་དོན་ཡིག་ཚགས་ཁྲོད་དུ་འོས་བསྡུའི་ཡིག་ཚགས་དང་། འོས་ཤོག ཚོགས་

འདུའི་ཟིན་ཐོ། ས་ཆ། རྩྭ་ར། ནགས་ཚལ་འགན་སྲུང་བྱེད་ཕྱོགས་དང་བོགས་གཏོང་གན་

རྒྱ། དཔལ་འབྱོར་གན་རྒྱ། སྤྱི་པའི་ནོར་སྲིད་རྩིས་ཐོ། སྤྱི་པའི་མ་རྩ་ཐོ་འགོད་ཡིག་ཆ། སྤྱི་

པའི་ཁེ་གཉེར་དོ་དམ་གྱི་གཞི་རྩའི་རྩིས་ཐོ། གཞི་རྩའི་འཛུགས་སྐྲུན་རྩིས་ཐོ། སྡོད་ཁང་ས་ཆ་

བེད་སྤྱོད་ཇུས་གཞི།  ས་ཆ་བསྡུ་ལེན་གུན་གསབ་བེད་སྤྱོད་དང་བགོ་འགྲེམས་བྱེད་ཐབས་

སོགས་ཡིན། སྡེ་དོན་ཡིག་ཚགས་དག་ངེས་པར་དུ་དངོས་བདེན་དང་། ཡང་དག འཐུས་

ཚང་། ཚད་ལྡན་བཅས་ཡིན་དགོས།

 

སྡེ་དོན་ལྟ་སྐུལ་ལྷན་ཚོགས་ཀྱིས་སྡེ་དོན་ཡིག་ཚགས་ལ་ཞིབ་བཤེར་དང་འབྲེལ་ལས་དོན་

རྣམ་གྲངས་ཐད་དོགས་འདྲི་བྱེད་སྐབས། སྡེ་དམངས་འཐུས་མི་ལྷན་ཁང་གིས་ངེས་པར་དུ་

མཐུན་སྦྱོར་བྱེད་དགོས།

དོན་ཚན་ཉེར་དགུ  སྡེ་དམངས་འཐུས་མི་ལྷན་ཁང་གི་ཚོགས་མིས་ལས་འཁུར་དང་ལས་

འཁྱུར་དུས་སྐབས་བཅས་ཀྱི་དཔལ་འབྱོར་འོས་འགན་ཞིབ་བཤེར་རྩིས་ལེན་བྱེད་དགོས།

 

སྡེ་དམངས་འཐུས་མི་ལྷན་ཁང་གི་ཚོགས་མི་ཡི་ལས་འཁུར་དང་ལས་འཁྱུར་སྐབས་ཀྱི་དཔལ་

འབྱོར་འོས་འགན་ཞིབ་བཤེར་རྩིས་ལེན་ནི། ཞང་དང་མི་རིགས་ཞང་། གྲོང་བརྡལ་བཅས་

ཀྱི་མི་དམངས་སྲིད་གཞུང་གིས་འགན་ལེན་རྩ་འཛུགས་བྱས་ཐོག  ཞིབ་བཤེར་རྩིས་ལེན་

གྱི་མཇུག་འབྲས་ངེས་པར་དུ་སྤྱི་བསྒྲགས་བྱེད་དགོས། དེའི་ཁྲོད་ནས་ལས་འཁྱུར་དཔལ་

འབྱོར་འོས་འགན་ཞིབ་བཤེར་རྩིས་ལེན་ངེས་པར་དུ་སྐབས་རྗེས་མིའི་སྡེ་དམངས་འཐུས་

མི་ལྷན་ཁང་གི་འོས་བསྡུའི་སྔོན་ལ་སྤྱི་བསྒྲགས་བྱེད་དགོས།

ལེའུ་དྲུག་པ། ཟུར་བཀོད།

དོན་ཚན་སུམ་ཅུ།  ཁྲིམས་ཡིག་འདི་ཕྱི་ལོ་ ༢༠༡༢ ཟླ་ ༦ ཚེས་ ༡ ཉིན་བཟུང་ལག་བསྟར་

བྱེད་དགོས། 


